
Китоби дуюм 
 

ДОСТОНИ «БЕЖАН ВА МАНИЖА» 

ДОДХОЊИИ АРМОНИЁН 

Рўзе шоњ Кайхусрав бо бузургон дар базм нишаста буд, 
пардадор даромада хабар дод, ки як тўда мардумон аз роњи дур 
ба додхоњї омадаанд ва ба дари боргоњ дар интизори ќабули 
шоњ нишастаанд. 

Хусрав бархоста ба боргоњаш рафт ва фармуд, то он додхо-
њонро ба наздаш дароварданд. 

– Эй шоњи пирўз, – гуфтанд додхоњон, – мо аз шањри Армон 
омадем, шањрамон дар сарњади Эрону Тўрон аст, аз љониби 
Тўронзамин гала-гала гурозон1 омаданд, њар як ба пайкар, чун 
як лахти кўњ ва ба дандон чун фил, киштњои моро мехўранд, 
поймол мекунанд, дарахтонро мехоянд. Ба дандонашон санг 
њам тоб намеоварад. Мо аз офати онњо ба сутўњ2 омадаем. Агар 
ту бо сипоњу силоњи худ ба мадад нарасї, мо аз чораи ин 
бадбахтї ољизем.  

Шоњ фикр кард, ки ба армониёни бечора чї гуна мадад 
расонад. Пас пањлавонони даргоњашро пеш хонда ба онњо 
матлабро баён карду гуфт: 

– Аз шумо кї ба ёрии армониён рафтан мехоњад? Њар кї 
бираваду гурозонро бизанад ва биронад, ман ганљи худро аз 
вай дареѓ намедорам.  

Аммо бо гурозони даррандаи филдандон љангидан кори 
осоне набуд, аз пањлавонон касе посух надод, магар Бежани 
Гев, ки љавоне номљўй ва ташнаи корнамої буд. Ў пеш баро- 
мада гуфт: 

– Ман меравам. 
Пањлавон Гев пешхезии писарашро написандид ва сарза-

нишаш кард: 
– Эй фарзанд, бачагї макун. Гумон мекунї, ки аз уњдаи ин 

кор мебарої? На, ту њанўз љавонї. Љавон агарчи љавњари 
пањлавонї дошта бошад, бе озмоиш њунарвар намешавад: 

                                                 
1
. Гуроз – хуки ёбої. 

2
. Сутўњ – дилтангї, дармондагї. 

Баду нек њар гуна бояд кашид, 
Зи њар шўру талхе бибояд чашид. 
Ба роње, ки њаргиз нарафтї, мапўй, 
Бари шоњ хира мабар обрўй.  

Љавонмарди боѓайрат аз сухани падараш ранљида гуфт: 
– Эй падари номдорам, ман агарчи љавонам, бе андеша 

сухан намеронам. Ту маро суст мапиндор. Охир ман киям? 
Писари Геви лашкаршикан. Бо теѓи обгун гурозонро сар 
мебурам.  

Шоњ аз гуфтори љавон шод шуд, офаринаш кард ва гуфт: 
– Ту пеши њар бад сипар хоњї шуд. Касе, ки чун ту љавон- 

пањлавоне дар хизматаш бошад, агар аз душман битарсад, 
сабуксар аст. Бирав ва гурозонро аз он диёр бирон.  

Сипас ў ба навкари худ Гургини Милод фармуд: 
– Ту њамроњи Бежан бирав. Ў сўйи Армон роњро намедонад, 

ту роњнамо ва ёрирасонаш бош.  
 

САФАРИ АРМОН 

Бежан лавозимоти сафарро фароњам карда, бо њамроњии 
Гургини Милод ба роњ афтод. Барои нахчир шикор кардан бо 
худ юз ва бози шикорї гирифтанд. Дар роњи дароз тазарвон, 
оњувон ва гўронро гоњ бо юзу боз шикор мекарданд ва гоњ ба 
каманд мегирифтанду дар гулхан кабоб карда мехўрданд. 

Ба њамин равиш чандин рўз хушу хуррам роњ паймуданд. 
Роњи биёбон гусаст3 ва воњаи ободонї сар шуд. То љое, ки 

чашм мерасид, беша буду дарахтзор, кишт буду марѓзор. Дар 
домани беша гулхан барафрўхтанд, модагўри фарбењеро, ки 
Бежан он рўз ба каманд гирифта буд, кабоб карданд ва хики 
шаробро, ки бо худ доштанд, кушоданд, хўрданду нўшиданд. 
Гургин аз кабобу шароб сер шуда, майли хоб кард, аммо Бежан 
гуфт, ки хобидан барваќт аст ва бояд аз пайи гурозон шуд. 
Савор шуда ба бешазор даромаданд, замоне гашта ба њар сў 
назар андохтанд, ногоњ чашми Бежан ба галаи гурозон ѓалтид, 
ки ѓофил аз саворон ба тарафи обхўра мерафтанд. Ў тир дар 
камон нињода ба Гургин фармуд: 

                                                 
3
. Гусастан – бурида шудан, канда шудан.  

– Ту бирав дар наздикии обхўраи кўл камин бигир, ман бо 
камону теѓ ба гурозон дармеафтам, њар гуроз, ки аз теѓу тири 
ман рањо ёфта ба он сў рафт, ту гурз бар сараш бизан ва бикуш.  

Аммо Гургин сар печиду гуфт: 
– Паймони мо бо шоњ ин набуд. Ба разми гурозон ту камар 

бастї ва шоњ симу зарро ба ту ваъда кард. Кори ман роњнамої 
буду бас, ба љуз ин аз ман ёрї махоњ.  

Бежан аз ин гуфтори њамсафараш њайрон ва табъаш хира 
шуд. 

– Пас як тараф ист ва тамошогар бош, – хашмгин шуда ба 
Гургин гуфт ў ва камонро зењ карда, ба кирдори шери жаён 
сўйи галаи гурозон асп барангехт. Чун раъд меѓурриду тир 
меандохт, аз тирборонаш барги дарахтон мерехт ва гурозњо 
меѓалтиданд. Сипас шамшер кашида корзор кард, гурозони 
хашмгин дандонњои пўлодини худро ба танаи дарахтон кўфта, 
хоки заминро пош дода, сўйи ў метохтанд, њамла мекарданд, як 
гурози калони сиёњ чун Ањриман тунду тез омада, зирењи тани 
Бежанро дарид, аммо њамон дам аз зарби теѓи Бежан шикамаш 
чок шуда рўдањояш берун рехт. Гурозони бисёре кушта шуданд, 
зиндањошон, тан аз теѓ пурхун, дил аз љанг сер, афтону хезон, 
рўбоњвор ба њар сў хазида парешон гардиданд, Бежан сари 
гурозони кушташударо бурида, дар як љо тўб кард, то ки 
дандонњошонро канда њамчун далели диловарии худ ба шоњ 
бараду нишон дињад. 

 
ФИРЕБИ ГУРГИН 

Дар ин миён њамсафари ў дар мобайни бешазори сабзу 
хуррам ба як љойи хилвати бехавф хазида роњат мекард. Чун 
Бежан аз корзор солиму пирўз берун омад, Гургин ба хавотир 
афтод, аз бадном шудан дар назди шоњ тарсид. Хост бо ягон 
њила Бежанро ба балое гирифтор созад.  

Пас чунин муќаддима кард: 

– Эй пањлавон, пирўзї муборак! Неруи Яздонї ва бахти 
баланд бо туст. Ман њаргиз дар олам чун ту љанговареро 
надидаам, офарин, сад офарин ба нотарсию диловарият! 

                                                 

. Яздон – Худо. 

Таъриф ба кї намефорад! Љавон аз ин гуфтори Гургин 
хушњол шуд, њатто озурдагии худро аз ин ки Гургин дар разми 
гурозон ба ў ёрї додан нахост, фаромўш кард. Дуяшон ба шодї 
шароб нўшиданд, дилхушї карданд.  

Гургин пас аз муќаддимаи боло чунин гуфт: 
– Эй сарафроз, ту чандин тазарву гўру оњу шикор кардї, 

акнун љойи он аст, ки ба шикори паричењрагон биравем. 
– Кадом паричењрагон? – њайрон шуд Бежан.  
Гургин љавоб дод: 
– Ман пеш аз ин якчанд бор дар ин љойњо будаам, бо 

њамроњии Рустам, Гев, Тўс ва дигар пањлавонон дар ин дашт 
љангњо карда ном баровардем, назди шоњ арљманд шудем. Аз 
ин љо ба дурўза роњ дар Тўронзамин даште њаст, ки дар вай 
тўрониён ба навбањор иди лола барпо мекунанд:  

Яке дашт бинї, њама сурху зард, 

К-аз ў шод гардад дили родмард, 
Њама бешаву боѓу оби равон, 
Яке љойгањ аз дари пањлавон. 
Замин парниёну њаво мушкбўй, 
Гулоб аст, гўйї, магар оби љўй. 
Хиромон ба гирди гулон бар тазарв, 
Хурўшидани булбул аз шохи сарв. 
Паричењра бинї њама дашту кўњ, 
Ба њар сў нишаста ба шодї гурўњ,  
Њама духттуркони пўшидарўй, 
Њама сарвќадду њама мушкмўй, 
Њама рух пур аз гул, њама чашм хоб, 
Њама лаб пур аз май ба бўйи гулоб. 

Гули сари сабади он њама туркдухтарони паричењра 
Манижа, духтари Афросиёб аст, ки бо хуршеди љамолаш 
даштро нурафшон ва боѓу чаманњоро дурахшон мекунад. Агар 
мо ба он љашнгоњ биравем, метавонем аз он духтарон чандеро 
гирифта ба Кайхусрав барему назди вай арљманд шавем. 

Умеди Гургин ин буд, ки ба ин восита шояд Бежан ба дасти 
тўрониён асир афтад ё дар задухўрд бо онњо кушта шавад. 

                                                 
.Родмард – марди далер, диловар.   

Гуфтори ў Бежани љавонро ба васваса андохт ва хуни 
пањлавониашро ба љўш овард. Ба гумонаш, тохтани љашнгоњи 
тўрониён ба вай њам шуњрат меовард ва њам ком мебахшид. 
 

ВОХЎРЇ БО МАНИЖА 

Яке бо њирс, дигаре ба кина, њар ду ба роњи дароз равон 
шуданд. 

Ба наздики идгоњи тўрониён расида, дар домани бешазоре 
фуруд омаданд. Иди лола њанўз сар нашуда буд, онњо дар 
интизории оѓози ид ду рўзро ба шикор ва хўру нўш гузарони- 
данд, то он ки рўзи сеюм аз дур овози суруду наѓма баромад ва 
дар дашти гулпўш тўда-тўда духтарон падид омаданд.  

Бежан ба Гургин гуфт: 
– Ту ин љо бош, то ман пештар биравам ва бибинам, аз он 

духтарон кї зеботар ва ба дил хуштар аст. Мебинаму зуд бар-
мегардам ва он гоњ њар ду ба маслињат дар пайи кор мешавем.  

Сипас пўшоку зеварњои пањлавонии худро аз хўрљин баро-

вард, тавќу гўшвору ёраи гавњарнигорро ба гардану гўшу даст 

овехт, ќабои гулгуни румиро пўшид, пари њумой ба афсар 
халонид, камари заррин бар миён басту савор шуда, Шабранг- 
ро мањмез зад. Дар бешазори наздики дашт фуруд омада, дар 
сояи сарве истоду пинњонї ба ањли љашн назар андохт. Духта- 
рон, чун луъбатакони Ќандањор, саргарми сурудхонї ва раќсу 
бозї буданд. Навои чангу руд ва наѓмаю суруд дар чаманзорњо 
танин андохта буду гўё љони шунавандаро менавохт. Дар наз-
дикии Бежан чодири алвони зарнигоре буд, духтари париваше 
хурраму хандон аз он чодир баромад, духтарон ба вай гул-
афшонї карданд. Бежан донист, ки ў шоњдухтар Манижа аст. 
Ногоњ аспи Бежан шиња кашиду назари духтаронро ба тарафи 
сарвистон љалб кард, он паричењра Бежанро дид ва замоне ба 
вай нигоњ карда истоду пас ба чодир даромада аз назар ѓоиб 
гашт. 

Дар чодир ба дояаш фармуд, ки зуд биравад ва бифањмад, 
он љавони дар сояи сарв истода кист: 

                                                 

. Ёра – дастбанд, дастпона. 
.Ќабо – љомаи нафису дарози пешкушода. 
.Њумой (њумо) – мурѓи афсонавї. 

Нигањ кун, ки он моњдидор кист? 
Сиёвуш магар зинда шуд, ё парист? 

Доя назди Бежан омада таъзим карду гуфт: 

– Бонуи ман ба ту дуруд мефиристад ва мепурсад, ки ту 
кистї? Одамизодї ё парї? Аз куљо дар ин љашнгоњ падид 
омадї? 

– Ман Бежани Гев њастам, – посух дод ў, – аз Эрон ба разми 
гурозон омада будам, чун аз ин љашни шумо огоњї ёфтам, сари 
аспамро ба ин сў тофтам, то магар бахти фаррух ба ман чењраи 
духтари Афросиёбро бинамояд. Агар ту некї куниву маро 
назди бонуи худ барї, зару гавњар мебахшамат.  

Доя баргашт ва он чи аз Бежан шунид, ба Манижа расонд. 
Манижа, ки дар нахустин дидан ошиќи љавон шуда буд, дояро 
боз фиристод ва фармуд, ки аз забони ў бигўядаш: – «Ба чодири 
ман марњамат фармой ва бо дидорат маро шод бинамой».  

Бежан бо дили тапон дар чодири шоњдухтар њозир гардид. 
Манижа ўро хушу хуррам пазирої кард, канизонаш пойи 
мењмонро ба гулоб шустанд. Дастархони пуралвон густарда ва 
шароби лаълфом ба љомњои булўрин кашида шуд. Мизбони 
њурлиќо ва мењмони хуршедсимо бо чашмони пурњавас ба њам 
менигаристанду суханони мењрангез мегуфтанд. Канизони 
моњрўй ба по истода чангу барбат менавохтанд ва сурудњои 
дилнавоз мехонданд. 

Ошиќу маъшуќа ба шодї се рўзу се шаб бо њам буданд. 
Иди лола ба поён омад, ањли ид ба тараддуди рафтан 

афтоданд. 
Манижа бояд ба шањр бармегашт, аммо дилаш ба људої аз 

Бежан андуњгин буд. Хост чорае бисозаду ба њар чї бодо бод 
ўро ба кохи худ барад. Пас бо фармоиши ў каниз ба љоми 
шароби Бежан доруи бењушї омехт. Бежан шаробро нўшида 
масти мадњуш гардид. Канизон ўро бардошта ба тахти равони 
Манижа андохтанд. 

Чун ба наздикии шањр расиданд, Манижа маъшуќи 
хуфтаро бо чодир пўшонду пинњонї ба кохи худ дароварда дар 
љогањи ороста хобонд. 

                                                 

. Дуруд – салом.  

Шаб ба гўшаш доруи њуш рехта буданд, ки ў бедор шуд. 
Бедор шуда ба њуш омаду худро дар кохи подшоњии Тўрон 
дида њаросон ва беќарор гардид, ба дилаш гуфт: – «Ба нише- 
мани душман афтодаам; Худовандо, худат маро дар паноњат 
нигањ дор. Лаънат ба Гургин, ки ба гўшам афсун хонда маро ба 
ин доми бало андохт». 

Манижа ба ў гуфт: 
– Њеч хавотир макаш ва дилатро шод дор. Ба мард њар гуна 

њол пеш меояд, гоње базм пеш меояд ва гоње разм. Дам ѓанимат 
аст.  

Аз ин сухани духтар хотири Бежан як ќадар осуда гардид. 
Сари хони зиёфат нишастанд, хўрданду нўшиданд, канизони 
хубрў боз чангу чаѓона баргирифтанд ва мањфили ишратро ба 
савту наво оростанд. 
 

ГИРИФТОРЇ 

Рўзи дигар яке аз хизматгорњо дар пеши дарбон аз базми 
даруни кох ба њарза1 сухан ронд, дарбон аз он њарзагў рози 
нуњуфтаро пурсуков карда, кї ва аз куљо будани Бежанро 
донист. Донисту ба љони худ тарсида зуд ба Афросиёб хабар 
кашид.  

Афросиёб аз ин хабар ба худ ларзид, барошуфт ва баро-
дараш Гарсевазро пеш хонда фармуд, ки бо саворон ба кохи 
Манижа биравад, бибинад њол чист ва Бежанро баста ба назди 
ў биёрад. 

Гарсеваз ба дари кохи Манижа рафта аз дарун овози чангу 
рубобро шунид. Ѓулѓули базм њам паст-паст ба гўш мерасид. 
Саворони Гарсеваз зуд атрофи кохро гирифта, аз њар сў роњи 
баромади онро бастанд. Гарсеваз занљири дари кохро канда 
вориди сарой шуд. Чун аз дари базмхона нигоњ карда Бежанро 
љоми май ба даст миёни занњо нишаста дид, хунаш ба љўш 
омад. Бархурўшид, ки: 

– Эй нопоки хештанношинос!! Ба дастам афтодї! Акнун 
љонатро чи гуна халос мекунї?!  

Бежан аз љо барљаст, ба дилаш гузашт ки: – «Эй дареѓ, бо 
тани бесипар чї гуна разм мекунам? Ёру мададгоре њам 

                                                 
1.Њарза – бењудагўйї, сафсата. 

надорам, сари ѓарибамро ба ройгон4 медињам. Фарёдраси ман 
љуз Худованд нест». Ў њамеша яке ханљар дар соќи мўза 
медошт, онро аз соќ кашида гуфт: 

– Манам Бежани Кашводагон! Њеч кас пўсти маро 
намедарад, магар аз љонаш сер шуда бошад. Агарчи ќиёмат 
ќоим шавад, дар разм касе пушти маро нахоњад дид, Гарсеваз! 
Ту падару бобои маро мешиносї, маќоми маро, ки дар байни 
љанговарон дорам, медонї. Ман аз љангидан наметарсам, бо ин 
ханљар сари бисёр тўрониёнро мебурам. Аммо агар маро назди 
шоњи Тўрон барї, ман њамаи рўйдодро ба ў баён мекунам. Ту аз 
шоњ ба љони ман хоњишгарї кун. Шоиста аст, ки ту ба некї 
рањнамун шавї.  

Гарсеваз донист, ки љавонпањлавони эронї, пеш аз он ки 
дастгир ё кушта шавад, чандин тўрониро мекушад. Пас бо 
мулоимат сухан гуфт, савганд хўрд, ки назди шоњ ба вай 
шафоат хоњад кард ва ба њамин равиш Бежанро фирефта, 
ханљарашро аз дасташ гирифт ва он гоњ навкарони Гарсеваз 
якбора ба ў дарафтида дасту пояшро бастанд. Чунин аст ойини 
дунё; агар нармї кунї, дуруштї меёбї.  

Чун назди Афросиёб бурдандаш, Афросиёб аз ў бар он 
гумонбар шуд, ки аз Эрон бо теѓу каманд ба ќасди љони шоњи 
Тўрон омадааст; фармон дод ўро бароварда дар пеши кох ба 
дор овезанд.  
 

ХОЊИШГАРИИ ПИРОН 

Њангоме, ки љаллодон њалќадаваки ресмони дорро ба гулуи 
Бежан меандохтанд, ногањон сипоњдор ва мушовири шоњ –
Пирон, дар он љо падид омад. Аз Гарсеваз пурсид:  

– Киро меовезед? Ба шоњи Тўрон аз кї озор расидааст?  
– Аз Бежан, писари Геви Кашвод, – бандиро нишон дода 

гуфт Гарсеваз, – ў аз Эрон ба ќасди љони шоњи мо омадааст.  
Пирон аз Бежани дастбастаи сарупобарањна пурсид: 
– Ба ростї аз Эрон ба хунрезї омадї?  
Бежан инкор кард ва ба ў саргузашти худро баён намуд. 
Пирон ба дил њис кард, ки ў рост мегўяд ва бегуноњ аст. Аз 

Гарсеваз хоњиш кард: 

                                                 
4
.Ройгон – муфт. 

– Ба овехтани ў шитоб макун, андак ист, то ман шоњро 
бинам.  

Мушовир аспашро тозиёна зада шитобон назди Афросиёб 
рафт, ўро ситоиш кард ва гуфт: 

– Эй шањрёр, ман куштани Сиёвушро маслињат надода 
будам, гуфта будам, ки Рустами Дастон ба кини ў меояду 
Тўронзаминро харобазор мегардонад. Воќеан њамин тавр шуд. 
Ту он шоњзодаи бегуноњро, ки бо ту фарзандвор мењрубон буд, 
кушта, ба сари худат ва кишварат чї бисёр мусибатњо овардї. 
Акнун мехоњї, Бежанро бикушї. Аммо бидон, ки ту бо ин 
куштор аз нав дарахти балоро ба бор меоварї. Магар падари ў 
Геви шерчанголро фаромўш кардаї? Рустами пилтан, Тўси 
лашкаршиканро фаромўш кардаї? Онњо зиндаанд. Бобояш 
Гударзи Кашводагон зинда аст. Онњо ба хунхоњии Бежан ба 
љанг омада, бори дигар гарди Тўронзаминро ба осмон мебаро- 
ранд.  

Афросиёб ин суханони талхи мушовирашро хомўшона 
шуниду гуфт: 

– Оё намедонї, ки Бежан бо ман чї кард? Маро дар Тўрону 
Эрон рўйзард кард. Аз духтари бехирадам ба пиронасарам 
чунин расвої омад. Аз ин нанг кишвару лашкар ба ман 
механданд. Агар Бежанро рањо кунам, њама бар ман забони 
таъну маломат мекушоянд.  

Пирон ба дил гузаронид, ки: – «Ба Афросиёб њам осон нест, 
дар њаќиќат, аз кори Бежану Манижа ба шаъни подшоњ иснод 
мерасад». Пас ба Афросиёб чунин маслињат дод: 

– Ман намегўям, ки Бежан бељазо монад. Ўро аз овехтану 
куштан дар банди гарон бастану ба зиндон андохтан бењтар 
аст. Бигузор эрониён панд гиранду дигар ба мо бадї накунанд. 
Агар ў зинда монаду дар зиндон бошад, њароина5 ба эрониён 
бањонаи хунхоњї намемонад. 

Афросиёб маслињати мушовирашро пазируфт ва фармон 
дод, ки Бежанро дар занљир баста ба чоњ андозанд, занљирро бо 
мехњои оњанин пайванданд ва он санги калонеро, ки Аквондев 
аз ќаъри дарё бароварда, дар бешазори Чин ба дањони Аржанг 
гузошта буд, ба филњо бор карда оваранду бо вай дањони чоњро 
пўшонанд. Сипас, фармон дод, ки Гарсеваз бо саворонаш ба 

                                                 
5
. Њароина – ба њар њол. 



12 

кохи Манижа биравад, кохи ўро торољ кунад, афсар Манижаро 
аз сараш барканад, ки он нафратзадаи шўридабахт шоистаи 
афсар нест, зеро бо нанги худ сари падарашро дар байни 
подшоњони љањон паст кард ва худи духтарро кашон-кашон ба 
сари чоњи Бежан бурда партояд ва бигўяд, ки: «Ту Бежанатро 
бар гоњ6 медидї, акнун дар чоњ бубин! Ту хуррамбањораш будї, 
акнун ѓамгусораш бош!». 

Фармони шоњ зуд ба љо оварда шуд: 

 Кашон Бежани Гев аз пеши дор 
 Бибурданд баста бад-он чоњсор; 
 Зи сар то ба пояш ба оњан бибаст, 
 Ба румї миёну ба занљир даст. 
 Ба пўлоду хояски7 оњангарон 
 Фурў бурда мисморњои гарон. 
Нигунаш ба чоњ-андар андохтанд, 
 Сари чоњро санг барсохтанд. 
 В-аз он љо ба айвони он духтараш 
 Биёвард Гарсеваз он лашкараш… 
Манижа биёмад ба як чодаро, 
Барањна ду пою кушода саро. 
Кашидаш давон то бад-он чоњсор, 
Ду дида пур аз хуну рух чун бањор.  

Шоњдухтари нагунбахт бо фарёду фиѓон як шабонарўз дар 
дашт ба гирди чоњ мегашт, рўзи дагар бо нохун аз пањлуи санги 
дањони чоњ сўрохе ба гунљойиши даст барканд. Вай рўзњо дар 
сари роњњо ва дењоти атроф гадої мекарду нони гадоиро 
бегоњрўзї ба сари чоњ оварда аз сўрох ба Бежан мепартофт. 
Мепартофту мегирист. Мегиристу боз ба гадої мерафт. 

 
ДУРЎЃИ ГУРГИН 

Њамсафари бадхоњи Бежан як њафта дар беша мунтазири 
вай шуд. Чун Бежан барнагашт, Гургин ба тарсу вањм афтод. 
Худ мехост, ки Бежан гирифтор ё кушта шавад, аммо боз аз 
оќибати кори худ тарсид. Ба љустуљўяш рафт. Дар бешазору 

                                                 
6
. Гоњ – тахт.  

7
. Хояск – болѓа, чакуш. 

марѓзорон гашт, аммо аз Бежан нишоне наёфт. Баъд дар як љо 
ногањон ба аспи Бежан бархўрд, ки лабкашол, лаљомаш 
гусаставу зинаш хамида, сарсон гашта буд. Донист, ки соњибаш 
ба њоли табоњ афтодааст – шояд дастгир ё њатто кушта шуда 
бошад. Каманд афканда, аспро гирифту ба чодири худ 
баргашт. Шаби дароз ба пушаймонї аз кори худ ва ба хаёлу 
гумонњои бимнок бедорхобї кашида, дар бомдод ба аспаш 
савор шуду аспи Бежанро еталкунон ба роњи Эрон рў нињод.  

Чун ба Эроншањр расид, Кайхусравро огоњї доданд, ки 
Гургин аз Армон танњо баргашт – Бежан бо ў нест. Шоњ ба 
хавотир афтод, фармуд, ки њоли њозир инро ба Гев нагўянд, то 
шоњ Гургинро бозпурс карда њаќиќати њолро фањмад.  

Аммо аздусар хабари шум ба зудї дар шањр пањн шуд. 
Хабар ба гўши Гев њам расид. Пањлавон сахт дар изтироб 
афтод ва њамон дам ба асп савор шуда ба манзили Гургин 
шитофт. Дили тапону њаросонаш аз Гургин гумони бад бурд: 
«Ў писарамро ягон кор кардагист! Сарашро мебурам!». Ба дари 
Гургин њангоме расид, ки вай савора аз саройи худ мебаромад, 
ў Гевро дидан замон пиёда шуда, ба сўяш давид ва дар пеши 
пояш ба хок ѓелида гиристу гуфт: 

– Хокам ба дањан, ман аз шарм љуръат накардам, ки ба 
наздат равам. Хавотир макаш, ба љони Бежан зиёне нараси- 
дааст, ман воќеаро ба ту мегўям.  

Гев дар саройи вай аспи Бежанро дида, якбора худро бохт 
ва бењуш шуда аз зин ѓалтид, аспи бесавор ба вай бо забони њол 
аз фалокате хабар медод, пањлавон бо вуљуди «ба љони Бежан 
зиён нарасидааст» гуфтани Гургин пиндошт, ки писараш њалок 
шудааст. Ба њуш омада, гиребон чок кард, дар хок љўлид, фарёд 
кашид, ки: «Э вой, бахти бад маро аз фарзандам људо кард! 
Худовандо, љони маро бигир, ки бе вай зиндагї намехоњам!». 
Сипас ба Гургин дарафтида ўро суолборон кард, ки чї рўй дод? 
Чї бадї пеш омад? Кадом дев писарамро табоњ кард? 

– Њуши худ гирд овар ва сухани ман бишнав, – гуфт Гургин 
ва чунин дурўѓњо бофт: – Бидон ва огоњ бош, эй пањлавон, ки 
мо аз ин љо ба љанги гурозон равон шудем, чун ба наздикии 
Армон расидем, бешазоре дидем, ки бошишгоњи гурозон шуда, 
дарахтонаш бурида, дарунаш саросар поймол ва чун кафи даст 
аз гиёњу сабза пок шуда буд, мо найза барафрошта дар даруни 
беша бонг зада будем, ки гурозон гала-гала, њар яке чун кўњ, 

мо, ду тан, чун ду шери жаён њуљум кардему аз пагоњ то бегоњ 
љангидем, офтоб нишаста буду мо њанўз найза меандохтем ва 
шамшер мезадем, гурозонро аз пай ва думњошон гирифта 
бардошта ба болои дигарњошон меафкандем, дандонњошонро 
аз бех мекандем. Оќибат њамаашонро кушта, несту нобуд карда 
ба роњи бозгашт рў нињодем, шодон роњ мепаймудем ва шикор 
мекардем, ба ногоњ аз як марѓзор гўре баромад, ки нињоят зебо, 
чун симурѓ болдор, мўйи баданаш чун аспи Гударз гули 
бодомї, ёлу гўшу думаш монанди аспи Бежан буд, пўлодсуми 
бодрафтор буд, гўё наслаш аз Рахши Рустам буд; Бежан ба вай 
каманд андохт, сари гўр ба каманд омад, вай гурезон шуда 
Бежани саворро кашон-кашон бурд: гўр медавиду Бежан сари 
каманд ба даст аз ќафояш асп метозонд, аз суми гўр ва асп 
гарде бархост ва њар се – гўр, асп ва Бежан – ба як дам дар он 
гард нопадид шуданд. Ман дарњол аз паси Бежан афтодам, дар 
њар љониб ўро љустам, аспам аз тохтан дар дашту кўњњо ба 
сутўњ омад, лекин аз Бежан нишоне наёфтам, дар охир ба аспаш 
бархўрдам, ки бо зини хамида ва лаљоми гусаста гашта буд. Ба 
гумонам, он нахчир гўр набуд, балки дев буд, ки худро ба 
сурати гўр дароварда буд… 

– Бас аст! – бонг зад Гев ва Гургинро аз ёвагўйї боздошт. 
Гуфтори парешон, нигоњи гурезон ва тани аз тарс ларзони 
Гургин гувоњї медоданд, ки худаш бегуноњ нест ва дурўѓ 
мегўяд. Гев беихтиёр даст ба ханљар бурд, то кини писарашро 
аз ў ситонад, вале андешид, ки њоло аз куштани ў суде нест ва 
бигузор аввал назди шоњ гуноњаш дайн шавад.  

Падари ѓамзада назди шоњ рафта аз ў дод хост: 
– Эй шањрёр, гуфтори Гургин пур аз ёва аст. Бешак, дар гум 

шудани писари ман гунањкор ўст. Тањќиќ бикун ва аз ў доди 
маро бигир. 

Кайхусрав аз ѓами Гев дилтанг шуд. Пурсид:  
– Гургин чї гуфт? 
Гев суханони Гургинро наќл кард. Шоњ пањлавонро 

тасаллї дод: 
– Ѓам махўр ва аз дидори фарзанд умедатро накан. Бежан 

он гуна марде нест, ки бадгуњаре чун Гургин ўро табоњ кардан 
тавонад. Дилам гувоњї медињад, ки ў зиндааст. Ман дар 
љустуљўйи ў хоњам шуд.  

Гев бо дили пурандуњу дард ва дидаи гирён даргоњи 
Хусравро тарк кард. 

Гургин дар боргоњ њозир шуда, ба ќабули шоњ даромад ва 
ўро ситоишкунон дандонњои гурозонро дар пеши тахт гузошт. 
Нахустин пурсиши Хусрав аз Бежан буд. Шоњ барошуфту 
гўяндаро аз наздаш ронд, фармон дод, ки ўро дар банди гарони 
оњанин андохта ба зиндон баранд. 

Гевро талабида гуфт: 
– Писаратро биљўй, ба суроѓаш ба њар тараф кас фирист. 

Ман њам саворони бисёреро ба љустуљўяш мефиристам. Агар 
ёфтам, чї хуш, агар наёфтем, ман дар љашни Наврўз ба љоми 
љањоннамо менигараму љойи пинњоншудаи Бежанро пайдо 
мекунам. 

Гев аз ин сухани Кайхусрав шод ва умедаш ба ёфтани 
Бежан ќавї гашт.  

Ў ба њар тараф саворони бисёреро ба љустуљўйи писараш 
фиристод, онњо бисёр гаштанд, лекин аз Бежан нишоне 
наёфтанд.  

Љоми љањоннамои Кайхусрав љањонро фаќат дар Наврўз 
нишон медод. Чун фарвардин – моњи якуми соли 
шамсїдаррасид, шоњ дар њурмуз, яъне якуми моњи номбурда, ба 
оташкада назру нисори фаровон кард ва дар он љо парастишу 
ситоиши Яздонро ба љо оварда, мувофиќи эътиќоди динии худ, 
аз гуноњ пок шуда, ба љоми љањоннамо нигоњ кард. Дар он њафт 
кишвар бо кўњу биёбону дењоту шањрњои худ аз пеши чашмаш 
мегузаштанд. Инак, манзарањои Тўронзамин ба љилва омаданд. 
Чоњи сангпўш ва дар даруни он Бежани занљирбанд њам 
намудор гаштанд. Дар сари чоњ духтаре нишаста буду зор-зор 
мегирист. 

Хусрав бо хандаи хушњолї ба Гев: 
– Шодї кун, пањлавон, писарат дар Тўронзамин зиндааст, – 

гуфта мужда дод ва пас чини андуњ ба абрувон оварда илова 
намуд: – Аммо дар чоњ аст:  

 
Зи пайванду хешон шуда ноумед, 
Гудозону ларзон чу як шохи бед, 
Ду чашмаш пур аз хуну дил пур зи дард.  
Забонаш зи хешон пур аз ёд кард. 
Чу абри бањорон ба борандагї, 
Њаме марг љўяд бад-он зиндагї. 

– Акнун ўро кї аз он гирифторї наљот медињад? – пурсид 
шоњ ва худаш посух зад: – Њеч кас аз уњдаи ин кор намебарояд, 
магар падарарўсат Рустами Дастон, ки борњо бо Афросиёб 
сипоњаш љангида ва пирўз шуда буд. Номи ў дањшати тўрониён 
аст. Чанги шеронаи Тањамтан нањангро аз ќаъри дарё 
дармеоварад. Ту зуд савор шав ва роњи Нимрўзро пеш гир. Ба 
Рустам номаи маро мебарї.  

Кайхусрав дар номаи худ Рустамро пушту паноњи 
шањрёрони Эрон ва фарёдраси дармондагон хонда, ба рањони- 
дани Бежан даъваташ кард. 

Гев бо номаи шоњ дар сари як даста саворони хосса сўйи 
Зобулистон роњсипор гардид. 

Дар дашту кўњу биёбон бо суръати нахчири гурезон асп 
давонда, роњи дурўзаро дар як рўз мепаймуданд. 

Рустам ба дидори домодаш чї ќадар шод шуда бошад, аз 
хабари гирифтории Бежан њамон ќадар ѓамгин шуд. Ўро ба 
наљот додани љавонпањлавони нагунбахт зиёд ташвиќ кардан 
даркор набуд: охир, Бежан набераи ў буд! 

– Агар, – гуфт Тањамтан, – ўро аз чоњ бароварда, дасташро 
дар дастам гирифта ба Эрон наёрам, номам Рустам набошад.  
 

ОМАДАНИ РУСТАМ 

Ў бо њамроњии Гев бо сипоњ сўйи Эроншањр рў нињод. 
Дар Эрон Гев ба ду манзил пештар рафта шоњро аз 

омадани Рустам огоњ кард, шоњ лашкараш, бузургону пањлаво- 
нони даргоњашро ба истиќбол фиристод, онњо Тањамтанро ба 
ѓояти тантана пешвоз гирифтанд. Дар пойтахт ба шарафи вай 
базму зиёфатњои хусравона барпо карда шуданд. 

Гургини Милод аз зиндон ба Рустам нома навишт, ки: – 
«Эй некпай љањонпањлавон, эй дарахти бузургию вафо, дари 
родмардї ва банди бало! Агар аз гуфтори ман наранљї, 
иљозатам бидењ ба ту арзи њол кунам. Фалаки каљрафтор 
чароѓи диламро кушта, маро ба торикї рањнамо кард. Агар 
шоњ гуноњи маро бибахшад, ман њозирам барои вай худро дар 
оташ андозам. Эй кош ба ин восита дар пиронсолї номи некам 
ба ман бозмегашт. Агар ту барои ман назди шоњ хоњишгарї 
кунї, то абад ба хизматат камар мебандам, њамроњи ту барои 

халосии Бежан меравам ва дар пеши пойи ў ба хок меѓалтам, то 
магар ойини поки пештараамро бозёбам». 

Рустам ба оварандаи нома гуфт: 
– Назди Гургин бозгард ва аз забони ман бигўяш: – «Эй 

нопокмард, кас агар хирадро ќурбони њавою њавас гардонад, 
худро дар бало меандозад. Ту чун рўбоњи пир рафтор кардї ва 
доми сайёдро надидї. Нашояд, ки ман барои хоњиши бењудаат 
пеши шоњ номи туро барам, аммо чун дар бечорагию бадбахтї 
фурў мондаї ва аз карда пушаймон шудаї, аз шоњ гуноњатро 
металабам. Агар ба фармони Худованд Бежан аз банд рањо 
ёбад, ту њам аз зиндон мерањї ва Гев дигар ба ту кина нахоњад 
варзид, аммо агар Бежан рањо наёбад, ту аз љони худ даст 
бишўй. Нахуст ман худ ба кинхоњї бармехезам, ман набошам – 
Гев кини фарзандашро аз ту меситонад».  

Пас Рустам назди Кайхусрав ба Гургин шафоат кард. 
Хусрав Гургинро аз зиндон озод карда ба Рустам бахшид. 

 
ТАДБИРИ РУСТАМ 

Шоњ бо Рустам аз чораи халосии Бежан сухан ба миён 
овард ва гуфт: 

– Ту дар ин кор чї тадбир мекунї? Агар лашкар кашидан 
хоњї, лашкар ба ихтиёри ту ва дари ганљ бароят боз аст. Аммо 
метарсам, ки мабодо Афросиёби бадгавњар ба шитоб Бежанро 
бикушад. Ў марди бодист ва њамеша роњбараш – деви хашм. 

– Ман дар ин бора фикр кардам, – посух дод Рустам. – 
Набояд пеш аз ваќт нињеб кунему Афросиёбро тарсонем. 
Њангоми гурзу теѓ нест. Ин бандро бо калиди њила бояд кушод. 
Нахуст њамчун бозаргонон дар Тўронзамин гашта роѓу рахнаи 
ин корро бояд љуст. Аммо барои бозаргонї зару сим, гавњар, 
моли фаровон аз густарданиву пўшиданї даркор аст.  

Кайхусрав ин фикри Рустамро писандид. Фармуд то 
ганљури ў дари ганљњои куњанро кушода, њар он чи Рустам 
талаб карда буд, њамаро муњайё созад. 

Тањамтан ба дањ уштур зару дурру гавњар, ба сад уштур 
рахту коло бор кард. Ба корвонсолор фармуд, ки аз лашкар 
њазор саворро яккачин кунад. Аз пањлавонон њафт гурди 
номвар – Зангаи Шоварон, Густањам, Гуроз, Руњњом, Фарњод, 

Ашкаш ва Гургини аз зиндон озодшударо ба худ њамроњ 
гирифт.  

Дар як сапедадами хуррам вай бо ин сипоњу корвони 
бозаргонї сўйи Тўронзамин ба роњ афтод. 

Чун ба наздикии Тўронзамин расиданд, Рустам сипоњро 
дар сарњад гузошта, фармуд, ки ањли он њама дам омодаи љанг 
бошанд ва худ бо њафт тан пањлавон силоњу камарњои симинро 
афканда, пўшоки пањлавониро ба сарулибоси одї бадал 
карданду сўйи шањрњои Тўрон рў нињоданд.  

Расиданд ба шањре, ки њокимаш пањлавони номдори тўронї 
Пирон буд. Рустам ба Пирон як љоми пур аз дурру гавњар ва ду 
аспи зарринситом пешкаш бурда, ўро ситоиш кард. Амри 
Яздон чунин буд, ки сарвари тўронї ўро нашинохт. Пурсид: 

– Ту кистї ва аз куљо меої?  
– Бозаргонам ва ѓуломи туям, – ду даст бар сина нињода 

таъзим кард Тањамтан, – аз Эрон то ба Тўрон роњи дуру 
душвореро паймудам, насибаи эзидї маро ба шањри ту овард. 
Фурўшгорам ман ва харидор; агар њокими номвар маро ба зери 
боли њимояташ гирад, ман мехоњам зару гавњар ва колои худро 
фурўхта, чорпо бихарам. Умедворам, ки аз мењрубонї ва 
додгустарии ту њеч кас маро наёзорад. 

Љоми рахшандаи пур аз гавњар ва аспони хушзоти 
покизапайкар, ки бод ба ёлашон гарде нанишонда буд, корсоз 
омаданд, њоким «бозаргон»-ро бинавохт ва дар пањлуяш љой 
дода гуфт: 

– Шоду эмин њар љо, ки хоњї бигард, бифурўш ва бихар. 
Дилосуда бош, ки ба колоят њељ кас зиён намерасонад. Ман 
туро бо колоят ва уштурњоят ба даргоњи худам љой медињам.  

Рустам бо ёронаш дар сарое, ки њоким барояшон муќаррар 
кард, љойгир шуда бору бунаи худро фаровард ва дари фурўшу 
харидро боз кард. 

Хабари омадани корвони бозаргонї аз Эрон ба зудї дар 
атрофу акноф интишор ёфт. Харидорони зару гавњару палосу 
матоъ аз њар сў ба сарой омадан гирифтанд. Дар сарой бозоре 
барпо гардид. 

ДУХТАРИ ЖЎЛИДАМЎ 

Духтаре омад бас хубрў, аммо сарулибосаш пора-пора, пою 
сар барањна ва жўлидаму, ки якзайл бо остини дарида оби 
чашмашро пок мекард. «Бозаргон»-ро дуо кард: 

– Аз Эрони хушрўзгор омадаї, чашми бад дур, Яздон ба 
молу њолат барака дињад, сипењри баланд ба коми ту гардад, аз 
ранље, ки бурдаї, њаргиз зиён набинї ва аз умед, ки дилатро ба 
он бастаї, њаргиз навмед нашавї, њамеша хирад омўзгори ту 
бод. – Пас аз ин дуо вай чунин гуфт: – Оё аз пањлавонони шоњи 
Эрон, аз Гударзу Гев хабаре надорї? Аз Бежани Гев ба Эрон 
хабаре расидааст ё на? Чунин љавоне аз хонадони Гударз дар 
чоњ аст: 

Кашида ба занљиру баста ба банд, 
Њама љома пурхун аз он мустаманд, 
Бисудаст пояш ба банди гарон, 
Ду дасташ ба мисмори оњангарон. 
 

Магар падараш ва бобояш барои халосии ў намекўшанд?». 
Рустам аз ин гуфтори духтар хавф бурд, ки мабодо барои 

донистани сирри ў фиристода бошандаш. Чин ба абру оварда 
гуфт: 

– Дур шав! Ман на шоњро мешиносам ва на пањлавонашро. 
Гударзу Гевро њам намедонам. Маро дарди сар мадењ. 

Духтар дилозурда шуд, аз хорї гириста шиква кард: 
– Эй мењтар, чаро ба ман дуруштї мекунї? Агар сухан 

нахоњї, маро аз пешат марон, ки бе ин њам дилам аз дард реш 
аст. Магар одати эрониён аст, ки ба пурсиши бечорагон посух 
намедињанд?  

Рустам дар хиљолат монда гуфт: 
– Ман саргами фурўши коло будам, ту ба корам халал 

расондї, ин буд, ки ба ту дурушт гуфтам. Ба дилат магир ва 
озурда машав. Бошишгоњам дар пойтахти Кайхусрав нест ва 
ман он шањрро њаргиз надидаам, Геву Гударзро њам 
намешиносам. 

Пас фармуд то ба пеши духтар њар гуна хўрданињо гузош- 
танд. «Бозаргон» бо вай дар гуфтугў шуд ва пурсид, ки аз чї ў 

ба ин њоли табоњ афтодааст ва чаро аз Эрону пањлавононаш 
мепурсад? 

Духтар оњи дардноке кашида, зор-зор гиристу Рустамро 
дар њайрат андохта гуфт:  

– Ман Манижа – духтари Афросиёбам. Барои Бежан 
дарбадар мегардам, то ноне пайдо кунаму ба ў барам. Омадани 
бозаргони эрониро шунида, ба ин сў давидам, ки шояд ба ман 
аз Гударзу Гев хабаре расонад. Бечора Бежан дар он чоњи 
жарфу торик дасту пояш бастаи занљиру мисмори гарон, 
завлонаи оњанин ба гардан, рўйи хуршедро намебинад ва 
маргро орзу мекунад. Ту чун ба Эрон бозгаштї ва гузорат ба 
пойтахт афтод, магар Гев, ё Гударз, ё ки Рустамро бибинї, ба 
онњо аз њоли Бежан хабаре бибарї ва бигўйї, ки агар зудтар 
дар пайи халосиаш нашаванд, ў њалок хоњад шуд. 

Тањамтан њам аз таќдири Бежан ба хавотир афтод ва њам 
дилаш ба њоли духтар сўхт. Пурсид: 

– Чаро ту аз њар сў мењтаронро барнаангехтї, ки назди 
падарат бираванду бароят хоњишгарї кунанд? Шояд мењри 
падариаш мељунбиду дилаш ба ту месўхт ва бахшоиш мекард?  

– Агар Бежан дар чоњ мемонда бошад, бахшоиши падарам 
ба ман чї даркор аст? – посух дод Манижа.  

«Оре, ин духтар ошиќ аст, фаќат забони ишќ чунин суханњо 
мегўяд» – аз дил гузаронд Рустам. Ва гуфт: 

– Агар андешаи ќањри падаратро намекардам, ба ту мол ва 
чизи бисёр медодам.  

Ў ба ошпази худ фармуд, ки як мурѓро бирён карда оварад. 
Мурѓбирён ба зудї оварда шуд. Рустам ангуштарини худро 
номаълумак бароварда дар мурѓ пинњон кард ва мурѓро дар 
нони гарм печонда ба Манижа дод, ки барои Бежан барад. 

 
ХАНДАИ БЕЖАН 

Манижа ба сари чоњ баргашт ва мурѓбирёни нонпечро аз 
сўрох ба Бежан партофт. 

Асири чоњ дер боз чунин хўроки бомазаро нахўрда буд, 
њайрон шуд, ки Манижа онро аз куљо ба даст оварда бошад. Ба 
духтар овоз дод: 

– Эй ёри мењрубон, ту барои ман чї ранљу сахтињое, ки 
намекашї. Ин хўришро аз куљо ёфтї?  

Манижа бо бозаргони эронїва гуфтугў бо ўро наќл карду 
гуфт: 

– Ин хўришро барои ту њамон мард дод.  
Дар ин миён Бежан аз ќабати мурѓи бирён ангуштаринро 

ёфт ва шинохт; ангуштарин муњри Рустам буда, дар нигини вай 
номи соњибаш канда шуда буд. Вай он номи азизро хонда ба 
њаяљон омад ва донист, ки халосии ў наздик аст, аз шодї 
баланд-баланд хандид. 

Манижа хандаи ўро шунида тааљљуб кард; чоњи торик, тани 
занљирбанд – чї љойи ханда? Аз ў пурсид:  

– Чаро хандидї? Магар бахти некат рўй намуд?  
– Оре, умед аст, ки бахтам кушода шавад, – љавоб дод 

Бежан. –ба ту сабаби хандиданамро мегўям, ба шарте ки вафои 
худро ба ман нашиканї ва савганд бихўрї, ки розро нигоњ 
медорї. Шояд савганд дањони туро бандад, вагарна занон 
агарчи лабашонро дўзї њам, забонашон банд намешавад.  

Ин сухан ба Манижа сахт расид, ў нолон шуд, ки: – «Бахти 
бад пайваста дар пайи озори ман аст; барои Бежан рондаи 
даргоњи падар шудам, бо дили решу чашми гирён аз ќафояш 
давидам, кох ва ганљамро ба торољ додам, сару по барањна ба 
кўю кўча афтодам, акнун подоши ман беэътимодию бадгу-
монии Бежан шуд, ў рози худро аз ман пинњон медорад». 

Бежан аз гуфтааш пушаймон шуд ва овоз дод, ки: 
– Рост мегўйї, эй ёри бовафо ва мењрубонам, њамаи 

мусибати ту аз боиси ман аст. Бе андеша сухан гуфтам, бар ман 
бибахшой. Аз азобу шиканља аќлам тира шудааст. Њамаи розро 
ба ту мегўям. Бидон, ки он марди бозаргон ба Тўрон аз барои 
ман омадааст. Вагарна ў ниёзманди бозаргонї нест. Љањон- 
офарин бар ман рањм овард; он мард маро аз банд ва туро аз 
сарсонї халос хоњад кард. Ба наздаш бирав ва дар хилват 
оњиста бигўяш: – «Худатро аз ман пинњон мадор, ту Рустами 
Дастонї». 

Манижа шитобон назди Рустам рафт, ба вай аз Бежан паём 
дод ва гуфт: – «Рустами Дастон туї!». 

НАЉОТ ЁФТАНИ БЕЖАН 

Рустам донист, ки Бежан ангуштарини ўро шинохта ва 
розро ба Манижа ошкор кардааст. Гуфт: 

– Эй наљибаи вологавњар, Худованд мењри туро аз Бежан 
набуррад. Ѓамашро бисёр хўрдаї ва дар поидани ў басо ранљ 
бурда чунин мустаманд гаштаї. Акнун бирав ва бигўяш, ки 
«Оре, Худованд Рустамро фарёдраси ту кард. Вай аз Зобул ба 
Эрон ва аз Эрон ба Тўрон ин њама роњи дурро ба хотири ту 
паймудааст». Аммо ту ин розро аз бегона пинњон дор. Фардо 
рўз аз беша њезум бикаш ва шаб оташ барафрўз, то ман ба 
нишони оташ љойи чоњро бидонам.  

Аз гуфтори ў бори ѓами Манижа сабук гардид, шод шуд. Аз 
саройи бозаргонї баромада, ба сари чоњ давид ва Бежанро 
мужда дод, ки марди бозаргон њаќиќатан Рустам буда ва барои 
халос кардани вай омадааст. Сипас барои њезум ба љангал 
рафт:  

Манижа ба њезум шитобид сахт, 
Чу мурѓон баромад ба шохи дарахт 
Чу аз чашм хуршед шуд нопадид, 
Шаби тира бар кўњ лашкар кашид. 
Манижа бишуд, оташе барфурўхт, 
Ки чашми шабї ќиргунро бисўхт. 
 

Шуълаи оташ торафт боло мегирифт, гўё вай њам шарики 
ѓами Манижа буду Рустамро ба мадади Бежан мехонд. 

Дере нагузашт, ки садои суми аспон шунида шуд: Тањамтан 
бо ёрони худ ба сўйи оташ меомад. Онњоро Манижа дар сари 
чоњ пешвоз гирифт. Рустам ба ёрони пањлавонаш фармуд, ки 
санги Аквондевро аз дањони чоњ бардоранд. Њафт пањлавон 
басо зўр оварданд, лекин хоросангро аз љояш љунбонда 
натавонистанд. Он гоњ Рустам аз асп фуруд омад: 

 

Зи Яздони зўрофарин зўр хост, 
Бизад дасту он санг бардошт рост, 
Бияндохт бар бешаи шањри Чин, 
Биларзид аз он санг рўйи замин. 

Сипас камандашро ба чоњ андохта, бо вай Бежанро берун 
кашид. Љавон хеле афгор шуда буд: 

Барањна тану мўю нохун дароз, 
Гудозанда аз дарду ранљу ниёз, 
Њама тан – пур аз хуну рухсор – зард, 
Аз он банду занљири зангорх(в)ард. 
 

Тањамтан ўро дар ин њол дида хурўши пурдарде аз љигар 
баровард ва дасте зада банду занљирро аз тани ў барканд. 

Пас Бежанро ба асп савор карда, њамаашон ба манзили 
Рустам равон шуданд. Дар он љо Бежанро дар гармоба шус-
танд, мўй ва нохунашро гирифтан, сарулибоси тоза пўшон-
данд. 

Гургин дар пеши Бежан рў ба хок молида тавба кард, 
бахшоиш пурсид. 

Бежан бо хоњиши Рустам аз гуноњи вай даргузашт. 
Акнун пањлавонон метавонистанд бо Бежани наљотёфта ва 

мањбубаи вафодори ў ба Эрон бозгарданд, аммо Тањамтан 
магар метавонист интиќоми Бежанро аз Афросиёб нагирифта 
баргардад? На, ў Рустам намебуд, агар разми кинхоњї 
намекард. 

Ў борубунаро ба уштурњо бор карда бо Ашкаши пањлавон 
сўйи Эрон равона сохт. Бежан ва Манижаро фармуд, ки бо 
корвони Ашкаш бираванд, аммо Бежан розї нашуд, ў бо 
вуљуди хастањол будан хост, ки дар ниќоргирї аз душман ба 
Рустам ва пањлавонон њамроњї кунад. Манижа бо корвон равон 
шуд.  

 
ИНТИЌОМ 

Рустам савор шуда бо ёрони њаштгонаи худ, ки њаштум 
Бежан буд, роњи пойтахти Афросиёбро пеш гирифт. Рўз дар 
кўњсору дарањо ё љангалзорњо мепаноњиданду шаб пинњонї роњ 
мепаймуданд. Шаби чањорум номаълумак вориди пойтахт 
шуда, њангоме ки шањриён ва ањли дарбори тўроншоњ дар хоби 
ѓафлат буданд, ба кохи Афросиёб шабохун заданд. Рустам ба 
зарби гурзи хорошикан дарвозаро аз љой барканд. Размоварон 

чун бабру палангони пурхашм ба кох њамла бурда растохезе1 
барпо карданд. Шамшеру гурзњо ба љавлон омаданд, љасадњои 
хунфишон ба хок афканда шуданд. Афросиёб бо роњи нињонии 
зеризаминї гурехта, љон ба саломат бурд. Пањлавонон кохи ўро 
торољ карда, бадар рафтанд ва беист бо шитобу љадал асп 
ронда ба корвони пешрафтаи Ашкаш расиданд ва сипас ба 
сипоње, ки Рустам дар сарњад гузошта буд, пайвастанд. 

Афросиёб ба дунболи онњо лашкар фиристод, лашкари вай 
ба сипоњи яккачини Рустам дучор шуда муњориба кард ва 
шикаст хўрд. 

Рустам Бежанро њамроњи Манижа сињату саломат ба Эрон 
расонд. 
 

 
ДОСТОНИ ЉАНГИ ДУ ШОЊЗОДА – БАРОДАРОН 

ВА ПАЙДОИШИ ШАТРАНЉ (ШОЊМОТ) 

Яке аз подшоњони Њинд, ба ном Љамњур, дар мамлакати 
пањноваре, аз Кашмир то њудуди Чин, фармон меронд ва ганљу 
сипоњи фаровон дошт, лекин фарзанд надошт; орзуи фарзанд 
мекард, то дар пиронсолї аз зани оќилаву фозилааш писаре 
ёфт. Номи писарро Гав гузошт. 

Пас аз чанде Љамњур сахт бемор шуда, подшоњиро баъд аз 
сари худ ба писараш васият карду даргузашт. 

Лекин сипоњиён ва шањриён ба подшоњии Гави хурдсол 
розї нашуданд. Онњо барои машварат дар боргоњи подшоњї 
љамъ омаданд ва гуфтанд: 

«Ки ин хурдкўдак надонад сипоњ, 
На доду на хашму на тахту кулоњ. 
Њама подшоњї шавад пургазанд, 
Агар шањрёре набошад баланд». 

 
Машвараташон бар он ќарор гирифт, ки бародари 

Љамњурро бояд ба подшоњї даъват кард. Бародари вай, ба 
номи Мой, ки њокими шањри Данбар буд, ба пойтахт – шањри 
Сандал омада, тољ бар сар гузошт. 

                                                 
1
. Растохез – ќиёмат. 

Зани ў писар зоид. Подшоњ номи писарашро Талњанд 
нињод.  

Аммо чун Талњанд дусола ва Гав њафтсола шуданд, Мой 
низ бемор шуда, пас аз ду њафта вафот кард. 

Ба марги шоњ як моњ азодорї карданду дар сари моњи дуюм 
сарони лашкар ва хирадмандони кишвар дар боргоњ гирд 
омада, дар бораи подшоњи оянда маљлиси машварат оростанд. 
Њамаашон маслињат бар он диданд, ки модари кўдакон бар 
тахти подшоњї нишинад, ки зани покдил ва хирадмандест. Ба 
вай гуфтанд: 

Ки тахти ду фарзанди худро бигир, 
Физоянда корест ин ногузир. 
Чу фарзанд гардад сазовори гоњ, 
Бад-ў дењ бузургиву ганљу сипоњ. 
Ва з-он пас њам омўзгораш ту бош, 
Дилором дастуру1 ёраш ту бош. 

Зан пазируфт ва бар тахт нишаст. Писаронашро ба таълиму 
тарбияти ду мубади пурдонишу њунар супурд.  

Солњо гузаштанд, кўдакон нављавон шуданд. Он гоњ њар яке 
људогона назди модар омада мепурсид: 

– Аз дуи мо кадом шоистаи подшоњист?  
– Њар кадом хирадмандтару парњезгортар бошад, – љавоб 

медод модар.  
Рўзе чанд мегузашту аз писарон яке боз омада аз модар 

мепурсид: 
– Охир, кишвару тахту тољро ба кадоми мо мебахшї? 
– Ба ту, – мегуфт модар. 
Дигаре меомаду боз ин суолро медод, модар ба вай низ 

њамин тавр мегуфт ва ба ин тарз њар ду писарро шод нигоњ 
медошт. 

Бародарон чун ба рушду камол расиданд, дар талаби 
подшоњї афтоданд ва бо њам талошу низоъ сар карданд. 
Модарашон мегуфт: 

– Шумо ошуфта нашавед, осуда бошед, ман бояд аввал аз 
мубадону донишмандони кишвар пурсам, ки онњо аз шумо 
кадом якеро ба подшоњї шоистатар медонанд, зеро љўяндаи 

                                                 
1
. Дастур – вазир. 

тољу тахт бояд марди бохирад ва додгар бошад, ки кишвар аз 
шоњи бехираду бедодгар табоњ мегардад.  

– Бањона маљўй, – мегуфт Гав, – агар ман шоистаи подшоњї 
набошам, ту тахту тољро ба Талњанд биспор, то ман ба 
таќдирам тан дода, дар хизмати вай бошам, ва агар 
калонсоливу писари Љамњур буданам ва ба доду хирад аз 
додарам бартарї доштани маро дар назар гирї, ба Талњанд 
бигў, ки умедашро канаду аз талоши тољу тахт даст кашад. 

Модар насињат мекард: 
– Писарам! Барои тахту тољ дилатро ба ранљу андуњ 

маяндоз, ки дунё ба кас вафо намекунад; агар вафо мекард, ба 
Љамњури некукор ё ба Мойи некухўй мекард. Ту бародари 
мењтарї ва ба њушу хирад аз додарат бартар; туро тамкину 
хештандорї мебояд. Агар ман бо ихтиёри худам аз дуи шумо 
якеро интихоб кунам, дигаре меранљаду аз ман ба дилаш кина 
мегирад.  

Зинњор  

Марезед хун аз пайи тољу ганљ,  
Ки бар кас намонад сарои сипанљ. 

Талњанд гумон мекард, ки модараш ба дил моили Гав аст, 
мегуфт:  

– Мебинам, ки ту Гавро ба эътибори калонсол буданаш бар 
тахт нишондан мехоњї, лекин:  

Ба сол ар бародар зи ман мењтар аст,  
На њар кас ки мењтар бувад, бењтар аст. 

Модар савганд мехўрд, ки асло чунин нияте надорад. 
Мунтањо вай дигар панду насињатро бесуд дониста, аз кори 
бародарони љоњталаб даст шуст ва гуфт: 

– Ихтиёр ба худатон. Он чи бењтар медонед, он кунед.  
Пас вай мубадон ва бузургонро хонда, аз маликагї даргу- 

заштани худро эълон кард ва калиди ганљи ду подшоњро оварда 
ба писаронаш супурд.  

Гав ба Талњанд гуфт: 
Падари ту Мойи некхў ва некандеш подшоњиро ба 

бародари мењтараш – падари ман Љамњур, ки ба њушу хирад аз 

вай бартар буд, вогузошт ва аз мулозимат1 ор накард. Акнун 
худат бигў, оё Худо ва халќ меписандад, ки ман пеши бародари 
кењтарам камари хизмат барбандам ва мулозимат кунам? Биё, 
аз фарзонагон мепурсем – аз дуи мо кадомро шоистаи подшоњї 
мебинанд? Онњо њар чї гўянд, мепазирам.  

Ду фарзона – устодони ду шоњзода, ки интихоби шоњ ба 
эшон њавола шуд, ба як ќарор омада натавонистанд, - њар яке 
шогирди худро пеш меронд. Гуфтугўяшон ба нифоќу низоъ 
кашид. 

Саранљом дар айвон ду тахт нињода шоњзодагонро нишон-
данд ва бузургонро даъват карда пурсиданд? 

– Аз ин ду кадомро ба подшоњї мехоњед? 
Бузургон донистанд, ки оќибати ин интихоб љангу харобии 

кишвар ва ранљу бими худашон хоњад буду бас. Дар љавоби 
суол фурў монданд. Билахира яке аз њозирон бархоста гуфт: 

– Дар њузури ду шањрёр мо чї гуфтан метавонем?  
Фардо анљуман месозем, машварат мекунем ва раъйи 

аксариятро ба шоњзодагон хабар медињем. 
Пас бо сарњои гарону хотири парешон кохи подшоњиро 

тарк карданд. 
Шабро ба ѓаму андуњ ба сар оварда, сањар боз гирд 

омаданд ва анљуман оростанд. Дар анљуман сарони сипоњ, 
аъёну ашроф њозир шуданд. Иддае Гавро мехостанд, гурўње ба 
Талњанд раъй медоданд. Шўру ѓавѓо бархост. Тарафайн сўйи 
шоњзодагон паём фиристоданд: яке Гавро меситуд ва Тал-
њандро дашном медод, дигаре Талњандро сано мехонду Гавро 
нафрин мекард. Кишвари якдил дудил гашт, осоиш ба ошўб 
табдил ёфт.  

 

 Хирадманд гўяд, ки дар як сарой 
Чу фармон ду гардад, намонад ба љой. 
 

Доноён маслињати кор дар он диданд, ки шањру кишвар ба 
ду ќисмат таќсим ёбаду њар як шоњзода њукмрони ќисмате 
шавад ва ба ин равиш миёни бародарон муросо барќарор 
гардад. 

                                                 
1
. Мулозимат – хизматгорї. 

Лекин даъвогарони тахту тољ ин маслињатро напази-
руфтанд ва бо њам вохўрда, бо дили пуркину чењраи пурожанг 
дар гуфтугў шуданд; њар як кўшиш кард дигареро ба фармон-
барї розї намояд, лекин муваффаќ нашуд. 

Ба љуз љанг чора намонд: 

Њама кишвар огоњ шуд з-ин ду шоњ, 
Дамодам биёмад зи њар сў сипоњ. 
Бипўшид Талњанд љавшан нахуст,  
Ба хун рехтан чангњоро бишуст, 
Биёвард Гав низ хафтону хўд, 
Њамедод љони падарро дуруд, 
Бад-он тезї аз љой бархостанд, 
Њама пушти пилон биёростанд, 
Нињоданд бар кўњаи пил зин, 
Ту гуфтї њама љанг љўяд замин. 
Њама шањр пурзангу зарриндарой1, 
Њама гўш пурнолаи карраной. 
Ба лашкаргањ омад ду шоњи љавон, 
Њама пеш бешї нињода равон. 
Сипењр андар он размгањ хира шуд, 
Зи гарди сипањ чашмњо тира шуд. 
Ду лашкар кашиданд саф бар ду мил, 
Ду шоњи сарафроз бар пушти пил. 
Пиёда ба пеш-андарун найзадор 
Сипардори шоистаи корзор. 
 

Гав аз оќибати љанги бародаркушї пурандеш ва ѓамгин 
буд, назди Талњанд кас фиристода ба ў созишу оштї пешнињод 
кард, Талњанд бо суханони дурушти дашномомез таклифи 
бародарашро рад кард, лекин Гав боз њам аз кўшиши оштиљўйї 
даст накашид, зеро аз кушта шудани њазорон мардуми бегуноњ, 
аз маломату айб мондани љањониён ба ду бародар, ки аз барои 
тољу тахт љангу хунрезї кардаанд, ва аз ин ки: 

 …кишвари Њинд вайрон шавад,  
Куноми палангону шерон шавад,  

                                                 
1
. Дарой – зангўла.  

метарсид.Ў фарзонаро пеш хонда аз вай маслињат пурсид: 

Бад-ў гуфт, к-эй марди фарњангљўй,  
Яке чораи кор бар ман бигўй! 
Набояд к-аз ин љанг фарљоми кор 
Ба мо бозгардад бади рўзгор. 
 

Устодаш – марди фарзона – чунин маслињат дод: 
– Боз як бор бародаратро паём фирист. Ганљи беранљ 

ёфтаатро ба ў бидењ, мулк ва тахту тољ бидењ.  
Гав маслињати устодашро пазируфт ва ба бародараш паём 

фиристод. 
Талњанд паёму ваъдаи бародарашро тарс ва макру фиреб 

дониста, ўро ба муњориба хонд: 
 

«Фароз ор лашкар, биёрой љанг! 
Ба разм омадї, чист чандин диранг! 
Бародар нахонам туро ман, на дўст, 
На маѓзї ту аз дудаи1 мо, на пўст, 
Њама подшоњї ту вайрон кунї, 
Чу оњанги љанги далерон кунї. 
Гунањкор њам пеши Яздон туї, 
Ки бадному бадгавњару бадхўї! 
 

Ту ба ман мулк ва тољу тахт бахшиданї шудаї, бидон, ки: 

Њар он гањ, ки ту шањрёрї кунї,  
Маро марз бахшиву ёрї кунї, 
Нахоњам, ки љон бошад андар танам, 
Агар чашм бар тољу тахт афканам. 
Чї гуна дињї ганљи шоњї ба ман? 
Ту худ кистї з-ин бузург анљуман? 
Тавоноию ганљу шоњї марост, 
Зи хуршед то бурљи моњї марост! 
 
 

                                                 
1
. Дуда – хонавода. 

Акнун ки сар ба нишеб рафта истодаї, аз љанг тарсида 
фиребу афсун пеш меорї. Омодаи љанг бош ва бањона маљўй! 

Гав ночор ба лашкараш фармон дод, ки ба љанг саф 
банданд». 

Чун хуршед рухи гунбази лољувардро бо чодари зард 
пўшонд: 

Дирафши ду шоњи нав омад падид, 
Сипањ маймана – майсара баркашид. 

Шоњони љавон њар як дар ќалби сипоњи худ ва фарзонањо 
дар пањлуяшон истоданд. Гав фармон дод, ки касе аз лашка-
риён по ба пеш нагузорад, ки шитоб ба љанг кори хирадман-
дон нест ва агар љанговаре худро ба ќалби сипоњи душман зада 
Талњандро ёфт, ба вай осебе нарасонад. 

Муњориба сар шуд. То ѓуруби офтоб разм карданд, хун 
рехтанд. Лашкари Талњанд лат хўрда, дар поёни корзор муќо- 
ваматаш8 суст гардид. Гав пеш баромада сўйи љанговарони 
бародараш нидо кард, ки: «Аз шумо њар кї зинњор хоњад, 
паноњаш медињам ва кина намељўям!». Иддае аз сипоњиён силоњ 
афканда амон хостанд, гурўње кушта шуданд, дигарон чун 
рамаи бечўпон пароканда гардиданд. Талњанди пилсавор дар 
љабња танњо монд. Гав ба вай овоз дод, ки: 

– Ба кохи худ бирав ва осуда бош, ки ман туро намеран- 
љонам ва љанговарони ман њам ба ту осебе намерасонанд!  

Талњанд ин сухани бародарро шунида аз шарму нанг ба худ 
печиду аз љабња берун рафт. Лашкари парокандаашро гирд 
кард, дари ганљро кушод ва њамаро симу зар ва хилъат дода аз 
нав ба љабња кашид ва он гоњ ба Гав паём фиристод ки: «Ман 
њозирам љангро давом дињам!». 

Ин бор Гав мењри бародариро аз дилаш барканду ба ў 
чунин љавоб фиристод: «Агар боз хоњони љанг бошї ман њам 
омода мешавам, аммо ин бор лашкарро ба наздики бањр 
мекашем, ба чапу рости лашкар хандаќ меканем, то ки тарафи 
шикастхўрдаро роњи гурез набошад». 

Талњанд пешнињоди бародарашро пазируфт ва онро ба 
сарони сипоњаш эълон карда гуфт: 

 

                                                 
8
. Муќовамат – муќобилат. 

Агар буд хоњед бо ман яке,  
Напечад касе сар зи љанг андаке, 
Агар љанг љўям, чи дарё, чи кўњ, 
Чу дар љанг лашкар бувад њамгурўњ. 
 

Њар ду тараф сипоњро ба лаби бањр кашиданд ва хандаќ- 
њоро канда об пур карданд. Љанг оѓоз ёфт, њарбу зарби сахте ба 
вуќўъ пайваст: 

 

Гурўње ба канда-дарун пур зи хун,  
Дигар сарбурида фиганда нигун. 
Њама дашт маѓзу љигар буду дил, 
Суми аспњо ѓарќ дар хуну гил. 
 

Талњанд аз пушти фил ин манзараи дањшатангезро дида 
сахт ѓамгин шуд. Дар ин дам аз љониби бањр тундбоде бархост, 
бањр ба талотум омад ва мављи тўфони об љойи сипоњи Тал- 
њандро пахш кард. Сипоњ ва сипоњдори бахтбаргашта дар 
миёни тундбод, тўфони мављ ва њуљуми лашкари душман 
монданд. Бепаноњ, гуруснаву ташна, роњи халосї намеёфтанд. 
Талњанд дар болои зини заррин аз њол рафт ва мурд. 

Чун боду тўфон фурў нишаст, Гав сўйи лашкари душман 
нигоњ карда, дирафши бародарашро надид: дилаш хавф бурда 
савореро фиристод, ки бошад дирафш ва соњиби он куљо 
шуданд. 

Савор рафт ва баргашта хабар овард, ки аз Талњанд 
нишоне нест. 

Гав аз асп фуруд омад ва пиёда ду мил роњ паймуда љўёи 
бародар шуд; нињоят ўро мурда ва лашкарашро афгору азодор 
ёфт. Фарёд аз љигар кашид, гирёну нолон шуд. 

Њамегуфт зор: – «Эй набардаљавон1, 
Бирафтї пур аз дарду хастаравон, 
Бипечид аз омўзгорон сарат, 
Ту рафтиву мискин дили модарат! 
 

                                                 
1.  

 Набардаљавон –љанговари љавон. 

Ба хубї басе рондам бо ту панд, 
Наёмад туро панди ман судманд». 
 

Пас бархост ва фармуд, ки аз чўби ољ тобут тарошанд ва 
онро бо зару пирўза зинат дињанд. Чун тобут сохта шуд, мур-
даи Талњандро ба он андохта, ба сараш кофуру мушк афшон-
данд ва рўяшро бо њарири чинї пўшонданд. Гав ба њамаи лаш-
кариёни вай амон бахшид. 

Аз бозе, ки бародарон азми љанг карданду ба љабња раф-
танд, модари зор ќарору оромро аз даст дода ва хўрду хобро 
фаромўш карда буд. 

Чун аз роњ гарди сипоњ бархост, дидбоне, ки модар бар 
бурљи ќалъа гузошта буд, аз дидгоњи худ нигариста дирафши 
Гавро дид, лекин њар чи назар андохт, дирафши Талњандро 
пайдо накард. Саворе ба он сў асп давонда, аз фољиаи Талњанд 
огоњї ёфт ва ба модар хабар дод. 

Зи мижгон фурў рехт хун модараш,  
Ба хун-андарун ѓарќа гашта бараш, 
Њама љома бидриду рухро биканд, 
Ба девону кох оташ-андар фиганд. 

Бо фармоиши вай гулхани калоне барафрўхтанд, хост ба 
ойини њиндувон худро дар оташ бисўзонад, лекин Гав њозир 
шуда модарашро дар оѓўш гирифт ва бо гиряву зорї хоњиш 
кард, ки суханашро шунавад. 

Гуфт: 
– Талњандро на ман куштам ва на каси дигаре аз сипоњи 

ман. Њатто сухани дуруште ба ў нагуфтаем. Вайро толеи бадаш 
кушт.  

Лекин модар сухани Гавро шунидан намехост ва ўро 
бародаркуши бадкирдор мехонд. Он гоњ Гав гуфт: 

– Нахуст ором шаву бадгумониро аз дилат бадар кун, сипас 
ман ба ту љойи љанг ва амалу њаракати лашкарро нишон дода 
собит мекунам, ки ба кушта шудани писарат касе гунањгор нест 
ва ў ба марги худ мурд. Агар пас аз он ту бовар накуниву ором 
нагирї, ба Офаридгор савганд мехўрам, ки худамро дар оташ 
месўзонам. 

Модар аз ин сухани Гав њаросид; магар ў розї мешуд, ки аз 
писари мењтараш њам људо шавад? Њаргиз! Пас  

Бад-ў гуфт модар, ки: «Бинмой роњ, 
Ки чун мурд бар пил Талњандшоњ? 
Магар бар ман ин ошкоро шавад, 
Бар оташ диламбар мудоро шавад». 
 

Гав ба кохаш рафт ва аз шањрњо мардони доноро талабида 
фармуд, ки наќшаи размгоњ ва мавќеи сипоњи њар ду тарафро 
кашанд. Худаш чигунагии майдони љанг, бањру хандаќњо ва 
амалиёти лашкари њар ду тарафро баён кард. 

Доноён шаб њама шаб бедор нишаста андеша ронданд ва 
сањар аз чўби обнус тахтае тарошиданду дар он сад хонача 
наќш карданд ва бар рўйи тахта њаракати лашкару шоњони 
љавонро нишон доданд. Аз чўби ољ ду лашкар тарошиданд. Дар 
њар лашкар шоњ дар ќалб, фарзона – вазир ба пањлуяш, дар ду 
бари онњо ду фил, ду асп, ду рух ва дар пеш як саф пиёдањо 
ќарор гирифтанд. Тарафайн ба љанг даромаданд:  

 

Пиёда бирафтї зи пешу зи пас, 
Ки ў буд дар љанг фарёдрас. 
Чу бигзоштї то сар овардгоњ1, 
Нишастї чу фарзона дар дасти шоњ. 
Њамон марди фарзона як хона беш 
Нарафтї ба љанг аз бари шоњи хеш, 
Се хона бирафтї сарафроз пил, 
Бидидї њама размгоњ аз ду мил. 
Се хона бирафтї шутур њамчунон 
Ба овардгањ-бар дамону давон. 
Њамон рафтани асп се хона буд, 
Ба рафтан яке хона бегона буд. 
Бирафтї зи њар сў рухи кинахоњ, 
Њаметохтї ў њама размгоњ. 
Њамеронд њар кас ба майдони хеш, 
Ба рафтан накардї касе камму беш, 
Чу дидї касе шоњро дар набард, 
Ба овоз гуфтї, ки – «Эй шоњ, бард!»9 

                                                 
1.Яъне агар аз як сар то сари дигари майдони љанг равад. 
9. Бард – ба маънои  баргард.  

Шањ аз хонаи хеш бартар шудї, 
Њаме то бар ў љой танг омадї. 
Аз он пас бибастанд бар шоњ роњ 
Руху аспу фарзину пилу сипоњ. 
Шуд аз ранљ в-аз хастагї шоњ мот,  
Чунин ёфт аз чархи гардун барот. 

 

Ин љанги ду «лашкар» бар рўйи тахти бозии шатранљ 
номида шуд. 

Аз ин шатранљбозї маќсад – намоиши вазъи Талњанд дар 
майдони љанг ва ногузирии марги ў буд. 

Модар ба бозї зењн монда нигоњ карду дар фароварди љанг 
ба чї њол мондани писарашро бо чашми худ дид ва дар он њоли 
тангу ночор мурдани ўро донист. Аз он пас шабу рўз бо дарду 
ранљ ба бозии шатранљ чашм дўхта менишаст: 

 

Њама кому рояш ба шатранљ буд, 
Зи Талњанд љонаш пур аз ранљ буд. 
Њамеша њамерехт хунин сиришк, 
Бар он дард шатранљ будаш пизишк2. 

 

 
 
 
 
 
 
 
 
 
 
 
 
 

                                                 
2. Пизишк – табиб. 

ДОСТОНИ ИСФАНДЁРИ РЎЙИНТАН 

ДИНИ НАВ 
 

Дар ахбори ќадимиён омадааст, ки замоне пойтахти эрон-
замин шањри Балх буд, подшоњ Гуштосп буд, дар ањди ў 
Зардушт ном марде падид омад ва гуфт: – «Пайѓамбарам, аз 
осмон фуруд омадам». Дар миљмар оташ овард ва гуфт: – «Аз 
бињишт овардам, Худои љањонофарин фармуд, ки мардумон ба 
љойи бут оташро парастанд». 

Зардушт нахуст Гуштоспро оташпараст кард, сипас 
мардумон њам оњиста-оњиста ба дини нав гаравиданд. 

Дар Балх оташкадаи Мењрбарзин – калонтарин парастиш- 
гоњи зардуштї бунёд карда шуд. 

Пайѓамбари навбаромад дар пеши дари оташкада сарве 
нишонд, сарв ба мурури солњо нињоят бузург ва баланд шуд, 
онро Сарви Кишмар ном карданд. Зардушт гуфт, ки пайравони 
дини вай рўзи растохез бо њамон сарв ба бињишт, ки дар осмон 
аст, мебароянд. Шоњ Гуштосп њимоят ва интишори дини навро 
ба уњда гирифт ва дар пањлуи Сарви Кишмар ба худ кохи 
бошукўње сохт. 

Гуштосп хирољгузори хоќони Чину Тўрон буд, Зардушт ўро 
тарѓиб ба истиќлол мекарду мегуфт: – «Дину ойини ман хирољ- 
гузории шоњи эронзаминро раво намедорад». Шоњ фармудаи 
пайѓамбарашро пазируфт ва хирољи хоќонро боздошт.  

Он гоњ хоќон Арљосп бо лашкари гароне ба љанги 
Гуштоспшоњ омад. Шоњ аз дафъи душмани ќавї ољиз омад, дар 
љанг сарлашкараш ва бародараш Зарири диловар кушта шуд, 
инчунин бисёре аз сипоњдорон ва пањлавонони номии ў ба 
њалокат расиданд. 

Бар сари пойтахт ва кишвар хатари азими торољу куштор 
ќоим гардид.  

 
 СИПАЊСОЛОРИ ЉАВОН 

Шоњ нињоят ба танг омада, писари нављавонаш Исфан- 
дёрро, ки ба диловарию мардонагї ном бароварда буд, ба 
наздаш хонд ва гуфт: 

– Туро сарлашкар кардам. Агар душманро дафъ кунї, тољ 
бар сарат мегузорам ва подшоњиро ба ту месупорам.  

То он њангом шуѓли шоњзода бо њамроњии бародари дўст- 
доштааш Фаршедвард чавгонбозию асптозї дар даштњои 
Хуросон, шикори гургу паланг дар кўњњои Бадахшон ва базму 
айш дар кохњои дурахшон буду бас. Вай на танњо шуљоъ, балки 
хеле зирак ва доно њам буд. Њунарњои вай дар он љанги 
пурхатар ошкор гардиданд. 

Исфандёр чандин рўзу шаб хобро фаромўш карда лашкари 
парешонро аз њар љониб дар даруни бораи1 шањр гирд овард, 
сафњои гусастаро ба њам пайваст, сипоњдорон ва пањлавонони 
зиндаро бар сари гурўњњои сипоњ гузошт, боли рости лашкарро 
ба бародараш Фаршедвард ва боли чапро ба амузодааш Настур 
писари Зарир, супурд, сипас зирењу хафтони пўлодин дар бар 
кард, кулоњи румї бар сар нињод ва бар аспи оњансуми 
майдонтез барнишасту сўйи лашкар шитоб кард: 

– «Эй далерон! Аз марг натарсед! Одамї бе замон намеми-
рад ва агар замонаш расад, чї бењтар аст аз мурдан дар май-
дони љанг! 

 
Сари найзањоро ба разм афканед, 
Замоне бикўшеду мардї кунед!». 
 

Сипоњи ў донист, ки бо чунин солор яќинан зафар хоњад 
кард. Бо фармони Исфандёр якбора дарвозањои шањрро боз 
карданд, лашкар ба тундї берун љаста бо хашму ситез бар 
урдуи истилогарон тохт. Худи Исфандёр пешопеши лашкар 
рустамона шамшер мезад, найза меандохт, гурз мекўфт, сарони 
душманро ба каманд мегирифт. Нахуст Фаршедварди шуљоъ 
боли чапи сипоњи душманро шикаст дода парешон кард, сипас, 
Исфандёр ќалби онро шикофт. 

Урдуи хоќон тоб наёвард, сафњояш гусаст, воњима ва 
парешонї бар вай даст ёфт. Сипањсолори вай Бедурафш дар 
набарди тан ба тан бо Исфандёр кушта гардид, хоќон Арљосп 
рў ба гурез овард, он гоњ баќияи лашкари ў силоњ афканд ва 
таслим шуд. 

Халќ ва кишвар аз тањлука растанд. 

                                                 
1
.Бора – девори гирдогирди шањр. 

Акнун Гуштосп мебоист ба ваъдааш вафо намуда 
подшоњиро ба Исфандёр медод, лекин вай инро намехост ва 
бањона мељуст. 

Рўзе ў бузургони кишварашро ба боргоњ хонд ва дар њузури 
онњо ногањон ба писараш чунин суоле дод: 

– Эй пањлавон Исфандёр, оё ту дигар орзуи корзор10 
надорї?  

Исфандёр пай бурд, ки шоњ ўро ба ягон сафари љангї 
фиристодан мехоњад. Вай ба падари фармонравояш ва он њам 
дар њузури бузургони кишвар чї љавобе дода метавонист? 

Бархост ва таъзим карду гуфт: 
– Подшоњ туї, фармон аз туст.  
Гуштосп хушнуд шуда: 
– Ман мехостам, ки ту бо сипоњ ба кишварњои њамсоя 

биравї ва мардумони он тарафњоро ба дини поки мо дарорї, - 
гуфту дар маънии «Шумо ба ин раъйи ман чї мегўед?» ба 
бузургон нигарист.  

Бузургони тамалуќкор њама сўйи ў таъзим карданд ва бо 
забони Љомоспи вазир изҳор доштанд, ки раъйи шањрёри 
љањондор айни хирадмандї савоби мањз аст. 

– Ман ваъдаи худро, ки ба ту дода будам, фаромўш 
накардаам,– ба Исфандёр рў оварда боз гуфт шоњ, – лекин под-
шоњии ту њанўз барваќт аст. Тадоруки сафар бикун, фарзанд. 
Ганљ, сипоњ, дирафш бигиру пайи кори савоб бирав. 

Баъди як ҳафта шоњзодаро ба сафари дур гусел карданд: 

Бифармуд, то номвар пањлавон 
Њаме гашт бар чор гўша љањон, 
Ба Руму ба Њиндустон-бар бигашт, 
Зи дарёву торикї андаргузашт. 

ва халќњои гуногунмазњабро ба фармон оварду ба дини зар-
душтї даровард. 

Сипас корњои кардаашро тавассути нома ба шоњ арз дошт 
намуд ва замоне биосуд, бехабар аз он ки бадхоњонаш наме-
осоянд ва аз фитнаю фасод бознамеистанд. 

                                                 
10

.Корзор – љанг, майдони љанг. 
 



38 

Яке аз он бадхоњон Гуразм номе аз хешону надимони шоњ 
буд, ки Исфандёр бадаш медид ва аз суњбаташ дурї мељуст. 
Гуразм аз шоњзода ба дил кина медошт. 

Як пагоњ Гуштосп бо бузургон ва надимони худ дар базм 
нишаста буд, аз њар боб сухан мегуфтанд; дар миёни суњбат 
Гуразм яке даст бар даст заду гуфт:  

– Аз мубади покдин шунидам, фарзанди одамї бузург шуда 
ба љоњу љалол ки расид, душмани падар мешудааст. Писар 
мењтар шавад – рўзи падар батар шавад. Ѓулом агар ба хољааш 
саркашї кунад, сарашро бояд бурид. 

Шоњ ин сухани ўро шунида њайрон шуд, аз гўянда пурсид: 
– Ин сухани ту ба чї маънист? Чї розе дар дил дорї? 
– Њоло љойи гуфтани ин роз нест, – љавоб дод Гуразм. 
Гуштосп боргоњашро аз ҳозирон холї карда, ўро ба наздаш 

хонд ва фармуд:  
– Њар чї дар дил дорї, њамаро сарбасар бигў! 
– Гуразм гуфт: 
– Шоњам маро аз љањон бениёз гардонид, ман њељ як рози 

худро аз ў пинњон намедорам. Агарчи шоњ написандад њам, ман 
бояд бигўям ва гар ман гўяму ў нашунавад, ин боз бењтар аст аз 
ногуфтани роз. Эй љањондор, бидон ки Исфандёр ќасди бо ту 
љангидан дорад. Ў лашкари бисёр гирд овардааст, акнун бар он 
аст, ки туро бигираду бубандад ва худ ба љойи ту бинишинад. 
Худ медонї, ки Исфандёр ба разму набард њамто надорад. Ман 
он чї шунидам, ба ту рост гуфтам, акнун ту худ бењтар медонї 
чї кор кунї. Раъй ва фармон аз туст. 

Шоњ аз ин суханони Гуразм ба андеша рафт. Ба худ мегуфт: 
– «Во аљабо! Аз писар ба падар ин гуна бадї?». Вай аз 
Исфандёр кина гирифт, дилаш сард шуд, шаб аз хаёлу андеша 
хобаш набурд. 

 
БАНД КАРДАНИ ГУШТОСП ИСФАНДЁРРО 

Билохир ќарор дод, ки вазираш Љомоспро ба Њинд фирис-
тад, то вай Исфандёрро ба пойтахт оварад. Дабирроталабида 
ба номи шоњзода нома нависад: – «Эй моњи кишвар – фаррух 
Исфандёр! Ба наздат пир Љомоспро фиристодам, хуфта бошї, 
бархез ва бедор бошї, савор шаву бо њамроњии ў биё». 

Номаро ба вазир супурда фармуд:  
– Зуд равон шав ва ба шоҳзода бигў: – «Кори бузурге дар 

пеш аст, ки бе ту саранљом намешавад». 
Љомосп њамон рўз бо сипоњ ба роњ афтод. 
Бо шитобу љадал роњ мепаймуд; роњи сирўзаро дар бист рўз 

тай карда, ба маќомгоњи Исфандёр расид, аммо ўро дар 
маќомгоњаш наёфт – шоњзода бо писаронаш дар шикор буд. 
Љомосп наистода сўйи дашти нахчир саворї намуд. Дар дашт 
нахуст ба як нафар ғуломи Исфандёрбархўрд, ғулом пештар 
рафта ба шоњзода хабар дод, ки Љомоспи вазир аз љониби шоњ 
омадааст, то ўро ба пойтахт барад, ва пирамард њамин замон 
ба назди шоњзода мерасад. Исфандёр аз талабидани шоњ ўро ба 
хавотир афтод, ба писараш Бањман гуфт: 

– Маро талабидани бобоят ба некї нест, дилам гувоҳї 
медињад, ки деве ўро фирефта аз ман бадгумон кардааст. 

Пањлавон дар ин андеша буд, ки аз дур дар кўњсор гарде 
бархост: Љомосп бо сипоҳ шитобон меомад. Исфандёр зуд 
савор шуда ба истиќболаш рафт. Љавон ва пир пиёда шуда 
вохўрдии бағалкаш карданд; Љомосп шоњзодаро бўсида номаи 
падарашро ба ў дод ва: 

Дуруст аз ҳама кораш огоҳ кард, 
Ки мар шоҳро дев гумроҳ кард. 
Хирадмандро гуфт Исфандёр: 
– «Чї бинї маро андар ин рўзгор? 
Аз ин гуна бо ту биёям ба дар, 
На неку кунад кор бо ман падар». 
Хирадманд гуфт: – «Эй шањи пањлавон, 
Ба донандагї пиру бар тан љавон! 
Ту донї, ки хашми падар бар писар 
Беҳ аз хуб меҳри писар бар падар. 
Бибояд-т рафтан, чунин аст рўй, 
Ки ҳарч ў кунад, подшоҳ аст ўй». 

Исфандёр ба Балх омад. 
Гуштосп мубадон ва бузургонро ба боргоҳ хонд, тољ бар 

сар нињода бар тахт нишаст, китоби муќаддаси зардуштї 
«Занд»-ро дар пеш гузошт ва Исфандёрро талабид. 

Пањлавон даромада ба шоњ таъзим кард ва бандавор даст 
ба пеш гирифта истод.  

Гуштосп ба њозирон мурољиат намуда сухан оѓоз кард: 
– Шумо бузургон, мубадон, хирадмандон ба яке пурсиши 

ман посух дињед. Подшоње фарзанди худро бо ранљу машаќќат 
мепарварад, калон мекунад, ба воя мерасонад; фарзанд, чуноне 
ки пораи санге дар кон ба зардї расида зар мегардад, ба мардї 
мерасад, камол ва љамол пайдо мекунад, ки љўяндагон дидо- 
рашро мељўянд ва гўяндагон васфашро мегўянд: 

Саворе шавад нек пирўз разм, 
Сари анљуманњо ба разму ба базм. 

Ва он гоњ ёлу шох бароварда ба падар чира мешавад ва 
ќасди гирифтани љойи ўро мекунад. Шоњи пиргашта ба вай 
кишвар, ганљ ва сипоњ дода, худаш дар кох менишинад, вай 
ѓайр аз якто тољ ва якто тахт чизе надорад, лекин писар дар 
падараш њаминро њам дида наметавонад, аз барои якто тољ 
мехоњад бо сипоњ оњанги падар кунад ва хуни ўро бирезад. 
Шумо, пирони љањоншинохта бигўед, падар бо чунин писар чї 
коре бояд бикунад? 

Бузургон ва мубадон гуфтанд: 
– Эй шањрёр, аќли одамї ба чунин коре бовар намекунад. 

Падар зинда ва писар љўёи тахти ў? Аз ин хомтар коре нест. 
Шоњ Исфандёрро нишон дода гуфт:  
– Ин аст писаре, ки ќасди љони падар дорад!  
Њозирон њама бо њайрат ба шоњзода нигаристанд. 
– Ман, – гуфт боз Гуштосп, – ўро ба сазои кирдораш дар 

чунон банде меандозам, ки касе гунањкореро дар он гуна банд 
наандохта бошад. 

Исфандёр бархурўшиду гуфт: 
– Эй падари бузургвор, эй шањрёр, ман кай марги туро 

хостаам? Ман дар умрам чунин гуноње накардаам ва наме-
кунам.  

 Ба љони ту савганд, эй хусрави комрон, ки њаргиз чунин 
нияту кирдор њатто ба хаёли ман наёмадааст. Лекин ту 
подшоњї, фармон аз туст. 

– Банд овареду ўро бубандед! – фармон дод шоњ. 

Фармон дафъатан ба љо оварда шуд.Чанде аз навкарон ба 
шоњзода дарафтида ўро ѓалтонданд, кулоњ аз сараш барги- 
рифтанд, камарбанду љома аз тан ва мўза аз пояш кашиданд: 

Ба пеш овариданд оњангарон  
Ѓулу банду занљирњои гарон. 
Бибастанд ўро њама дасту пой 
Ба пеши љањондори кайњонхудой. 
Чунонаш бибастанд пой устувор, 
Ки њар кас њамедид, бигрист зор. 

Сипас ўро бар пил нишонда ба ќалъаи Гунбадон, ки дар 
кўњистон буд, бурданд ва дар он љо дасту пояшро бар чор 
сутуни оњанин бастанд. 

Љавонпањлавони лашкари сафдар бо доѓу дард се сол дар 
он њол монд. Аз бародаронаш фаќат Фаршедвард гоње аз падар 
пинњонї (зеро шоњ рафтани писаронашро ба назди Исфандёр 
манъ карда буд) ба дидани ў мерафт, ба наздаш созанда ва 
сарояндагонро бурда, кўшиш менамуд, ки бо суруду наѓма 
дарду ранљи бародари мањбуби худро сабуктар гардонад. 

Дар ин миён Гуштосп бо сипоњ сафари Систон пеш гирифт. 
Ҳамроҳаш мубадон буданд, ки китоби муќаддаси зардуштиён 
«Авесто»-ро бо худ мебурданд. Шоҳ мехост систониҳои бутпа-
растро ба дини нав дарорад. 

 Дар он айём ҳукмдори Систон Рустами Зол буд, Гуштосп 
меҳмони вай шуда ду сол дар он кишвар монд. 

 
ЛАШКАР КАШИДАНИ ХОЌОН БОРИ ДИГАР 

Хабари рафтани Гуштосп аз Балх ва маҳбусии Исфандёр ба 
хоќон расида буд, ки хабар рост бошад фурсат барои лаш-
каркашї ба Балх ва ќасосгирї аз Гуштоспшоҳ мусоид аст.  

Арљопс дарҳол Сутўҳ ном љосуси худро ба Балх фиристод, 
то дурустии ин хабар ва чигунагии вазъиятро дониста бар-
гардад. Сутўњ рафт ва пас аз чанде баргашта хоќонро огоњї 
дод, ки дар воќеъ душмани хафноки вай Исфандёр дар кўњис-
тони дур ќалъабанд ва худи шоњ бо сипоњаш дар Систон аст, 
дар Балх ба љуз Луњроспи пиру њафтсад нафар оташпараст касе 
намонда ва дар тамоми кишвар саворе мављуд нест: 

Чу Арљосп огоњ шуд, шод шуд, 
Аз андуњи дерина озод шуд. 
Саронро њама хонду гуфто: – Равед, 
Сипоњи пароканда боз оваред». 
Бирафтанд гурдони лашкар њама 
Ба кўњу биёбону љойи рама. 

Бирафтанду саворони кишварро якка – якка чида аз онњо 
лашкари љарроре гирд оварданд. 

Хоќон лашкарро ба писари мењтараш Кўњрами гурди 
теѓзан супурда, фармуд, ки онро бо тезї сўйи Балх кашад: 

Бад-ў гуфт: – «Бигзин зи лашкар савор, 
Зи гурдони шоистаи корзор, 
Аз эдар бирав тозиён то ба Балх, 
Ки аз Балх шуд рўзи мо тору талх. 
Нигар, то киро ёбї аз душманон, 
Аз оташпарастону ањриманон, 
Сароншон бибур, хонањошон бисўз, 
Бар эшон шаб овар ба рахшанда рўз. 
Аз айвони Гуштосп бояд, ки дуд 
Забона барорад ба чархи кабуд! 
Агар банд дар пойи Исфандёр  
Бибинї, баровар бар ў рўзгор. 
Њамон дам сарашро зи тан боз кун, 
Зи номи ту гетї пуровоз кун! 
Њама шањри Эрон ба коми ту гашт, 
Ту теѓию душман ниёми ту гашт». 

Кўњрам бо сад њазор лашкар омада аз Љайњун гузашт. Аз 
паси вай Арљосп бо сипоњи хосаи дањњазора меомад. 

 
ЌИЁМИ ХАЛЌ 

Бо фармони хоќон ва сарлашкар урдуи онњо даст ба торољу 
куштор боз кард. Чун истилогарон ба наздики Балх расиданд, 
дар шањри бесипоњу бепаноњ воњима афтод, лекин Луњроспи 
пир хафтони љанг пўшида аз оташкада берун омад ва ањолиро 
ба ќиём даъват кард.  

Бо даъвати вай мардумони шањр њар кї бо њар чї мусаллањ 
шуда ба мудофиаи шањри худ бархостанд. 

Дар љанги халќї бар зидди истилогарон боз худи Луњросп 
намунаи ибрат шуд; вай савора, яке гурзи говсар ба даст, бо њар 
як њамла чандин савори душманро сарнагун мекард. Ба њар 
тараф, ки аспи љангии худро бармеангехт, хокро ба хун 
меомехт. Силоњи љавонони шањр таёќ, табару теша буд, онњо бо 
нињояти далерию нотарсї мељангиданд. 

Кўњрам барои шикастани дили шањриён пайваста ќасди 
љони Луњросп мекард, ба љанговарониаш фармон дод, ки ба 
оняли шершуљоат якка-якка љанг наёзанд, балки ўро бо гурўњ 
миёнагир кунанд. 

 
КУШТА ШУДАНИ ЛУЊРОСП 

 Пас саворон аз њар љониб ба болои пирамард тохтанд: 

Чу Луњросп андар миён бозмонд, 
Ба бечорагї номи Яздон бихонд. 
Зи пириву аз тобиши офтоб 
Ѓамї гашту бахт андаромад ба хоб. 
Љањондида аз тири туркон бихаст, 
Нигунсор шуд марди яздонпараст. 

Бикарданд чок он кайї љавшанаш, 
Ба шамшер шуд пора-пора танаш. 

Кушандагонаш чун кулањ аз сари ў бардоштанд, рўе ба 
ранги лаъл ва мўе њамчу кофурро дида дар њайрат монданд, ки 
ин марди ба тан пиру ба неру љавон кист ва гурзу шамшерро чї 
гуна бардошт? 

Кўњрам ўро шинохт ва ба ёронаш шиносонд: 
– Ин пир Луњросп, падари Гуштосп аст. Вай дил аз тољу 

тахт барканда дар оташкада ба парастиши Худовандаш нишас- 
та буд. Дар набудани Гуштосп шоҳ ў буд, акнун ки ўро куштем, 
дили сипоҳу раият шикаста ва подшоҳии Гуштосп вожгун 
мегардад. 

Cипас лашкари хоќонї аз ин сухани солори худ ќавидил 
шуда, сипоњи шањриёни љангнодидаву бесилоњро пароканда 
карда ба шањр даромад. 

                                                 

. Кай – шоњ, шоњаншоњ. 

Шањр ва кишвар аз ѓорату куштор табоњ шуданд. Фотењон 
тилло ва љавоњироти оташкадаро ѓорат карданд, муѓонро 
куштанд, аз хуни кушташудагон оташи муќаддас хомўш гар-
дид. Баъд онњо Мењрбарзинро оташ заданд. 

 
ЮРИШИ ГУШТОСП БА БАЛХ 

Шоњ Гуштосп, аз ин фољиаи кишвараш ва халќаш бехабар, 
дар Систони дур сармасти базму айш буд. Лашкариёни Арљосп 
атрофи Бахлро гирифта, роњњои омадурафтро баста буданд ва 
касеро аз шањр баромадан намемонданд, то мабодо љониби 
Систон раваду хабари њуљуми истилогаронро ба шоњ расонад. 

Аз занони шоњ чанде дар Балх монда буданд, яке аз онњо, 
ки занаки њушманд ва љасуре буд, ба тан пўстин ва ба сар 
телпаки намадин, ба по мўзаи чармихомї пўшида, худро ба 
ќиёфаи сипоњии арљоспї дароварда, шабонгоњ аспи давандеро 
савор шуду аз шањр бадар рафт. Роњбонони арљоспї ўро одами 
худашон дониста монеъ нашуданд. Занак чун аз њалќаи 
муњосира баромад, пўшоки туркиро аз тан бияфканд, аз хўрљин 
пўшоки маликагиро бароварда пўшид ва ангуштаринеро, ки 
дар вай нишони Гуштоспшоњ буд, ба ангушташ гузаронд; дар 
шањру дењањо ангуштаринро нишон дода мегуфт, ки вай 
шоњбонуст ва ба Систон назди шоњ равон аст. Мардумон ўро 
бо иззату икром пазиро мешуданд ва омилон ва кадхудоён 
барои мушояаташ11 одам њамроњ мекарданд. Шоњбону бо 
шитоб асп меронд, дар манзилњо намехуфт ва роњи дурўзаро ба 
як рўз тай мекард. 

Нињоят вай ба Систон расида, Гуштоспро дар шикоргоњ ба 
канори рўди Њирманд ёфт. Бо дарду алам гуфт: 

– Эй шоњ,чаро аз Балх рафтї, чаро дар ин љо дер мондї? Аз 
Тўрону Чин сипоњ омад, дар Балх акнун ѓорат асту куштор, 
њоли кишвар табоњ, рўзи мардумон сиёњ. 

Ба тааљљуб ва алами шоњбону, хабари овардаи ў ба шоњ 
чандон таъсире накард. 

– Боке надорад. – гуфт Гуштосп. – Охир , чї шудааст? Ба як 
тохтани душман њамин ќадар ѓусса? Ман агар аз љой љунбам, 

                                                 
11.Мушояташ – њамроњї, рањнамої. 

хоќон пойдорї карда наметавонад, тамоми кишварашро зеру 
забар мекунам. 

– Ёва магўйї, – гуфт шоњбону, – коре бас бузург пеш омада-
аст. Душман падарат Луњроспро кушт, Мењрбарзинро оташ 
зад, мубадон ва муѓон њама кушта шуданд, аз хунашон оташи 
муќаддас хомўш гардид. 

Бо шунидани ин сухан Гуштосп сахт тофта шуд, ба чашмо-
наш об омад. 

Шоњбону боз хабари аз ин њам љонкоњтареро расонд: 
– Хоќон духтаронат Њумой ва Бењофаридро асир гирифта 

бурд. 
Гуштосп њуш аз сараш парид, бехуд гашт, фиѓон бардошт. 
Вай зуд аз шикоргоњ ба маќомгоњи худ баргашту ба 

вилоятњо назди сарњангон ва пањлавонон ќосидони худро 
равона карда, ба онњо фармон дод, ки агар нишаста бошанд, 
бархезанд ва бархоста бошанд, савор шаванду дар њељ љо наис-
тода, ба пасту баланди роњ нигоњ накарда, гарди роњ аз сару 
тани худ наафшонда, бо сипоњашон ба зудии зуд назди ў њозир 
шаванд. 

Дере нагузашт, ки сарњангон ва пањлавонони кишвар бо 
дастањои сипоњи худашон ба хизмати Гуштоспшоњ омаданд. 
Гуштосп дар сари он лашкар сўйи Балх саворї намуд. 

 
ЉАНГ. ШИКАСТ ХЎРДАНИ ЭРОНИЁН 

Дар ин миён гирудору куштору ѓоратгарии урдуи хоќонї 
дар пойтахт ва кишвар давом мекард. 

Арљосп чун аз њаракати Гуштосп ба сўйи Балх огоњї ёфт, 
ба тадоруки љанг афтода, аз Тўрон боз лашкар талабид. 

Писарони Арљосп ва дигар сипоњдорони вай, ки дар 
Тўрону Чин монда буданд, бо тезї лашкари азиме гирд оварда 
ба ин љониб юриш карданд. Дашту дарањо аз саворон пур 
шуданд. Даме ки сари сипоњи хоќонї вориди Балх мешуд, думи 
он њанўз аз Љайњун убур мекард. 

Шоњ Гуштосп њам ба наздики Балх расид. 
Ду лашкар дар дашт рўбарўйи њам саф оростанд. Гуштосп 

боли рости сипоњашро ба шоњзода Фаршедвард ва боли чапаш-
ро ба бародарзодааш Настур супурд; хоќон Арљосп дар боли 
рости сипоњаш пањлавон Кундур ва дар боли чап Кўњрами 

сафдарро гузошт. Дар ќалби њар ду тараф худи њукмдорон – 
Гуштосп ва Арљосп истоданд. 

Муњориба сар шуд: 

Ту гуфтї, ки гардун бипаррад њаме, 
Замин аз гаронї бидаррад њаме. 
Зи овои аспону захми табар 
Њама кўњи хоро фурў бурд сар. 
Њама дашт сар буду бетан ба хок, 
Ба сар-бар зи гурзи гарон чок-чок: 
Дурахшидани тиру борони тир  
Хурўши ялон бурдаву доругир. 
Басе кўфта зери наъл-андарун, 
Кафан синаи шеру тобут хун. 
Тани бесарону сари бетанон, 
Саворон чу пилони кафафганон. 
Падарро набуд бар писар љойи мењр, 
Њамегашт з-ин гуна гардонсипењр. 

Чунон гашт сар то сар овардгоњ, 
Ки аз љўши хун лаъл шуд рўйи моњ. 

Дар њоле, ки боли рост ва ќалби эрониён ба њамлањои 
шадиди душман тоб оварда сахт муќобилат нишон медод, ба 
ногоњ боли чапи онњо њазимат намуд; пањлавон Кундури тўро-
нї онро пахш кард ва парешон сохт. Вай њазиматиёнро таъќиб-
кунон ба пушти ќалби эрониён сипоњ ронд, он гоњ ќалб ва боли 
рости онњо низ дошт дода натавонист, аќиб рафт. Дар њарбу 
зарб сию њашт нафар шоњзода – писарони Гуштосп кушта 
шуданд. 

Гуштоспи маѓлуби дармонда, парешонњол, аз куштаи 
писарони бањодур мусибатзада ва дилхун, аз муњосира шудан 
тарсида рў ба гурез овард. 

Тўрониён ўро ду манзил таъќиб карданд, хостанд зинда 
бигирандаш, лекин муваффаќ нашуданд; шоњзода Фаршедвард 
бо дастаи сарбозонаш љо-љо истода бо таъќибкунандагон заду-
хўрд мекарду онњоро нигоњ медошт, дар ин миён гурўњи 
Гуштосп пештар мерафт. Дар яке аз задухўрдњо Фаршедвард аз 
тиру дами шамшери душман чандин захм хўрда ѓалтид, сарбо-

                                                 

. Овардгоњ– майдони љанг. 

зонаш ўро бардошта ба пуштае бурда хобониданд, пинњон 
карданд. 

Лашкари њазиматкардаи шоњ ба кўњсори пургиёње расида 
дар вай њисорї шуд, камин гирифт; Гуштосп бо сипоњи хоса 
бар фарози кўњ паноњ бурд. 

 
РАФТАНИ ЉОМОСП НАЗДИ ИСФАНДЁР 

Дар паноњгоњи кўњї Гуштосп хост бидонад, ки амри чархи 
гардун дар њаќќи ў чї бошад ва ўро чї ќисмате пеш хоњад омад. 
Њам вазир ва њам ситорашинос Љомосп бо вай буд, шоњ ба ў 
фармуд: 

– Аз гардиши осмон бигўй ва толеи маро биљўй. 
Ситорашинос љавоб дод: 
– Мељўям ва мегўям, агар шоњ гуфтаи маро бовар кунад. 
– Бигў. Агарчи сарам ба осмон сояд, аз амри чархи гардун 

ночорам. 
Љомосп китоби толеъро кушод ва шаб ба ситорањо 

нигаристу гуфт: 
– Шоњ агар Исфандёрро аз банд бикушояд, наљот меёбад. 
– Гувоњии дилам низ бар он аст, ки наљоти ман аз Исфандёр 

хоњад расид, – гуфт шоњ. – Ба гуфтори бадхоњ ўро ба тундї 
баста ва њамон гоњ пушаймон шуда будам. Агар вай ояду маро 
наљот дињад, тољ бар сараш менињам ва бар тахташ мени- 
шонам. Аммо кї ва чї тавр назди Исфандёр мераваду ўро 
мерањонад? 

– Ман, – гуфт Љомосп. 
– Ту вазири ботадбирї, – хушнуд шуд шоњ, –шаб бирав, ба 

писарам аз ман дуруд бирасон ва бигўяш: – «Он кас, ки аз ту 
бадгўйї кард, бо дили пурдард аз љањон рафт. Шоњ аз бедодие, 
ки ба ту кард, пушаймон аст ва надомат мекунаду ба худ мепе- 
чад. Дил аз кина пок ва сари душманон дар хок бикун, вагарна 

душман дарахти каёниро аз бех бармеканад. Биё, падарат тољу 
тахту ганљ ба ту месупорад ва худ њамчун падараш гўшаи 
яздонпарастї мегирад. Яздони пок гувоњи сухани шоњ аст». 

Бо фармони ў Љомосп шабонгоњ аз кўњ фуруд омад ва бо 
роњи дашт сўйи ќалъаи Гунбадон рањсипор гардид. 

                                                 

. Каёнї – подшоњї. 

Писари Исфандёр – Нўшозар дар боми ќалъа ба дидбонї 
истода буд, аз дур савореро дид, ки кулоњи сиёњ бар сар дошт ва 
шитобон пеш меомад, Ба дилаш гуфт: – «Агар ин савор аз 
љониби Гуштосп омада бошад – хуб, ва агар арљоспї бошад, 
сарашро мегирам». Аз ќалъа фуруд омаду ба истиќболи савори 
ношинос пештар рафт. Љомосп наздиктар омада буд, ки 
Нўшозар ўро шинохт ва зуд ба падараш хабар дод. Дарвозаи 
ќалъаро кушода вазирро дароварданд. Љомосп назди Исфанд-
ёри занљирбанд њозир шуда таъзим ба љо овард. 

– Эй хирадманд, –хитоб кард ба вай Исфандёр, – каси 
басташударо таъзим мекунї? Охир, њар кї баста шуда бошад, 
Ањриман аст. 

Ин сухани Исфандёр киноя буд аз он ки њар кї бо амри 
њокимон чи ба гуноњ ва чи бегуноњ дар банду зиндон афтода 
бошад, вай дигар дар назари онњо Ањриман, яъне бадсиришту 
бадкирдор њисоб меёфт.  

– Ту дигар баста найї, озодї, шоњзода, – гуфт вазир. 
Баъд вай воќеаи љанги охирин бо истилогарон, маѓлубияти 

шоњ Гуштосп ва дар кўњ паноњанда будани ўро наќл ва 
суханони шоњро, ки фармуда буд ба Исфандёр расонд, баён 
кард. 

Дар љавобаш Исфандёр бо ранљу алам гуфт: 
– Шоњ ба гуфтори Гуразми бадкин бовар кард, маро 

бегуноњ дар банд андохт. Писари шоњ акнун Гуразм аст. 
Подоши хизматњои ман, ки ба шоњ карда будам, њамин банди 
оњанин шуд. Ман ин бедодиро њаргиз фаромўш нахоњам кард.  

Душманон хуни бобоят Луњросп, он парастандамарди 
фариштасиратро рехтанд, – гуфт вазир, – њам он муѓони яздон- 
парасти «Занд»-у «Авесто»-бадастро куштанд, ки аз хуни 
кушташудагон оташи муќаддаси Мењрбарзин хомўш гашт! 
Сазои ин бадкирдориро кї медињад? 

Зи бањри ниё дил пур аз дард кун, 
Барошўбу рухсорагон зард кун! 

– Эй некноми баландахтар, – гуфт Исфандёр, – падари 
Гуштоспро писар бењ, ки интиќоми хуни падарро ситонад, ки 
тољу тахтро аз вай гирифта буд. 

                                                 

.  Ниё – бобо. 

– Пас, агар кини бобоятро наљўйї, ба хоњаронат Њумой ва 
Бењофарид чї мегўйї, ки бо доѓу дард асир афтоданд ва хоќо-
нињо ононро пиёдаву побарањна ба Тўрон давонданд? 

– Магар Њумой ва Бењофарид бародари бадбахташонро дар 
ин тангљой боре ёд карданд? Хабар гирифтанд? Бењ, ки падар 
чораи халосии духтаронашро биљўяд. 

– Эй пањлавон, падарат ба кўњсор афтодааст, бепаноњ, зору 
нотавон, дар гирдаш сипоњи туркон; ў ниёзманди ёрии туст. 

Набошад писанди љањонофарин, 
Ки ту сар бипечї зи мењру зи дин! 

Сию њашт бародарат – он палангони кўњу шерони дашт 
њама хокро бистару сангро болин кардаанд. Ту кини онњоро 
њам намељўйї? 

– Бародаронам њама озод, хурраму шод буданд ва ман дар 
банд; њељ кадомашон боре ёди мани мустамандро накард. 
Акнун ки душман онњоро куштааст, аз саъю кўшиши ман чї 
суд? 

Љомосп чун ин гуфтори Исфандёрро шуниду дили ўро ба 
чунин дарду доѓ дид, чанде дармондаву хомўш бар пой истод ва 
сипас Фаршедварди далерро ба ёд овард, ки бародари мањбуб 
ва ёру ёвари Исфандёр буд. Гуфт: 

– Хуб, пас ба Фаршедвард чї мегўйї, ки њамеша ба базму 
разм бо ту буд ва дўстатро дўст душманатро душмани хеш 
медонист ва аз бадхоњи ту Гуразм нафрат дошт. Оё медонї, ки 
акнун тани ў пур аз захми шамшер, миѓфару12 љавшанаш пора- 
пора ва љонаш дар дами гусастан аст?  

Исфандёр дигаргун гашта якбора гиряро сар дод. Зор-зор 
мегиристу менолид:  

– Эй бародари бо љон баробарам! Эй мењтари шердил! Ман 
дар азои ту рух ба хуни љигар мешўям. Эй Љомосп, чаро ту то 
њол инро пинњон доштї? Фармой, оњангарон оянду банди 
поямро кушоянд!  

Бо фармони вазир оњангарон бо сўњону путки гарон њозир 
шуда, ба судани занљири пойи шоњзода шурўъ карданд, лекин 

                                                 
12

.Маѓфар – кулоњи љангии мисин. 

њарчанд сўњон меронданду путки мекўфтанд, занљири ѓафс ба 
зудї суда намешуд ё намешикаст. 

– Эй шумдаст! – бо ќањр хитоб кард Исфандёр ба оњангар. 
Ба бастан бастї ва акнун бастаи худатро кушода наметавонї?! 

Вай инро гуфта бо њамон банду занљир рост ба по бархост 
ва яке пой фишурда ва даст печида буд, ки ѓулу банд дарњам 
шикаст, занљир канда шуд. Худаш аз њуш рафт ва ѓалтид. 

Чун боз ба њуш омад, ба порањои занљиру ѓулу банди 
шикаста нигаристу гуфт: – «Ин њадяњои Гуразм бибуриданд 
моро аз базму аз разм». 

Вай ба гармоба даромада тани оњансудаи дардмандашро 
шуст. 

Ба оњангарон якчанд зирењу сипари мањкам фармуд, сохта 
оварданд. 

Мусаллањ ва муљањњаз шуда, дар шаби торик бо њамроњии 
Љомосп, писаронаш Бањман, Нўшозару Мењрнўш ва бо як даста 
навкаронаш аз ќалъа баромада ба роњ афтод. 

Чун ба дашт баромаданд, Исфандёр даме истоду рў ба 
осмон намуда ба номи Худояш чунин савганд ёд кард: – «Агар 
дар љанг пирўзї ёбам, аз Арљосп интиќоми хуни бобоям 
Луњросп, хуни сию њашт бародарам ва он њама кушташудагони 
бегуноњро меситонам, аз падарам ба дил кина намегирам, дар 
кишвар сад оташкадаи нав месозам, дар биёбонњо садто работ 
бино мекунам ва чоњњои об меканонам, ба бечорагон аз хазина 
сад њазор дирам ато мекунам». Равон шуданд. 

Дар ќарибии кўње, ки Гуштосп бар фарози он паноњ бурда 
буд, чанде аз сарбозони Фаршедвард фармондењи маљрўњи 
худро дар дашт ба вайронае пинњон карда нигоњ медоштанд. 
Чун Исфандёр бо њамроњонаш ба он дашт расиданд, Љомосп, 
ки паноњгоњи Фаршедвардро медонист, пањлавонро ба он љо 
бурд. Исфандёр бародарашро зору низор ба тани пурзахм ба 
хок хуфта дид. Бар вай гиристу гуфт: 

– Эй номвар, туро ин захмњои хуншор аз кї расид, ки ман 
ба љанг кини туро аз вай бозљўям, агарчи вай шери жаён ё 
нањанги дамон њам бошад? 

– Аз Гуштоспшоњ, – љавоб дод Фаршедвард. – Ин њама 
дарду ранљ ба љони ман аз вай омад. Агар вай туро дар банд 
намеандохт, тўрониён кай ба ин њуљум љасорат мекарданд?... 

Падруд, эй бародари љањонпањлавонам! Ман рафтам, ту љовид 
бимон ва маро ёд дор… 

Фаршедвард инро гуфта љон дод. 
Исфандёр зор-зор гириста, дастор ва пироњанашро ба 

љасади бародараш кафан карду вайро ба хок супурд. 
Баъд равон шуда, бегоњирўзї ба наздики лашкаргоњи 

тўрониён расиданд. Дар гирди лашкаргоњ ба пањнии партоби 
тир хандаќ канда шуда буд, шањзода ва њамроњонаш шабона бо 
чандин њилаю тадбир аз хандаќ гузаштанду ба дашти санглох 
баромада љониби кўњ равон гардиданд. 

Ногањон дар хамгашти роњ ба як гурўњ саворони тўронї 
дучор шуданд. Саворон сари роњи онњоро гирифта ба пурсуков 
даромаданд: – Кистед? Аз куљо меоед? Чаро дар ин ваќти шаб 
дар дашт мегардед?  

Исфандёр худро аз сарњангони Кўњрам ба ќалам дода, итоб 
кард, ки: 

– Шумоён дар ин љоњо чї кор карда гаштаед? Роњбонї 
мекунед? Чї гуна роњбононед, ки Исфандёр дар ин дашт пайдо 
шудаасту шумоён хабар надоред? Ѓафлат кардед, ўро гузаронда 
фиристодед! Кўњрам ба ман фармуд, ки бо шамшери тез сазои 
ѓафлат карданатонро дињам! 

Инро гуфта вай шамшер кашиду аспи љангии худро ба 
болои сарбозон барангехт, онњо њаштод нафар буданд, вай бо 
писарони шердил ва навкарони теѓзани худ дар як дам њамаи 
њаштод нафарро ба хоку хун афканд. 

 
ВОХЎРЇ БО ШОЊ 

Пас ба кўњ назди падари интизори парешонрўзгораш равон 
шуд: 

Баромад бар он кўњи хоро фароз, 
Чу рўйи падар дид, бурдаш намоз. 
Падар доѓдил буд,бар пой љаст, 
Бибўсиду бистурд рўяш ба даст. 
Бад- ў гуфт: – «Яздонсипос, эй љавон, 
Ки дидам туро шоду равшанравон, 
Зи ман бар дил озору тундї мадор, 
Ба кин хостан њељ кундї мадор. 
Гуразм, он бадандешу бадгўй мард, 
Дили ман зи фарзанди ман тира кард. 

                                                 

. Падруд – хайрбод, видоъ. 

Бад омад ба рўяш зи гуфтори бад: 
Бад ояд ба марди бад аз кори бад. 
Пазируфтам аз Кирдгори љањон, 
Шиносандаи ошкору нињон, 
Ки гар ман шавам шоду пирўзбахт, 
Супорам туро кишвару тољу тахт». 
Чунин посух овард Исфандёр, 
Ки: «Хушнуд бодо зи ман шањрёр. 
Маро он бувад тахту тољу кулоњ, 
Ки хушнуд бошад аз ин банда шоњ». 

Сипоњиён ба омадани Исфандёр шодї карданд ва аз њар 
сўйи кўњсор гурўњ-гурўњ ба наздаш омадан гирифтанд. Бисёрии 
онњо њамсафон, љанговарони собиќи ў буданд, ки дафъаи 
гузашта дар зери дирафши нусратнишони ў љангида бар исти- 
логарон зафар ёфта буданд. Аз банди гарони ноњаќ озод 
шудани пањлавонро табрик мегуфтанд. 

Бузургон бар ў хонданд офарин, 
Ки: – «Моро туї афсару теѓи кин. 
Њама пеши ту љон гаравгон кунем, 
Зи дидори ту ромиши љон кунем». 
 

ТАРСИДАНИ АРЉОСП 
Исфандёр фавран ба оростани лашкар шурўъ кард. Дар ин 

миён Арљосп ва сипоњдорони вай аз хабари пайдо шудани 
Исфандёр ба хавотир афтода буданд. Ќир карда шудани 
роњбонони онњо, ки њама љанговарони корозмудаи яккачин 
буданд, зарби гурзу шамшери беамони Исфандёрро ва њамла- 
њои дањшатангези саворони ўро ба ёдашон меовард, ки дар 
љанги гузашта озмуда буданд; акнун шуниданд, ки шањзода бо 
шоњ пайваста ва машѓули оростани лашкар аст, ба тарсу њарос 
афтоданд. 

Хоќон сарлашкараш Кўњрамро ба наздаш талабида гуфт: 
– Мо омада будем ба умеди он ки Исфандёр дар банд асту 

аз љанг дар канор хоњад буд, аммо акнун кор ранги дигар 
гирифт: 

Чунин чун кушода шуд он девзод, 
Ба чанг аст моро ѓаму сардбод. 
Зи туркон касе нест њамтои ў, 
Ки гирад ба разм-андарун љойи ў. 

Он бењ ки мо ѓанимати то имрўз ба даст овардаамонро бор 
кунему ба Тўрон баргардем. 

Пас, чањор писари хурдии хоќон њамаи дастбурди ѓорату 
яѓмо – молу ашёи фаровон, симу зари бењисобро ба уштурњо 
бор карда, аспони оростаи ѓаниматиро етал кунонда ба роњ 
афтоданд. Онњо бо чандин роњ ва дар њар роњ бо корвоне 
иборат аз сад уштур равон шуданд. 

Лашкари Арљосп аз рафтани бору буна њанўз бехабар, бо 
дили пурбиму сари пуршитоб тайёрии љангро медид. Аз паси 
корвонњои равоншуда худи Арљосп њам ба роњ афтоданї буд, 
ки яке аз сипоњдоронаш, Гургсор ном, ба наздаш омаду ўро 
боздошт ва гуфт: 

– Эй шоњи Тўрону Чин, Исфандёр агарчи рўинтан аст, 
лекин як тан аст: 

Зи як тан мазан номи худ бар замин! 
Сию њашт писари Гуштосп кушта, шоњ дилу љигараш сўхта, 

сипоњаш хаставу кўфта, бахташ гурезону ошуфта, ба мададаш 
ѓайр аз Исфандёр касе наёмадааст. Ту бо тарсу вањми худ: 

Сипањро њама дилшикаста кунї, 
Ба гуфтор бељанг хаста кунї! 
На доно бувад шоњи ботарсу бок, 
Зи тарсанда мардум барояд њалок. 

Агар Исфандёр ба овардгоњ биёяд, њамоварди ў манам, ки 
танашро ба хок меафканам. 

Арљосп ин гуфтори Гургсорро шунида хушнуд гашт ва 
гуфт: 

– Эй диловар, агар ту ин гуфтаатро ба љо орї, аз њамин 
хиргоњ, ки ман нишастаам,то пеши дарёи Чин њамаро ба ту 
мебахшам, ганљи Эронро њам ба ту медињам. Сарлашкари ман 
туї! 
 

ЉАНГ.НАБАРД БО ГУРГСОР 

Исфандёр бо сипоњи бузург аз кўњ фуруд омад. Ду сипоњ 
рўбарўйи њам саф оростанд. Таблу дуњулу карнайњо дар дашт 
ѓулѓула андохтанд. Исфандёр наъра кашида сипоњи худро 
барангехт: 

– Эй љанговарон! Мардї кунед! Теѓи зањробгун баркашеду 
душман кушед! 

Љанг даргирифт: 

Њам Исфандёр аз миёни ду саф 
Чу шери жаён бар лаб оварда каф. 

Њамегашт бар сони гардонсипењр, 
Ба љанг- андарун гурзаи говчењр, 
Ки гуфтї њама дашт болои ўст, 
Зи кина њаме дарнагунљад ба пўст. 

Вай пешопеши сипоњи пурѓазаби теѓзанаш аспи пўлод- 
сумро бар ќалби лашкари Арљосп ангехт ва гурзи гарони гов-
сарро ба љавлон овард, душман сесад саворашро дар хоку хун 
сарнагун гузошта парешон гашт. Исфандёр: 

Чунин гуфт, к-ин кини Фаршедвард 
Зи дарё барангезам имрўз гард. 

Сипас, ба боли рости тўрониён барќвор њамла бурда, саду 
шаст нафари онњоро ќир кард ва Кўњрамро гурезонд. 

Чунин гуфт к-«ин кини хуни ниёст, 
К-аз ў шоњро дил пур аз кимиёст». 

Инонро ба боли чапи душман тофт ва саду шасту панљ 
мардро бар хок афканд: 

Чунин гуфт, к-ин кини он сию њашт, 
Гиромї бародар, ки андаргузашт. 

Ба Арљоспи бахтбаргашта шикаст хўрдан ва њатто торумор 
шудани лашкараш ногузир менамуд. Вай дар тўфони гарду хок 
ба Гургсор бархўрда, дар ѓояти изтиробу ошуфтагї таъна зад, 
ки: 

– Эй худписанд! Ту лоф задї, ки њамоварди Исфандёр њастї 
ва инак, сипоњро дар хун нишондї! 

– Ман ўро мекушам! Камони љоншикори ман кори ўро 
тамом мекунад! – гуфт Гургсор ва камони чочиву тири пўлод- 
пайкон дар даст, ба наздики Исфандёр рафт, камонро зењ карду 
андохт, тир ба тани пањлавон халид, тири дигар андохт – ба 
синаи ў халид. Исфандёр аз зин ба пањлу хамид. Гургсор теѓи 
алмосгун кашида сўйи ў рафт, ки сарашро бурад. Ба ногоњ 
њалќаи каманде паррон омада ба сару гардани ў печид: 
камандро Исфандёр андохта буд; тирњои Гургсор ба хафтони ў 
халида, ба танаш осеб нарасонда буданд, вай бардурўѓ ба пањлу 
хамида буд ва њангоме, ки Гургсор теѓкашон ба сўяш меомад, 
каманди печонро аз фитрок кушода ба тарафи ў њаво дод. Тани 
ларзони Гургсор аз зин фурў ѓалтида дар хок љўлид.  

Исфандёр ўро даст ба пушт баста, ба гарданаш полањанг 
андохта, ба лашкаргоњи назди шоњ фиристод ва худаш боз ба 
размгоњ баргашту сипоњашро ба њамла бурд. 

Барангехтанд оташи корзор, 
Њаво тирагун шуд зи гарди савор. 
Чу Арљосп пайкор он гуна дид, 
Зи ѓам суст гашту дилаш бартапид. 

Хоќон дар воњима афтод ва бо мењтарону наздиконаш ба 
уштурњо савор шуда, аспонро етал кунонда, сўйи пойтахташ – 
шањри Халлух гурезон гардид. 

Сипоњи ў дар љабња монда муњорибаро давом дод. 

Ба хун ѓарќа шуд хоку сангу гиё, 
Бигаштї ба хун, гар будї осиё. 
Њама дашт пою сару пушт буд, 
Бурида сару теѓ дар мушт буд. 

Лекин ваќте ки сипоњи тўрониён аз рафтани хоќон хабар- 
дор шуд, њар кї аспи роњворе дошт, гурехт, дигарон љавшанњо, 
камону шамшерњо, сипару найзањоро партофта таслим шуданд 
ва гирёну зинњорхоњон назди Исфандёр омаданд. 

Исфандёр њамаашонро зинњор дод ва ба сипоњиёни худ амр 
кард, ки дигар њељ як аз онњо хуни касеро нарезад. 

Пањлавон саропо хунолуд, шамшераш аз хун занг баста, 
бару китфонаш аз фишору хароши љавшани оњанин озурда, дар 
хафтонаш чандин тир халидаву дармонда, бо сипоњи музаф- 
фараш ба назди падараш омад. Шамшераш ва дастњояшро ба 
шир шустанд, аз хафтонаш тирњоро кашиданд. Вай ба гармоба 
даромада сару танашро шуст. Ба саворон ва пиёдагони сипоњ аз 
ѓанимати љанг њисса доданд, дираму динор бахшиданд.  

Падару писар љомаи сўгворї пўшида ба кушташудагони 
љанг мотам гирифтанд ва сипас ба шукронаи зафар як њафта 
дар парастишгоњ нишаста ибодат карданд. 

Рўзи њаштум чун Исфандёр аз парастишгоњ берун омад, 
Гургсори асирро талабид. Асири дасту по ба занљир баста, аз 
љон даст шуста ва чун бед аз бод ларзонро оварданд, вай ба 
пойи фотењ ѓалтида ба зорї даромад: 

                                                 

. Сўгворї – азодорї. 

– Эй љањонпањлавон, эй шоњ, маро накуш, ман як нафар 
бандаи ту шуда, ба њар бадї, ки туро пеш ояд, сипар мешавам, 
агар ба љанги хоќон равї, туро ба ќалъаи Рўиндижи ў роњнамої 
мекунам. 

Исфандёр фармуд, ки ўро ба саропарда бурда нигоњ 
доранд. 

 
ЊАФТ ХОНИ ИСФАНДЁР 

Шоњ ва шоњзода дар саропарда бо њам нишаста буданду аз 
љанги гузашта, Луњроспу Фаршедварди шањид, аз кори ќањра-
монони муњориба суњбат мекарданд. Дар поёни суњбат Гуштосп 
ба Исфандёр гуфт: 

– Эй љањонпањлавон, фаррух Исфандёр, ту дилшодї, 
хурраму хандонї, аммо хоњаронат хун мегирянд. Хушбахт он, 
ки дар майдони љанг љон супурд ва бадбахт он ки зинда монду 
ба нанги асирї афтод. Мо дар тахт осуда нишинему нури 
чашмон – хоњарони нозанини ту Њумой ва Бењофарид дар 
банди душманон ба ранљу азоб бошанд, мардумон чї мегўянд? 
Ман то зиндаам, ба ин нанг хоњам гирист, оташи ин алам маѓзи 
устухонамро месўзонад. Ба Тўрону Чин лашкар бикаш, писар! 
Хоњаронатро халос кун! Агар ту онњоро халос карда, зиндаву 
саломат ба ман оварї, савганд ба номи Кирдгори баланд, ки 
тољи шоњаншоњиро ба ту месупорам. 

Исфандёр ин бор њам фармони падарро бегуфтугў 
пазируфт, фармонбарї кард ва гуфт: 

Туро, эй падар, ман яке бандаам, 
На аз бањри шоњї пажўњандаам13, 
Фидои ту дорам тану љони хеш, 
Нахоњам сари тахту фармони хеш. 
Ба тахт оварам хоњаронро зи банд 
Ба бахти љањондор шоњи баланд. 
Ба ў офарин кард Гуштосп, гуфт 
Ки бо ту хирад бод њамвора љуфт! 
Ба рафтан-т Яздон паноњи ту бод, 
Ба боз омадан тахт гоњи ту бод! 

                                                 
13. Пажўњидан – љустуљў кардан. 

Шоњ аз сипоњ дувоздањ њазор савори аспафгани номдорро 
људо карда ба Исфандёр супурд, ба вай тољи пургавњари 
шоњвор бахшид. 

Исфандёр бо дирафше, ки пайкараш шакли мурѓи њумой 
дошт, лашкарро сўйи дашт кашид: 

Ба рафтан нињод он замон сар сипоњ, 
Шуд аз гард хуршеди тобон сиёњ. 

 
 

ХОНИ АВВАЛ 

Аз Љайњун гузашта чанде роњ паймуданд. Дар даште аз 
даштњои тўронзамин ду роњ пеш омад, Исфандёр дар он љо бо 
сипоњ хайма ва саропарда зад. Сарони лашкар дар саропардаи 
ў љамъ шуданд, хони зиёфат ороста шуд, њама ба хўрдану 
нўшидан нишастанд. Созанда ва сарояндагон бо созу наво 
гурдонро хушдил мекарданд. 

Дар ин сафар Гургсорро њамроњ гирифта буданд. Исфанд- 
ёр вайро талабид, асир аз љони ширин даст шуста њаросону 
ларзон њозир шуд. Ўро дамодам чањор љоми заррин шароб 
нўшонданд, сипас Исфандёр ба ў гуфт: 

– Эй тирабахт, агар ба пурсишњои ман љавоби рост дињї, 
туро ба тољу тахт мерасонам; њар гоњ ки пирўз шудам, њамаи 
кишвари турконро ба ту месупорам, хешу таборатро ва њар 
касеро, ки пайванди туст, намеозорам. Аммо агар дурўѓ гўйї, 
дурўѓи ту албатта, ошкор мешавад, он гоњ ба ханљар миёнатро 
ду ним мекунам. 

– Эй некпай фаррух Исфандёр, – љавоб дод Гургсор, – ту аз 
ман сухане љуз рост нахоњї шунид. 

Исфандёр пурсид: 

– Диж, ки нишемани Арљосп аст, куљост? Роњи бехатар ба 
сўйи он кадом аст? Дар вай чї ќадар сипоњ аст? Баландии диж 
чї ќадар? Њар чї донї, бигў! 

– Аз ин љо ба диж се роњ аст, – љавоб дод Гургсор, – яке 
роњи семоња, дигар думоња; дар роњи семоња шањру дења, обу 
алаф фаровон аст, дар роњи думоња лашкар аз ваљњи хўроквор 
тангї хоњад кашид ва барои чорпоён њам обу алаф ќањт аст. 

                                                 
. Диж – ќалъа, ҳисор. 

Роњи сеюмро пурсї, ба як њафта паймуда мешавад, аммо пур аз 
гургу палангу аждањост, занони љодугар низ њастанд, ки 
љодуяшон аз дами аждањоён њам мудњиштар аст. Рўзи њаштум 
Рўиндиж падид меояд. Сари девори диж ба абр месояд, дар 
дарунаш сипоњу силоњ фаровон, дар гирдаш рўди равон аст; 
хоќон њар гоњ ки бароишикор ба дашт мебарояд, аз рўд бо 
киштї мегузарад. Њам дар даруни диж киштзорони фаррох, 
дарахтзорони барўманд ва осиёњо њастанд, Љомосп агар сад сол 
дар диж монад њам, ба дашту њомун эњтиёљаш намеафтад. 

Исфандёр ин суханони Гургсорро шунида ба андеша рафт, 
замоне дам фурў баст ва сипас роњи савумро ихтиёр карда: 

Бад-ў гуфт: – «Моро љуз ин роњ нест, 
Ба гетї бењ аз роњи кўтоњ нест». 

Гургсор гуфт: 
– Эй шањрёр, касе њаргиз на ба зўрї ва на ба зорї аз Њафт 

Хон нагузашт, магар сари худро набохт.  
Исфандёр гуфт: 
– Агар бо ман бошї, дилу гурда ва зўри Ањримании маро 

хоњї дид. Ту бигў, ба ман чї пеш меояд? 
– Нахуст ду гурги нару модаи пилпайкар пеш меоянд, ки 

монанди гавазнон шохи калон доранд, ду дандони њар кадо- 
машон дандонњои пили жаёнро мемонад, танашон пур, гардан- 
њояшон ѓафс ва миёнашон борик. 

Пањлавон фармуд, асирро њамчунон дасту пой баста ба 
хаймааш бурданд. 

Сипас, дар ќароргоњ ѓулѓулаи таблу дуњулу карнайњо ба 
фазо печид, лашкар барнишаст ва аз пайи солори тољдораш 
равон шуд. 

Чун ба макони гургон расиданд, лашкар дар дашт чодир 
зад; Исфандёр аз сарњангонаш Башутан ном марди љањонди- 
даро ба сари лашкар гузошта, худаш хафтони љанг пўшиду пеш 
рафт. 

Гургон ўро аз дур дида наъраи дањшатангезе кашиданд ва 
ба сўяш тохтанд, њамла оварданд. Исфандёр камонро зењ карда, 
яке шерона ѓурриду гургонро ба тирборон гирифт ва пас зуд 
дар камин нишаст. Гургон аз захми пайконњои пўлодин суст 
шуданд, вале њамоно пеш меомаданд. Пањлавон чун дид, ки 
онњо суст шуданд, шамшери зањробгун кашида ба сари онњо 

тохт ва бо чандин зарби пурѓазаб сарњошонро чок карда 
партофт. Аз хуне, ки рехт, хок гил гашт. 

Лашкар ва Башутан расиданд ва надонистанд, ки он дар-
рандагони вањшатангезро гургон гўянд ё пилони сутург хонанд; 
ба он дилу гурда ва он дасту теѓи солори худ офарин хонданд. 
 

ХОНИ ДУЮМ 

Аз куштани гургон лашкар шод буду Гургсор ѓамгин. Бо 
талаби Исфандёр вайро ба наздаш оварданд, вай ба пурсиши 
пањлавон; – «Боз чї пеш меояд ва ман боз чї шигифтї хоњам 
дид?» – чунин посух дод: 

Дигар манзилат шер ояд ба љанг, 
Ки бо љанги ў барнатобад нањанг. 
Уќоби диловар бар он роњи шер 
Напаррад, агарчанд бошад далер, 

Исфандёр ба гуфтори ў ќоњ-ќоњ хандид: 

Бихандид равшандил Исфандёр, 
Бад-ў гуфт: – «Эй бандии хомкор! 
Бибинї, ки фардо або наррашер 
Чї гўяд ба шамшер марди далер». 

Бо фармони вай лашкар аз он љойгоњ шабона ба роњ афтод. 
Сањаргоњон ба даште, ки шерон дар вай буданд, расиданд. 
Исфандёр 

Биёмад, чу бо шер наздик шуд, 
Љањон бар дили шер торик шуд. 
Яке нарра буду дигар модашер, 
Бирафтанд пархошљўву далер. 
Чу нар андаромад, яке теѓ зад, 
Бишуд ранги рўяш чу ранги бусад. 
Зи сар то миёнаш ба ду ним гашт, 
Дили шери мода пур аз бим гашт. 
Чу љуфташ барошуфту омад фароз, 
Яке теѓ зад бар сараш сарфароз. 
Ба рег андар афтод ѓалтон сараш, 
Зи хун лаъл шуд дасту рангин бараш. 

Ба об андаромад, сару тан бишуст, 
Нигањдор љуз покяздон наљуст. 
Њам андар замон лашкар он љо расид, 
Башутан бару ёли шерон бидид. 
Ба Исфандёр офарин њар касе 
Бихонданд аз андоза афзун басе. 
 
 

ХОНИ СЕЮМ 
 
Гургсори бадандешу бадрўзгор бори савум ба пешгоњи 

пањлавон оварда шуд. 
– Эй бадбахт, бигў, фардо чї хоњам дид? – пурсид 

Исфандёр. 
– Фардо туро яке аждањои дижам14 пеш хоњад омад, ки ба 

дамаш моњиёнро аз дарё мекашад, андомаш яке кўњи хорост ва 
аз комаш оташ медамад, – гуфт асир ва маслињат дод: – Эй 
шоњзодаи вологавњар, љони љавонатро дар хатар наяндоз! 
Бењтар, ки аз ин роњ баргардї. Равонам15 ба дурустии ин панди 
ман гувоњ аст. 

– Эй баднишон, – посух дод ба вай Исфандёр, – ту акнун 
маро бо аждањои оташдам метарсонї? Хоњї дид, аждањои ту аз 
шамшери буррони ман рањо нахоњад ёфт. 

Фармуд, чўбњои гарон оваранд ва дуредгаронро њозир 
карданд (дар сафар чўбтарошон, оњангарон, чодирдўзон ва 
ѓайра њамроњи лашкар мерафтанд ва ба вай хизмат мекарданд). 
Бо амри Исфандёр дуредгарон аз он чўбњо яке гардуна – ароба 
ва як сандуќ сохтанд. Дар гирди чархњои гардуна теѓњо 
нишонданд; сандуќро болои гардуна гузоштанду ду аспи зўрро 
ба он бастанд; Исфандёр ба даруни сандуќ нишаст. Барои 
озмоишу машќ аспонро бо гардуна якчанд бор ба њар сў 
давонданд.  

Пагоњи дигар Исфандёр љавшан пўшид ва дар сандуќ пин-
њон шуда гардунаро сўйи аждањо ронд. 

Аждањо тараќќо-туруќи гардуна ва шињаи аспони љангиро 
аз дур шунида чун кўњ аз љо бархост, ду чашмаш њамчун ду 

                                                 
14 . Дижам – хашмгин. 
15. Равон – яъне љон. 

чашмаи хун, дањони оташфишонаш чун ѓори сиёњ, ѓуррону 
дамон нигоњ мекард. Исфандёр он шигифтиро дида, дам ба 
дарун кашиду ба Яздонаш паноњид. Аждањо аспони рамидаи 
гурезонро бо њамроњии гардунаву сандуќ ба комаш кашиду 
фурў бурданї шуд, лекин теѓњои чархњо ба комаш халиданду 
дармонданд, гардуна ва сандуќро на фурў додан метавонист ва 
на берун кардан. Аз дард меѓурриду аз дањонаш хун мефишонд, 
зўр мезаду метапид, дар њамин лањза Исфандёр аз сандуќ љаста 
бо шамшери тези дудама ба сари вай задан гирифт. Сараш аз 
чандин љо чок шуда, аз маѓзаш зањри дудолуд ба хок рехт. 
Аждањо ѓалтид ва тапид – тапиду мурд. 

Дуд ва зањр ба пањлавон асар кард, вай бењуш гашт ва 
афтид. Башутан бо лашкар даррасид, лашкариён гумон 
карданд, ки солорашон њалок шудааст, тарсиданд ва аз аспњо 
пиёда шуда нолаву фиѓон бардоштанд; Башутан шитобон гулоб 
оварда ба сари пањлавон рехт, Исфандёр ба њуш омада чашм 
кушод ва њамчу масти аз хоб бедоршуда аз хок бархост, аз 
ганљураш пўшоки тоза хост, ба об рафт ва сару тан бишуст. 
Гургсор шод шуда буд, ки Исфандёр мурд, акнун пурдарду 
алам шуд, ки вай зинда гардид… 

 
ХОНИ ЧАЊОРУМ 

Ба шодиёнаи пирўзї бар аждањо дар саропардаи шоњона 
базм оростанд. Бо амри Исфандёр бори чањорум Гургсорро дар 
пешгоњи ў њозир карданд. Пас аз он ки ба вай се љом шароби 
хусравонї нўшониданд, пањлавон хандида гуфт:  

– Эй марди лофзан, мурдаи аждањоро дидї?: Боз бигў, ин 
бор дар манзил чї пеш хоњад омад, ки ранљу машаќќати маро 
зиёда кунад? 

– Эй шоњи пирўзгар, – посух дод асир, – њамеша аз ахтари 
нек бањраманд бошї. Фардо, ки ба манзил фуруд омадї, зани 
љодугар ба саломи ту хоњад омад. Вай басо лашкарњоро дида аз 
њељ кадомашон рам нахўрдааст. Агар хоњад, биёбонро дарё 
мегардонад, хоњад – рўйи хуршедро мепўшонад. Вайро Ѓул 
меноманд. Эй љањонљўй, панди маро шунав, ба љавонї худро 
дар доми бало наяндоз, бо њамин пирўзї, ки бар аждањо ёфтї, 
баргард ва номи некатро барбод мадењ!  

Исфандёр ба ин гуфтори Гургсор ќоњ-ќоњ хандид: 

Љањонљўй гуфт: – «Эй бади шўхрўй! 
Зи ман њар чї бинї ту, фардо бигўй, 
Ки ман бо зани љодуї он кунам, 
Ки пушту дили љодувон бишканам». 

Бегоњї, даме ки рўз пироњани зард пўшид, Исфандёр 
сипоњро бардошт ва бору буна барнињоду ба роњ афтод. 
Тамоми шаб лашкар меронд. Чун хуршед кулоњи заррин 
барафрошт ва рўйи замин яксара хандон шуд, дар љое ќарор 
гирифтанд; пањлавон сипоњро ба Башутан супурда, худаш бо 
хики шаробу љоми заррин ва якто танбўри соз ба тарафе саворї 
намуд. Пас аз чанде ба бешазоре расид, бињиштосо, баѓоят 
хурраму фарањафзо, ки гўё фалак дар вай лолаву сунбул кишта 
буд, аз фаровонии дарахтони сабз офтоб дар болои сар дида 
намешуд, љўйњои оби чун гулоб ба њар сў равон буданд, пањла-
вон дар лаби чашмае фуруд омад. Ба љоми заррин шароб 
нўшид, сипас танбўрро ба даст гирифта навохтан ва сароидан 
оѓоз кард. Месароиду аз Худояш мехост, ки ба вай якто 
нозанини паричењрае фиристад: 

Њамегуфт бо худ ял Исфандёр, 
Ки њаргиз набинам маю майгусор. 
Набинам љуз аз шеру нарраждањо, 
Зи љанги балоњо наёбам рањо, 
Наёбам њаме з-ин љањон бањрае  
Ба дидори фаррух паричењрае. 
Биёбам зи Яздон њаме коми дил, 
Маро гар дињад чењрае дилгусил. 

Зани љодугар чун овози Исфандёрро шунид, аз шодї њамчу 
гули бањорї шукуфта ба худ гуфт ки инак љавонпањлавоне ба 
домам афтод! Пас љодуе сохта башараи зишти пурожангашро 
ба чењрае латифтар аз дебои чинї, мўйи сафеди чиркинашро ба 
гесуе чун ќатрон сиёњи мушкбўй, ќади камону пушти кузашро 
ба ќомате чун сарви равон табдил дод ва ба сурати як 
нозаниндухтари нестдарљањон: 

Биёмад ба наздики Исфандёр, 
Ду рух чун гулистону гул дар канор. 

Исфандёр ўро дида созу сурудашро ќасдан баландтар кард 

ва бо шодмонии сохта гуфт: – «Сад шукру сипос ба Худои дод- 
гар, ки аз вай паричењрае хостам ва инак фиристод!». Дар 
бараш нишонд ва шаробаш нўшонд. Чун якчанд навбат љоми 
хусравониро аз маи арѓувони холї карданд, чењраи париваш 
лаългун ва сараш гарон гардид, он гоњ Исфандёр занљири 
пўлодинеро, ки Зардушт аз бињишт барои Гуштоспшоњ оварда 
ва шоњ ба бозуи шоњзода баста буд, бароварда ба гардани 
љодугар андохт. Љодугар як ѓел зада худро шер сохт, пањлавон 
ба сари вай шамшер кашида гуфт: 

– Дигар ба ман зарар расонда наметавонї! Њамин дам ба 
ќиёфаи аслии худ баргард, вагарна ин шамшерро дидї? Кўњи 
оњан шавї њам, пора-пораат мекунам! 

Нўги занљир ба дасти пањлавон буд, гулуи љодугарро мефу- 
шурд. Љодугар аз нав аљузаи зиштпайкаре шуда, мўйи сараш 
ранги барфи куњна гирифт ва рўяш сиёњ гашт. Пањлавон яке 
шамшер бар сараш зада буд, ки сару пайкараш ба хок фурў 
рафт. Љоду, ки мурд, абри сиёњ рўйи осмонро пўшонд ва 
шамоли сахте бархост. 

Чун абри сиёњ парешон ва рухи хуршед аз нав тобон гашт, 
Исфандёр ба баландї баромада њамчу раъди хурўшон ба 
тарафи лашкараш овоз дод, аз он сў: 

Башутан биёмад сабук бо сипоњ, 
Чунин гуфт, к-эй номбардор шоњ! 
На бо захми ту пой дорад нањанг, 
На љоду, на шеру на гургу паланг. 
Бимонї бар ин њамнишон сарфароз, 
Љањонро ба мењри ту бодо ниёз! 

Љодукушии Рўинтанро дида, аз тораки сари Гургсор оташ 
љањид ва дуд аз димоѓаш баромад. 

 
ХОНИ ПАНЉУМ 

Чун ўро се љом майи хусравонї нўшонда ба њолаш бозовар- 
данд, Исфандёр гуфташ: 

– Эй бадбахт, њоли љодугаратро, ки «биёбонро дарё мегар- 
донд»-у «рўйи хуршедро мепўшонд», дидї? 

– Эй ки ваќти корзор пили љангї њастї, – посух дод 
тўронии асир, – дар манзили дигар корат душвортар мешавад, 
њушёр бош. Ба кўње бармехўрї, ки сар ба само кашидаасту 
симурѓ бар вай фармонраво. Симурѓ магў, парандакўњ бигў! 
Пилро осон ба чангаш мебардорад, аз дарё нањанг ва аз хушкї 
палангро ба бозї сайд мекунад. Њароина ту ба вай даст наёзї, 
бењтар аст. 

 Исфандёр хандиду гуфт: 
– Ту боз мехоњї маро тарсонї? Бош, то бибинї, ман чї гуна 

бо пайкони пўлодин ду китфи ўро ба њам медўзам ва сипас бо 
теѓи њиндї пайкарашро лахт-лахт мекунам! 

Њамин, ки офтоб дар уфуќ фурў рафту домани ховарии 
осмон тира гашт, Исфандёр бо сипоњ аз он манзил њаракат 
карда, шаб њама шаб роњи дашт паймуд. Пагоњї рухи рахшони 
офтоб аз паси кўњ намудор шуда буд, ки сипоњро бо сардории 
Башутан дар ќароргоњ гузошта, худаш бо њамон гардунаи 
дуаспа ва сандуќ пеш рафт. Дар ними рўз ба кўњи баланде 
расида ќарор гирифт, худро дар сандуќ љо кард ва фармуд – 
гардунаро бо сандуќ ба наздиктари пояи кўњ кашиданд. 

Симурѓ аз тори кўњ сандуќро дид ва њамон дам шањпари 
худро ёзонда ва бо вай чун абри сиёњ рўйи хуршедро пўшонда 
сарозер шуд. Паррон омада, монанди паланге, ки нахчир 
мегирад, хост гардунаро бо аспњо ва сандуқ ба чангаш бигирад, 
лекин якбора ба теѓњои чархи гардуна бархўрд, теѓњо њар ду 
чангол ва парашро сўрох карда гузаштанд, вай барои рањо 
кардани пару чанголаш муддате зўр зад, минќор1 кўфт, тапид, 
аспњо ва гардунаву сандуќро ба хуни худ шуст, оќибат аз 
захмњои хуншор суст гашт ва орамид; он гоњ Исфандёр аз 
сандуќ барљасту шамшери бурронро ба кор даровард. Чандон 
теѓ зад, ки пайкари симурѓ пора-пора гашт. 

Аз дур хурўши таблу карнайњо баланд гардид. Башутан бо 
сипоњ сўйи сипањсолор мешитофт. Сипоњиён солори худро 
саропо хунолуд диданд: 

Бар ў офарин кард яксар сарон, 
Саворони љангиву кундоварон. 
 

                                                 
1
. Минқор – нўл.  

Шунид ин сухан дар замон Гургсор 
Ки пирўз шуд номвар шањрёр. 
Танаш гашт ларзону рухсора зард, 
Њамерафт гирёну дил пур зи дард. 
Саропарда зад шањрёри љањон, 
Ба гирдаш далерони равшанравон. 
Заминро ба дебо биёростанд, 
Нишастанд бар хону май хостанд. 

 
ХОНИ ШАШУМ 

Ин бор Исфандёрро бо хурўши ќуввањои табиат мубориза 
кардан лозим омад. Фармуд, Гургсорро ба наздаш оварданд. 
Бо хушњолии мастона асирро ба масхара гирифт: 

Бад-ў гуфт, к-эй бадтани бадгумон! 
Нигањ кун бад-ин коркарди љањон: 
На симурѓ пайдо, на шеру на гург, 
На он тезчанг аждањои сутург! 

Эй номвар фаррух Исфандёр! – адовату нафрини худро 
базўр пинњон дошта бо овози баланд хитоб кард Гургсор. – 
Яздонат мададгор буд ва бахтат ёр, лекин одамиро бахт на 
њамеша ёр аст. Фардо туро чунон њоле пеш меояд, ки на гурзу 
камон чорагират мешавад ва на теѓу синон16. Як ќади найза 
барф меборад. Ту бо лашкари номдорат дар барф мемонї ва 
сабабгори њалокати вай мешавї. Аз ин гуфтори ман кина магир 
ва баргард, ки баргаштанат салоњ аст. Барф бо шамоли сахте 
меояд, ки заминро медарад ва дарахтонро меѓалтонад. Пас аз 
он, агар ту аз ин балою офат љон бадар барї, дар сї фарсахии 
роњ ба биёбоне мерасї, ки офтобаш сўзон ва њавояш чун танўри 
тасфон аст; на шер бар реги љўшонаш гузар кардан метавонад 
ва на каргас дар осмонаш пар задан; мўру малах дар тафташ 
бирён мешавад. На дар регаш ва на дар шахњояш гиёње 
намерўяд, ту дар сар то сари он як ќатра об намеёбї. Ин биёбон 
чињил фарсанг аст, ки то паймудани он на дар мард љон 
мемонад ва на дар асп мадор. Рўиндиж дар домани биёбон 
воќеъ аст, сари борааш бо хуршеди розгўй. Агар аз Эрон сад 

                                                 
16.Синон – найза. 

њазор гурдони ханљаргузор биёянду сад сол дар гирдаш ниши- 
нанд ва тирборонаш кунанд, суд надорад – на зиёдашро кам ва 
на камашро зиёд. 

Лашкариён ин гуфтори Гургсорро шунида хавф бурданд, 
дудил шуданд. Ба Исфандёр гуфтанд: 

– Эй шоњи озодмард, агар сухани Гургсор рост бошад, 
маълум мешавад, ки мо ба ин љойњо барои мурдан омадаем. Ту 
дар ин дашту биёбонњои њавлнок шаш балою офат, шаш аљали 
муаллаќро маѓлуб кардї, њамин бас аст. Бо ин шону шуњрате, 
ки ёфтї, тамоми Эрон ба ту офарин хоњад хонд ва шоњ низ аз ту 
хушнуд хоњад буд. Мо пирўзу шод то ин љо расидем, дигар сари 
хешро барбод додан намехоњем ва бармегардем. 

Исфандёр сухани лашкариёнро шунида чин ба абру овар- 
ду гуфт: 

Чї бояд маро тарс додан њаме, 
Дари тарс бар худ кушодан њаме? 
Шумо, – гуфт, – аз Эрон ба панд омадед? 
На аз бањри номи баланд омадед? 
Чу ин буд гуфторатон сар ба сар, 
Чї бастед бо ман дар ин рањ камар? 
Куљо он њама хилъату панди шоњ, 
Камарњои заррину тахту кулоњ? 
Куљо он њама ањду савганду банд 
Ба Яздону бо ахтари судманд, 
Ки акнун чунин суст шуд поятон? 
Ба як рањ пароганда шуд роятон? 
Шумо бозгардед пирўзу шод, 
Маро кор љуз разм љустан мабод! 
Љањондори пирўз ёри ман аст, 
Сари ахтар андар канори ман аст. 
Ба мардї наёяд касе њамрањам, 
Агар љон ситонам в-ар љон дињам. 
Ба душман намоям њунар, њар чї њаст, 
Зи мардию пирўзию зўри даст. 

Лашкариён сухани солори диловарашонро мешуниданду аз 
шарм сар ба зер афканда буданд. Чун чашм боло карда ба вай 
нигаристанд, чашмони вайро пур аз хашм диданд. Узрхоњон 
пеш омаданд ва гуфтанд: 

Фидои ту бодо тану љони мо! 
Чунин буд, то буд паймони мо. 
Зи бањри ту, эй шоњ, ѓамхораем, 
На аз кўшишу љанг бечораем. 
Зи мо то бувад зинда як номдор, 
Напечем як тан сар аз корзор. 

Чун рўз ба бегоњї расиду аз кўњ шамоли хунук вазид, бо 
фармони Исфандёр шайпурњо ба садо даромаданд; лашкар аз 
љой љунбид ва то сањар наистода дашту кўњу биёбон паймуд. 

Бањор даромада буд, дар субњи дилафрўзи бањорон дар 
даште, ки сабзаи шукуфон ва лолаи хандон рўйи онро пўшони-
да буд, чодир заданд ва танони кўфтаро ба истироњат супурда, 
ба хўру нўш пардохтанд. 

Баногоњ аз љониби кўњсор тундбоде вазид. Бод сония ба 
сония неру мегирифт ва љавлон мекарду абрњои сиёњро ронда 
меовард. Дар як дам: 

Љањон яксара гашт чун парри зоѓ, 
Надонист кас боз њомун зи роѓ. 

Аз он абрњои торик якбора барфу борон чун сели дамон 
фурў рехт. Тундбоди сард меѓуррид, нўла мекашиду барфи 
борономехтаро печонда, бар тўдаи аспон ва одамон мезад, 
чодирњоро канда мебурд. Аспон, шутурон гардан ба гардани 
њам нињода ларз-ларзон меистоданд. Исфандёр дар он барфу 
борону шамол гирдогирди лашкар асп медавонду фарёд мека- 
шид, ки: 

– Ба зери аспону шутурон паноњед! Нањаросед! Њамчу 
мардон тоб оваред! 

Лашкариёни ба љон њаросону ба тан аз хунукї ларзон ѓуч- 
ѓуч ба зери шиками аспону шутурон мепаноњиданд, чодирњои 
афтода ва таршударо ғундошта ба сару тани худ мепечонданд. 

Тундбоду бориш се шабу се рўз хурўшид; лашкар ба њамон 
њоле, ки дар боло зикр ёфт, истод, тоб овард, то њаво ором 
гирифту офтоб аз нав тобон ва олам рахшон гашт. 

Чун дили сипоњ ба љой омад, Исфандёр вайро аз он љо 
бардошт. Бо фармони вай лашкариён бору бунро дар њамон љо 
гузошта, бо худашон фаќат асбобу олоти љангро бурданд; ба 

нисфи аспони боркаш об ва ба нисфи дигар хўрокворї бор 
карданд. 

Мисли њар ваќт шабона мерафтанд. Баногоњ аз њаво овози 
куланг ба гўш расид. Исфандёр аз овози вай барошуфта, ба 
Гургсор кас фиристод, ки пурсад: – «Ту гуфтї, ки дар ин биёбон 
об нест, инак, овози куланг баромад, маълум мешавад, ки об 
њаст? Чаро дурўѓ гуфтї?». 

Гургсор љавоб фиристод, ки – «Ин љо фаќат чашмаи оби 
шўр њаст, боз он сўтар чашмаи дигаре њаст, лекин обаш зањр-
олуд аст, ки њайвонњои ёбої ва мурѓон ба нўшидани он одат 
кардаанд». 

Исфандёр аз ин љавоби Гургсор дар шубња афтода гуфт: 
«Ин асири тўрониро роњбалад гирифтам, лекин вай кинадор 
аст». 

Пас, лашкарашро бо шитоб пеш ронд. 
 

ХОНИ ЊАФТУМ 

Чун посе аз шаб гузашт, аз пеш хурўше монанди шавву 
шувви бод ба гўш расид. Исфандёр асп тозонда рафт ва ба 
дастаи пешгарди лашкар расид. Аз пеш дарёи калон ва амиќе 
баромад – хурўши ба гўш расида шавву шувви об буд. Аз 
дастаи пешгард шутурбоне шутурашро ба об ронда буд, ки њам 
шутур ва њам шутурбон ѓарќ шуданд, Исфандёр бо шитоб 
фаромада, чанг андохта њар дуро аз об кашида баровард. 

Гургсор, ки умед дошт Исфандёр аз гуфтори вай дар бораи 
беобу гиёњ будани биёбон тарсида аќиб мегардад, аз ошкор 
шудани дурўѓи худ ба тарсу њарос афтод. Бо фармони 
Исфандёр асири даступобастаро дар пешгоњаш њозир карданд. 

 Эй Ањриман, – хитобу итоб кард Рўинтан,- чаро чун мор 
каљї пеш овардї? Тобиши офтоб сўзад туро, чаро гуфтї, ки дар 
ин љойњо об нест? 

Гургсор ба як бор ниќоби сидќ аз рўяш барканд ва њарос аз 
дилаш бардошту гуфт: 

– Њалокати сипоњи ту барои ман чун рўшноии хуршеду моњ 
аст! Ман аз ту ѓайр аз банду занљири пой чї дидам, ки пирўзии 
туро хоњам? Ба ту балою офату марг мехоњаму бас! 

Исфандёр њайрон монд, сипас, хандиду ба асир хашм 
нагирифт. Гуфт: 

– Эй камхирад, охир, ман гуфтам, ки ба ту некї мекунам. 
Њамин, ки аз ин љанг пирўз баргаштам, туро дар Рўиндиж 
менишонам. Бо ман агар ростгўй бошї, подшоњии Тўронро ба 
ту медињам. 

Гургсор, ки аз љонаш даст шуста буд, аз нав љон гирифт ва 
дилаш пурумед гашт. Аз сухани пањлавон дар њайрат монда 
назди ў замин бўсид ва узр хост. 

– Он чї ту гуфтї, гузашт, – суханашро давом дод Исфандёр, 
– аз дурўѓ гуфтани ту дарё биёбон нагашт. Акнун гўй, ки 
гузаргоњи ин дарё куљост? 

– Фармой, банд аз поям кушоянд, он гоњ ман гузаргоњро 
нишон медињам, – гуфт Гургсор. 

Бо фармони Исфандёр пойи ўро аз банд рањо карданд. 
Гургсор мањори уштуреро гирифта дар поёноби дарё ба об 
даромад ва ѓарќ нашуд, гузаргоњ он љо буд. Сарбозон машк-
њоро пуроб карда ба пањлуи аспњо бастанду аз дарё гузаштанд.  

Акнун то Рўиндиж се фарсанг монда буду бас. 
Исфандёр ба истироњат ва хўру нўш нишаст. Фармуд, 

Гургсорро аз банд кушода ба њузураш оварданд. 
– Акнун, ки аз банд рањо кардамат, туро хубию ростгўйї 

шояд, – гуфт ба ў пањлавон. – Ман сари Арљоспро бурида љони 
Луњроспро дурахшон мекунам. Кўњрамро, ки бо рехтани хуни 
Фаршедвард дили лашкарамро пурдарду алам кард, њам Анда- 
ремонро, ки сию њашт бародари маро кушт, сар мебурам, 
љигарњошонро ба тир медўзам, мурдањошонро ба коми шерон 
мекунам, зану кўдаконашонро асир меорам, лекин туро сарфа- 
розї медиҳам. Њар чї аз бешу кам донї, њамаро бигўй!  

Гургсори тўронї, саркардаи нотарс ва ба хоќон содиќе буд, 
вай то њол кўшиш кард, ки бо гуфтори ҳилаомез Исфандёрро ё 
тарсонда аз роњ гардонад, ё ки дар вартаи њалокат андозад, 
лекин ба муродаш нарасид, ин номуродї ба вай алам мекард, 
акнун ѓурур ва тањдидњои Исфандёр алами ўро дучанд карданд 
ва ў тоќат наёварда, аз расидан ба подшоҳї бо илтифоти 
душман ҳалокати худро афзал дониста барошуфт ва наъра 
кашид:  

– Эй хунхор, то чанд чунин суханњо мегўйї?! 

Њама ахтари бад ба љони ту бод! 
Бурида ба ханљар миёни ту бод! 

Ба хок-андар афканда пурхун танат, 
Замин бистару гўр пироњанат! 

Ин бор Исфандёр худдорї кардан натавонист, тез шуд ва 
шамшер кашида ба сари Гургсор зад, сар ва тани ў то миён ду 
ним шуд… 

 
«БОЗАРГОНИ ЭРОНЇ» 

Сипас Исфандёр бо сипоњ ба тундї пеш рафта, ба наздики 
ќалъаи тўронињо Рўйиндиж расид. Пањлавон ба болои тал 
баромада ба диж нигарист; сари бораи диж дар абр буд, дар 
пањнои бора чањор савор баробар рафта метавонистанд. 
Исфандёр аз азамату мустањкамии диж дар њайрат монд, маъюс 
шуд ва оњи сарде кашида: 

Чунин гуфт, к-«инро нашояд ситад1, 
Бад омад ба рўйи ман аз кори бад. 
Дареѓ он њама ранљу пайкори ман, 
Пушаймонї омад њама кори ман». 

Ѓамгину малул ба саропардаи худ баргашта, шаб њама шаб 
меандешид, ки чї бояд кард? Пас аз он њама ранљу азоби 
бењисоб пањлавон агар ба маќсад нарасида баргардад, агарчи 
зиндаву саломат ба ватанаш расад њам, масхараи љањониён 
хоњад шуд… 

Дар бомдод фикре ба сараш омад ва наќшае дар хаёлаш 
тарњ ёфт. Башутанро ба наздаш хонда наќшаи худро ба вай 
шарњ дод: 

– Ин дижро, агарчи солњои фаровон љангем њам, гирифта 
наметавонем, магар ин ки ман боз тани худро ба хатар занаму 
њилае ба кор барам: 

Тан он гањ бувад бегумон арљманд, 
Сазовори шоњиву тахти баланд, 
К-аз анбўњи душман натарсад ба љанг, 
Ба кўњ аз палангу ба об аз нањанг. 
Ба љое фиребу ба љое нињеб, 
Гање бар фарозу гање дар нишеб. 

                                                 
1
.Ситад – яъне ин қалъаро фатҳ кардан номумкин аст.   

Ман њамчу бозаргон ба диж медароям ва чорае месозам. Ту 
сипоњро нигоњ дор ва шабу рўз бедор бош, дидбонњо гузор. 
Агар дидбонњо рўз дар болои девори диж дуд ё ки шаб оташи 
фурўзон бинанд, бидон, ки он аломат аз ман аст; ту фавран 
сипоњро сўйи диж бирон, худат дар ќалби сипоњ бош ва дираф-
ши маро баланд нигоњ дор, то душман гумон кунад, ки 
Исфандёр туї. 

Сипас, шоњзода сорбонњоро талабида фармуд, ки бист 
шутури сурхмўй оваранд. Чун шутурњо оварда шуданд, пањ-
лавон ба дањ шутур аз ганљинааш динор, ба панљ шутур њариру 
дебои чинї, ба панљ шутур њар гуна дурру гавњар, як тахти 
заррин ва як тољи гаронбањо бор кунонд; њаштодто сандуќ 
оваронда дар онњо ба њар сандуќ дукасї – саду шаст гурди теѓ-
занро љо кард. Сандуќҳо аз дарун мањкам карда шуданд, аз 
берун онњоро кушодан мумкин набуд. Корвонро бо бист 
сорбон, ки њама бањодурони ханљаргузор буданд, сўйи диж 
ронданд. Худи Исфандёр ба по кафш ва ба тан гилем пўшида, 
ба ќиёфаи бозаргонон равон шуд. Дарвозабонњои диж пас аз 
он, ки ба «сорбонњо» пурсу посухе намуданд, ба дарун тохта 
овоза карданд, ки корвони бозаргонї бо анвои молу матоъ 
омад. Дарњол гурўње аз ањли ќалъа ба харидорї омада чї бу-
дани борњоро пурсиданд, «бозаргон» љавоб дод, ки: – «Нахуст 
ман бояд хоќонро бинаму аз вай ба фурўшу харид фармон 
гирам». 

Пас вай барои туњфа ба хоќон як тоси калонро аз дурру 
гавњари шоњвор ва лаълу фирўза пур кард, рўйи тосро бо њарир 
пўшонд ва онро ба як асп ва дањ тахта дебои чинї гирифта ба 
кохи Арљосп равон шуд. Ба боргоњ даромада туњфаи 
гаронбањояшро ба пояи тахти хоќон рехт ва гуфт: 

– Бо шањрёрон хирад љуфт бод! Ман марди бозаргонам, 
падарам турк ва модарам эронист, аз Эрон моли бозаргонї ба 
Тўрон меоварам ва аз Тўрон ба Эрон мебарам; њам 
фурўшгорам ва њам харидор. Корвонро бо мол дар беруни диж 
гузоштам, умедворам, ки ту маро дар паноњи худ гирї, то дар 
сояи мењри ту аз њар бадї эмин бошам ва иљозатам дињї, ки 
корвонро ба диж дарорам. 

Арљосп «бозаргон»-ро хуш пазирої кард ва  

Чунин дод посух, ки дил шод дор, 
Зи њар бад тани хеш озод дор. 
Наёзорадат кас ба Тўронзамин, 
Ҳамон гар гирої17 ба Мочину Чин. 

Пас фармуд, корвонро ба диж дароварданд ва барои 
«бозаргон» дар пањлуи ќасри хоќон сарои фарохеро вогузор 
карданд, «бозаргон» саройро бозоргоњ кард, харидорон ва 
тамошогарони бисёре гирд омаданд, савдо ављ гирифт. 

«Бозаргон» ва касони вай он рўзро ба савдо ва шабро ба 
истироњат гузарониданд, пагоњї Исфандёр ба кох ба саломи 
хоќон рафт, замин бўсида ба Арљосп чанде офарин карду гуфт: 

– Ман бо корвон якто тахту тољ њам овардам, ки шоистаи 
хоќон аст. Чї шавад, ки ба ганљури худ фармої, ки ба сарой 
рафта он њадяро бингарад ва агар лоиќ донад, биёрад. 

Арљосп «бозаргон»-ро навохта ба љойи муносибаш нишонд 
ва пурсид: 

– Номат чист? 
– Харрод, – љавоб дод Исфандёр. 
– Аз ин баъд ту њар ваќт, ки ба назди ман даромадан хоњї, 

аз дарбон напурсида даромадан гир. 
Сипас Арљосп аз ранљи роњ пурсон шуд. 
– Ман, – гуфт «бозаргон», – панљ моњ дар роњ ранљ 

кашидам. 
– Дар Эрон аз Исфандёр ва аз пањлавони асирафтодаи мо 

Гургсор хабаре нашунидї? 
– Дар бораи онњо њар кас њар чї мегўяд, – љавоб дод 

«бозаргон». Аз яке шунидам, ки Исфандёр аз падараш ранљида 
ва сар печидааст. Дигаре мегуфт, ки Исфандёр бо роњи Њафт 
Хон ба љанги Арљосп рафт. 

Арљосп хандиду гуфт: 
– Марди љањондида ин суханро намегўяд. Агар аз Њафт Хон 

њатто каргасе њам гузарад, ту маро Ањриман бигў, одам магў:  

Чу бишнид љангї, замин бўса дод, 
Биёмад зи айвони Арљосп шод, 
Дари кулбаи номвар боз кард, 
Зи доду ситад диж пуровоз кард, 

                                                 
17

. Гироидан – майл кардан. 

Њамебуд чанде хариду фурўхт, 
Њаме чашм њар кас бар ў мебидўхт. 
 

ВОХЎРЇ БО ХОЊАРОН 

Баногоњ аз кох ду љавонзани нозукандоми зеботалъат, 
лекин сару по барањна, кўза бар китф, бо чењрањои ѓамзада 
баромаданд. Њар ду ба сўйи дукони «бозаргон» меомаданд. 
Исфандёр њар дуро зуд шинохт – онњо хоњаронаш Њумой ва 
Бењофарид буданд. Пањлавон бимнок шуд, дилаш тапид, рўяш-
ро бо остин панањ кард. Хоњарон ба наздаш омаданд ва салом 
карданд; Њумой гуфт: 

– Эй озодмард, рўзу шабат фархунда бод. Ба мо бигў, аз 
шоњ Гуштосп чї огањї дорї? 

Бењофарид илова кард: 
– Оё аз Исфандёр хабаре нашунидаї? 
Њумой боз гуфт: 
– Мо духтарони Гуштоспшоњ њастем, ба дасти нопорсо аси-

рем, хору зорем, ба тан ба љойи ин пироњани фарсуда кафан 
орзу мекунем. 

 Исфандёр аз зери остин, ки бо вай рўяшро паноњ карда 
буд, якбора бонг зад ки: 

– Дар гўр шавад Исфандёр! Аз дасти вай дар љањон њељ кас 
шод нест. Гуштосп њам инчунин, Аз тољу кулоњ мањрум бод он 
шоњи бедодгар! Шумо аз ман чї мепурсед, магар намебинед, ки 
ман як нафар фурўшанда ва дар пайи ризќу рўзї кўшандааму 
бас? 

Њумой аз овози гўянда бародарашро шинохт, дар љойи 
истодааш шах шуда монд, ашки шўр аз чашмони шањлояш ба 
рўяш шорид. Лекин шинохтанашро маълум накард, сирри 
«бозаргон»-ро нигоњ дошт. Исфандёр пай бурд, ки Њумой ўро 
шинохт, вай рўяшро кушод: ду ќатра ашк дар чашмонаш њалќа 
зада буд. Дилу љигараш хун ва чењрааш чун офтоб. Ночор 
монд, лабашро газид, пас оњиста гуфт: – «Ин чанд рўз дуятон 
гунгу кар бошед. Ман ба љанг омадам, аз пайи ному нанг 
омадам». 

ГУЛХАН ДАР БОЛОИ ДИЖ 

Хоњарон бо дили тапону синаи пурњаяљон рафтанд. 
Исфандёр ба назди Арљосп даромад. Гуфт:  

– Эй хоќони аъзам љовидон зинда ва фархунда бош. Дар 
роњ аз бањр мегузаштам, баногоњ гирдобе вазиду тўфоне 
бархост, маллоњон1 гуфтанд: – «Чунин тўфонро ба ёд надорем». 
Дар киштї, мо њама зору гирён ва ба љони худ ларзон шудем, 
ман ба Худованди додгар савганд хўрдам, ки агар зиндаю 
саломат ба соњили офият расам, дар њар кишвар базму зиёфате 
тартиб мекунаму мардумонро ба мењмонї мехонам ва каму 
бешамро ба муњтољон ва дарвешон мебахшам. Акнун хоќони 
аъзам ба лутфи худ иљозатам фармояд, то ман он савганди 
худро ба љо оварда, њамаи сарони лашкар ва њар киро, ки назди 
хоќон арљманд бошад, ба мењмонї даъват кунам. 

Хоќон нияти ўро писандид ва иљозаташ дод.  
«Бозаргон» замин бўсида боз хоњиш кард, ки:  
– Шањрёро, хонаи ман танг аст, фармой, ки зиёфатро дар 

болои бораи диж, ки фарох аст, соз кунам. Тирамоњ даромад, 
шабњо серун аст, дар болои бора гулханњо меафрўзем ва ман 
мењмононро ба май шод мекунам. 

– Дар кох мизбон подшоњ аст, – гуфт Арљосп, – њар чї 
дилат хоњад, кардан гир. 

Исфандёр давон ба сарой баргашта «сорбонњо»-ро фармуд 
бар бораи диж њезуми фаровоне бароварданду чандин сар асп 
ва гўсфандонро кушта бад-он љо кашонданд. 

Гулханњо шуълафишон гаштанд, базму зиёфати пурњаёњу 
оѓоз ёфт. 

Дар поёни зиёфат «мењмонон» мастона сурудгўён ва афтону 
хезон танњо-танњо ва тўда-тўда базмгоњро тарк карданд. 
 

ЊАМЛАИБАШУТАН 

Лашкари Исфандёр дар ду фарсахии Рўиндиж ба паси 
талњо ва пуштањои рег камин гирифта буд. Дидбон шаб дар 
болои диж гулхан ва рўз фаввораи дудро дида ба Башутан 
хабар дод, Башутан фавран лашкарро сўйи диж ронд. 

                                                 
1.Маллоҳ – киштирон, киштибон, шиновар.  

Дидбонњои Арљосп дар дашт гарди фаровон ва лашкари 
шитобонро дида бонги хатар заданд. Дар диж воњима бархост. 
«Исфандёр омад!» Ин овози изтиробангез дар коху равоќњои 
диж печид. Арљосп саросемаю саргум ба писаронаш Кўњрам ва 
Тархон фармуд, ки зуд лашкарро аз диж бароварда ба 
муќобили душман раванд. 

Онњо баромада, фаровон лашкари зирењу хафтонпўшро 
диданд, ки пањлавоне ба як даст дирафшу ба як даст шамшер 
дар ќалби лашкар асп меронд; ўро аз рўйи дирафши сиёњи 
палангпайкараш Исфандёр пиндоштанд. Љанг оѓоз ёфт: 

Сипањ маймана, майсара баркашид, 
Чунон шуд, ки кас рўзи равшан надид. 
Ба љанг андаромад сипоњ аз ду рўй, 
Њар он кас, ки буд гурди пархошљўй. 
Зи захми синонњои алмосгун 
Ту гуфтї њамеборад аз абр хун. 

Нўшозар бо Тархон њамнабард шуда, ўро бо як зарби 
шамшер то миёнаш ду ним кард: сипоњи Тархон пароканда 
шуд, њазимат кард. Башутан ќалби лашкари душманро рахна 
кард, Кўњрам гурехт. 

Исфандёр дар базму зиёфат, пас аз он ки тўрониёни маст 
пароканда шуданд, дар торикї сарулибоси љангї пўшид ва 
гурдони худро аз сандуќњо бароварда ба њар яке се љом май 
нўшонд ва сипас онњоро ба се даста таќсим карду дастаи 
якумро дар мобайни диж гузошта фармон дод, ки аз њар куљо 
сипоњиёни душман пайдо шаванд, набард карда онњоро ќир 
кунанд, дастаи дуюмро ба дарвозаи диж гузошт, то ки тўрони- 
њои аз майдони љанг баргаштаро ба дарун даромадан намо- 
нанд, дастаи савум мебоист саркардагони тўронии маст- 
шударо ёфта, њамаашонро туъмаи теѓ гардонад. Худи пањлавон 
бист гурди далерро њамроњ гирифта ба кохи хоќонї њуљумовар 
шуд: 

Ба даргоњи Арљосп омад далер, 
Зирењдору ѓуррон ба кирдори шер. 

Хурўшу ѓулѓуларо шунида, Њумой ва Бењофарид давон 
омаданду ба бародарашон бархўрданд, Исфандёр онњоро зуд 
ба он сарой, ки бозоргоњаш буд, фиристода фармуд, ки то 
анљоми разму набард дар он љо бошанд, ва худ ба бошишгоњи 
Арљосп шитофт. Вай ва сарбозонаш њар киро, ки пеш омад, 

куштанд. Арљоспи хобрафта аз ѓалоѓула бедор шуд ва бархоста 
хафтону кулоњи румиро пўшиду ханљар ба даст гирифта омодаи 
набард ва дифоъ гардид; Исфандёр яке ханљари обгун ба даст 
аз дари хобгоњ зада даромад; ба хоќон гуфт: 

– Аз дасти марди бозаргон њадяи Луњроспиву Гуштоспиро 
биситон. Њадя – марг аст. Аз ин баъд манзилат зери хоки сиёњ 
хоњад буд!  

Ба якдигар дарафтиданд: 
Баровехт Арљоспу Исфандёр, 
Аз андоза бигзашташон корзор. 
Паёпай њаме теѓу ханљар заданд, 
Гање бар миён, гоњ бар сар заданд. 
Ба захм-андар Арљоспро кард суст, 
Набуд бар танаш њељ љойи дуруст. 
Зи пой андаромад тани пилвор, 
Људо кардаш аз тан сар Исфандёр. 
Чунин аст кирдори гарданда дањр: 
Гање нўш ёбї аз ў, гоњ зањр. 

Пањлавон чун аз кори Арљосп фориѓ гашт, ба сарбозонаш 
фармуд, аз аспхонаи хоќонї аспњои тозиро бароварда зин 
заданд. Саду шаст гурди набардозмо савор шуда бо сардории 
солори худ ва хоњарони вай аз диж баромада ба майдони љанг 
рў оварданд. Дар диж як даста сарбозон ба посбонии хазинаву 
дафинаи ѓаниматї гузошта шуданд; Исфандёр ба онҳо фармон 
дод, ки: 

– Дарвозаи дижро мањкам кунед, сипоњиёни Арљоспро 
даромадан намонед. Баъд, ваќте донистед, ки ман ба лашкари 
худамон расидам, дидбонон аз дидгоњ: – «Зињї сару тољи Гуш-
тосппшоњ!» гўён фарёду ѓалоѓула кунанд. Њар гоњ, ки лашка- 
риёни Арљосп аз размгоњ гурехта дар паси дарвозаи диж тўб 
шуданд, шумо сари Арљоспро аз болои диж ба онњо партоед. 

Вай даштро давр зада ба назди лашкари худ расиду хоња- 
ронро дар љойи бехавф паноњ дода, худ ба њарбу зарб даромад. 

Се пос аз шаб гузашта буд, ки посбон аз болои диж: – «Зињї 
сару тољи Гуштоспшоњ! Зињї Исфандёри фирўзбахт! Вай ба 
кини бобояш Луњросп сари Арљоспро бурид!» – гўён наъра 
кашиданд. 

Кўњрам ва лашкараш ин овозро шунида ба худ ларзиданд, 
ба хавотир афтоданд. Онњо њанўз аз кушта шудани хоќон ва 

забт шудани диж ба дасти сарбозони Исфандёр бехабар буданд, 
гумон мекарданд, ки дар диж дидбону посбонњои худашон 
истодаанд. Кўњрам ба Андаремон гуфт: 

– Ин чї бозист, ки посбонони диж мекунанд? Кї дар ин 
шаби тор бар болини хоќон ёрои чунин овоз баровардан дорад? 
Бояд сарбозон фиристем,то соњибони ин овозро љазо дињанд. 
Агар мабодо онњо душманони хонагии мо ва хоинон бошанд, 
сарњошонро бо гурз бояд кўфт. 

Чун он гуна наъраву ѓулѓула такрор шудан гирифт, сипо- 
њиён яќин карданд, ки диж ба дасти хоин афтодааст. Гуфтанд: – 
«Нахуст бояд он душманони хонагиро бартараф кард ва баъд 
баргашта ин љангро идома дод». Пас майдони љангро гузошта 
ба сўйи диж рў оварданд. 

Исфандёр аз паси онњо меомад. 
Кўњрам чун ба дарвозаи диж расид, ба аќибаш нигоњ карда 

лашкари Исфандёрро дид. Ба сипоњаш фармон дод: 
 
Њама теѓњо баркашед аз ниём! 
Ба ханљар фиристод бояд паём! 

Аз сари нав њарбу зарб даргирифт: 
 
Ду лашкар бад-он сон барошфтанд, 
Њама бар сари якдигар кўфтанд. 
 

Њарбу зарб то бомдод бас нашуд, аз њар ду тараф љанго- 
варони бисёре талаф гардиданд.  

Дар сапедадам сарбозони Исфандёр аз болои бораи диж 
сари буридаи Арљоспро ба миёни лашкари тўрониён њаво 
доданд. Тўрониён дилшикаста ва гирёну нолон шуданд, њавса- 
лаи љангиданашон намонд. Лекин Кўњрам њанўз аз љанг сер 
нашуда буд, сўйи Исфандёр њамла бурд. Дуяшон соате пиёда 
шамшерзанї карданд, шамшери Кўњрам шикаст, он гоњ Исфан- 
дёр њам шамшерашро партофта бо њариф ба гўштингирї 
даромад ва оќибат ўро аз камаргоњаш гирифта бардошту бар 
замин зад. Хоќонзода ва сарлашкари тўронї асир афтод: 

 
Ду дасташ бибастанду бурданд хор, 
Пароканда шуд лашкари номдор… 

ДОСТОНИ 
«РАЗМИ ИСФАНДЁР БО РУСТАМ» 

Исфандёр бо сипоњи музаффару мансур ва бо хоњарони аз 
асорат озодшуда ба Балх баргашт. 

Ќањрамони Њафт Хон ва фотењи Рўйиндижро дар ватанаш 
бо шодиву сурур ва љашну сур пешвоз гирифтанд: 

Њама шањри Эрон биёростанд, 
Маю руду ромишгарон1 хостанд. 
Њаво пур зи овози ромишгарон, 
Замин пурсаворону найзаварон. 

Шоњ Гуштосп ба шарафи писари бањодураш зиёфатњои 
пуртантана ва базмњои пуршукўњ орост, ба вай офаринњо хонд 
ва ба саломатиаш дар љомњои заррин шароби аќиќин нўшид. 

Офарин мехонд ва менўшиду аз ваъдаи худ, яъне супурдани 
подшоњї ба писар сухане ба миён намеовард. 

 
МАШВАРАТ БО МОДАР 

Шабе аз шабњо Исфандёр аз даргоњи падар ба хонааш маст 
ва андуњгин баргашт. Модараш Катоюн – духтари ќайсари Рум 
ўро бо мењрубонї ва навозиш ба бистар хобонд. 

Ними шаб аз хоб бедор шуда май хост, љоми май оварданд, 
нўшиду ба модараш њасрат карда гуфт: 

– Падарам бо ман бад мекунад. Гуфта буд, ки агар кини 
Луњроспшоњро аз Арљосп ситонї ва хоњаронатро аз асорат 
халос карда оварї, подшоњиро ба ту месупорам. Инак, ман ба 
ранљу озорњои бешумор ва балою офатњои маргбор тоб оварда 
Арљоспро аз миён бардоштам, Рўйиндижро фатњ кардам, 
хоњаронамро аз асорати нангин озод карда овардам, лекин шоњ 
аз ваъдааш дањон намекушояд, гўё ки онро фаромўш кардааст. 
Калону хурд пинњонї ба ман механданд. Фардо субњ ба назди 
шоњ меравам ва суханњои гуфтаниро ба рўяш мегўям. Агар 
подшоњиро ба ман супорад, ман ўро њамчун шамане, ки 
бутонро мепарастад, парастиш мекунам ва агар рўй тобаду 
насупорад, худам мегирам: 

                                                 
1
. Ромишгар – сароянда, овозхон. 

Њамегирам он тољу бар сар нињам, 
Бар эрониён тољу кишвар дињам. 
Туро бонуи шањри Эрон кунам, 
Ба зўру ба дил кори шерон кунам. 
 

Модар аз гуфтори ў ѓамгин шуд ва гуфт: 
– Эй писари ранљкашидаам, охир ганљ дорї, фармон дорї, 

сипоњ дорї, аз ин зиёд чї мехоњї? Падарат якто тољ дораду бас, 
дигар ҳама лашкару кишвар аз они туст. Чї некутар аз писари 
шердиле, ки камари хизмат бар миён баста, пеши падар истода 
бошад? 

Лекин маслињати Катоюн ба Исфандёр хуш наёмад, ба 
модар ба зарбулмасали замони худ посух дод: 

 

Ба пеши занон роз њаргиз магўй, 
Чу гўйї сухан, бозёбї ба кўй1. 
Макун њељ коре ба фармони зан, 
Ки њаргиз набинї зани ройзан2. 
 

Аммо љавонпањлавон сањв кард: воќеањои баъдина собит 
карданд, ки Катоюни оќила њаќ гуфта буд… 

 
ФОЛ ДИДАНИ ЉОМОСП 

Шоњ хоњиши дили шоњзодаро медонист; фотењи Рўйиндиж 
тољи подшоњї мехоњад, лекин Гуштосп подшоњиро ба писараш 
додан намехост ва дар айни ваќт аз писар хотираш нољамъ буд. 
Ќарор дод, ки ба фол толеи шоњзодаро дарёбад. Љомоспи вазир 
ва ситорашиносро ба наздаш хонда фармуд: 

– Зиљњоятро бубин ва толеи Исфандёрро бозљўй; оё умраш 
дароз аст? Подшоњї дар ќисматаш њаст ё не? 

Љомосп зиљњои куњнаро дида ѓамгин шуд, гирист ва ба шоњ 
гуфт: 

– Бадрўзу бадахтар марде њастам, донишам ба сарам бало 
шуд. Кошкї ба чанголи паланге меафтидам ё падарам дар кўда- 

                                                 
1. Яъне гуфтаатро баъдан худат дар кўча хоҳї шунид. 
2.Ройзан – оќил, боандеша.  

киам маро мекушт. Акнун бояд ѓами Исфандёрро кашид ва 
шўру талх чашид. 

– Эй писандида мард, – гуфт шоњ, – аз роњи дониш берун 
машав ва бигў, ки зиљњо чї нишон доданд? 

– Толеи шоњзода ўро ба Систон мекашад, риштаи зиндаго- 
ниаш ба дасти Рустам аст ва бо дасти Рустам бурида мешавад, – 
гириста посух дод вазири ситорашинос. 

Гуштосп парешонхотир шуда, дар андеша фурў рафт ва 
сипас пурсид: 

– Агар ман подшоњиро ба вай супорам, оё толеаш дигаргун 
мешавад? Он гоњ вай аз гардиши рўзгор осуда менишинад ва ба 
Систон намеравад? 

– Аз амри чархи гардун гурез нест, – гуфт Љомосп. – Ажда- 
њои тезчанг њам аз чанги таќдир рањо намеёбад. Шуданї 
мешаваду буданї мебошад. 
 

ХОСТАНИ ПОДШОЊЇ АЗ ПАДАР 

Гуштосп пагоњї бар тахти заррин нишаста буд, ки 
Исфандёр дар пешгоњи ў њозир шуд: 

 

Чу дар назди шоњ анљуман шуд сипоњ, 
Зи номоварону зи гурдони шоњ, 
Њама мўбадон пеши тахташ рада, 
Њам испањбадон пеши ў саф зада. 
Пас Исфандёр он гави пилтан 
Баровард аз дард он гањ сухан. 
 

Вай ба ёди Гуштосп овард, ки чї тавр дар љанги якум 
сипоњи Арљоспро аз Балх ронд ва чї тавр шоњ ба «мукофоти 
амал»-и ў бо иѓвои Гуразм ўро дар банди гарони Гунбадон 
андохт, чї тавр дар ваќти њуљуми дуюми истилогарон шоњ ба 
воситаи Љомосп ба ваъдаи тахту тољ ўро аз Гунбадон оваронд 
ва ў Гуштоспро аз тањлукаву кишварро бори дигар аз торољу 
яѓмо наљот дод ва билохир чї тавр вай Њафт Хони пурхавфу 
дањшатро паймуд, Рўйиндижро кушод ва подшоњии Арљоспро 
зеру забар кард. 

– Ту, – гуфт ў ба шоњ, – ганљњои бењисобро, ки ман аз љангњо 
ба ѓанимат оварда будам, ба ганљинаи худ нињодї, лекин суди 
ман хун ва њосилам ранљ омаду бас: 

 

Зи бас панду савганду паймони ту, 
Дилам гармтар шуд ба фармони ту. 
Њамегуфтї: – «Ар боз бинам туро, 
Зи равшанравон баргузинам туро, 
Супорам туро афсару тахти ољ, 
Ки њастї ба мардї сазовори тољ». 
Бањона кунун чист? Ман бар чиам? 
Пур аз ранљ пўён зи бањри киам? 
Шањон гуфтаи худ ба љой оваранд, 
Зи ањду зи паймони худ нагзаранд. 
Писарро бинењ тољ акнун ба сар, 
Чунон чун нињодат ба сар-бар падар. 

 
ПОСУХИ ГУШТОСП 

Шоњ ва бузургони кишвар гуфтори шоњзодаро хомўшона 
шуниданд. Гуштосп андешиду чунин посух дод:  

– Эй фаррух Исфандёр, њар чї гуфтї, рост гуфтї. Корњое, 
ки ту кардї, беш аз он аст, ки гуфтї. Акнун на дар ошкоро ва 
на дар нињон душмане нест, ки номи туро шунаваду ба худ 
напечад. Ту дар љањон њамто надорї, ва агар дорї, он фаќат 
Рустами Зол аст. 

Баъд гуфт, ки Рустам худро шоњи Нимрўз мешуморад, бар 
шањрњои Бўст, Ѓазнин, Кобул њукм меронаду ба ман сар 
намефурорад; ба мо кинаи нињонї дорад. Ваќте ки Арљосп 
омада Балхро гирифт, Рустам ба љанги вай наёмад, гўё ки аз 
ман нанг дошт. Аслан худи вай кист? Нажоду насабаш чист? 
Дуруст аст, ки номвар пањлавонест, лекин як нафар бандаи шоњ 
Ковус буд. Ту Исфандёр, ба љанговарї на дар Эрон, на дар 
Тўрон ва на дар Синду Рум њамтое надорї, бояд ба љанги 
Рустам равї: 

Суйи Систон рафт бояд кунун, 
Ба кор оварї љангу рангу фусун: 
Барањна кунї теѓу кўполро, 
Ба банд оварї Рустами Золро! 

Гуштосп ба яздон, ба Зардушт, ба «Занд»-у «Авасто» 
савганд хўрд, ки агар Исфандёр ин корро ба анљом расонад, 
яъне Рустами Достонро банд карда оварад, шоњзодаро ба љойи 
худ бар тахт менишонад. Гуфт: 

Супорам туро ганљу тахту кулоњ, 
Нишонам-т бо тољ дар пешгоњ. 

Исфандёр розї нашуд, эътироз карду гуфт: 
– Эй номвар шањриёр, аз расми куњан набояд дур шуд ва 

сухан ба андоза бояд ронд. Ту шоњи Тўрону Чин љўёи набард 
бош, ки душмани туст, бо Рустами пир чї набард мељўйї? Вай 
марди бузург, накукор ва ба шоњони Эрон содиќ аст. 

Лекин Гуштосп аз раъйи худ нагашт ва такрору таъкид 
кард, ки Исфандёр бояд Рустамро бо њамроњии бародаронаш 
Завораву Фаромарз, падараш Золи Зар ва модараш Рўдоба 
баста, пиёда давонда ба Балх оварад, то ки њама бинанду аз он 
пас касе аз амру фармони шоњ сар натобад. 

Исфандёрро аз итоат ба фармони шоњ чора набуд, вай чин 
ба абрувон оварда гуфт: 

– Рустам фаќат бањона аст, ту аз тахту тољи подшоњї људо 
шудан намехоњї ва барои он ки аз ману даъвои ман халос шавї, 
маро ба љойи дур мефиристї. Лекин ман, ки бандаи туам, аз сар 
фуровардан ба фармонат чора надорам. 

– Тундї макун, тез машав, ки ба бузургї намерасї, – сабук 
танбењ дод ўро шоњ. – Аз лашкар саворони корозмударо хоста 
гир, силоњу ганљро бардору равон шав! 

– Лашкар маро ба кор намеояд, агар аљалам расида бошад, 
аз лашкар чї суд? – Исфандёр инро гуфта, «лаби пур зи боду 
дили пур зи ѓам» аз боргоњ бадар рафт. 

 
ПАНДИ МОДАР 

Рўзи дигар Катоюн бо њоли парешону чашми гирён пеши 
писараш омада гуфт: 

– Аз Бањман шунидам, ки ту мехоњї ба Зобулистон биравї 
ва Рустамро бибандї? Яке панди модаратро бигир, писар, ба 
бадї макўшу шитоб макун. Дуруштї бо љањонпањлавони пил-
тане, ки љигари Деви Сафедро медарад, аблањист. Аз барои тољ 
сари љавонатро барбод мадењ, ки њељ кас аз модар бо тољ 

назодааст. Падарат пир шудааст ва ту барної, умеди кишвару 
лашкар аз туст. Зорї мекунам, фарзанд, камандеш мабошу тезї 
макун, модаратро мусибатзадаи ду гетї манамой! 

Исфандёр посух дод, ки: 
– Эй модари мењрубон, рост мегўйї, Рустам њамон аст, ки 

медонї ва авсофашро чун «Занд» мехонї. Саросари Эронро 
биљўйї аз вай накукортар касеро намеёбї. Чунин касро наме-
банданд ва бастани вай аз љониби подшоњ кори бадест. Лекин 
ту дили маро машикан, модар, охир, ман чї гуна аз фармони 
шоњ сар мепечам? Агар толеам маро ба Систон кашида бошад, 
бидон, ки Рустам аз ман њаргиз сухани сарду дурушт нахоњад 
шунид. 

Катоюн зор-зор гиристу гуфт: 
– Писари пањлавонам, ту ба неруи худ болида љонатро дар 

хатар меандозї. Ту њамнабарди он пилтан нестї, мерафта бошї 
– бе сипоњ марав, њам писаронатро бо худ мабар. 

– Писаронро набурда наметавонам, – гуфт Исфандёр, –

љавон аз падар дур бошад, пастманиш ва бадхулќ мешавад. 
Писаронам дар њар разм маро ба кор меоянд. Лашкари зиёд 
њам ба ман даркор нест, хешу пайванд ва якчанд савор басанда 
аст. 

Сухан кўтоњ, пањлавон модарашро зору гирён гузошта, дар 
бомдод бо писаронаш Бањману Нўшозару Мењрнўш ва бо як 
дастаи хурди сарбоз сўйи Систон саворї намуд. 

Мерафтанд, то ки дар дашт ду роњ пеш омад, ки яке ба 
Гунбадон мебурду дигар ба љониби Систон. Аз ќазо уштуре, ки 
дар сари корвон мерафт, ногањон хобиду њељ нахост; «ту гуфтї, 
ки бо хок гаштаст љуфт»; сорбон ба сараш њай чўб зад, њай чўб 
зад, лекин уштур наљунбид, корвон аз рафтан бозмонд; Исфан- 
диёр аз њодиса фоли бад гирифт ва хавф бурд. Фармуд, сари 
уштурро буриданд, то ки бадї ба уштур занаду мањв шавад. Бо 
вуљуди ин, хавфи ба дили пањлавон воридшуда то охир ўро тарк 
накард. 

Ба соњили рўди Њирманд расида ќарор гирифтанд. 
Исфандёр ба суроѓи вай омада дар он лаби рўд саропарда зад. 
Дигар бузургони лашкар дар чодарњо љойгир шуданд. 
Сипањсолор љонишини худ Башутанро ба наздаш хонда гуфт: 

– Акнун фиристодае далеру бодониш ва бофарру зеб 
мебояд, ки пеши Рустам раваду ўро ба назди ман оварад. Агар 

Тањамтан ояду бадхўйї накунад ва ба наѓзї дасташро ба банд 
дињад, ман бо вай наѓзї мекунам ва њељ озораш намедињам. 

– Нек фармудї, – гуфт Башутан, – озори мардони бузургро 
раво мадор, ба њамин ќавли худ биист. 
 

РАФТАНИ БАЊМАН БА НАЗДИ РУСТАМ 

Исфандёр ќарор дод, ки ба назди Рустам писараш 
Бањманро фиристад. Ба вай фармуд: 

– Бар аспи сиёњ барнишину равон шав. Танатро бо њариру 
дебои чинї биорой ва тољи гавњарнигори хусравї бар сарат 
бинењ, то њар кас туро бинад, донад, ки шоњзодаї. Туро панљ 
савор бо аспони зарринситом ва дањ некном мушояат мекунанд.  

Бањман омодаи рафтан шуда, барои дастур гирифтан боз ба 
назди падараш даромад. Исфандёр ба вай чунин фармуд: 

– Ба Рустам аз ман дуруд бидењ ва бигў: – «Њар кас, ки 
баланд гашт, љањон аз бадињо бегазандаш1 медорад ва агар 
некукор бошад, худ аз бадиву бадхўї парњез мекунад. Чун вай 
аз кирдори зишт дурї љуст, дар ин сарои сипанљ њамеша 
шодмон хоњад буд. Баду нек бар мо мегузарад ва саранљом 
бистари мо хоки тира аст. Ба гетї2 њар кї худољўй бошад, бо 
шоњон месозад. Мо аз ту андоза мегирем, ки солиёни бешу-
морро паси сар кардаї ва подшоњони бисёрро дидаї. Агар бо 
чашми хирад бингарї, хоњї донист, ки чун ту бандаи ниёгони 
ман будиву дар хизматашон мекўшидї, ин њама бузургиву 
ганљу сипоњро аз онњо ёфтї, пас оё шоиста буд, ки дар 
подшоњии Луњросп боре ба даргоњи ў наёмадї ва чун подшоњї 
ба Гуштосп расид, аз ў низ ёд накардї, нома нанавиштї, 
бандавор ба даргоњаш нарафтї? Акнун аз Бохтар то Ховар, аз 
Тўрон то Синду Рум мулки ў ва љањон дар дасташ њамчу як 
муњра мум аст. Эй пањлавон, шоњ аз ту озурдадил аст. Боре ў ба 
рўзи сафеду шаби сиёњ савганд хўрд, ки туро бо хешу пай-
вандњоят баста ба боргоњаш хоњад овард. Акнун ман бо 
фармони вай омадам, ки туро баста ба наздаш барам. Аз хашми 
Гуштоспшоњ парњез кун ва биёву падарат Золи Зар, модарат 
Рўдоба, бародаронат Завораву Фаромарзро бо худ биёр. Ба 
љони падарам савганд, ки агар таслим шавї ва бо ман равї, ман 

                                                 
1. Газанд – зарар, осеб. 
2. Гетї – дунё, љањон. 

шоњро аз хашмаш мегардонаму аз нияташ пушаймон месозам, 
намегузорам, ки ба ту ё хешу пайвандњоят боде вазад». 

Бањман равон шуд. Чун аз Њирманд гузашт, дидбони 
систонињо дарњол ба Зобул хабар дод, ки љавони сарафрозе бо 
як даста саворон пайдо гардид. Золи пир зуд бар зин нишаста 
бо гурзу каманд ба лаби рўд омад. Њамин ки саворро дид, гуфт: 

– Бешак, ин савор пањлавонест аз нажоди Луњроспшоњ. 
Маќдамаш ба диёри мо фархунда бод. 

Бањман ба наздики Зол омада ўро нашинохт ва пурсид: 
– Эй марди дењќон, маќомгоњи Рустами Дастон куљост?  
Золи пир ба вай гуфт: 
– Марњамат бифармой. Рустам дар шикор аст, њамин замон 

бо Завораву Фаромарз бармегардад. Ту бо саворони худ фуруд 
ой, мењмони арљманди мо бош; мефармоям, май меоранд, 
ромишгарон меоянд, то расидани Рустам даме биосой. 

– Исфандёр ба ман ромишу майгусорї нафармуд, – посух 
дод Бањман, – аз саворонат якеро ба ман њамроњ кун, то маро 
ба шикоргоњ, ки Рустам он љост, роњнамої кунад.  

– Эй сарафроз, номат чист? Ба гумонам, ту агар аз авлоди 
Луњросп бошї, хеши Гуштосп њастї? 

– Ман Бањман, писари Исфандёрам, – боифтихору ѓурур 
посух дод љавон. 

Золи Зар зуд аз асп фуруд омада ба Бањман таъзим кард, 
Бањман њам пиёда шуд, дуяшон чанде пурсу посух карданд. 

Зол њарчанд аз вай хоњиш кард, ки истад, Бањман ќабул 
накард ва гуфт, ки дар расонидани пайѓоми Исфандёр таъхир 
раво нест. Зол ночор аз навкарони худ савореро ба пањлавон- 
зодаи шитобанда њамроњ карда онњоро гуселонд. 
 

ВОХЎРЇ БО РУСТАМ 
 

Дар роњ кўње пеш омад, Бањман савора ба болои он баро- 
мада нигоњ кард. Дар пояи кўњ, ба канори марѓзор, чашмаш ба 
марди ќавињайкале афтод, ба сўяш асп ронда ва боз марде 
њамчун кўње бесутунро дид, ки дарахтеро дар даст медошт, бар 
он дарахт наррагўре овехта шуда буд ва мард гўшти онро ба 
дандон канда мехўрд; ба дасти дигараш љоми май дошт, дар 
пањлўяш як гурзи калони говсар ва як пўстин хобида буд. 
Љавонмард донист, ки вай Рустам аст. Аспи Рустам – Рахши 
машњур дар марѓзор мечарид. «Метарсам, ки Исфандёр ба 
набарди ин пањлавони кўњпайкар тоб намеоварад, – аз дил 

гузаронд Бањман, – мабодо ки падарам ба дасти вай кушта 
шавад! Њоло ман метавонам бо як санг ўро њалок созам». Пас 
вай аз танаи кўњ санги калонеро канда ба поён – ба болои 
Рустам ѓелонд. 

Завора, ки дар он дам аз нахчиргоњ баргашта буд, садои ба 
њам хўрдани сангро шунида, нигоњ карду хоросанги ѓелонро 
дид ва сўйи бародараш хурўшидї: – «Рустам, аз кўњ санг ѓелид, 
гурез!». Лекин пањлавон аз љо наљунбид ва аз хўрдану нўшидан 
бознаистод. Санг омада буд, ки онро бо пошнааш зада дур 
андохт. Завора, ки сахт тарсида буд, ба худ омада бо њаёњуи 
шодона ба вай офарин хонд. Бањман ба зўру тавоноии Рустам 
њам тан дод ва њам маъюс шуда, ба дилаш гуфт: – «Агар 
Исфандёр бо ин пањлавон њамнабард шавад, худро расво 
мекунад, њалок мешавад, ва агар Рустам ѓолиб барояд, тамоми 
Эронро мегирад. Бењтар, ки падарам бо вай мадоро кунад». Вай 
аќиб гашта, бо гурўњи худ ба шикоргоњ назди Рустам омад. 
Рустам ўро бо Завора ва дигар касони худ пазиро шуд. Бањман 
ному насабашро гуфта буд, ки Тањамтан ўро дар оѓўш гирифта 
аз сару рўяш бўсид. Нишаста сари гуфтугузорро боз карданд. 
Бањман ба вай салому паёми Исфандёрро расонд. Хони зиёфат 
ороста гардид. Рустам якто гўри кабобшударо пеши мењмон ва 
гўри дигарро пеши худ гузошта, намак пошида хўрдан гирифт; 
одатан вай њар бор якто гўрро покиза мехўрд. Бањман аз гўр 
фаќат андаке хўрд, ки садяки хўриши Рустам њам набуд. 
Тањамтан хандиду ба вай гуфт: 

– Дар сари хон хўришат ин бошад, ба Њафт Хон чї гуна 
рафтї? Дар љанг бо кадом зўр камон мекашию найза меандозї? 

– Хусравнажод пурхўр намешавад, – ваљњ гуфт Бањман. – 
Хўриш камтар бошад, кўшиш дар љанг бештар аст. 

Мизбон ду љоми зарринро пури май карда, якеро ба 
мењмонаш дароз кард. Мењмон аз калонии љом тарсид. Он гоњ 
Завора љоми ўро гирифта нисфи майро дам кашиду баќияашро 
ба Бањман дод, вай ба зўр нўшид. 

Дар поёни зиёфат аспонро зин заданд ва шикоргоњро ба 
ќасди Зобул тарк карданд. Рустам ва Бањман дар пањлуи њам 
асп меронданд, сари роњ Бањман он чї падараш фармуда буд, 
ки бигўяд, њамаро як ба як ба пањлавон баён кард. 

ПОСУХИ РУСТАМ БА БАЊМАН 

Рустам аз забони вай суханони Исфандёрро шунида, ба 
андеша рафт ва даме хомўш монд, сипас гуфт: 

 – Паёматро шунидам, аз дидори ту шод шудам. Ба 
Исфандёр ин посухи маро бибар:  

– «Эй шердил, мењтари номдор, бузургмарде, ки чун ту ба 
диловариву пирўзї ном баровардааст, набояд сари бадхўй 
дошта бошад. Барои он њама корњои нек, ки кардаам ва 
ранљњое, ки аз Кайхусрав то Кайќубод дар хизмати шоњон 
кашидаам, подоши ман банду занљир мешуда бошад, бењтар 
буд, ки ба дунё намеомадам ва агар омадам, дар вай дер 
намепойидам. Ту бо ман ба љангу ситез машитоб, ки дар љангу 
ситез ман худ анбоз надорам. Касе дар пойи ман банд 
надидааст. Љањонро ба чашми љавонї мабин, хашму кинро аз 
дилат бадар кун. Ба омаданат сипос мегузорам, орзу доштам, 
ки чењраи дилписандат, бузургиву мардонагиатро бубинаму бо 
њам шодком нишаста, ба ёди шоњаншоњ Гуштосп љом 
бардорем. Акнун он чї мељустам, ёфтам. Аз рўд бигзару биё, ба 
ќадамат хонаи моро гиромї кун. Бо сипоњ биёву ду-се моњ 
мењмони ман бош, ки хизматгори туям, чунон ки хизматгори 
Кайковусу Кайќубод будам. Њар гоњ, ки ба Балх баргардї, 
њамроњи ту ба назди шоњ меравам ва узрхоњон хашми ўро нарм 
месозаму озурдагиро аз дилаш мебарорам». Бањман бо ин 
посухи Рустам зуд баргашт. 

Рустам ўро гуселонду ба Завора ва Фаромарз фармуд: 
– Охир, вай барои бастану бурдани ту омадааст, чї гуна 

мењмони мо мешавад, – тааљљуб кард Завора. 
– Ман ба назди вай ба некї меравам, вайро ба мењмонї 

мехонам, – гуфт Рустам. – Њар касро ба некї умед аст, аммо 
намедонам ў бо ман чї гуна рафтор хоњад кард: 

Агар некуї бинам андар сараш, 
Зи ёќуту зар оварам афсараш, 
Надорам аз ў ганљу гавњар дареѓ, 
На бар густувону на кўполу теѓ, 
В-агар бозгардонадам ноумед, 
Набошад маро рўз бо ў сапед: 
Ту донї, ки ин тобдода каманд, 
Сари жандапилон дарорад ба банд. 

– Ин гумонро аз дилат дур кун, – маслињат дод Завора. – 
Касе, ки кина надорад, разм намељўяд. Ту ба Исфандёр чї бадї 
карда будї, ки боиси кинаи ў шуда бошад? 

Аз сўйи дигар Бањман ба назди падараш расида, он чи аз 
Рустам шунид ва он чї дар шикоргоњ дид, њамаро ба вай наќл 
кард ва афзуд: 

– Њамчу Рустам пањлавонро на дидаам ва на шунидаам. Ба 
ростї њам жандапилест, ки нањангро аз дарёи Нил мекашад. 
Вай меояд ва њамин дам ба Њирманд мерасад. Туро дидан 
мехоњад, намедонам чї роз дорад. 

Рустамро ситоиш кардани Бањман ба Исфандёр хуш 
наёмад, вай ба писараш шўрида, дар пеши сарњангон ва 
мубадон мулзам кард: 

– Марди сарафроз набояд њамнишини зантабиатон шавад. 
Дигар ин ки кўдаконро њаргиз набояд ба кори бузург фирис- 
тад. Ту, – ба писараш рў оварда хитоб кард ў, – њоло бонги 
пойи аспро нашунидаї, пили жаёнро куљо дидї, ки ин љо 
Рустамро ба вай монанд карда, дили љанговарони маро 
мешиканї?! 

Аммо ваќте ки Исфандёр бо Башутан танњо ба танњо монд, 
ба ў гуфт: 

– Рустам, он шери љанговари сарафроз, агарчи пир шуда- 
аст, њанўз бардам аст. Бад-он мемонад, ки њељ аз синну сол 
зўраш коста намешавад. 

 
ОМАДАНИ РУСТАМ 

Исфандёр фармуд, ба аспи сиёњ зини заррин заданд, бар- 
нишасту бо сад савор ба пешвози Рустам равон шуд. 

Нахуст аспони љангї ба якдигар дуруд ва паём доданд; аз 
он лаби рўд хурўши осмонкафи Рахш баланд гардид, аз ин лаб 
сиёњмушкин бо шињаи пурѓулѓулае љавоб гардонд. 

Рустам аз рўд гузашт. Пањлавонон аз аспњо фуруд омаданду 
оѓўш ба вохўрдї карданд. Тањамтан пас аз дуруду офарин 
шоњзодаро дар зебоии ќаду чењра ба Сиёвуш монанд кард, 
Рўйинтан ўро пуштибони шоњони тољбахш номид ва ба Зарири 
«сипоњдори аспафкани наррашер» шабоњат дод. Сипас Рустам 
гуфт: 

Яке орзу дорам аз номдор,  
Ки бошам бад-он орзу комгор, 
Ки ої хиромон суйи хони ман, 
Ба дидор равшан кунї љони ман, 

Исфандёр чунин посух дод: 
– Эй аз пањлавонони љањон ёдгор, аз хоњиши чун ту бузург- 

марде, ки Эрон ба номат менозад, гузар кардан нашояд, лекин 
ман аз амри шоњ сар тофтан наметавонам; шоњ моро дар 
Систон диранг кардан нафармуд ва инчунин аз љангидан бо 
номдорони ин сарзамин манъ кард. Ту њам аз фармони ў сар 
мапеч, то ки аз зиндагониат комёб шавї. Худат бедиранг ба 
поят банд бинењ. Охир, аз банди шоњон нанг нест. Ман туро 
баста назди шоњ мебарам ва аз вай бахшоиши гуноњатро 
мепурсам. Аз бастани ту дареѓам меояд, шод нестам, лекин 
чора надорам. Шабњо аз банд озод хоњї буд ва аз чизе ба љонат 
озор нахоњад расид. Эй пањлавон, ту гумони бад мабар, шоњ ба 
ту бадї нахоњад кард. Туро, ки баста бурдам, падарам под-
шоњиро ба ман медињад, ва он гоњ ман љањонро бар кафи ту 
менињам. 

Чењраи равшани пиронаи Тањамтан хира гашт. Ў гуфт: 
– Хоста будам, ки ба дидори ту хуррам шавам, аммо гуфто-

рат диламро сиёњ кард. Мо ду пиру љавонему ду гарданфарози 
бедор ва бохирад рў ба рўйи њам истода ба миёни мо деви кина 
роњ ёфта, туро аз паи тољу тахт ба каљї бурдааст. Фаќат, эй 
сарафроз, ту ба ин диёр ойї ва ба хонаи ман наравї, як дам 
мењмони ман нашавї, бар ман нанг аст ва ин нанг љовидон 
мемонад. Аз ман њар чї хоњї, ба љо меорам, фармон мебарам, 
магар баста шудан, ки коре зишт ва барои ман ор аст. Бидон, 
ки то ман зиндаам, касе маро дар банд нахоњад дид. 

– Њар чї гуфтї, рост гуфтї, – тасдиќ кард Исфандёр, – 
лекин фармони шоњ чун ќазову ќадар радношуданист. Дигар ин 
ки агар ман ба мењмониат раваму баъд аз он ту худро ба бастан 
надињї, ман ночорам, ки нону намакатро фаромўш карда ва бо 
ин ба нажоди покам иснод оварда бо ту биљангам. Лекин 
модом, ки ту бо ман сари хони зиёфат нишастан мехоњї, биё 
имрўз дар саропардаи ман бо њам нишинем ва шароб нўшем. 

– Ман биравам ва либоси роњ аз тан берун кунам. Як њафта 
дар шикор будам, пўшокам чиркин шудааст. Сипас ту кас 
фиристу маро ба мењмонї бихон, меоям. 

Тањамтан рафт. Исфандёр ўро гуселонда, ба Башутан гуфт: 
– Ўро ба мењмонї даъват намекунам. Мабодо агар яке аз 

мо бо сабабе тез шавад, кор ба љанг мекашаду якемон кушта 
мешавем ва он гоњ куштаи ошно ба кушанда пушаймонї ва 
надомат меоварад. 

Башутан эрод овард, ки: 
– Эй Исфандёр, ман ваќте дидам, ки ду пањлавони номдор 

бо њам бародарвор, бе кинаву душманї вохўрдед, дилам чун 
бањор шукуфт. Дар кори дуятон дев ба хирад роњро баст. Ту, ки 
марди дилогоњї, бояд аз љангу ситез худдорї кунї. Чун 
суханони Рустамро шунидам, ба худ гуфтам, ки «Њаргиз банди 
Исфандёр пойи ўро нахоњад сойид». Магар набераи Сом ба 
нанги бандагї тан медињад? Метарсам, ки кори дуятон ба 
зиштї кашид. Яке љўёи базм аст, дигаре љўёи разм; 
шарафмандиву мардонагї бо кист? 

Исфандёр сухани Башутанро ба эътибор нагирифта, ба вай: 
– Хоњиши дили шоњ ин аст, чашми дилро ба сўзан дўхта 

намешавад, аз фармони шоњ сарпечидаро дар ду гетї аз Яздону 
мардумон маломат аст, – гуфту суханро тамом кард. 

Аз сўйи дигар Рустам ба манзили худ баргашта таассуро- 
ташро аз Исфандёр ба падараш баён кард. 

– Саворе дидам чун сарви сињї бисёр хирадманд. Гўё шоњ 
Фаридун бузургиву доноиро ба ў супурдааст. Исфандёр аз 
гумони ман зиёдтар баромад. Аз чењрааш фарри шоњаншоњї 
метобад. 

Тањамтан чашм ба роњ шуд, дер интизорї кашид, лекин аз 
Исфандёр кас наёмад. Шоњзода ўро ба мењмонї нахонд.  

Он гоњ Рустам фармуд, ки Рахшро зин кунанд. Вай савор 
шуда ба роњ афтод. 
 

ВОХЎРИИ ПАЊЛАВОНОН ДИГАР БОР 

Дамону љўшон ба Њирманд расида буд, ки сипоњиёни 
Исфандёр ўро аз дур шинохта барои диданаш ба лаби рўд 
шитофтанд. Њар кас, ки љањонпањлавон Рустами Достонро 
медид, беихтиёр мењри вай дар дилаш менишаст. Сипоњиён 
байни худ мегуфтанд: – «Дар сари шоњи мо хирад нест; аз барои 
љалолу шавкати худаш мехоњад чунин пањлавони номдори 



91 

некукорро ба куштан дињад. Исфандёр њам, инчунин, аз барои 
тољу тахт ба чунин кори зишт даст мезанад». 

Исфандёр ба пазирої омад. 
Рустам ба вай гуфт: 
– Эй пањлавон, оё паймони ту ин аст? 
Исфандёр ба посухаш дањон кушода буд, ки Рустам: 
– Сухани маро шунаву мардонагї ёд гир, – гўён ба вай фур-

сати гуфтор надода давом кард: – Ту худатро аз њамаи 
номдорон бузургтар мегирї ва ба ман бењурматї мекунї. 

Боз гуфт: 

Ба гетї чунон дон, ки Рустам манам, 
Фурўзандаи тухми Найрам1 манам! 
Бихояд зи ман даст деви сиёњ, 
Сари љодувон андарорам ба чоњ. 
Бузургон чу диданд бабри маро, 
Њамон зер ѓуррон њизарби маро, 
Њама љанг нокарда бигрехтанд, 
Њама дашт тиру камон рехтанд. 
Чу Ковуси худхоњу хоќони Чин, 
Саворони љангиву мардони кин, 
Ки аз пушти зиншон ба хамми каманд 
Рабудам, саропой кардам ба банд. 
Нигањдори шоњони Эрон манам, 
Ба њар љой пушти далерон манам. 
Басе пањлавони љањон будаам, 
Ба бад роњ њаргиз напаймудаам. 

– Бо ту ман аз бањри љавониву фарру шукўњат мадоро 
мељўям, намехоњам, ки чун ту шањриёре аз чанги ман њалок 
гардад. 

Исфандёр ба вай хандиду гуфт: 
– Аз нахонданам ба мењмонї дилтанг шудї? Рўз гарм ва 

роњ дароз ки буд, туро ранља накардам, тундї макун. Мехостам 
бомдод ба наздат рафта узр гўям ва њам ба дидори Золи Дастон 
шодмон шавам. Акнун ки худат ќадам ранља кардаї, бе 
тундиву тезї биёву бо ман бар сари хон биншин ва љом бардор. 

                                                 
1.Найрам – Соми Наримон, бобои Рустам. 

Дар сари хони зиёфат вай Рустамро бар дасти чапи худ љой 
доданї шуд, Рустам гуфт: 

– Љойи ман ин нест, ба љое менишинам, ки сазовори ман 
аст. 

Исфандёр ба Бањман фармуд: 
– Барои ў бар дасти ростам љойгоњ бисоз. 
Тањамтан он љойро њам написандид ва барошуфта ба 

шоњзода гуфт: 
– Агар ту сазовори ному мартабаи ман љой надошта бошї, 

маро ба зиёфатат махон! 
Исфандёр ночор ба писараш фармуд, ки дар пањлуи тахти ў 

курсии заррин гузорад. 
Рустам, пур аз хашм, турунљи хушбўе, ки аз табаќи тиллої 

гирифта буд, ба даст, бар он курсї нишаст. 
Исфандёр якбора ба нажоди Рустам таъна зад: 
– Эй мењтари номдор, аз мубадон шунидаам, ки падарат 

Зол аз дев зоида шудааст, ваќти зоданаш сиёњбадан ва сапедмўй 
будааст, ўро аз Сом пинњон дошта, ба кўњ бурда партофтаанд. 
Дар кўњ симурѓ ўро бо бачањои худаш лошаву мурдор хўронда 
парвариш кардааст. Баъд аз он девбача ба Систон уфтода ва 
Сом аз бефарзандї, нодонї ва содадилї ўро пазируфтааст. 
Бача калонтар ки шуд, шоњон-ниёгони ман ба вай ганљу силоњ 
дода, мартабаашро баланд кардаанд, то вай амири Систон 
шуда ва он гоњ фарзанд ёфтааст, ки он туї. 

– Эй фаррух Исфандёр, – посух дод Рустам, – ин чї жожест, 
ки ту мегўйї? Аз шоњу шоњзодагон чунин гуфтори дилнописанд 
шоиста нест. Љањон медонад, ки Зол фарзанди Сом ва падару 
писар њар ду аз бузургон ва некномонанд, Сом писари Нари- 
мони гурд аст, ки нажодаш ба Гаршосп ва Љамшед мерасад. 
Њама пањлавонони љанговар будаанд. Ниёгони туро мо 
подшоњї додем. Ќубодро аз Албурзкўњ ман оварда бар тахт 
нишондам. Модарам духтари шоњи Кобулу Синд Мењроб аст. 

Сипас, Исфандёр њам нажоди худро ситоиш кард ва пањла- 
вониву пирўзињои љангиашро баршумурду дар охир суханро 
боз ба болои фармони шоњ ва бастани Рустам овард. 

Тањамтан гуфт:  
– Ту, Исфандёр, бар љавонии худ такя макун ва аз гардиши 

рўзгор эмин мабош, сухан аз мани пири љањондида шунав. 
Падарат Гуштосп роњи донишу хирад намепўяд, ту гуфтаи ўро 

макун. Дили вай аз ту тарсон аст, марги туро мехоњад, то ки 
подшоњї то поёни зиндагониаш ба худаш монад. Туро бо њила 
ба љанги ман фиристодааст. Падаре, ки марги фарзандашро 
мехоњад, гурги дарандаест. Агар ту аз вай гардї, Зол ба љойи 
падарат мешавад ва ман туро шоњи Эрону Тўрон мекунам. 

 Сипас, пањлавон боз тез шуда илова кард:  
– Аммо агар маро бастанї бошї, бидон, ки ман гоњи разм 

аз кушоди камонам осмонро ба замин медўзам. Банд дар дасту 
пойи Рустам? Њошо! Маро чархи баланд њам баста 
наметавонад. 

Исфандёр ба тез шудани Рустам хандиду дасти ўро гирифт 
ва: 

– Эй Тањамтан, бозувони туро чун рони шер, бару ёлатро 
чун аждањост мегуфтанд, лекин мебинам, ки камарат чун 
камари паланг борик аст, бори разму набардро чї гуна мебар- 
дорї? – гўён дар миёни сухан панљаи ўро чунон фишурд, ки аз 
нохунњояш оби зард рехт. 

Рустам аз дард њељ напечид ва дар навбати худ: 
– Хушбахт аст шоњ Гуштосп, ки чун Исфандёр писаре 

дорад, – гўён панљаи ўро фишурдан гирифт, то он ки аз дард 
абрувони Исфандёр тофтаву чењрааш њамчу хун сурх гашт ва аз 
нўги ангуштонаш хуноб чакид. 

– Эй номвар, – гуфт Исфандёр, – ту имрўз май нўш, ки 
фардо дар разм ба тарси љонат аз базм ёд нахоњї кард: 

 

Ба найза зи аспат нињам бар замин, 
Аз он пас на пархош љўйї, на кин. 

Рустам лабханд карда гуфт: 

Агар бар чунин рўй гардад сипењр, 
Бипўшад миёни ду тан рўйи мењр, 
Ба љойи майи сурх кин оварам, 
Камону каманду камин оварам, 
Зи кўња1 ба оѓўш бардорамат, 
Чунон њам ба наздики Зол орамат. 

 

                                                 
1
. Кўња – ќоши зин. 

Соќї љоме пур аз бодаи сурхфоми куњансол овард, ки барои 
дањ майгусор басанда буд, Рустам онро ба як дам кашидан 
покиза нўшиду ба соќї гуфт: 

– Чаро ба љом об рехтї, ки тезии шароби куњансолро 
буридааст? 

Башутан ба соќї фармуд: 
– Боз як љоми беоб биёр. 
Соќї овард. Рустам ин љомро њам ба як дам кашидан холї 

кард. Исфандёр ва атрофиёнаш аз чунин майнўшии ў дар 
њайрат монданд. 

Зиёфат поён ёфт, Рустам рафтанї шуда бархост ва як нафас 
дар дами дар истода, хитобан ба саропардаи хусравї, ки аз 
шоњони гузашта ба мерос монда буд, гуфт:  

– «Эй сарои умед, фархунда рўзе, ки дар ту Љамшед 
менишаст ва њумоюн замоне, ки ту нишастангоњи Кайковус ва 
Кайхусрав будї! Акнун дар ту носазое менишинад, ки фарру 
шукўњатро бурдааст». 

Исфандёр, ки аз паси мењмонаш баромада буд, ин сухани 
ўро шунида гуфт: 

– Систонро диёри ѓулон номем меарзад; систонињо аз 
мењмонї сер баромада мизбонро ба зиштї ном мебаранд. 

Рустам охирин бор ўро панд дод, аз азми ношоистааш 
гардонданї шуд ва аз оќибати баде, ки разми фардої барои 
худи Исфандёр хоњад дошт, огоњ карду гуфт: 

Зи Яздону аз рўйи ман шарм дор, 
Махўр бар тани хештан зинњор. 
Замона њаметохтат бе сипоњ, 
Ки бар дасти ман худ ту гардї табоњ. 

Лекин Исфандёр дар азми худ бар љо монд. Вай хандида 
гуфт: 

Ки пири фиребанда коно18 бувад, 
Агарчанд пирўзу доно бувад. 
Пагоњ ою бар љанг чора бисоз, 
Макун з-ин сипас кор бар мо дароз. 
Ту фардо бибинї ба овардгоњ, 
Ки гетї шавад пеши чашмат сиёњ! 

                                                 
18

.Коно – гўл, сода, нодон.  

Бидонї, ки пайкори мардони мард 
Чї гуна бувад рўзи нангу набард. 

Тањамтан бо хотири парешону андешањои гарон ба кохи 
худ равон шуд. Ба дилаш мегуфт:  

– «Пой дар банд ё ки љанг – њар ду кори бонафрину нагбат 
аст; агар ба банд тан дињам, љањон маро сарзаниш хоњад кард, 
ки чунин пањлавони шергир ба љавоне таслим шуда худро бар 
банд андохт; агар Исфандёр дар разм кушта шавад, ман назди 
шоњон рўсиёњ хоњам шуд, ки шоњзодаи љавонро куштаам, маро 
пири бедин хоњанд хонд ва нафрин хоњанд кард ва агар худам 
ба дасти Исфандёр кушта шавам, якбора насли Соми Дастон 
бурида ва шону шуњрати Зобулистон барбод хоњад рафт». 

Вай ба кохи худ расида ба Завора фармуд, ки шамшеру 
љавшану миѓфар, камону каманду баргустувони1 ўро њозир 
кунад. Сипас, ба назди Зол даромада, вохўрї ва гуфтугузори бо 
Исфандёр воќеъшударо наќл кард. Золи куњансол ѓамгин ва 
пурандеша шуд, бо шањриёри љавон љангидани писарашро раво 
надид ва гуфт: 

– Ту аз бозе, ки ба зини љангу набард нишастї, њамеша ба 
фармони шоњон ва аз роњи фармонбарї сарафроз будї. 
Метарсам, ки зиндагониат ба поён омадааст. Њаргиз ба љанги 
шоњзода марав, ки бадрўзу бадном мешавї! Дар кунље нињон 
шав, худро аз Исфандёр ба ганљу чиз бихар, сипоњашро хилъат 
бахш. Сониян, њар гоњ ки аз вай эмин шудї, бандавор ба назди 
шоњ меравї. Шоњи Эрон ба ту бадї нахоњад кард. 

– Кор ин гуна осон нест, – посух дод Рустам. – Ман њарчанд 
Исфандёр ба хештандориву оштї хондам, напазируфт, аз 
гуфторњо бод ба даст баргаштам. Агар фардо корзор кунем, ту 
ба љони вай хавотир макаш!Аз ман ба вай на зарби гурзу купол 
хоњад расид ва на захми теѓу синон. Ман ўро ба неру аз 
камараш гирифта аз зин ба оѓўшам мекашаму рост оварда бар 
тахти ољ менишонамаш. Вай рўзе чанд мењмони мо мешавад ва 
сипас ман њамроњаш ба Балх меравам ва тољи подшоњиро аз 
сари Гуштосп бардошта, ба сари вай менињаму худам бандавор 
ба хизматаш камар мебандам. Ту ёд дорї, чї тавр ман Ќубодро 

                                                 
1.Баргуствон – пўшиши зирењдори љанговарон. 

аз кўњистон оварда ба тахт нишонда будам? Мегўйї, ки ман 
пир шудаам ва он зўри пешинаро надорам? На, акнун њам: 

Ман арчи шудам пир, гоњи набард 
Сари чарху моњ андарорам ба гард! 
Чу ман бабр пўшам2 ба рўзи набард, 
Чи сад жандапилу чи як дашт мард. 

Зол хандиду пирона сари инкор љунбонида гуфт: 
– Суханат на сар дорад, на бун, писар. Ба ин гуфтори хоми 

ту шояд девонагон бовар кунанд. Ќубод бар кўње бекасу танњо 
нишаста буд, на тољ дошт,на ганљ. Ту ўро бо шоњи Эрон 
баробар макун, ки шоњ ганљу сипоњ дорад ва фармонравост. 
Пањлавоне чун Исфандёр, ки Фаѓфури Чин номашро ба нигини 
худ менависад, аз зин мебардориву ба кохи ман меоварї?! Ту, 
марди солхўрдаву љањоншинохта, њамин суханро мегўйї?! 
Љавонвор лоф мазан, писар. 

Аммо панди падар акнун суд надошт, кор аз панду салоњу 
сулњ гузашта ва теѓи хуношом аз ниём кашида шуда буд… 

 
ЉАНГИ РУСТАМ БО ИСФАНДЁР 

Пагоњї Рустам ба тан хафтон ва аз болои хафтон пўсти 
бабр пўшид, камандро ба фитроки зин баст ва савор шуд. Ба 
Завора фармуд, ки лашкарро ороста карда, дар наздикии разм-
гоњ ба паси пуштаи рег нигоњ дорад. 

– Агар, – гуфт, – Исфандёр танњо биёяд, бо ў якка ба якка 
мељангам ва агар бо сипоњ биёяд, туро металабам, лашкарро 
меорї. 

Ваќте ки Тањамтан дар пушти Рахш чун пиле бар болои 
кўње нишаста аз пеши лашкар мегузашт, лашкариёнаш: – «Зињї 
љањонпањлавон! Аспу гурзу каманд бе ту мабод!» – гўён фарёд 
кашида ўро табрик мекарданд. 

Пањлавон аз рўд гузашту ба болои тал баромад ва сўйи 
саропардаи Исфандёр наъра зад: 

– Эй фаррух Исфандёр! Њамовардат омад, тайёр бош! 
Исфандёр аз саропарда баромада баланд-баланд хандиду 

гуфт: 
– Њамон дам, ки аз хоб бархостам, тайёр будам. 

                                                 
2. Рустам одатан пўсти бабр (ё паланг) пўшида ба љанг медаромадааст. 

Фармуд, љавшану миѓфар, найзаву гурзи говсари ўро овар-
данд ва сиёњмушкинашро зин нињоданд. Исфандёр буни 
найзаро ба замин такя дода, њамчун паланге, ки ба пушти 
гўрхар хез мезанад, яке хез зада ба зин барнишаст. Сипоњаш аз 
он чобукии солори худ ба шавќ омада ба вай офарин хонд. 

Шоњзода чун ба наздики Тањамтан расид, ўро дар болои 
тал дида ба Башутан, ки сипоњро омода медошт, гуфт: 

– Ман њам танњо мељангам. 
Пањлавонон ба разм даромаданд. Исфандёр наъра кашид, 

ки: 
– Ку бубинем, дар поёни кор оё аспи Исфандёр сўйи охур бе 

савор бармегардад ё Рахши номдор ба кох бе соњиб мехиромад. 
Нахуст бо найза ба њам тохтанд. 
Аз љавшанњо хун берун зад. Билохир найзањо ба њам 

бархўрда шикастанд. 
Њарифон шамшерњоро аз ниём кашиданд. Офтоб ба ќиём 

наздик шуд, њаво тафсид, саворон њам тафсида, гарди даштро 
ба осмон хезонда, ба суми пўлодини аспњошон аз сангњо 
шарора парронда ба чапу рост метохтанду шамшер мезаданд. 

Охирин шамшерњо низ шикастанд. Он гоњ пањлавонон гурз-
њои гаронро ба даст гирифтанд. Ба ошуфтагї чун шерони 
хашмнок чандон гурз кўфтанд, ки гурзи Исфандёр тоб наёвар-
да дастааш шикаст. Пас Рустам низ гурзро афканд, њар ду ба 
камари якдигар чанг андохтанд. Ду пилтан зўр оварда якдигар-
ро ба сўйи худ мекашиданду аз зин канданї мешуданд: 

Њаме зўр кард ин бар он, он бар ин, 
Наљунбид як шер аз пушти зин. 
Табањ гашт аспон аз ин корзор, 
Пароганда гаштанд њар ду савор. 
Каф андар дањоншон шуда хуну хок, 
Њама кабру баргустувон чок-чок. 

 
ЊАЛОКИ ПИСАРОНИ ИСФАНДЁР 

Чун разми пањлавонон тўл кашиду Рустам дер кард, Завора 
хавотир кашида сипоњро сўйи размгоњ ронд. Пањлавонон нопа-
дид буданд, дар гармогармии набард аз сипоњ дур афтода, њар 
кадомашон дар љое нафас рост мекарданд. Сипоњи Рустам ба 
сипоњи Исфандёр бархўрд. Завора ба тарафи сипоњи душман: 

– Шумо ба љанги Рустам омадед, ба коми нањанг омадед! 
Дасти Тањамтанро бастан мехоњед? Њошо, аз он даст шумо 
њалоки худро меёбед! – гўён нидо кард ва њам онњоро дашном 
дод. 

Нўшозар писари Исфандёр, ки савори аспафгани номдоре 
буд, барошуфт ва њамчунин забон ба дашном боз карду гуфт: 

– Эй сагзи бехирад! Исфандёр моро бо шумо сагон 
љангидан нафармуд, лекин агар шумо пешдастї карда, ба љанг 
дароед, посухатонро теѓи синон ва гурзи гарон хоњанд дод! 

Завора ба лашкар фармон дод, ки: 
– Барљањед! Ба сари инњо хун тољ гузоред!  
Лашкари љангљўйи Рустам ба як бор њамла оварда бисёре аз 

сипоњи Исфандёрро кушт. Он гоњ Нўшозар яке теѓи њиндї ба 
даст ва савори аспи саманди сарафроз ба майдон тохт, ба 
муќобили вай аз он сў Алвой ном љанговари далер баромад, 
Нўшозар бо як зарби шамшер косаи сари ўро ду ним кард. 
Завора сўйи Нўшозар асп барангехт ва: 

– Акнун, ки Алвойро сарнагун кардї, сари худатро нигоњ 
дор, агар тавонї! – гўён яке найза андохта ўро аз зин ба хок 
афканд. 

Писари дигари Исфандёр – Мењрнўш кушта шудани баро- 
дарашро дида, аз дарду алам фарёде кашиду аспашро мањмез 
зад, аз миёни сипоњ гузашта ба сафи пеш баромад ва ба Фаро- 
марз бархўрд. Чун шерони жаён ба якдигар њамла бурданд, 
разм карданд, теѓ кўфтанд. Мењрнўш яке шамшер ёзид, ки 
Фаромарзро занад, лекин шамшерро ба гардани аспи худ зад, 
асп бо гардани бурида аз пой афтод, љавон пиёда монд ва 
Фаромарз ўро кушт. 

Бањман бародари нављавонашро оѓўштаи хун дида, ба 
назди падараш ба љое, ки разми пањлавонон дар љўш буд, тохт.  

– Падар! Сипоњи сагзињо ба љанг омад, Нўшозар ва 
Мењрнўш кушта шуданд, – хабар дод ў . 

Исфандёрро њуш аз сараш парид, аламу хашм пеши 
чашмонашро торик кард. Ба Рустам бонг зад: 

– Эй девзод, эй паймоншикан! Чаро аз ойини ростиву 
мардї баргаштї? Магар нагуфта будї, ки лашкар ба љанг наме-
орї? Сагзиёни ту ду писари нављавони маро куштанд! 

Рустам чун шохи дарахт ларзид, сахт ѓамгин шуд; ба хур-
шеду моњ, ба љони шоњ, ба шамшер савганд хўрд, ки вай лашка-
рашро ба љанг омадан нафармудааст ва хабар надорад. 

– Ман, – гуфт, – бародарамро, ки ин бадкирдорї аз вай сар 
задааст, даст баста ба наздат меоварам, ту ба хуни писаронат 
ўро бикуш. 

– На, ба хуни товус морро намекушанд, хуни Нўшозару 
Мењрнўши ман ба гардани туст! – Гуфт падари доѓдил. – Ман 
акнун бо тир њар ду рони туро ба тани Рахш медўзам, то ки 
ѓуломон ибрат гиранду аз ин баъд хуни хољањошонро нарезанд. 
Агар зинда монї, туро дасту по баста ба назди шоњ мебарам ва 
агар кушта шавї, хунат ба хуни ду фарзанди арљманди ман аст. 

 
ГУРЕХТАНИ РУСТАМ 

Исфандёр инро гуфта, аз тиркаш тири хадангро бароварду 
ба камони чочї андохта зењи камонро кашид. Рустам низ чунин 
кард. Тирборон оѓоз ёфт. Исфандёр чобук ба чапу рост љањида 
ё сабук хаму рост шуда худро аз тирњои паррони Рустам 
муњофизат мекард; бо ин њама чандин тир ба вай расид, лекин 
ба танаш нахалид ва зарар нарасонд: тирњои алмоспайкон 
зирењу хафтони ўро шикоф карда натавонистанд. Рустам 
њайрону дармонда гуфт: – «Ба ростї, ки Исфандёр рўйинтан19 
аст!». 

Ин калима лаќаби пањлавонии шоњзода гардид, аз он баъд 
ўро Исфандёри Рўйинтан номиданд. 

Аммо њоли Рустам дигар гуна буд, тирњои љоншикори 
Исфандёр дар тани вай чандин захми хуншор падид оварда 
буданд. Ва нињоят Рахш њам тир хўрд, суст шуд, аз кор баро-
мад. Рустам пиёда шуда аспро рањо кард, Рахши хастањол сўйи 
манзили соњибаш равон гардид. Тањамтан ба кўњ баромад. Аз 
андомаш хун равон буд. Танаш њамчун кўњи Бесутун сусту 
ларзон гашта буд:20 

Бихандид, чун дидаш Исфандёр, 
Бад-ў гуфт, к-эй Рустами номдор! 
 

                                                 
19. Яъне танаш аз рўй (рўй – навъе аз филизоти сахт аст). 

Чаро кам шуд он неруи пили маст? 
Зи пайкон чаро кўњи оњан бихаст? 
Куљо рафт он мардиву гурзи ту? 
Ба разм андарун фарраву бурзи ту? 
Чу овози шери жаён бишнидї, 
Гурезон ба боло чаро бар шудї? 
На онї, ки дев аз ту гирён шудї, 
Дад21 аз тафти теѓи ту бирён шудї? 
Чаро пили љангї чу рўбоњ гашт, 
Зи љангаш чунин даст кўтоњ гашт? 

Хандаи раќиб ба Рустам аз сўзиши захмњояш њам сўзонтар 
асар мекард. 

Аз он сў Рахши хуншору бемадор ба манзили Зол расид. 
Завора аспи Рустамро дар он њол дида, љањон ба чашмаш торик 
гашт. Хурўшон ба љойи љанг шитофт, Тањамтанро дар болои 
кўњ ёфт. Тани ўро пур аз захм дид, захмњояш баста нашуда 
буданд, Завора ба вай гуфт: 

– Бархез, аспи маро савор шаву ба хона бирав. Ба љойи ту 
ман хафтони љанг пўшида бо Исфандёр мељангам. 

– Ту зуд ба пеши Зол баргард, – фармуд Рустам, – ба њоли 
Рахш чора бисоз, захмњояшро марњам бимол. Ман аз паси ту 
меоям. Агар то сањар зинда монам, чунон медонам, ки нав аз 
модар зода шудаам. 

Завора рафт. 
Исфандёр боз ба Рустам овоз дод: 
– Эй пањлавон, камону бабри баёнро биафкан ва дастатро 

ба банд бидењ! Аз ин пас ман туро озор намедињам, ба назди 
шоњ мебарам ва аз вай бахшоиши гуноњатро хоњиш мекунам. 
Лекин агар боз љангиданї бошї, аввал васиятатро нависон ва 
якеро ба амирии Зобулистон номзад кун. 

– Бегоњ шуд, – љавоб дод Рустам, – шаби тира кас набард 
намекунад. Ман каме дам мегирам, захмњоямро мебандам. Баъд 
аз он ман ба ихтиёри туям, њар чї фармої, ба љо меорам. 

– Хуб, ба љонат имшаб зинњор додам, аммо фиреб макун, 
ки пушаймон мешавї, – огоњї дод Исфандёр ва аз он љо бар-

                                                 
21. Дад – њайвони дарранда. 

гашт, лекин дуртар рафта истоду нигоњ кард, ки Рустам чї кор 
мекарда бошад. 

Рустам бо он њама хастагиву захмњояш пиёда аз Њирманд 
гузашт, њол он ки аспи шиновар њам аз он рўди калони тезља-
раён то баногўшаш дар об ѓарќ шуда базўр мегузашт. 

– Њаќиќатан жандапил аст! – Ба вай ќоил шуда гуфт 
Рўйинтан. 

 
ЧОРА СОХТАНИ СИМУРЃ 

Рустам ба кохи худ баргашт. Танаш нињоят хаста, захмњояш 
њанўз њам набаста ва хунфишон буданд. Вай бим дошт,ки 
мемирад. 

Зол парварандаи худ Симурѓро ба ёд овард ва гуфт: 

Њама корњои љањонро дар аст, 
Магар маргро, к-он дари дигар аст, 
Яке чора дорам ман инро гузин, 
Ки Симурѓро ёр хонам бар ин. 

Вай дар се миљмар оташ гирифт, бо њамроњии се нафар 
хизматгори њушёри худ аз кох берун рафт. 

Њар се ба теѓаи кўњ баромаданд, Зол порчаи њарири бас-
таро кушода пари Симурѓро, ки дар ваќташ он парандаи 
равшанравони кўњмакон ба вай дода буд, баровард ва он корро 
дар оташи миљмар андаке сўзонд. Посе аз шаби тира гузашта 
буд, ки шамол бархост ва дар њаво пар задани Симурѓ – њамон 
садои пар задани вай, ки аз айёми кўдакии Зол ба вай шинос 
буд, шунида шуд. Симурѓ аз осмон шуълаи оташро дида фуруд 
омаду Золро дар пеши оташ бо доѓу дард нишаста ёфт. Зол ба 
вай фаровон саљдаву таъзим ва њољати худро баён кард. Зорї 
кард, ки захмњои љонситони Рустам ва Рахшро даво кунад. 
Симурѓ Рустам ва Рахшро дидан хост, онњоро њозир карданд. 
Мурѓи њољатбарор захмњои Тањамтанро муоина карда, бо 
нўлаш аз онњо хун гирифту њашт пайкони тирро кашида баро-
вард. Сипас, ба захмњо пари худро молид ва фармуд, ки захм-
њоро бандаду як њафта накушоянд. Аз захмњои Рахш њам аввал 
ба њамон тарз хун гирифт ва, сипас, аз ќабати гўшту устухон-
њояш шаш пайконро кашида баровард. Рахш аз дард фориѓ ва 
сабук шуда шиња кашид, Рустам аз шињаи вай шод шуда 
хандид.  

Захмњои њам Тањамтан ва њам Рахш худи њамон соат ба њам 
омад ва ќуввати пештараи њар ду барќарор гардид. 

Симурѓ аз Рустам пурсид: 
– Эй пилтан, чаро бо Исфандёр разм кардї?  
– Агар вай «туро мебандам» намегуфт, разм намекардам, - 

љавоб дод Рустам, – барои ман кушта шудан бењ аз нанги 
бандагист. 

Симурѓ гуфт: 
– Исфандёр шоњзодааст, агар ту хуни ўро бирезї, зиндаго- 

ниат талху шўр мешавад, то зинда њастї, аз ранљу сахтї халос 
намешавї. Акнун, ки аз љангиданат бо ў чора нест, ман аз роњи 
мењре, ки ба ту дорам, яке чора месозам. Ту Рахшро савор шав 
ва шамшератро бигиру бо ман биё. 

Симурѓ сўйи дарё парвоз кард, Рустам дар сояи болњои 
азими ў равон шуд. Симурѓ дар наздикии дарё фуруд омад. Дар 
он љо як бех буттаи газ сабзида буд, ки гулњои гулобирангаш 
бўйи хуше медоданд. Симурѓ ба тори бутта пари худро молиду 
ба Рустам гуфт: 

– Як шохаи каљи инро бурида гир, ки сараш ѓафстар бошад. 
Љони Исфандёр бо ин газ пайванд аст. Шохаро бубару дар 
оташ тоб дода рост кун, сипас ба вай се пар ва ду пайкон 
биншон. 

Рустам њамин тавр кард. 
– Акнун, – гуфт Симурѓ, – Исфандёр ба разм, ки омад, ту бо 

забони ширин ўро ба оштї бихон, узр бихоњ ва ризољўй бош. 
Агар напазируфту тундї кард, камонатро зењ кун ва чашми ўро 
нишон гирифта њамин тири газро паррон. 

Чун шаб доман барчиду аз кўњ сапеда дамид. Рустам силоњи 
набард пўшида, ба разми Исфандёр равон шуд. 

 
НАБАРДИ ДУЮМИ ПАЊЛАВОНОН 

Аз рўд гузашта сўйи раќибаш овоз дод, ки :  
– Эй шердил, хоб бас аст! Рустам омад, бедор шаву бархез 

ва ба вай даровез! 
Рўйинтан овози ўро шунида ба Башутан гуфт: 
– Тани пањлавон пур аз захм буд, аспаш њам захмдор буд, 

чї тавр дуяшон дар як шаб аз он захмњои кушанда сињат 
ёфтаанд? Сињат ёфтанашон њаргиз имкон надошт, магар ба 



103 

сењру љоду. Шунида будам, ки Золи Дастон љодупараст аст ва 
бо љодугарон улфатї дорад; дар он замон, ки пањлавон буду ба 
љангњо мерафт, пеш аз рафтан худро љоду мекунондааст. 

Сипас, вай хафтону љавшан пўшид, силоњи разм бардошт ва 
савор шуда рў ба рўйи Рустам омад. 

Чун ўро дид, бархурўшид ки: 
– Эй љодупараст, номат аз љањон нопадид бод! Ту аз љодуи 

Зол сињат ёфтї, вагарна имрўз падаратро лозим меомад, ки 
барои мурдаи ту гўр канад. Ман ин бор бо гурзи гарон туро 
чунон мекўбам, ки падарат туро дигар зинда нахоњад дид! 

– Эй размовари аз разм сернагашта! – хитоб кард Рустам. – 
Аз Яздони пок битарс, дилу хирадатро маѓок наяндоз. Ман 
имрўз на барои љанг, балки барои сулњ омадам. Биёву мењмони 
ман бош. Дари ганљи деринаамро, ки ба рўзгори дароз гирд 
кардаам, мекушояму њамаро ба ту мебахшам ва бо ту ба назди 
шоњ меравам, маро хоњ бандад ва хоњ кушад, фармон аз ўст. 

Исфандёр гуфт: 
– Ман на он мардам, ки рўзи набард фиреби раќибро 

хўрам! То чанд аз оштї суханони нобакор мегўйї? Мехоњї, ки 
ман аз фармони шоњ баргардаму ба ѓазаби Худо гирифтор 
шавам? На! Ё ин фусунро бас кун ва дастатро ба банд бидењ, ё 
ки ман туро ба зўрї мебандам, агар дар ин разм зинда монї. 

Рустамро дигар чора намонд: 
 

Тањамтан газ андар камон ронд зуд, 
Бад-он сон ки Симурѓ фармуда буд.  
Бизад рост бар чашми Исфандёр,  
Сияњ шуд љањон пеши он номдор. 
Нагун шуд сари шоњи Яздонпараст, 
Бияфтод чочикамонаш зи даст. 
Гирифташ фашу ёли аспи сиёњ, 
Зи хун лаъл шуд хоки овардгоњ. 
 

Рўйинтан, тири хаданг дар чашм, бењуш шуда, аз зин 
ѓалтид. Чун боз ба њуш омад, бар хок нишасту тирро аз 
чашмаш кашид, парњои тир ва пайкон хунин буданд. 

Рустам бар сари ў њозир шуда, ба кори худ, ки аз ночорї 
карда буд, њам ба њоли шоњзодаи љањонпањлавон, ки ќурбони 
амри шоњи худхоњ ва ѓуруру саркашии худ шуда буд, мегирист. 

Исфандёр ба вай гуфт: 
– Эй номвар, зиндагонии ман сар омад. Ман аз ту гила 

надорам, бади рўзгор ба ман на аз ту, балки аз Гуштосп омад.  
– Сипас, вай дар дами љонканї васият ва аз Рустам чунин 

хоњиш кард: – Ту Бањмани маро ба мењри дил аз ман бипазир, 
ўро ба Зобулистон бурда худат тарбия кун, ба ў шикору разм, 
лашкаророї ва лашкаркашї биёмўз. Ман аз худ ба љањон фаќат 
њамин Бањманамро ёдгор мегузорам: 

Тањамтан чу бишнид, бар пой хост, 
Ба бар зад ба фармони ў дасти рост,  
Ки гар бигзарам, з-ин сухан нагзарам,  
Сухан њар чї гуфтї, ба љой оварам. 

Пас Исфандёр ба пањлу хобиду љон дод. 
 

ЊАЛОКИ РУСТАМ 

Барои мо ровии достонњои ќадимаи халќњои эронинажод 
Фирдавсии бузург аст. Ба навбати худ ў низ ровиён доштааст. 
Ривоятњои аксари ровиёни шоир пеш аз ў дар «Шоњнома»-и 
мансур дарљ шуда будаанд, ки сарчашмаи асосии асари љовидонии 
Фирдавсї њамон китоб мебошад. Аммо шоир баъзе достонњоро аз 
забони гўяндагон ва ноќилони зиндаи халќї низ шунида, ба назм 
даровардааст. Гумон меравад, ки ќиссаи Рустам ва Шаѓод њам 
аз ќабили ривоятњои дањанакии ровиёни зинда бошад. Зеро шоир 
дар оѓози достон Озодсарв ном пирамарди «хирадманду гўяндаву 
ёдгир»-ро ном мебарад, ки дар Марв мезиста, фољиаи њалоки 
Рустам ва макри Шаѓодро медониста ва наќл кардааст. 

«Чунин гўяд он пири донишпазир», ки дар њарами Зол 
падари Рустами Дастон, канизаке соњибљамол ва сарояндаву 
руднавоз хидмат мекард. Бо мурури ваќт вай аз Зол писаре 
зоид. Бача калонтар, ки шуд, ба андому чењра айнан монанди 
пањлавони номдор Соми Наримон (бобои Рустам) гардид. Зол 
аз Кашмиру Кобул ситорашиносонро оварда толеи кўдакро 
фол бинонд. Онњо ба зиљњои румиву њиндии худ нигоњ ва 
муќаррар намуданд, ки ситораи бача дар рўзи зоданаш ба 

ќирони нањс будааст. Табъашон хира гашта, ба якдигар 
нигаристанду ночор рози сипењрро ба Зол маълум карданд: 

– Писарат дар ахтараш ќирон дорад. 
– Чї гуна? – хавотир кашида пурсид Зол. 
– Ин нозанинписар ба мардиву далерї, ки расид, насли 

Соми Наримонро табоњ мекунад, – гуфтанд. – Аз дасти вай 
тамоми Эрон дар љўш ва Систон пурхурўш мегардад. Вай рўзи 
мардумони бисёреро сиёњ мекунаду худаш њам умри зиёд 
надида њалок мегардад. 

Зол ѓамгин шуд ва аммо ба карами Худовандаш паноњида 
аз вай «ком, оромї ва хубї» орзу карду бо њамин орзу ба парва- 
риши кўдакаш пардохт. Номи бачаро Шаѓод гузошт. 

Чун Шаѓод ба воя расид, падараш ўро ба назди амири 
Кобул гузашт. Амири Кобул ба њукмдори Систон њар сол дар 
як чарми гов пури симу зар хирољ медод. Шаѓод мебоист дар 
Кобул вакили падараш шуда, нозири чидану фиристодани 
хирољ мегардид. 

Амир ба дидори Шаѓод шод буд ва мегуфт, ки вай сазовори 
тахти шоњаншоњист. Ў духтари худро ба љавонпањлавон дод, 
чунон ки дар ваќташ кобулшоњ Мизроб – духтараш Рўдобаро 
ба Золи Зар дода буд. Маќсади амир наслан ба нажоди Соми 
Наримон пайвастан буд ва сониян меандешид, ки њукмдори 
Систон – Рустам аз он пас, ки бародараш домоди амири Кобул 
шуд, аз Кобул хирољ нахоњад гирифт. 

Аммо чун ваќти хирољгузорї расид, амир дар адои он 
мусоњила кард ва бањона љуст. Он гоњ Рустам худаш омаду 
тамоми шањри Кобулро ба њам зада, хирољро рўёнд. 

Шаѓод аз кори бародараш озурда ва хашмгин шуд, љазм 
кард, ки аз Рустам ниќор гирад. Рози худро ба падарарўсаш 
ифшо карда гуфт: 

– Бародарам аз ман шарм накард, бегонавор омада хирољ 
ситонд. Чи бародару чи бегона, чи фарзонаю чи девона. 

– Чора чист, мо хирољгузори ўем, – маъюсона гуфт амир. 
– Њилае месозему Рустамро ба дом меоварем, – гуфт 

Шаѓод. 
Амири Кобул бо вай њамраъй шуд: 

Шабе то баромад зи кўњ офтоб,  
Ду танро наёмад сар-андар ба хоб,  

Ки мо номи ў аз љањон кам кунем,  
Дилу дидаи Зол пурнам кунем. 

Шаѓод чунин таклифе пешнињод кард: 
– Ту мењтаронро ба мењмонї хонда, зиёфати калон бидењ, 

созанда ва сарояндагонро биёр. Њангоми майнўшиву мастї ба 
ман сухани сард бигў, маро нољавонмард бигў, дашном бидењ. 
Ман ранљида ба Систон мераваму пеши падар ва бародарам аз 
ту шикоят мекунам, туро бад мекунам. Рустам албатта, хашм- 
гин мешавад ва меошўбаду аз бањри ман ба Кобул меояд. Ту 
дар роњи ў дар шикоргоњ чандин чоњ бикан, ки њар кадомаш ба 
андозаи тани Рустам ва Рахши ў бошад. Ба таги чоњ теѓњои 
дароз бинишон. Барои чоњканї сад мард бибар, чоњњоро њарчи 
бисёртар кананд, бењтар аст. Сипас фармой, сари чоњњоро бо 
хасу хок пўшонда мањкам кунанд… 

Амири камандеши дур аз маниш ба гуфтори он бехирад 
дар кушки худ хони зиёфат ороста, мењтарони Кобулро ба 
мењмонї хонд. 

Баъд аз сарфи таом маљлиси шаробнўшї ва базм шурўъ 
шуд. Чун сарњо аз бодаи хусравї тафсиданд, Шаѓод «бадхўйї» 
ва «носазогўйї» сар карда, ба сари амири Кобул дод зад, ки : 

– Ман њамчу Золи Дастон падар, њамчу Рустам бародар 
дорам, гавњарам олист, дар ин анљуман аз ман сарафрозтар 
кист? 

Амир «барошуфт» ва гуфт: 
– Розро то кай пинњон дорам, ки ту аз насли Соми Наримон 

нестї, онњо номе њам аз ту намебаранд, ту аз чокари дари 
Рустам њам камтарї, модари вай Рўдоба туро бародари 
писараш намехонад. 

Шаѓод аз гуфтори ў «ќањр» карда, аз боргоњ бадар рафт ва 
роњи Зобулро пеш гирифт: 

 

Биёмад ба даргоњи фаррух падар, 
Диле пур зи чора, пур аз кина сар. 
Њам он гањ чу рўйи писар дид Зол, 
Чунон бурзу болову он фарру ёл. 
 

                                                 
. Маниш – шарофат, мардї, номус. 

Бипурсиду бисёр бинвохташ, 
Њамон гањ бари пилтан тохташ. 
Зи дидори ў шод шуд пањлавон, 
Чу дидаш хирадманду равшанравон. 

Рустам аз амири Кобул пурсон шуд, Шаѓод чини нохуш- 
нудиву озурдагї ба абрувон оварда гуфт: 

– Ўро мапурс. Дар аввал бо ман некуї мекард, лекин акнун 
пайваста май менўшаду пархош мекунад, худро аз њама сараф-
розтар мегирад. Бадгавњарии худро падидор карда, маро пеши 
мењтарони Кобул паст зад, хор кард, дод зад, ки: – «То кай мо 
ба Систон хирољ медињем? Ман ба мардиву зоту насаб аз 
Рустам кам нестам». Маро: – «Ту фарзанди Зол нестї ва агар 
њастї, падарат ќадру манзалате надорад» гўён дашном дода аз 
Кобул ронд. 

Ба шунидани ин суханон оташи хашми Тањамтан шуълавар 
гардид. Гуфт: 

Ба хок андарорам сару бахти ўй,  
Нишонам туро шод бар тахти ўй. 

Ў чанд рўзе Шаѓодро арљманд дошта мењмондорї кард ва 
иззаташро ба љо овард. Дар ин миён Завора бо фармони Рустам 
сипоњи ўро ба сафари Кобул омода сохт. Аммо дар арафаи 
сафар Шаѓод ба назди Рустам омада чунин гуфт: 

– Ту бо амири Кобул љанг накунї њам мешавад. Кї дилу 
гурдаи он дорад, ки ба љанги ту ояд? Агар њатто номатро бар 
об нависам, хоби кобулињо мегурезад. Ба гумонам, амир пас аз 
рафтани ман аз кардааш пушаймон шудааст. Албатта, 
мењтарони Кобулро барои узрхоњї ба пешвози ту мефиристад, 
тавба мекунад. 

Рустам «маслињат»-и ўро пазируфт ва гуфт: 
– Њамин аст салоњи кор. Ба Кобул сипоњ намебарам, 

Завораро бо сад савору сад пиёда мебарам, њамин басанда аст. 
Дар ин миён амири Кобул аз сипоњаш сад нафарро ба 

шикоргоњ бурда чоњњо канонд. Дар роњи аз Систон ба Кобул 
чоњњои бисёре канда, ба таги чоњњо даста зеру теѓ боло хан-
љарњо нишонданд. 

Чун Рустам ба роњ афтод, Шаѓод аз сипоњиёни худ 
савореро пеш давонда, ба амири Кобул хабар дод, ки 

«Тањамтан бе сипоњ равон аст, ту ба пешвозаш баромада аз вай 
зинњор бихоњ, тавба кун». 

Амир ба роњ баромад. Дар ду манзил аз Кобул Рустамро 
дида аз асп пиёда шуд, дастори њиндї аз сар баргирифт, љома аз 
тан ва мўза аз пой кашид, рухсора бар хоки сиёњ молид ва узр 
бар забону зањр дар љон сўйи Тањамтан хазид. Аз дашном 
доданаш Шаѓодро изњори пушаймонї карда гуфт: 

– Эй номвар љањонпањлавон, ман маст будам, дар мастиву 
бењушї саркашї кардам, ба карами худ аз гуноњам гузар. 

Рустам гуноњи ўро бахшид ва фармуд, ки сарутанашро 
пўшад. 

Амир аз барор гирифтани њилааш ба дил шод шуда љомаву 
мўзаашро пўшид, дастор ба сар нињод ва ба зин барнишасту 
дар рикоби Тањамтан сўйи Кобул саворї намуд: 

 

Бари шањри Кобул яке љой буд,  
Зи сабзї заминаш дилорой буд. 
Бад-ў андарун обу чанде дарахт, 
Ба шодї нињоданд њар љой рахт.  
Басе хўрданињо биёвард шоњ,  
Биёрост хуррам яке љашнгоњ. 
Май оварду ромишгаронро бихонд, 
Мењонро ба тахти мењї барнишонд. 
 

Тањамтан дам гирифта, кўфти роњро бароварда, аз шароб 
ва созу наво кайфаш чоќ шуда буд, ки амир бо гуфтори ширини 
дилфиреб ўро ба шикор даъват кард: 

– Дар ин наздикї шикоргоње дорем, ки дар вай гала-гала 
нахчир мегардад, оњувон ва гўрон бешумор. Оё майли шикор 
надорї? 

Рустами шикордўст аз гуфтори ў ба шавќ омад: 

 

Бифармуд, то Рахшро зин кунанд,  
Њама дашт пурбозу шоњин кунанд. 
 

Ба шикоргоњ равон шуданд. Завора бар дасти рости Рустам 
ва Шаѓод бар дасти чапаш асп меронданд. 

Ба дашти нахчир расида, саворон ба њар сў пароканда 
шуданд, то ки нахчирро аз кўњу дарањо ба дашти кушод ронанд. 
Рустам ва Завора дар интизории ба ин сў ронда шудани нахчир 
бешитоб бо роње, ки дар вай чоњњо буданд, мерафтанд. Рахш 
бўйи хоки навро шунида беќарор гашт, рам хўрд ва истода ба 
замин наъл кўфт. Рустам, ки чашми њушу хирадашро шароб 
пўшонда буд, боиси рам хўрдану наъл кўфтани вайро љўё 
нашуда яке нарм тозиёнааш зад. Рахш, ки дар миёнаи ду чоњ 
истода буд, ба пеш пой партофт ва њамон лањза ду пойи пешаш 
ба чоњ фурў рафт. Аз дами ханљарњои тези таги чоњ: 

 

Бидаррид пањлўи Рахши бузург, 
Бару пойи он пањлавони сутург. 

 

Рустам ба пойи шикаста ба мардї тани чок-чоки худро 
боло кашиду аз чоњ хазида баромад, нигоњ карда Шаѓоди бад-
андешро дид, ки дар наздикии чоњ истода буд. Ба сирри ў пай 
бурд, донист, ки бародараш бадхоњи ў ва ин фалокати рўйдода 
аз макри ўст. Ба вай гуфт: 

– Эй бадбахти шум, аз ин бадкирдории ту ин кишвари обод 
вайрон мегардад. Аз карда пушаймон мешавї. 

– Ин туро аз гардиши фалак аст, – гуфт Шаѓод, – то кай ба 
љангу куштору торољ даст меёзї? Умрат ба поён омад, дар доми 
ањриманї кушта мешавї. 

Бародаркуш ва ќурбони ў бо њам дар ин гуфтугў буданд, ки 
амири Кобул аз роњ ба он љо расид. Вай Тањамтанро он гуна 
хуншору афгор дида, ба «дањшат» омад ва гуфт: 

– Эй номдори сипоњ, ин бад ба ту аз кї расид? Дар ин дашт 
чї рўй дод? Ман рафта пизишконро меоварам, магар ин 
захмњоятро марњам молида дуруст кунанд. Э вой, ман бояд хун 
бигирям ва рух ба сиришки хунин бишўям. 

– Эй риёкори бадгавњар, – љавоб дод Рустам ба вай, – ту ба 
куштаи худат мегирйї? Пизишкї дер шуд, зиндагонии ман сар 
омад. Лекин ман аз марг наметарсам. Ман аз Љамшед, ки 
душман миёнашро бурид, бузургтар нестам, аз Фаридуну 
Кайќубод, аз Сиёвуш, ки Гурўй гарданашро ба ханљар бурид, 
фузунї надорам. Онњо рафтанду мо дертар мондем. Писарам ва 
нури чашмам Фаромарз меояд, хуни маро аз ту меситонад. 

Сипас, вай ба Шаѓод гуфт: 

– Ту камони маро аз таркаш бигиру зењ кун ва бо ду тир ба 
пешам гузор. Мабод ки даррандае барои шикор ба нахчир-
гоњояду мани афтодаи маљрўњро сайд кунад. Дар он њол ман бо 
камон худро дифоъ хоњам кард. 

Шаѓод камони Рустамро оварда зењ кашиду бо ду тир ба 
назди ў гузошт. 

Рустам камонро бо душворї гирифта, гўё барои озмоиш, ба 
он тир андохт ва кашид. Шаѓод аз тарс дар паси чанори пире, 
ки дар он љо ќад барафрохта буду дарунаш холї ва аммо шоху 
баргаш барљо буд, пинњон шуд. Тањамтан бо тамоми ќуввати 
боќимондааш ба чанор тир андохт, тир њам чанор ва њам 
Шаѓодро шикоф карда гузашту ўро ба танаи чанор дўхт. 

– Сипос мегузорам ба Яздон, ки маро зўр дод, то дар дами 
маргам аз ин нобакори хоин интиќомамро гирифтам. 

Рустам инро гуфта љон дод. 
Завора ва инчунин дигар сипоњиёни Рустам дар љойњои 

дигар ба чоњњо ѓалтида њалок шуданд. Фаќат як нафари онњо аз 
вартаи њалокат љон ба саломат бурда, ба Зобул шитофт ва аз 
фољиаи дашти нахчир ба Зол хабар бурд: 

Хурўше баромад зи Зобулситон 
Зи бадхоњу аз шоњи Кобулситон. 
Њамерехт Зол аз бари ёл хок, 
Њамекард рўю бари хеш чок, 
Њамегуфт зор: – «Эй гави пилтан, 
Нахоњам, ки пўшад танам љуз кафан… 
Кї дорад ба ёд инчунин рўзгор, 
Кї ёрад шунид ин зи омўзгор, 
Ки шере чу Рустам бад-он тира хок 
Зи кафтору рўбоњ гардад њалок?» 

Љасади Рустам, Завора ва Рахшро аз он дашти нахчир ба 
Зобул оварданд. Дар саросари роњи дароз издињоми халќ – 
марду зан, пиру љавон баромада пањлавонони бењамто ва 
ќањрамони љањоншумули худро ба сафари охиринаш гусел 
мекарданд. Ду рўзу як шаб тобутњо даст ба даст рафтанд ва 

                                                 
. Зењ кардани камон – яъне чилла (тор)-и камонро таранг кашида, ба 
ду нўги чўби камон пайвастан. 

боре њам ба замин гузошта нашуданд. Танаи Рахши номдорро 
фил мекашид. 

Љасади Рустам ва Завораро дар боѓи зобулии пањлавон ба 
хок супурда, бар болои ќабрашон дахмаи бошукўње сохтанд. 
Рахшро дар пеши дари дахма гўронданд ва ба болои гўраш 
њайкали мармарини ўро гузоштанд. 

Сипас, Фаромарз ба Кобул лашкар кашида, ба хуни 
падараш ва амакаш амири Кобулро бо њамаи авлоди вай аз 
дами теѓ гузаронд, чанори пирро бо мурдаи Шаѓоди хоин оташ 
зада, хокистарашонро ба бод дод. 

 

ПАРВАРДАИ ГОЗУР 

Дар дење аз дењоти Ироќ ба канори дарёи Фурот марди 

гозуре мезист. Як пагоњ вай дар гозургоњ пўшокњои тарро бар 
санг мезаду рўйи худро ба оби дида мешуст, зеро дар он ќарибї 
ягона писараки навзодаш мурда буд. 

Ба ногоњ дар об сандуќи зебое падидор гашт, ки чун киш-
тича ором-ором шинокунон меомад. Сандуќ ба санги гозургоњ 
бархўрда ќарор гирифт. Гозур онро аз об кашида сарпўшашро 
бардошт ва нигоњ карду аз њайрат дар љояш шах шуд; дар 
сандуќ миёни њариру дебо кўдаке хобида буд. Дар гирди 
болини кўдак дурру гавњари фаровон, дар поёни пояш донањои 
ёќут, аќиќ, забарљад медурахшиданд. Ба бозуяш як дона лаъли 
калони носуда баста шуда буд. 

Гозур ба хона шитофт ва ба занаш, ки аз доѓи фарзанд 
гирёну нолон буд, гуфт: 

– Эй љуфти азиз, нолаву фиѓонро бас кун, ки мо ба љойи 
писараки фавтидаамон писари дигар ёфтем. Об ба коргоњи ман 
сандуќе овард, кушода нигоњ кардам, дарунаш кўдаке миёни 
њариру дебо ва зару гавњар хобидааст. 

Вай занашро ба гозургоњ бурд, занак он аъљубаи обовард- 
ро дида, њамчунин дар њайрат монд, шодї кард ва зуд кўдакро 
аз сандуќ бардошта ба вай сина дод: 

 

 

                                                 
.Гозур – љомашўй, шустагар. 

Зи хубии он кўдаку хоста, 
Дили ў зи ѓам гашт пероста.  

Зану шавњари доѓдил ба кўдак мењр монданд ва њамчун 
фарзанди худ ба парваришаш пардохтанд. 

Гозур гуфт: 
– Ин бачаро то љовидон ба љон харидорем. Бешак, ин аз 

хонаводаи номдорест ва шояд шоњзода бошад. 
Номи кўдаки аз об ёфтаашонро Дороб гузоштанд, ки ба 

маънї обмакон – маконаш дар об гуфтан аст. 
Рўзе зан аз шавњараш пурсид: 
– Ин зару гавњарњоро чї кор мекунем? 
Мардаш гуфт: 
– Агар сарф кунем, ошнову бегона аз мо дар шубња афтода, 

ба кунљковї сар мекунанд, агар пинњон нигоњ дорем, чи 
гавњари пинњону чи хок. Он бењ, ки ба шањри дигар кўчем, ки 
дар вай касе моро нашиносад ва ба сарфу харљи мо кордор 
набошад. 

Пас, шабе аз шабњо зару гавњарњоро бардошта, Доробро 
дар баѓал гирифта, аз шањри худ бадар рафтанду шаст фарсанг 
дуртар дар шањри дигаре сокин шуданд. 

Расм буд, ки њар мусофир ё сокини нави шањр бояд ба 
њокими он шањр туњфае мебурд: гозури сода ба вай як дона 
гавњар туњфа бурд. Њоким ба ќиёси он туњфаи гаронбањо гозур-
ро марди бадавлат дониста, аз ў зару гавњари бисёре ситонд, 
чунон ки аз он давлати обовард ба дасти гозур як миќдор динор 
ва як дона лаъл, њамон лаъли калони носуда, ки ба бозуи кўдак 
баста шуда буд, боќї монду бас. 

Зан ба шавњараш гуфт: 
– Бо њамин динору лаъл њам мо тавонгарем, аз гозурї бени-

ёзем, акнун ту гирди пешаи худ нагардиву аз гозурї даст кашї 
њам мешавад. 

Лекин гозур аз нияти пештарааш гашта ба ќарори дигаре 
омада буд. 

– Эй зани покизарой, – љавоб дод вай ба занаш, – аз пеша 
бењтар чист? Пеша аз њама чиз пеш аст. Ту Доробро нек парва-
риш кун ва лаълу динорњоро барои вай эњтиёт карда нигоњ дор. 

Бачаро арљманд медоштанд ва намегузоштанд, ки боде бар 
вай вазад. 

Вай калон шуда, љавони бокитфу бозу ва неруманде гардид. 
Чун бо њамсолонаш гўштї мегирифт, бар њамаи онњо забар- 
даст мешуд, касеро зўри дасту миёни ў набуд. Падархондааш аз 
вай дар кори гарони гозурї ёрї мељуст ва мехост, ки бача ин 
касбро ёд гирад, 

Бад-ў гуфт, к-ин љома барзан ба санг, 
Ки аз пеша љустан туро нест нанг. 

лекин Дороб њељ ба ин пеша гардан намефуровард ва гурехта 
њафтањо аз хона ѓайб мезад. Гозур ба љустуљўяш гашта, ўро дар 
канорањои шањр ё дар дашт саргарми тирпарронї аз камон ё ки 
машѓули гўштингирї бо њамсолон меёфт. Камонро аз дасташ 
мерабуд ва љангаш мекард. 

Љавон боре ба гозур гуфт: 

– Эй падар, ту маро коњиш мадењ, нахуст маро ба дабистон 
фирист, то «Занд» ва «Авасто» омўзам, пас аз он маро касб- 
омўзї фармой.  

Гозур ночор ўро ба дабистон дод. 
Дороб чанде пеши устод фарњанг омўхт, ба воя расид. 

Донотар шуд, одобу тамкин пайдо кард ва он гоњ ба парва- 
рандааш гуфт: 

– Эй падар, аз ман коргари гозурї намебарояд, агар ба ман 
мењр дорї, маро бигузор, то саворї омўзам. 

Гозур рухсаташ дод. Дороб назди саворон рафта шогирдї 
кард. Ба размгоњ асп афгандан, шамшер задан, каманду камон 
андохтан, синону сипар доштан омўхт. 

Вай ба чењра бо гозур ва зани ў њељ монандї надошт. Дар 
шубња афтода ва њайрон буд. Пас рўзе ба гозур розашро гуфт: 

– Ман то кай аз мардумон ва аз худат пинњон дорам, ки ба 
ту њељ мењрам намељунбад, чењраи ту ба чењраи ман монанд 
нест. Њайронам аз ин ки ту маро писар мехонї ва мехоњї дар 
гозургоњ бари худ биншонї. 

Гозур аз ин сухани ў дилозурда шуд ва гуфт: 
– Дареѓ аз ранљњое, ки ба парвариши ту кашидам. Агар ту 

маро падар надонї, бирав назди модарат ва аз ў роз биљўй! 

                                                 
.Дабистон – мактаб. 



114 

Боре гозур ба кори шустагарии худ ба рўд рафта буд. 
Дороб дари хонаро танг баста, шамшер ба даст гирифт ва ба 
зани гозур гуфт: 

– Аз ту њар чї пурсам, бе ќилу ќол рост бигў. Ман ба шумо 
чї мешавам? Зоту насабам аз кист? Ба гозур маро чї нисбат 
аст? 

Зани гозур аз бим зинњор хост,  
Худованди дорандаро ёр хост. 
Напўшид з-ў кору кажжї набурд, 
Суханњо якояк бар ў баршумурд, 
Зи сандуќ в-аз кўдаки ширхор, 
Зи динор в-аз гавњари шоњвор, 
Бад-ў гуфт: – «Мо дасткорон будем, 
На аз тухмаи номдорон будем, 
Аз они ту дорем чизе, ки њаст, 
Забардаст гашт аз ту ин зердаст, 
Парастанда моему фармон турост, 
Нигар, то чї хоњї? Тану љон турост». 

Дороб гуфтори занро шунида, агарчи аз њаќиќати зоту 
насабаш огоњ нашуд (зеро ки инро парварандагонаш њам наме- 
донистанд), лекин дар њайрат монд ва ба андеша рафт. 

 – «Пас падару модарам кистанд? Чаро онњо маро дар 
сандуќ андохта ба дарё афкандаанд?» – фикр мекард ў. 

Аз занак пурсид: 
– Оё аз он зару гавњар чизе боќї мондааст, ки аќаллан ба 

бањои як асп расад, ё ки шумо њамаашро сарф кардед? 
– Њаст, – љавоб дод зан, – аз бањои асп њам зиёдтар аст. 
Пас лаъл ва динорњои тиллоиро бароварда ба љавон таслим 

кард. Дороб динорњоро гирифта, лаълро ба занак гардонд ва 
фармуд, ки ба њар эњтимол пинњон намояд ва динорњо як аспи 
хуб, зин, гурз ва каманди арзонбањо харида, ба хизмати 
сарбозии њокими вилояти њамсоя равон шуд. 

Њоким марди номдор ва њушманде буд, савори далери бо 
ихтиёри худаш омадаро арљманд дошт. 

Иттифоќо ба он вилоят лашкари румиён њуљум оварду 
њоким дар љанг кушта ва лашкараш парешон гардид. Маликаи 
мамлакат Њумой аз њодиса огоњ шуда, Рашнавод ном сипоњ- 
дори худро фармуд, ки сўйи сарњади Рум лашкар кашад. 

Рашнавод ба гирд овардани лашкар шурўъ кард, он гоњ Дороб 
назди вай рафта номашро ба сарбозї нависонд. 

Чун лашкар фаровон шуд, малика Њумой ба дидани он 
омад. Чандин њазор љанговар дар дашти пањн саф ороста гурўњ- 
гурўњ аз пеши Њумой гузаштанд. Таваљљуњи маликаро савори 
зебочењраи тануманд ва хушќаду ќомате љалб кард, ки дар зини 
чўбини арзонбањо уќобвор нишаста буду гурзи одии гаронеро 
бар китфаш медошт. Малика аз сипоњдор пурсид: 

– Ин савор кист? Аз куљост? 
– Аз саворони њокими кушташуда будааст, худаш фидої 

шуда омад, – љавоб дод Рашнавод. 
– Пайдост, ки љанговари далерест, – гуфт Њумой. – Лекин 

силоњаш муносиби он гурзу боло ва љанговарии ў нест. 
– Силоњи бењтар медињамаш, – ваъда кард сипоњдор. 
Пас лашкар бо сардории Рашнавод сўйи сарњад юриш сар 

кард: 

Њамерафт манзил ба манзил сипоњ,  
Зи гарди сипоњ осмон шуд сиёњ. 

Чун ба њудуди Рум расида бо лашкари румї наздик шуданд, 
Рашнавод ба Дороб аспи хушзот, шамшери зариниём ва як 
љавшани аъло дода, талояи сипоњро ба ў супурд. Талоя пеш 
рафт, нохост ба камингоњи румиён бархўрд. Задухўрд ба вуќўъ 
пайваст: 

Чу Дороб дид он сипоњи набард, 
Ба пеш андаромад ба кирдори гард, 
Чунин то ба лашкаргањи румиён 
Њаметохт бар сони шери жаён. 
Њама як ба якдигар омехтанд, 
Чу рўди равон хун њамерехтанд. 
 

Дороб аз он разм бо пирўзї баргашта, аз сарлашкар офа-
рин ёфт. Рўзи дуюм ва сеюми љанг њам вай аз худ басо диловарї 
ва њунарњо ба зуњур овард, то ки љанг ба ѓолибияти эрониён 
анљомид. Лашкари пирўз шоду хуррам бо ѓаниматњои фаровон 
баргашт. 

Аммо дар роњ якбора тундбоде бархоста, абрњои сиёњро аз 
кўњсорон бар фазои дашт ронд. Раъду барќ ѓуррид ва борон аз 

осмони тира чун об аз новадон рехтан гирифт. Даштро ѓарќоби 
сел пахш кард. Дар лашкар парешонї афтод, њама: 

Ба њар сў зи борон њаметохтанд, 
Ба дашт-андарун хаймањо сохтанд. 

Дороб њам аз борони сел паноњ мељуст. Ў ба вайронаи 
ќасре расид, ки тоќаш аз боду борон футур рафта бошад њам, 
њанўз барљо истода буд. Савор ба зери он тоќ паноњ бурд. 

Сарлашкар Рашнавод, ваќте ки аз наздики вайрона мегу-
зашт, аз он љо овози мардеро шунид, ки хитобан ба тоќ сухан 
мегуфт: 

 « – Эй тоќи хароб, ту ин шоњи Эронро нигањдор бош! Ў на 
хайма дошт, на ёр, на љуфт; ба зери ту омад ва бихуфт. – Эй тоќ, 
бо чашми хирад бингар ва бубин, ки фарзанди Ардашер дар 
туст, аз борон матарс ва пойдор биист!». 

Рашнавод дар њайрат монда, навкоронашро фармуд, ки 
бираванд ва хабар гиранд, он љо кист ва чаро чунин суханњо 
мегўяд. Навкарон ба зери тоќ рафта, сарбози љавонеро диданд, 
ки либосаш, мисли ин ки дар об ѓўтонда бошанд, тар буд ва дар 
он њоли табоњ хуфта, дар хобаш бо овози баланд сухан мегуфт. 
Бедораш карданд ва фармуданд, ки берун ояд. 

Дороб бархоста аспашро, ки њамчунин саропо тар буд, 
савор шуд ва чун аз зери тоќ берун омад, тоќ њамон лањза фурў 
ѓалтид. Сипањсолор ин њодисаро дида њайраташ бештар шуд, 
ба саропойи Дороб нигарист, яќин кард, ки љавон дар паноњи 
лутфи худовандист, ўро ба саропардаи худ бурда: 

 – «Во аљабо, ин чї сирре дошт, ки ту баромадиву тоќ фурў 
ѓалтид?» – гўён ба вай либоси тоза пўшонд. 

Дар саропарда оташ афрўхтанд ва мушку анбару уд 
сўхтанд. Дар пеши гулхан хони алвон густурда шуд. 

Рашнавод аз Дороб кї буданаш ва зоту насабашро пурсид. 
Дороб ба вай њар он чи аз зани гозур дар бораи худаш шунида 
буд; сандуќ, зару гавњар, парварда шудан дар хонаводаи гозур 
ва ѓайраро як ба як наќл кард.  

Рашнавод њамон гоњ ба гозур ва зани ў кас фиристод ва 
фармуд, ки онњо лаълро бо худ биёранд. 

Пас аз якчанд рўз дар манзили дигар гозур бо занаш аз 
бими озору хорї ларзида, дар саропардаи сипањсолор њозир 
гардиданд. Лекин аз љониби сипањсолор пазироии хуш ва аз 
писархондаашон мењрубонї дида, осудахотир шуданду дар 

љавоби пурсиши Рашнавод ќиссаи кўдаки обоварда ва чї гуна 
дар хонаводаи худашон ба рушду камол расидани ўро баён 
карданд. 

– Њамвора шод ва комёб бошед, – гуфт ба онњо сипањсолор 
ва, сипас, зану шавњарро бо писархондаашон дар сари хони 
алвон гузошта, худ дабирро талабиду ба номи малика Њумой 
нома нависонд. Дар нома ќиссаи аз худи Дороб ва аз марду 
зани гозур шунидаашро зикр карда, воќеаи тоќи фурўѓалтида 
ва корномањои љангии Доробро бар он афзуд. Номаро бо 
лаълии сурхе, ки гозурон оварда буданд, гузошта, ба ќосид 
дода фармуд, ки сўйи пойтахт чун бод асп афганад. 

Ќосид нома ва лаълро ба Њумой расонд. 
Њумой номаро хонда ва он лаълро дида, оњи дардноке 

кашиду аз њуш рафт. Чун боз ба њуш омад, аз чашмонаш ашки 
њасрату надомат рехт: 

Бидонист к-он рўз омад ба дашт, 
Сипањ як ба як пеши ў баргузашт,  
Бидид он љавоне, ки буд фарњаманд,  
Ба рух чун бањору ба боло баланд,  
Набудаст љуз покфарзанди ўй,  
Гаронмоя шоњи барўманди ўй. 

Оре, вай дар он љавон писари худро шинохт… 
Гузашта корњо дар хотираш зинда шуданд. Њумой аз пада- 

раш Бањманшоњ – писари Исфандёри Рўйинтан, ки пас аз марги 
бобояш Гуштоспшоњ бо номи Ардашер бар тахт нишаста буд, 
обистан шуд. Ардашер ваќти бемориаш Њумойро валиањди худ 
таъйин кард ва мурд. Њумой писар зоид ва инро ба касе 
нагуфта, пинњон дошт ва ба доя супурд. Чун бача њаштмоња 
шуд, малика ба дуредгар сандуќи махсус созонда, як дона 
лаълро ба бозуи кўдак баста, ўро бо динорњои тиллої ва 
љавоњирот ба даруни сандуќ андохт. Навкаронаш сандуќро аз 
берун ширешу мум молида, обногузар карданду ба дарёи 
Фурот сар доданд. 

Инак, малика пас аз солиёни бисёр аз писари оббурдааш 
дарак ёфт… 

Вай Доробро ба пойтахт оварда, тољ бар сараш гузошт ва 
ба љойи худ бар тахти шоњаншоњї нишонд. 

ИСКАНДАР ВА КАЙДИ ЊИНДЇ 

Искандари Маќдунї пас аз он ки тамоми Эронзаминро 
гирифт, сўйи Њинд лашкар кашид. Чандин шањру ќалъањои он 
сарзаминро фатњ кард ва нињоят ба Ќаннуљ, ки яке аз мулкњои 
Њиндустон буд, расида, дар шањри Милод ќарор гирифт. Ба 
подшоњи он мулк – Кайд нома навишт, ки: «Таслим шав ва ба 
фармони ман ой, вагарна сару тахту тољатро поймол мекунам». 
Кайд ба он љањонгири ќоњир ёрои муќобилат кардан надошт. 
Бинобар ин бо ў роњи мусолиња пеш гирифта, дар посухи номаи 
Искандар чунин навишт:  

– «Ба фармони кишваркушои номвар шодам ва аз 
паймонаш намегардам, лекин агар њамин замон носохта ба 
наздаш равам, на писанди Офаридгор хоњад буд ва на шоистаи 
подшоњи рўйи замин: 

Дигар гуфт, к-аз номвар подшо  
Напечад сари мардуми порсо 
Нашояд, ки дорем чизе дареѓ, 
Зи дорандаи лашкару тољу теѓ. 
Маро чор чиз аст, к-андар љањон 
Касеро набуд ошкору нињон. 
Фиристам, чу фармоядам, пеши ўй, 
К-аз он тоза гардад дилу кеши ўй. 
Ва з-он пас, чу фармоядам шањрёр, 
Биёям, парастиш кунам бандавор. 

Искандар номаи Кайдро хонда, сафири худро ба назди ў 
фиристод, то бубинад, ки он чањор чизи нестандарљањон чї 
будааст?! 

Сафир назди Кайд омада аз он чизњо љўё шуд. Кайд борго-
њашро аз бегона холї карду сафирро дар пешаш нишонда гуфт: 
 – Ман духтаре дорам: 

Ки гар бинадаш офтоби баланд,  
Шавад тира аз рўйи он арљманд, 
Каманд аст гесўш, њамранги ќир, 
Њамеояд аз ду лабаш бўйи шир. 
Хам орад зи болои ў сарвбун, 
Дур афшон кунад, чун бигўяд сухун. 
Чу хомуш бувад, љойи шарм асту бас, 
Чу ў дар замона надидаст кас. 

Дигар, яке љом дорам, ки агар онро аз май пур кунанд ва 
дањ сол бо надимон нишинанду нўшанд, май кам намешавад, ва 
агар об пур кунанд, об низ чун аз чашмаи хушкношуданї њељ 
канда намешавад. Сеюм, як нафар пизишк дорам, ки иллатњои 
бемориро аз сиришки бемор дармеёбад ва агар вай дар назди 
шоњ бошад, тани шоњ солиёни дароз дард намебинад. Чањорум, 
ба даргоњам файласуфе дорам, ки ѓайбдон аст ва ман ўро аз 
мардумон пинњон медорам, вай: 

 

Њама буданињо бигўяд ба шоњ 
Зи гарданда хуршеду рахшанда моњ. 
 

Сафир ба Милод баргашта хабари он «чор чиз»- и подшоњи 
Ќаннуљро ба Искандар расонд. 

Искандар аз ин хабар дилаш чун гул баршукуфт ва ба 
хабаррасон гуфт: 

– Агар Кайд рост гуфта бошад, љањон бањои чањор чизи ўст. 
Чун ў њар чањорро ба ман фиристад, ман мулки ўро намегирам 
ва аз њамин љо бармегардам. 

Вай аз румиён нуњ марди доноро интихоб карда, ба даргоњи 
Кайд барои дидани он «чор чиз»-и аъљуба фиристод. Ба шоњи 
Ќаннуљ нома навишт, ки аъљубањои «дар љањон кас надида»-ро 
ба ин доноён бинамой, чун онњо баргашта гувоњї дињанд, ки ба 

чашми худашон диданд, ман ба ту маншури подшоњии Њиндро 
фиристода, туро, то зинда њастї, дар тахти салтанат устувор 
месозам. 

Кайд доноёни румиро, чунон ки мебоист, иззату икром 
кард ва барояшон муносиби маќому мартабаашон љойгоњ сохт. 
Рўзи дигар: 

Биёрост ў духтари шоњро,  
Набояд худ оростан моњро. 
Ба хона-дарун тахти заррин нињод, 
Ба гирд-андар ороиши чин нињод. 
Нишаст аз бари тахт хуршедчењр, 
Зи Ноњид тобандатар бар сипењр. 

                                                 

. Маншур – фармон. 

Ва он гоњ фиристодагони Искандар ба дидани он паризод 
даъват карда шуданд. 

Фиристодагон даромаданду њама якбора мањви љамоли 
оламорои духтар гаштанд. Хона ва тахту тољ аз хуршеди 
тобони њусни ў дурахшон буд. Доноёни румї аз мушоњидаи он 
чењраи нурафшон ва он муљассамаи зебоиву латофат пойњошон 
суст шуда барљо монданд, на ёрои он будашон, ки ќадаме 
гузоранд ва на маљоли он ки чашм аз ў бардоранд. 

Чун румиён ба он хона даромаданд, аз боргоњ кас омада 
онњоро ба назди Кайд хонд. 

– Дидед? – пурсид подшоњ аз онњо. 
– Оре, – гуфт яке аз румиёни солхўрда. – Ман ба умри 

дарози худ дар коху айвонњои шоњон бисёр нигорњо дидам, 
лекин монанди духтари туро њаргиз надидаам. 

Румии дигар гуфт: 
– Акнун њар кадоми мо як андоми ин паривашро сифат 

карда, ба Искандар нома мефиристем. 
Пас доноён бо њам нишаста ќаламу коѓаз гирифтанду ба 

шоњи худ нома навиштанд; њар яке дар номаи худ як андоми 
духтарро: рўй, ё чашм, ё лабу дањони ўро тасвир кард. Аз онњо 
як нафар савор номањоро гирифта ба Милод ба назди Искандар 
равон шуд. 

Искандар номањоро хонда ба шавќ омаду гуфт: 
«Бањ-бањ! Доноёни ман њурри бињишт дидаанд!» ва ба 

фиристодагони худ нома навишта амр кард, ки баргарданд ва 
бо худ «чор чиз»-и Кайдро биёранд. Вай инчунин ба Кайд 
ањдномаи сулњу дўстї фиристода, эълон кард, ки аз ин ба баъд 
подшоњии Кайд дар тањти њимояти ў хоњад буд. 

Фиристодагони румї ба Кайд номаи подшоњашонро 
хонданд ва ањдномаи дўстиро супурданд: 

Сипањдори Њиндустон шод гашт,  
Ки аз ранљи Искандар озод гашт. 

Кайд он чашмаи обу шароб – љоми аљойибро ба доноёни 
румї супурд ва духтараш, файласуфи ѓайбдон ва пизишки 
њозиќашро бо онњо њамроњ карда, њамаашонро ба Милод ба 
назди Искандар гуселонд. Дар ќафои онњо сад мард аз 
њиндувони «хирадманду гўёву ширинзабон», сесад шутурвор 
њадяи Кайд – матоъњои нафиси њиндї ва зару гавњари 

шоњворро мебурданд. Шоњдухтари паривашро дар мањди 
заррин бар пушти фили кўњпайкар нишонданд, ки он филро дањ 
фили дигар мушоиат мекарданд. 

Чун ин корвони пуршукўњу љалол ба Милод расид, шоњдух- 
тарро ба њарами Искандар дароварданд: 

Сикандар нигањ кард болои ўй,  
Њамон рўю мўю саропойи ўй. 
Њамегуфт, к-инат чароѓи љањон! 
Њаме офарин хонд андар нињон. 
Бад-он Додгар, к-ў сипењр офарид,  
Бад-ин гуна болову чењр офарид. 

Пас Искандар ўро бо расму ойини масењї ба никоњи худ 
даровард. Чун љашни арўсї поён ёфт. Искандар ба озмудани 
файласуфу пизишку љоми Кайд пардохт. 

Вай як љоми калонро аз равѓани гов пур карда ба файласуф 
фиристод ва фармуд, ки ба ў гўянд: – «Ин равѓанро ба андомат, 
сурину миёну бару пуштат бимол, ки мондагї ва кўфти роњро 
мебарорад, ва сипас маѓзу љони маро ба дониш биорой». 

 
ОЗМОИШИ ФАЙЛАСУФ 

 Файласуф ба равѓан нигоњ карду рамзи онро дарёфт. Ба 
љом њазорто сўзан андохта ба Искандар боз фиристод. Искан-
дар оњангаронро пинњонї ба назди худ хонд ва фармуд, ки 
сўзанњоро гудозанду аз онњо якто муњра созанд. Чун муњра 
сохта шуд, Искандар онро ба файласуф фиристод. 

Файласуф он муњраи оњанини тирарангро соида, ба ойинаи 
равшан табдил дод ва назди Исфандёр фиристод. Искандар 
ойинаро чанде дар зери нам гузошт, то ки занг зад ва сиёњ шуд, 
пас ба файласуф фиристод.  

Файласуф онро зудуда аз занг покиза ва чун об равшан 
карду боз фиристод. 

Искандар ба ойинаи равшан нигоњ карду файласуфро ба 
назди худ хонда, бо вай аз маънии љому равѓану муњра ва ѓайра 
сухан гуфту дониши ўро љўё шуд. 

Файласуф чунин посух дод: 
– Ту равѓани гов фиристодї, ки ба андомњо мегузарад. – 

гуфтї: – «Дониши ман аз дониши файласуфони ин кишвар 
мегузарад». Ман ба посух сўзанњо фиристода, гуфтам: – 



122 

«Дониши доноён њамчу сўзан аз пою устухон мегузарад ва агар 
санг њам пеш ояд, мешикофад». Ту муњраи тираранг 
фиристодию, гуфтї: – «Солиёни дароз хун рехта, дилам тираву 
тор гашт, акнун ин тирагї аз дилам чї гуна меравад?». Ман 
оњани тирарангро соида ойинаи равшан гардонида, – гуфтам: – 
«Ба дониш дили тира равшан мешавад». Ту оинаи зангор 
баставу сиёњгаштаро фиристода гуфтї: – «Дилам зангро 
бастааст». Ман сиёњиву занги онро бо дору зудуда чун об рав-
шан кардам ва ба наздат фиристода, гуфтам: – «Бо дониши 
осмонї зангу сиёњиро аз дилат чунон мезудоям, ки дигар вай 
њаргиз хирагї нахоњад пазируфт». 

Чунин гуфтори наѓзи файласуф ба Искандар писанд омад. 
Бо фармоиши ў ганљураш барои хирадманд љома, симу зар ва 
як љоми пури гавњар овард. Файласуф ин њадяњои подшоњро 
нагирифт ва гуфт: – «Ман зару гавњари нуњуфтае дорам, ки њар 
чизи хостаамро аз он меёбам ва аз боиси он касе бо ман 
душман намешавад ва њам вай монанди сарват љуфти Ањриман 
нест, шабњо ба музд посбон намегирам ва ба њар роње, ки 
равам, аз дуздон бок надорам. Ин зару гавњари ман дониш аст:  

Ки дониш ба шаб посбони ман аст,  
Хирад тољи бедори љони ман аст. 
Хирад бояду донишу ростї, 
Ки кажжї бикўбад дари костї. 

Дар ин љањон хўрданиву пўшидание, ки ман дорам, шањрё- 
рон надоранд. Хирад рањнамои љони ту бод; бифармой, ганљу- 
рат ин чизњоро ба љойи худашон барад». 

Искандар аз ў дар њайрат монд ва гуфт: – «Аз ин пас ман 
мекўшам, ки њаргиз дар пеши Худованд гунањкор нашавам: 

Харидорам ин рою панди туро,  
Сухан гуфтани судманди туро. 

 
ОЗМОИШИ ПИЗИШК 

Пас вай пизишки њиндиро ба назди худ хонд ва аз ў пурсид: 
– Калонтарин иллати дардмандї чист? 
– Пурхўрї, – љавоб дод пизишк ва афзуд: 
– Бисёрхўр тандуруст намешавад. Бузург касе, ки љўёи 

тандурустист. Агар фармої, ман аз гиёњ доруе меомезам, ки ту 
аз он њамвора тандуруст хоњї буд, ниёзманди доруњои дигар 

нахоњї шуд, њам агарчи бисёр хўрї, бар танат зарар нахоњад 
расонд. 

Искандар гуфт: 
 

Гар орї ту ин наѓз дору ба љой, 
Ту бошї ба некї маро рањнамой,  
Харидор бошам туро ман ба љон, 
Шавї бегазанд аз бади бадгумон. 
 

Пизишки гиёњшинос ва донандаи давои њар дарду позањри 
њар зањр тани танњо ба кўњсорон рафта, фаровон гиёњи кўњї 
даравид, даркорашро гирифт, нодаркорашро партофт, сара 
кард. Ба њам омехта, кўфт ва нињоят доруи матлубро сохт. Тани 
Искандарро гоњ-гоњ бо он дору шуста, муддати мадиде ўро 
тандуруст дошт. Аммо як замон Искандарро нохушї ва коњиши 
тан рўй дод. Пизишки њинду сиришки ўро муоина карда, 
иллати дардмандиашро дарёфт ва: 

 

Бад-ў гуфт: – Аз хуфту хоби занон  
Љавон пир гардад ба тан бегумон. 
Бидонам, ки бедор будї се шаб! 
Ба ман бозгўй ину бикшой лаб. 
 

Искандар гуфт: – «Аз бедорхобињо танам сустї намегирад», 
лекин пизишк ба ин бовар накард, дору оварда, ўро даво 
бахшид ва шаб танњо хобидан фармуд. Искандарсе шаб танњо 
хобид. Шаби чањорум пизишк омад, нигоњ кард, бедардии ўро 
диду доруњоро бароварда ба хок рехт ва бо Искандар ба базми 
шаробу суруд нишаст. Искандар пурсид: 

– Дар сохтани доруњо ранљ кашидї, чаро рехтї? 
Пизишк гуфт:  
– «Шоњ шабњо якка, бељуфт хобид ва тандурустї ёфт: 

Чу танњо бихусбї ту, эй шањрёр,  
Туро њељ дору наёяд ба кор. 
Њаме ёд дор ин суханњои наѓз, 
Бияфзояд андар танат хуну маѓз. 
Шавї бар тани хеш-бар комгор, 
Дилат шод гардад чу хуррам бањор, 

Њамон ранги чењрат ба љой оварад, 
Ба њар кор покиза рой оварад. 
Нагардад пароганда мўят сапед, 
Сапедї зи гетї кунад ноумед! 

Искандар шод шуд ва хандида гуфт: 
– Љањон бе Њинд мабод! Гўё ки њамаи доноён дар Њиндус- 

тон љамъ омадаанд. 
Вай ба пизишки пурдониш асп ва зару сими фаровон ато 

кард. 
 

ОЗМОИШИ ЉОМ 

Пас аз он фармуд, ки љоми зардро об пур карда биёранд. 
Оварданд, њамаи њозирони боргоњ ба хуррамї аз бегоњї то 
њангоми хоб аз љом об нўшиданд, обаш њељ кам нашуд. 
Искандар тааљљуб кард ва ба файласуф гуфт: 

– Кайд дар љањон њамто надорад. Аз ин пас кишвари 
шуморо Њиндустон намегўем, «Хонаи Кайди љодугар» мехо- 
нем. Ин њиндувон ба андому чењра монанди мо одамизоданд, 
њељ як нишони зиёдї надоранд, вале ин њама сењру афсунро 
медонанд… Шумо набояд ин донишро аз мо пинњон доред. 
Афзоиши оби ин љом аз чист? Нуљумист ё афсуни њиндувї? 

Файласуф ба ў чунин посух дод: 
– Эй Шањрёр, ин љом љоми одї нест, донишмандони Њинд 

барои сохтани он солиёни бисёр ранљ бурдаанд. Ситорашино- 
сон, донандагони хосияти ашё аз њар кишвар ба даргоњи Кайд 
гирд омада, рўзону шабон басе озмоишњо карда, инро сохтанд. 

Ту ќиёси ин љомро аз миќниётис бигир; миќниётисро кї 
оњанкаш кард? Њељ кас. Вай худ ба табъ чунин аст. Миќниётис 
оњанрабо ва ин љом обрабост, ки обро аз њаво мекашад, аммо 
чї гуна кашиданашро чашми одамї намебинад.  

Искандар ба дониши доноёни Њинд тан дод, аз онон сухан- 
њои судманд шунид, панд гирифт ва ба бузургони Милод гуфт: 

– Ман ањдеро, ки бо Кайд бастаам, њаргиз намешиканам. 
Њамаи шумо фармонбари ў бошед. Акнун ки ман аз ў чунин 
чањор чизро ёфтам, дигар ба ман аз ин зиёд чизе даркор нест.  

                                                 
. Миќниётис –магнит, оњанрабо. 

Гўянд, Искандар пас аз он њар чї аз зару гавњар дар 
хазинааш буд, њамаро ба дусад уштур бор карда ба кўњ бурд ва 
пинњон кард, ки то ин ваќт љойи он ганљи нињонро њељ кас 
намедонад: 

Њама ганљ бо он ки кардаш нињон,  
Надиданд з-он пас кас андар љањон.  
 

ФАРОСАТИ БУЗУРЉМЕЊР 

Бузурљмењр, вазири Кисрои Нўширавон, ба зиракї ва 
донишмандї ягонаи даврон будааст.Вай њанўз дар синни 
нављавонї ба дарбори шоњ омад. 

Гўянд: Нўширавон шабе хоб мебинад, ки дар пеши тахташ 
як бех дарахти бошукўњ рўйида ва шоњ дар зери он дарахт ба 
айшу нўш нишаста будааст. Баногоњ як љавонаи гуроз омада 
њамнишинаш мешаваду аз љоми шоњ май нўшидан мегирад. 
Шоњ бедор шуда аз он хоби нохуш дилаш ѓаш мекунад ва сањар 
хобгузорону мубадонро ба боргоњаш хонда, хобашро ба онњо 
баён мекунад ва гузориш (таъбир)-и онро мепурсад. Хобгу- 
зорон гузориши хоби ўро надонистанд, дигар мубадон њам дар 
љавобаш дармонданд. Он гоњ Кисро бо дили пурандеш љўёи 
чораи дигаре шуд. Вай ба њар кишвар мубадони бохирад ва 
бедордилро ба љустуљўйи хобгузорони доно фиристода, ба њар 
кадомашон аз хазина як бадра супурд, ки дар вай дањ њазор 
дирам буд ва фармуд:  

– Њар кї ба чунин доное бархўрд, ба вай ин бадраро дода 
ба дарбор биёредаш: 

Ки бигзорад ў хоби шоњи љањон,  
Нуњуфта барорад зи банди нињон. 

Мубадон равон шуданд. Яке аз онњо, Озодсарв ном ба 
Марв омад. Ба суроѓи хобгузори доно кў ба кў гашт, дар як љо 
ба мубаде вохўрд, ки бачагони хурдсолро бо тундиву хашму 
бонги баланд «Авасто» ва «Занд» меомўзонд. Озодсарв бо 
устод дар гуфтугў шуд ва хоби шоњро ба вай наќл карда 
гузориш пурсид.  

– Хобгузорї кори ман нест, – гуфт мубад, – аз њар дониш 
њамин «Занд» ёри ман аст. Кўдаконро меомўзонам ва аз ин 
берун дам намезанам. 

Писарбачаи ситорагарме дар пањлуи устод нишаста, ба 
китоби кушод сар фурў бурда буду аз он чашм намеканд, 
сухани мубади мусофирро шунида сар боло карду ба устодаш 
гуфт: 

– Гузориши хоби шоњро ман медонам. 
Устод ба шогирдаш яке бонг зад, ки: 
– Ту, шикамгурусна, китобро дуруст хонда наметавонию 

хоби дигаронро чї гуна гузориш мекунї?! 
Озодсарв аз бача пурсид: 
– Номат чист? 
– Бузурљмењр, – бархоста дасти адаб ба пеш гирифта љавоб 

дод писарак. 
– Эй хирадманд!? – мурољиат кард мубади мусофир ба 

устод. – Бачаро танбењ макун, магар ки донад. Шояд на аз ту, 
балки аз бахти афрўхтааш омўхта бошад. 

Устод бо ранљи хотир ба Бузурљмењр фармуд: 
– Агар донї, бигў ба ин мард! 
– Ѓайр аз худи шоњ ба касе намегўям, – гуфт Бузурљмењр. 
…Фиристодаи Кисро ба бача дирам ва асп дод, дигар бешу 

ками сафарашро муњайё сохт, падару модари фаќирашро њам 
розї карду ўро њамроњ гирифта равон шуд. 

Инак, хобгузори наврас дар пешгоњи Нўширавон њозир 
гардид. 

Шоњ ба чењраи дилкаши бачагона ва чашмони зираки ў 
менигарист, тааљљуб мекард ва бовариаш намеомад, ки вай 
гузориши хобњоро медониста бошад. Лекин модом, ки бо 
даъвои доної аз Марви дур омадааст, ночор хобашро аќќалан 
барои озмоиш, ба вай баён кард. 

Љавоби Бузурљмењр тайёр буд: 
– Дар шабистони ту, – гуфт ў, – байни занњоят љавонмарде 

њаст, ки худро ба либоси занона ороиш додааст. Љойгоњатро аз 
бегона холї кун ва фармой, ки занњоят як-як аз пешат гузаранд. 
Ту он носазои далерро хоњї ёфт. 

Нўширавон боргоњро аз бегона холї ва дарњои кохи 
шоњаншоњиро мањкам кард: 

Занони шабистони он шањрёр,  
Бирафтанд пурбўю рангу нигор, 
Суманбўй хубони бо нозу шарм, 
Њама пеши Кисро бирафтанд нарм. 

Лекин шоњ дар байни онњо он «носазои далер»-ро надид. Ба 
хобгузор барошуфт, Бузурљмењр гуфт: 

– Дар миёни занњоят ѓуломе њаст. Онњоро бори дигар 
барањна аз пешат гузарон. 

Шоњ ходимонро фармуд, занонро боз оварданд. Нозанинон 
њама бо шарму ноз дар пеши шавњарашон барањна шуданд ва 
он гоњ ѓуломи сарвќади зебочењрае падид омад: 

Танаш ларз-ларзон ба кирдори бед, 
Дил аз љони ширин шуда ноумед. 

Дар шабистон њафтод нафар канизакон буданд, аз онњо яке 
духтари њокими Чоч буд. Њанўз дар хонаипадараш ба ин 
«ѓуломи суманпайкари мушкбўй» дил бохта буд ва ѓулом низ 
шефтаи њусни оламорои ў шуд. Духтар ба њар љо ки равад, њам-
роњаш мерафту худро хеши наздик ва ё хизматгори ў ба ќалам 
медод. 

– Ин мард кист? Кї чунин ѓуломеро овардааст? – бо ѓазаб 
пурсид шоњ. 

– Ў додари ман аст, – бањона ёфт духтари чочї. – Аз ман 
хурд, модарамон як ва падарамон људо. Аз вай бар тани ман 
бадї нест. Аз шарми шоњ либоси занона мепўшад. 

Канизак ва ѓуломро аз шабистон бадар карданд… 
Нўширавон аз фаросату дониши Бузурљмењр дар њайрат 

монд. 

Гузорандаи хобро бадра дод, 
Зи аспу зи пўшиш дилаш кард шод. 
Набиштанд номаш ба девони шоњ 
Бари мўбадони намояндароњ. 
Фурўзанда шуд кори Бузурљмењр, 
Бад-ў чењра бинмуд гардонсипењр. 
Њама рўзи рўзаш фузун буд бахт, 
Бад-ў шодмон шуд дили шоњ сахт. 

Ба даргоњи Кисро њафтод мубади донишманд, файласуфон 
ва ситорашиносон буданд, шоњ дар фароѓати њол бо онњо 
суњбат мекард. Бузурљмењр аз онњо пайваста дониш меомўхт. 
Рафта-рафта камолоти ў дар фазлу дониш то љое расид, ки бар 
њамаи устодонаш бартарї гирифт. Бо донистани њикматњои 
зиндагї, рози ситорањо, давои дардњо чораву тадбири 
мушкилињо њељ мубаде бо вай баробар шуда наметавонист. 

ДАРЁФТАНИ БОЗИИ ШАТРАНЉ 

Боре Рой номе аз подшоњони Њинд, ки хирољгузори 
давлати Эрон буд, ба даргоњи шоњаншоњон хирољи навбатї 
фиристод. Хирољ аз симу зар, мушку анбар, уди тар, ёќуту 
алмос, теѓњои њиндї ва дигар молу матои гаронбањо иборат 
буд. Фиристодаи Рой њамроњи хирољ якто тахтаи шатранљ ва 
муњрањои онро ба шоњ туњфа овард. Бозии шатранљ он замон 
дар Њиндустон нав ихтироъ шуда буд. Дар кишварњои дигар аз 
он њанўз бехабар буданд. Фиристода шаклњои сарбозони пиёда, 
аспњо, филњо, рухњо, шоњ ва фарзини аз чўби ољ 
тарошидашударо бар рўйи тахтањо чида, назди Нўширавон 
гузошт. 

 – Ин чист? – пурсид Нўширавон. 
Фиристода ба љойи љавоб ба вай номаи подшоњи худро 

дароз кард. Рой дар номааш ба шоњаншоњ навишта буд, ки 
бигузор донишмандон ва номдорони даргоњи ту усулу ќоидаи 
шатранљбозиро дарёбанд: 

Касе, к-ў ба дониш барад ранљи беш,  
Бифармой, то тахти шатранљ пеш, 
Нињанду зи њар гуна рой оваранд,  
Ки ин наѓз бозї ба љой оваранд. 
Бидонанд њар муњраеро ба ном, 
Ки чун ронд бояд-шу хона кадом, 
Пиёда бидонанду пилу сипоњ. 
Руху аспу рафтори фарзину шоњ. 

Агар дарёфтанд, Рой њамасола хирољи фармудаи шоњро 
бекаму кост ба ў хоњад расонд ва агар дарнаёфтанд, маълум 
хоњад шуд, ки онњо аз дониши њиндувон бехабаранд ва шоњ 
набояд аз Њинд хостгори бољу хирољ бошад. 

Фиристодаи Рой гуфт: 
– Њамаи расму ќоидаи бозї ба шеваи љанги ду лашкар аст.  
Шоњ як њафта муњлат хост ва гуфт, ки рўзи њаштум бо 

фиристода шатранљбозї хоњад кард. 
Вай бузургон ва мубадонро ба даргоњ хонда, тахтаи 

шатранљро ба миёна гузошт. Як њафтаро ваќфи андешаву 
муњокима, љустуљў ва озмоиш карданд, лекин усули бозиро 
наёфтанд. Донишмандон ва бузургон бо чењрањои пурожанг аз 
даргоњ бадар рафтанд. 

Он гоњ Бузурљмењр ба назди шоњ омад. Шоњро тунду ноком 
дида гуфт: 

– Шањрёро, усули ин бозиро ман меёбам. 
– Тандуруст ва равшанравон бошї, – хушнуд шуда гуфт 

Нўширавон. – Агар усулашро наёбем, Рой хоњад гуфт, ки ба 
даргоњи шоњаншоњ ягон нафар марди доно набудааст. Ба 
мубадон њам, ба даргоњи мо њам нанг хоњад буд.  

Бузурљмењр шатранљро ба хонааш бурда, як рўзу як шаб 
пурандеша бар сари он нишаст. Мутобиќи саф оростану љанги-
дани ду лашкар муњрањоро ба чапу рост ва пасу пеш ронда, ба 
њам љанг андохт ва нињоят усули бозиро ёфта, сўйи даргоњи шоњ 
шитофт ва ба вай эълон кард, ки: 

Ба хубї њама бозї омад ба љой 
Ба бахти баланди љањонкадхудой! 

Нўширавон шод шуд, хирадмандро некпай ва бењрўзгор 
хонд. Фармуд, бузургон ва мубадон ба даргоњ њозир шуданд, 
фиристодаи Ройро њам оварда ба љойгоњи гиромиаш нишон-
данд. Бузурљмењр тахтаро дар миён нињода, бар рўйи он яке 
размгоњ сохт, ду «сипоњ»-ро рў ба рўйи њам саф кашонда, 
шоњонро дар ќалбу фарзинњоро ба пањлуи онон, филону аспони 
љангї ва рухонро дар ду бари эшон љой доду њар ду «сипоњ»- ро 
ба љанг даровард. 

Фиристодаи Њинд аз фаросати љодугаронаи донишманд 
дар њайрат монд ва дилашро ба андешаи ѓамангез нишонд. 
Ањли маљлиси шоњ забонњо ба мадњу офарини Бузурљмењр боз 
карданд. Нўширавон аз вай чунон ба ваљд омад, ки гўё бахти 
фурўзон бар вай чењранамо шуда буд. Яке љоми пур аз гавњари 
шоњвор, як бадра динор ва як асп бо зину абзор фармуда, ин 
њамаро ба донишманди бедорбахт инъом кард. 

 
СОХТАНИ БОЗИИ НАРД 

Лекин Бузурљмењр бо кашфи рози шатранљ осудахотир 
нашуд ва андешааш дар бораи ин бозии муъљаз ќатъ нагардид. 
Вай ба манзили худ баргашта дар хонаи ториктар, ки андешаро 
бориктар мекунад, нишаст ва тахтаю паргорро пеш нињода ба 
шатранљ, ба он ихтирои аљиби њиндувон сари тафаккур фурў 
бурд. Хирадро бо дили равшан љуфт карда, дар равияи шат-
ранљ ба ихтирои бозии дигаре пардохт, ки дорои ќоидаву усули 

хоси худ бошад. Аз чўби ољ ду муњра тарошидан фармуд ва 
сипас: 

Яке размгањ сохт шатранљвор, 
Дурўя баророста корзор. 
Ду лашкар бибахшид бар њашт бањр, 
Њама размљўёни гирандашањр. 
Замин тору лашкаргање чор сўй, 
Ду шоњи гаронмояи некхўй, 
Ки доранд рафтор њар ду ба њам, 
Яке аз дигар барнагирад ситам. 
Ба њар љой гарданда пеши сипоњ, 
Гурезон ду шоњ андар он размгоњ, 
Њаме ин бад-он, он бад-ин баргузашт, 
Гање разми кўњу гање разми дашт. 
Якеро чу танњо бигирад ду тан, 
Зи лашкар ба ин як тан ояд шикан. 
Бад-ин гуна то бар кї ояд шикан, 
Шудандї сипоњ аз ду рўй анљуман.  

Ба ин равиш бозии нард падид омад, ки машњур аст. Падид-
оваранда, албатта, онро нахуст ба шоњ нишон дод: 

– Эй марди равшанравон, – хитоб кард ба вай шоњаншоњ, – 
Офаридгор туро, бахтат ва рўзгоратро њамеша љавон нигоњ 
дорад.  

Пас вай бољњои аз Рум, Чин, Њайтол ва Мукрон ба ганљи 
шоњаншоњї воридшударо ба ду њазор уштур бор ва Бузурљ-
мењрро корвонсолор карда, ба Њиндустон ба назди Рой равон 
сохт. Бо фармони ў Бузурљмењр барои подшоњи Њинд якто 
тахта ва муњрањои нардро низ њадя бурд. Нўширавон дар номаи 
худ ба Рой навишт, ки усули бозии шатранљро мубадони мо 
ёфтанд, акнун ин мубади њушманд Бузурљмењр ба назди ту 
бозии нардро, ки сохтаи худи ўст, меоварад. Бигузор барањ-
манони ту усули ин бозиро дарёбанд; агар дарёфтанд, ин ду 
њазор уштур ганљ њадя ба шумост, агар наёфтанд, ту ба ин њадя 
боз аз худат ду њазор уштур зару сим, молу матоъ ва љавоњирот 
афзуда ба мо мефиристї.  

Бузурљмењр бо корвон ва бо номаву тахтаи нард дар 
бомдод ба роњ афтода, пас аз як моњ вориди Ќаннуљ шуд ва 
паёми шоњаншоњро бо номаи ў ба Рой расонд. 



131 

Рой барои дарёфтани усули нардбозї њафт рўз муњлат 
хоста, дабирон ва барањманони донишманди кишварашро ба 
дарбор хонд.Онњо як њафта: 

Њаме бозљустанд бозии нард, 
Ба рашку ба ному ба нангу набард. 

Рўзи њаштум барањмани калон маъюсу малул ба назди Рой 
омада гуфт: 

– Сару буни ин бозиро њељ кас намедонад. 
Рой ѓамгин ва аз барањманон дилозурда шуд. 
Рўзи нуњум Бузурљмењр назди барањманон омада, аз 

натиљаи корашон љўё шуд. Онњо ба наёфтан ва надонистани 
усули бозї иќрор карданд. Он гоњ Бузурљмењр дар пеши онњо 
тахтаи нардро нињода, гардиши муњрањоро нишон дод: 

Њама мењтарон офарин хонданд,  
Варо мўбади покдин хонданд. 
Зи њар донише з-ў бипурсид Рой, 
Њама посух омад якояк ба љой. 
Хурўше баромад зи донандагон, 
Зи донишпажўњону хонандагон, 
Ки инак, сухангўву донанда мард 
На аз бањри бозиву шатранљу нард! 
Биёвард он гањ шутур ду њазор, 
Њама божи Ќаннуљ карданд бор  
Зи уду зи анбар, зи кофуру зар  
Њам аз љомаву њам зи дурру гуњар,  

Або божи яксола аз пешгоњ 
Фиристод яксар ба даргоњи шоњ. 

 
ГУНАЊКОРИ БЕГУНОЊ 

 Аммо худраъйї ва истибдоди шоњ он чиро, ки бо бисёр 
касон мекард, бо Бузурљмењр њам кард. Боре Кисрои Нўши- 
равон ба шикор рафта, аз сањар то чоштгоњ дар дашт бар 
мешону оњувон тохт. Сипоњиён ва навкаронаш дар пайи сайд 
ба њар сў пароканда шуданд. Кисро ва Бузурљмењр, ки аз барои 
парастории шоњ бо њамроњии ў рафта буду аз вай људо наме-

                                                 

. Бож – бољ, хирољ. 

шуд, барои осудан аз мондагиву гармии њаво дар марѓзоре 
фуруд омаданд.  

Шоњ дар сояи дарахтон, рўйи сабза дароз кашида, сарашро 
ба зонуи Бузурљмењр нињоду хобаш бурд. Донишманд дар 
бозуяш бозубанде аз донањои гавњар дошт, нохост ресмони 
бозубанд канда шуда, донањои гавњар ба замин рехтанд, аккае 
аз њаво фуруд омаду гавњардонањоро якояк чида хўрд. 
Бузурљмењр барои он ки шоњро безобита накунад ва хобашро 
напарронад, аккаро пеш накард, лекин дилаш ба бозубанди 
аздастрафта месўхт. Нўширавон бедор шуда нигоњ кард, 
парастораш лаб ба дандон газида дам намезад, шоњ дар бозуи ў 
бозубандро надида пурсид: 

– Бозубандат куљо шуд? 
Бузурљмењр бар љавобаш як лањза саросема шуд, зеро медо-

нист, ки агар њаќиќати њодисаро гўяд, шоњ бовар накарда, ўро 
ба жожгўйї ва тамасхур гунањкор хоњад кард, пас гуфт: 

– Бозубанд… гум шуд. 
Кисро дар шубња афтод ва аз донишманд гумони бад бурд: 
– Ту, саг, гавњарњоро реза карда дар хўрок андохтиву ба 

ман хўрондї, ту ќасди љони ман дорї! – ногањон бо хашм гуфт 
ў. 

Бо вуљуди бемаънї ва хандаовар будани ин гумони шоњ 
Бузурљмењр ба вай љавоб надод, зеро феъли мавлояшро наѓз 
медонист; дар чунин мавридњо њар як сухан ва эроди мухотиби 
шоњ хашми шоњро шуълавар мекарду бас. 

Сипоњиён ва навкарон аз њар сў гирд омаданд. Кисро дар 
њамон њолати хашмгинї ба зин барнишасту тамоми роњ ба касе 
нигоњ накарда, асп ронд ва сухане нагуфт. Ба пойтахт расида 
фармуд, ки Бузурљмењрро ба зиндон баранд.  

Донишманд муддате дар зиндони торик нишаст. Шоњ ва 
атрофиёнаш аз њоли ў хабардор нашуданд, магар як нафар 
пешхизмати шоњ, ки хеши Бузурљмењр буду гоњ- гоњ аз вай 
хабар мегирифт. Як рўз Бузурљмењр аз вай пурсид: 

– Шоњро чї гуна парасторї мекунї? Оё вай аз парастиши 
ту розист? 

Љавон гуфт: 
– Имрўз, ваќте ки ба дасташ об мерехтам, ба ман бо ќањр 

чунон нигарист, ки ба дилам гуфтам «аљалам расид», дастам 
суст шуда ќариб буд ки обдастамро афтонам. 

Бузурљмењр фармуд: 
– Хез, об биёр! 
Пешхизмат дар обдаста оби гарм овард. Донишманд даст 

шустанї шуд. Љавон обро ба дасти вай кам-кам ва канда-канда 
рехт. Бузурљмењр гуфт: 

– Ин бор ваќти дасту рў шустани шоњ обро наканда нарм- 
нарм рехтан гир. Даме ки вай лабу буруташро мешўяду бо хуш-
бўйњо меорояд, ту њамчунин аз об рехтан даст накаш. 

Пешхизмат бори дигар ба дасти шоњ обро бо гуфтаи 
донишманд рехт. Шоњ пурсид: 

– Ин тавр об рехтанро ба ту кї ёд дод? 
– Бузурљмењр, – гуфт љавон. 
– Рав ба пеши вай, – фармуд Нўширавон, – ва бигў: – Акнун 

ки аз љоњу маќоми баланд фаромадї, устоди бадгавњарон ва 
носазоён шудї? 

Пешхизмат гирён ба назди донишманд рафта сухани шоњро 
ба ў расонд. Бузурљмењр чунин љавоб дод: 

– Њоло љойи ман аз љойи шоњ бењтар аст. 
Љавон ин љавоби донишмандро ба Нўширавон расонда буд, 

ки вай барошуфт ва фармуд Бузурљмењрро ба чоњи торик 
андохтанд. 

Шоњ бори дигар аз пешхизмат пурсид: 
– Он камхирад дар чоњ њолаш чї гуна аст? 
Пешхизмат барои хабар гирифтан аз хеши донишманди худ 

гирён ба сари чоњ рафт ва пурсиши шоњро ба вай расонд. 
Бузурљмењр гуфт: 
– Њоли ман аз њоли шоњ сабуктар аст. 
Шоњ ин љавоби ўро аз забони пешхизматаш шунида, боз 

бадтар барошуфт ва палангвор хашм гирифта фармуд, ки аз 
оњан як танўри танг созанду ба гирдогирдаш аз дарун пайкону 
мехњо нишонанд. Чунин танўр ба зудї сохта шуд, донишманди 
баргаштабахтро ба даруни он андохта, дањони танўрро бо 
тахтаи оњанин мањкам карданд. 

Сипас, Нўширавон пешхизматро бори чањорум ба назди 
асир фиристод, ки аз ў пурсид: – «Акнун дар он пироњани 
оњанини пурмех рўзат чї гуна аст»? 

Шоњ бовар дошт, ки ин бор Бузурљмењр тавба ва зорї 
хоњад кард, аммо вай мубади пурѓурур ва сарафрози худро 

њанўз њам ба хубї нашинохта буд. Бузурљмењр ба вай чунин 
љавоб фиристод: 

– Рўзи ман аз рўзи Нўширавон бењтар аст. 
Нўширавон аз ин љавоби ў ранги рўяш зард шуд, сурх шуд, 

сафед шуд ва, сипас, аз атрофиёнаш як нафар марди ростгўйро 
бо њамроњии љаллод назди донишманд фиристода фармуд:  

– Рав ба он бадбахт бигў: – Агар љавобњои ту маъние ва 
далеле дошта бошанд, баён кун, вагарна љаллод бо теѓи тез 
туро пора- пора мекунад. 

Он мард шитобон рафта амри шоњро ба бандии танўри 
оњанин расонд. Аз танўри сарбаста чунин овоз баромад:  

– На нек пойдор аст ва на бад. Чи бо ганљу тахт ва чи бо 
ранљу сахт. Њама аз ин љањон ноком рахт мебандем. Дар боло 
будан осонтар аст, аз будан дар бими бало. Ман дар балоям, 
вале шоњ њамеша дар бими бало, дар тарси хатару сахтиву 
нокомист: 

Зи сахтї гузар кардан осон бувад,  
Дили тољдорон њаросон бувад. 

Он мард ва љаллод ба даргоњ баргашта, суханони аз дониш-
манди асир шунидаашонро ба шоњ баён карданд. Шоњ пуран-
деш шуд, аз бади рўзгор тарсид ва Бузурљмењрро озод кард. 

 
ДАР ДУРЉ ЧЇ НИЊОН АСТ? 

Замоне бар ин гузашт, Бузурљмењр, ки ганљаш бо ранљаш 
баробар набуд, дар муњтољї мезист. Муњтољї ва андешањои 
шабону рўзон дар асрори сипењру коинот ва маънии њаёту 
мамот ўро барваќт пир карданд. Танаш борик, рўяш пурожанг, 
дилаш танг ва чашмонаш хира шуданд. Шоњ сирри бозубанди 
нопадидгаштаро дигар аз ў напурсид ва ў низ нагуфт, то замоне 

ки аз Рум ба шоњ дурљи асроромез омаду боз ба дониш ва 
фаросати Бузурљмењр эњтиёљ афтод. 

Воќеаи дурљ чунин аст: Як ваќт ќайсари Рум ба шоњаншоњи 
Эрон бо нома ва њадяњо якто дурљи сарбаста фиристод. Дар 
нома навишта буд, ки ба дурљ ва ќуфли он даст назада, чизи дар 
дарунаш бударо ёбанд, ки чист? Он гоњ мо ба шоњаншоњ бољу 
хирољ ва дигар чизњое, ки њадя фиристодани он чизњо ойини 

                                                 

. Дурљ – сандуќчаи  љавоњирот  ва зару  зевар. 

мост, мефиристем ва агар мубадони Эрон нуњуфтаи даруни 
дурљро ёфта натавонанд, шоњаншоњ аз мо бољ талаб накунад ва 
ба кишвари мо лашкар накашад.  

Нўширавон њайрон шуда, аз фиристодаи ќайсар як њафта 
муњлат хост. Дар боргоњаш бо бузургон ва фарзонагон анљуман 
орост. Онњо дурљро ба миёна гузошта, дар андеша фурў 
рафтанд: 

Нигањ кард њар як зи њар борае, 
Ки созад мар он бандро чорае,  
Бар он дурљу ќулфе напайдокалид 
Нигањ кард, дар мўбаде бингарид. 
Зи дониш саросар ба як сў шуданд, 

Ба нодонии хеш хасту шуданд. 

Шоњ аз нотавонии донишмандон ва бузургони кишвараш 
ѓамгин шуд ва ба дилаш гуфт, ки агар Бузурљмењр мебуд, ин 
бандро мекушод. Пас ба Бузурљмењр як асп бо зину абзори 
гаронбањо ва як бадраи пур аз зар фиристода, аз ў хоњиш кард, 
ки биёяд ва барои ранљу азоби кашидааш аз шоњ ба дил кина 
нагирад, зеро:  

Чунин ронд бар сар сипењри баланд,  
Ки омад зи мо бар ту чанде газанд. 

Фиристодаи ў ба Бузурљмењр муаммои дурљи аз Рум расида 
ва муддаои шоњро баён кард. 

Донишманд як шабонарўз нахуфта зиљ дид ва андеша ронд, 
лекин калиди муамморо пайдо накард. Тарсид, ки Нўширавон 
боз ба вай бегуноњ хашм хоњад гирифт. Пагоњї яке аз муба-
донро талабида ба ў гуфт: 

– Ба дарбор њамроњи ман бирав. Чашми ман тира шудааст, 
дар роњ њар касе, ки пеш ояд, ту бипурс, ў чї касест ва номаш 
чист. 

Њар ду баромада равон шуданд. Дар роњ ба зани соњиб-
љамоле бархўрданд. Бузурљмењр ба мубад фармуд, ки аз вай 
пурсад, шўй дорад ё на? Мубад пурсид. Зан љавоб дод, ки шўяш 
њаст ва кўдак дар нуњуфт дорад, яъне дуљон аст.  

                                                 

.  Хасту – иќрор, эътироф. 

Боз пештар рафтанд, аз рў ба рў зани дигаре пайдо шуд. 
Мубад ба ў низ њамон суолро дод. Зан гуфт, ки шўй дорад, 
валекин бача надорад.  

Пас аз андаке дар роњ зани сеюм пеш омад ва пурсанда 
гуфт, ки њаргиз шавњар накардааст ва намехоњад, ки шў рўйи 
ўро бинад. 

Бузурљмењр љавоби он се занро шунида, ба чї андешае рафт 
ва ба дарбор шитофт. Чун ўро ба назди шоњ дароварданд. 
Донишмандро нобино дида, сахт ѓамгин шуд, оњи сарде аз 
љигар кашид ва аз ранљу озори ба вай расонидааш узр хост, 
сипас аз дурљи сарбастаи румї сухан ба миён овард. Бузурљ-
мењр дархост кард, ки бузургон ва донишмандон дар боргоњ яке 
анљуман созанд ва фиристодаи ќайсар низ дар он анљуман 
њозир бошад. Гуфт: 

Ба неруи Яздон, ки андеша дод, 
Равони маро ростї пеша дод, 
Бигўям ба дурљ-андарун њар чї њаст,  
Насоям бар он дурљу он ќуфл даст. 
Агар чашм шуд тира, дил равшан аст, 
Равонро зи дониш њамон љавшан аст. 

Ба фармони шоњ бузургон ва донишмандон анљуман кар-
данд. Фиристодаи румї суханони ќайсарро дар бораи донис-
тани нуњуфтаи дурљ ва бољу хирољ баён кард. Пас аз вай Бузур-
љмењр забон боз намуда, нахуст шоњро дуо кард ва гуфт: 

– Дар даруни дурљ се дона гавњар њаст, яке суфта, дигар 
нимсуфта ва сеюм носуфта. 

Фиристодаи румї калид бароварда ќуфли дурљро кушод. 
Аз он якто њуќќа ва аз даруни њуќќа се дона гавњари 
парниёнпеч баромад, ки њаќиќатан яке суфта, дуюм нимсуфта 
ва сеюм носуфта буд. Њамаи њозирони анљуман Бузурљмењрро 
офарин хонданд ва бар сари вай дурру гавњар ва симу зар 
афшонданд.  

Шоњ аз шодї рухсорааш афрўхта, дањони донишманди 
сењркорро аз дурри хушоб пур кард, лекин њамон дам кори 
гузашта ба ёдаш омада, ба худ печиду рўяш пурожанг шуд: 

Ки бо ў чаро кард чандин љафо  
Аз он пас, к-аз ў дид мењру вафо?  

Анљуман хотима ёфт ва њозирон пароканда шуданд. 
Бузурљмењр чењраи шоњро пажмурда ва дилашро озурда дида, 
ба вай воќеаи бозубанду аккаи гавњархорро баён кард ва: 

– Ин кор шуданї буд, шуд, акнун пушаймонї ва надомат 
суд надорад, – гуфта шоњро тасаллї дод. Зеро он донишманди 
яктои замон ба таќдиру ќисмат эътиќод дошт ва њар чї ба сари 
одамизод ояд, хоњ нек бошад ва хоњ бад, онро аз чархи гардони 
фалак медонист… 

Бузурљмењр дар латифањо ва масалњо, ки дар замони ў баъди 
ў эљод мешуданд, тимсоли зиракї ва хирадмандї гардид. Масали 
зерин агарчи дар «Шоњнома» нест ва шояд баъдњо пайдо шуда 
бошад, дар ин љо овардани он бемавќеъ наменамояд: 

…Нўширавон дар љавонї њамарўза ба базм, айшу нўш ва 
шикор машѓул буда, аз ањволи мамлакат, кори сипоњу амалдо-
рон хабардорї намекардааст. Ва онњо аз бехабарии шоњ 
истифода бурда, аз ањолї хирољи гарон ва ноњаќ ситонида, 
бедодгарї мекарданд. Дар натиља дењќонон хонаву љо, кишту 
боѓњошонро партофта, ба њар тараф мегурехтанд, дењањои 
вайрон, љўйњои хушкида, киштзорони регпахшкарда, боѓу 
бўстонњои љазиргашта сол ба сол зиёда мешудаанд. Аз 
дарбориён ањволро дида тарси шоњи худраъй ба вай арз карда 
наметавонистанд. Онњо бо маслињат назди Бузурљмењр омада 
хоњиш намудаанд, ки вай ба доди мардум бирасад ва коре 
карда Нўширавонро аз њоли табоњи кишвар огоњонад, то вай 
базму шикор ва айшу нўшро як сў монда, ба кори мамлакат 
машѓул шавад. 

Бузурљмењр меандешад, ки ин матлабро ба Нўширавон чї 
тавр фањмонад; шоњи љавон њафтањо дар шикор ва дар фосилаи 
байни шикорњо доим масту ѓарќи айшу нўш аст, сухан ба 
гўшаш намедарояд.  

Боре шоњ ба шикор Бузурљмењрро њамроњ гирифт. Ваќти 
шикор онњо дар як љойи дашт ду селаи бумњоро диданд, ки рў 
ба рў истода, ба забони мурѓонаи худашон бо њам мољаро 
мекарданд. Шоњ ба Бузурљмењр фармуд: 

– Ту забони мурѓонро медонї, бирав, гўш кун, ки бумњо чї 
мољаро доранд? 

Донишманд ба наздики бумњо рафта, чанде «гуфтушу- 
нид»-и онњоро шуниду баргашта ба шоњ гуфт: 

– Бумњо бо њам дар кори арўсу домод гуфтугузор доранд. 
Як села ќавми домод, селаи дигар ќавми арўс будааст. Ќавми 
арўс ба мањри арўс дусад вайрона талаб мекунад, ќавми домод 
њоло фаќат сад вайрона доданист ва ба ќавми арўс мегўяд; 
чанде сабр кунед, ба бахти мо шоњи мамлакат њанўз ѓарќи 
базму айш ва аз кори мамлакат бепарвост, бо ин њол баъди 
ягон сол дар ин сарзамин вайронањо, албатта, дучанду сечанд 
мешаванд ва он гоњ мо ба шумо сад не, балки дусад вайронаи 
дигар медињем. 

Нўширавон чашмонашро калонтар кушода, ба Бузурљмењр 
нигоњ карду пурсид: 

– Рост мегўйї? 
– Охир, ман забони мурѓонро медонам, ба шоњаншоњам 

њаргиз дурўѓ намегўям, – љавоб дод донишманд.  
Гўянд, шоњ ин суханро шунида аз њамон љо сари аспашро 

сўйи шањр гардонд ва аз он баъд айшу нўши мудомро тарк 
карда, ба кори мамлакат ва адлу дод машѓул гардид. 

 
ГУФТОР АНДАР ОВАРДАНИ БАРЗУЙ 

«КАЛИЛА ВА ДИМНА»-РО АЗ ЊИНДУСТОН 

Пизишке буд, пири доно, Барзуй ном ўро. Рўзе ба назди 
Нўширавон омаду гуфт: 

– Эй шоњи донишпазир, ман имрўз дар китоби њиндувон 
хондам, ки дар кўњи Њинд гиёње, њамчун парниёни румї рах-
шон, мерўйидааст. Агар онро чида љавњарашро бигиранду ба 
мурда пошанд, мурда зинда мешудааст. Акнун агар шањрёр 
дастурам дињад, ман ин роњи дуру душворро паймуда, ба он 
диёр меравам ва донишмандони Њиндро ба худ роњнамо 
гирифта, љўёи он гиёњи эъљозкор мешавам.  

– Ин кор ношуданист, – хандид шоњ ва гуфт: – лекин бояд 
озмуд. Ту ба шоњи Њинд Рой нома ва њадяи маро мебарї. Ў ба 
ту роњнамої хоњад кард. 

Пас Барзуй бо корвони њадяњои шоњ ва номаи ў роњи 
Њиндустон пеш гирифт. 

Чун расид, Рой њадяњои шоњи Эронро бо миннатдорї пази-
руфт ва номаи ўро хонда, чандин пизишкони доноро ба ёрии 
донишманди эронї баргумошт, то ўро ба љустуљўйи гиёњи зин-
дагардонандаи мурда роњнамої кунанд. 

Гиёњљўён сањари барваќт баромада, ба кўњ равон шуданд. 
Барзуй бо њамроњии пизишкон: 

Пиёда њама кўњсорон ба пой 
Бипаймуд бо дониши рањнамой, 
Гиёњон зи хушку зи тар баргузид, 
Зи пажмурдаву њар чї рахшанда дид. 

Пас вай он гиёњњоро судаву фушурда љавњарашонро 
гирифта, ба мурдањо пошид, лекин: 

Яке мурда зинда нагашт аз гиё,  
Њамоно, ки суст омад он кимиё. 

Он њама ранљу машаќќати кўњпаймоиву гиёњчинї бењуда 
баромад. Барзуй донист, ки дар китоб кадоме аз муаллифони 
бедониши њиндие чизи набудаеро навишта, боиси саргардонии 
ў шудааст. Аз фиреб хўрдани худ надомат кард ва аз гуфтанаш 
ин суханро ба шоњ ва сафар карданаш ба Њиндустону њадя 
оварданаш ба Рой пушаймон шуд, лекин умедашро аз ёфтани 
гиёњи матлуб тамоман наканда буд. Бинобар ин аз њамроњонаш 
пурсид: 

– Аз шумо донотар дар ин кишвар кист? 
Онњо љавоб доданд, ки : 
– Донишманди куњансоле њаст, вай њам ба сол ва њам ба 

хирад аз мо мењтар ва аз њар мењтаре ба дониш бењтар аст. 
– Маро сўйи ў рањнамої кунед, – хоњиш кард Барзуй. 
Ўро назди он донишманд бурданд. 

Чу наздики ў шуд сухангўй мард,  
Њама ранљњо назди ў ёд кард: 
Зи кори набишта, ки омад падид, 
Суханњо, ки аз кордонон шунид. 

Пири доно: 
 Зи њар донише пеши ў ёд кард… 

Ва гуфт: 
– Мо њам он китобро хонда, дар љустуљўйи гиёњ шудем, 

лекин ба љуз ранљу нокомї чизе падид наёмад, то фањмидем, ки 
гиёњ рамзи донишманд аст, кўњ рамзи дониш ва мурда – рамзи 
марди бедониш. Мардро дониш зинда медорад ва роњнамои 
дониш китоби «Калила ва Димна» аст. Ту агар он китобро 
љўйї, дар хазинаи шоњи Њинд меёбї: 

Чу бишнид Барзуй, аз он шод гашт, 
Њама ранљ бар чашми ў бод гашт, 
Бар ў офарин карду шуд назди шоњ, 
Ба кирдори оташ бипаймуда роњ. 
 

Омаду ба Рой гуфт: 
– Эй шоњи сарафроз, то Њинд бошад, ту бар љой бошї. 

Китобе будааст, роњнамои дониш, ки онро ба њиндї «Калила ва 
Димна» мегуфтаанд ва он дар ганљинаи ту сар ба муњр 
хуфтааст. Ту ба ганљури худ фармой, ки он китобро бар ман 
супорад. 

Рой аз хоњиши ў ба танг омад ва гуфт: 
– То имрўз касе аз мо љўёи «Калила ва Димна» нашуда буд. 

Лекин шоњаншоњ Нўширавон агар аз ман љон бихоњад, 
љонамро барояш дареѓ намедорам. Мефармоям, китобро ба ту 
меоранд, фаќат ба ин шарт, ки ту онро дар пеши мо мехонї. 

Барзуй шартро ќабул кард. Ганљури Рой «Калила ва 
Димна»-ро овард ва Барзуй ба хондани он сар кард. Њар як 
дурдонаи маъниро, ки аз китоб мехонд, ба хотираш месупурд. 
Њар бор, ки ба шоњаншоњ нома мефиристод, пинњонї чизеро аз 
«Калила ва Димна» дар нома менавишт. Ба њамин тарз он 
китоб рафта-рафта пурра ба Нўширавон расид.  

Охирин дурдонаи маонї бо нома ба Эрон рафта буд, ки 
Барзуй аз шоњи Њинд иљозати бозгаштан хост. Рой ўро њадяњо 
дода ба роњ гуселонид. Хирадманд тандурусту шод ба Мадоин 
расида, он чї дар Њинд дидаву шунида ва карда буд, њамаро ба 
Нўширавон наќл кард. 

Шоњ ўро бисёр навохт ва гуфт: 
– Эй писандида мард! «Калила ва Димна» равони маро 

тозакард. Ту акнун аз ганљур калидро бигиру аз ганљинаи мо 
њар чї  
дилат хоњад, бардор!  

Барзуй ба ганљина даромада, на ба зар нигоњ кард ва на ба 
гавњар, балки фаќат як даст љомаи шоњро гирифта пўшиду 
бадар рафт. Ба боргоњ омад, Кисро пурсид: 

– Эй ранљдида, чаро аз ганљина бе зару гавњари шоњвор 
рафтї? Охир, касе, киранљкашид, сазовори ганљ аст! 

Барзуй посух дод: 

– Эй тољи ту бартар аз чарху моњ! Њар кї пўшиши шоњ ёфт, 
ба тахти бузургї роњ ёфт. Дигар ин ки њар гоњ мардумон маро 
дар љомаишањрёр бинанд, дили бадхоњонам аз рашк танг ва 
рухи дўстонам аз шодї бообуранг хоњад шуд… Акнун, эй 
шањрёр! Аз ту як хоњиш дорам: Бузурљмењрро фармой, ки 
«Калила ва Димна»-ро ба забони мо гардонида, китоб созаду 
дар боби нахустини он номи маро ёд карда нависад, ки он аз 
Барзуй ёдгор аст, то ки баъд аз маргам ранљи ман аз љањониён 
пўшида намонад. 

– Ин орзу бузург ва ба андозаи хизмати туст, – гуфт Нўши-
равон ва Бузурљмењрро фармуд, ки хоњиши Барзуйро ба љо 
орад. 

Пас Бузурљмењр «Калила ва Димна»-ро ба забони пањлавии 
эронї гардонида китоб кард, ки он дар ганљинаи шоњон 
арљманд нигоњ дошта мешуд. Дар замони Маъмун халифа22 
китобро аз пањлавї ба арабї тарљима карданд. Фирдавсї боз 
мегўяд: 

– То замони Наср23 «Калила ва Димна»-ро ба арабї 
мехонданд (забони пањлавии эронї фаромўш шуда буд - С.У.) 
ва, сипас, вай бо фармоиши Абулфазл24 ба забони форсии дарї 
тарљима карда шуд; онро хонанда ба Рўдакии нобино хонд ва 
шоир ба шеър гардонида, китоби мансурро манзум кард. 

Бипайваст гўё парогандаро, 
Бисуфт инчунин дурри огандаро25 
Бар он к-ў сухан донад, ороиш аст, 
Чу нодон бувад, љойи бахшоиш аст. 

Якчанд панди Фирдавсї, ки аз забони Бузурљмењр гуфта-
аст: 

Њар он кас, ки маѓзаш бувад бошитоб, 
Фаровонсухан бошаду дерёб. 

Чу гуфтори бењуда бисёр гашт,  
Сухангўй дар мардумон хор гашт. 

                                                 
22

. Маъмун –халифаи аббосї  дар солњои 813–833 милодї. 
23

. Наср ибни Ањмади Сомонї –амири Мовароуннањр ва Хуросон дар  
солњои 914 – 943 милодї. 
24

. Абулфазли  Балъамї – вазири Наср ибни Ањмади Сомонї. 
25

. Оганда – ин љо ба маънои пуртароват, зебо. 



142 

Зи неру бувад мардро ростї,  
Зи сустї дурўѓ ояду костї. 

Зи дониш чу љони туро моя нест,  
Бењ аз хомушї њељ пероя нест. 

Тавонгар бувад, њар киро оз нест,26 
Хунук27 он касе, к-озаш анбоз нест.  

Мудоро хирадро бародар бувад,  
Хирад бар сари љон чу афсар бувад. 

Чу доно туро душмани љон бувад, 
Бењ аз дўстмарде, ки нодон бувад. 

Ба омўхтан чун фурўтан шавї, 
Суханро зи донандагон бишнавї. 

Њар он кас ки дониш фаромўш кунад, 
Забонро зи гуфтор хомўш кунад. 

Магў он сухан, к-андар он суд нест,  
К-аз он оташат бањра љуз дуд нест. 

Фурўтан бувад, њар кї доно бувад,  
Ба дониш бузургу тавоно бувад.  

Бипарњез, аз њар чї нокарданист,  
Маёзор онро, ки н-озурданист. 

Фурўтан бувад, њар кї дорад хирад,  
Сипењраш њаме дар хирад парварад. 

Чу пурсанд пурсандагон аз њунар, 
Нашояд, ки посух дињї аз гуњар.28 

Њар он кас, ки љўяд ба худ бартарї, 
Њунарњо бибояд бад-ин доварї.29 

Чу кўшиш наёрад тани зўрманд,  
Наёрад сари орзуњо ба банд. 

Чу кўшиш зи андоза андаргузашт, 

                                                 
26.Оз – њирс, тамаъ, њавою њавас. 
27.Хунук – хушбахт. 
28.Гуњар (гавњар) – ин љо ба маънии зот, насаб. 
29.Доварї – даъво. 

Чунон дон, ки кўшанда навмед гашт. 

 

Супорї ба донои гўянда гўш,  
Ба тан тўша ёбї, ба дил рою њуш. 

Ба дониш бувад љону дилро фурўѓ, 
Нигар то нагардї ба гирди дурўѓ. 

Сухангўй чун баркушояд сухун,  
Бимон, то бигўяд, ту тундї макун. 

Зи гуфтори доно тавоно шавї, 
Бигўйї бар он сон, к-аз ў бишнавї. 

Зи дониш дари бениёзї биљўй,  
Агарчанд сахтит ояд ба рўй. 

Забонро чу бо дил бувад ростї,  
Бибандад зи њар сў дари костї. 

Агар нарм гўяд забони касе, 
Дуруштї ба гўшаш наёяд басе. 

Бидон, к-аз забон аст мардум ба ранљ, 
Чу ранљаш нахоњї, суханро бисанљ.  

Зи шодї, ки фарљоми он ѓам бувад, 
Хирадмандро ози ў кам бувад. 

Таносоиву коњилї30дур кун, 
Бикўшу зи ранљи танат сур кун. 

Ки андар љањон суд бе ранљ нест, 
Њам онро, ки коњил бувад, ганљ нест. 

Чу коњил бувад марди барно ба кор, 
Аз ў сер гардад дили рўзгор. 

Тануманд, к-ўро хирад ёр нест,  
Ба гетї кас ўро харидор нест. 

Њамон дўстї бо касе кун баланд,  
Ки бошад ба сахтї туро ёрманд. 

Магард эљ гуна ба гирди бадї,  
Ба некї биёрой, агар бихрадї. 

                                                 
30

. Коњилї – танбалї. 

ДОСТОНИ АРДАШЕРИ БОБАКОН 

Овардаанд, ки пас аз рўзгори Искандар дар Эронзамин 
дусад сол подшоњ набудааст. Аз авлоди њукмдорони пешин 
ононе, ки далеру саркаш будаанд, дар гўшаву канорњо порае 
сарзаминро ба даст дароварда њукмронї мекардаанд, ки онро 
мулуки тавоиф меномидаанд. Оќибат Ашк номе аз нажоди шоњ 
Ќубод тољи подшоњї бар сар гузошт ва аз замони вай силсилаи 
подшоњони ашконї оѓоз ёфт. 

Аз ин силсила шоњ Ардавон – пойтахти давлаташ – шањри 
Рай буд ва ў ба Шерозу Исфањон низ њукм меронд, аз љониби 
вай Бобак номе амири Истахр буд. 

 
ШОЊЗОДАИ ЧЎПОН 

Бобак чўпоне дошт, Сосон ном. Амир шабе дар хоб 
мебинад, ки Сосон савори фили жаён ва яке теѓи њиндї дар даст 
ба роњ мерафтаасту роњгузарон њама ба вай таъзим мекардаанд. 
Шаби дигар Бобак бо сари пурандеша хуфт ва ба хоб дид, ки 
муѓи оташпараст дар се миљмар оташ оварда ба назди Сосон 
гузошт, дар њар се миљмар уд месўхт ва оташ фурўзон буд.  

Амир хобгузоронро ба даргоњ хонда, хобњои дидаашро ба 
онњо баён кард ва пурсид. Онњо хоби ўро чунин гузориш 
карданд: – «Он касе, ки ту ўро дар хоб дидї, аз нажоди шоњон 
аст, аз вай писаре ба дунё меояд ва шоњ мешавад». 

Бобак аз ин сухан шод гашт ва ба Сосони чўпон кас 
фиристод, Сосон рўзи бўрони зимистон ба танаш пўстини 
барфолуд ва дилаш бимнок аз он, ки мабодо амир ба ваљње бар 
вай хашм гирифта бошад, ба даргоњ њозир гардид. 

Бобак ўро бо мењрубониву навозиши ѓайричашмдошт дар 
наздики худ нишонд ва хонаро аз мањрамону хизматгорон холї 
намуда, аз нажоду насаби чўпонаш пурсон шуд. Сосон аввал 
хавф бурда, посух надод ва сабаби хавф бурданаш ин буд, ки 
мулуки тавоиф авлоди шоњони пешинро, агар ёбанд, зинда 
намегузоштанд, ки мабодо даъвои подшоњї намояд ва Сосон аз 
нажоди шоњон буд. Чун амир бо исрор пурсуков кард, чўпон 
гуфт: 

– Эй амир, агар ба љонам зинњор дињї ва паймон кунї, ки 
ба ман на дар ошкоро ва на дар нињон бадї нахоњї кард, ман 
зоту насабамро, чунон ки њаст, ба ту мегўям. 

Бобак савганд хўрд, ки ў на фаќат бадї нахоњад кард, балки 
ўро арљманд ва шодондил хоњад дошт.  

Он гоњ чўпон гуфт: 
– Эй амир, бидон, ки ман фарзанди Сосонам, аз насли шоњ 

Бањман – Ардашер писари Исфандёри Рўйинтан. 
Вай рост гуфта буд. 
Ардашери якум – Бањмани Исфандёр писаре дошт, Сосон 

ном. Он гоњ, ки Ардашер духтари худ Њумойро ба занї гирифту 
баъд аз сари худаш подшоњиро ба Њумой ва фарзанди аз вай 
таваллудшуда васият кард. Сосон аз ин васияти падар норозї 
ва дилозурда шуда, аз пойтахт бадар рафт. 

Се рўзу ду шаб ба сони паланг роњ паймуда, ба Нишопур 
расид ва дар он љо духтареро аз хонаводаи бузургон ба занї 
гирифт; аз он зан писаре зода шуд, ин писарро њам Сосон ном 
карданд ва њамин тавр авлоди наринаи Сосони Бањман то 
чањор пушт номњошон Сосон гузошта мешуд. Ин Сосонњо аз 
тарси љон нажодашонро пинњон карда, дар гумномиву бенавої 
мезистанд ва чўпонї ё сорбонї мекарданд. Сосони чањорум 
замоне пас аз саргардониву оворагињо дар дашт бо чўпонњои 
амири Истахр вохўрда, аз сарчўпон хоњиш кард, ки ўро ба 
муздурї ќабул намояд. Вай ќабул кард ва Сосон «бо ранљи 
рўзону шабон» муддате гўсфанд пойид. Чун ин чўпони 
боѓайрат ба амир писанд омад, амир ўро сарчўпони рамањои 
худ таъйин кард. 

…Бобаки рањмдил сухани Сосонро шунид ва аз зоту насаби 
олии вай огоњ шуда, ба њоли кунунии чўпони шоњнажод гирист, 
ўро ба гармоба фиристод. Пўшоки нави хусравониаш фармуд, 
аспи хушзоте бо олоти пањлавонї ба ў бахшид, барояш дар 
кохи шоиста љойгоњ сохта, ба хизматаш ѓуломону канизон 
баргумошт ва духтари худро ба ў ба занї дод. 

Пас аз нуњ моњ духтари амир аз Сосон писаре чун мењри 
тобон зоид. Кўдак ба бобокалонаш Ардашери якум – Бањмани 
Исфандёр монанд буд, бинобар ин номашро Ардашер гузош-
танд. Дере нагузашт, ки Сосон вафот кард, кўдакро бобояш ба 
тарбияи худ гирифт. Вай Ардашерро аз хурдсолї фарњанг ва 
њунарњои пањлавониву љанговарї омўзонда, калон кард, ба воя 
расонд. Мардумон љавонро ба номи бобояш Ардашери 
Бобакон меномиданд: 

Пас огоњї омад суйи Ардавон 
Зи фарњангу аз дониши он љавон, 
Ки шери жаён аст њангоми разм, 

Ба Ноњид монад њаме рўзи базм. 
 

Шоњ Ардавон ба ноиби истахрии худ Бобак нома навишта, 
набераи љавонпањлавони ўро ба даргоњаш талабид: 

 

Шунидам, ки фарзанди ту Ардашер 
Саворест бодонишу ёдгир. 
Чу нома бихонї, њам андар замон 
Фиристаш ба наздики ман шодмон. 
Зи боистањо31 бениёзаш кунам, 
Миёни ялон сарфарозаш кунам. 
 

Бобак њарчанд, ки аз набераи арљмандаш људо шудан 
намехост, лекин аз итоат ба фармони шоњи худ дигар 
рахтигурез надошт, ночор љавонро ба Рай равона кард ва ба 
Ардавон навишт ки: 

…инак дилу дидаро, 
Диловар љавони писандидаро 
Фиристодаму низ додам-ш панд, 
Чу ояд бад-он боргоњи баланд, 
Ту он кун, ки аз расми шоњон сазад, 
Набояд, ки боде ба вай барвазад. 

Ардашер аз шоњ мењрубонї дид. Ардавон ўро њамчун 
фарзанди худ арљманд медошт, бе вай хўрок намехўрд ва май 
наменўшид, ба сайругашт ва шикор низ ўро доим њамроњ 
мегирифт. 

Лекин мењрубонии шоњ ба Ардашери љавони боњунар дер 
накашид ва боре дар сари як воќеа он мењрубонї ба хашм 
табдил ёфт. 

 
 

                                                 

. Ноњид – ситораи Зуњра. 

31
. Чизњои  даркорї, лавозимот. 

ХАШМИ АРДАВОН 

Ардавон бо чањор писари худ ва бо Ардашер ба шикор 
рафта буд, дар шикоргоњ аз дур галаи гўрон падидор гашт. 
Шоњ ва њамрикобонаш сўйи гала асп барангехтанд. Ардашер 
пешопеши њама метохт, чун ба галаи гўрони гурезон наздик 
шуданд, Ардашер аз камон тире андохт, тираш наррагўреро 
афтонд. Шоњ њамон дам ба сари сайд даррасид ва дид, ки тир 
ба рони гўр халидааст, ба тирандоз офарин хонд ва гуфт: 

– Оне, ки бо як тир ин гўрро афтондааст, дасташ њаргиз 
дардро мабинад! 

Ардашери Бобак гуфт: 
– Гўрро тири ман афтонд. 
Писари Ардавон гуфт: 
– Гўрро ман афтондам ва акнун љуфти вайро мељўям. 
Ардашер ба ў љавоб дод, ки: 
– Мардро дурўѓ гуфтан гуноњ аст. Дашт фарох аст, гўр 

бисёр, ку монанди ин гўр яке дигарро њам зада афтон, то 
њунари тирандозиат маълум шавад. 

Шоњзода мулзам шуд, сурх шуд, мададхоњона ба падараш 
нигарист. Ардавон барошуфта ба Ардашер бонг зад: 

– Ин чї густохист, ки фарзанди маро дурўѓгўй мекунї, аз 
вай бартару баландтар будан мехоњї?! Ин гуноњи ман аст, ки 
туро парвардам, бо худам туро ба шикор мебарам ва дар 
базмњо ба пањлуям менишонам.  

Сипас, шоњ амр кард: – Аз имрўз ту ба охури аспони ман 
солорї. Бирав аспони тозии маро бипой ва ба худ дар саисхона 
љойгоњ бисоз! 

Ардашер озурдаву гирён ба саисхона рафт ва нигањбони 
аспони амир шуд. Ба бобояш Бобак нома навишта, сабаби 
хашм гирифтани Ардавонро баён ва арзи њол намуд. 

Бобак номаро хонда ѓамгин шуд, аммо ин сирро ба касе 
ошкор нанамуд. Аз навкаронаш якеро бар уштур нишонда, ба 
Рай равона карду бо вай ба Ардашер нома ва дањ њазор динор 
фиристод, дар нома ўро сарзаниш кард: 

Ки эй камхирад, наврасида љавон! 
Чу рафтї ба нахчир бо Ардавон, 
Чаро тохтї пеши фарзанди ўй? 
Ту аз чокаронї, на пайванди ўй! 



148 

Накард ў ба ту њељ гуна бадї, 

Ки худ кардаї ту зи нобихрадї. 
Кунун кому хушнудии ў биљўй, 
Магардон зи фармони ў њеч рўй. 

 
ИШЌИ ГУЛНОР 

Ардашер номаи бобояшро хонда дилтанг шуд ва ба љойи 
ин ки ризову хушнудии Ардавонро љўяд, дар наздикии саисхона 
ба худ љойгоње сохт, ки беш аз сазовории саис буд, ва он 
љойгоњро бо густурданињо орост, њар гуна хўрданиву 
нўшиданиро муњайё сохта, ба айшу нўш машѓул гардид: 

Шабу рўз хўрдан будї кори ўй, 
Маю руду ромишгарон ёри ўй. 

Дар наздикии љойгоњи ў кохи баланди шоњонае воќеъ буда 
ва дар он кох канизи шоњ мезист: 

Ки Гулнор буд номи он моњрўй, 
Нигоре пур аз гавњару рангу бўй… 

Ва ин Гулнор њам мањбуба ва њам ганљури шоњ буд. 
Ардавон ўро аз љон дўсттар дошт. 

Рўзе аз рўзњо каниз овози суруду наѓмаро шунида, ба бом 
баромад ва Ардашерро дид, ки дар базм нишаста буд, љавони 
хушлиќо дили ўро бурд. Ардашер њам ўро дид, дуяшон бо 
нигоњи маънидору табассумњои ширин ба њам изњори майл 
намуданд. 

Чун рўз ба шаб наздик ва њаво торик шуд, Гулнори дилбох-
таи беќарор каманде оварду ба кунгураи девори кох баст ва бо 
он каманд ба густохї аз кох фуруд омад: 

Чу омад хиромон бари Ардашер  
Пур аз гавњару бўйи мушку абир, 
Нигањ кард барно бад-он хубрўй, 
Бад-он мўю он рўю он рангу бўй. 
Бад-он моњ гуфт: – «Аз куљо хостї, 
Ки пурѓам диламро биёростї?» 
Чунин дод посух, ки: – «Ман бандаам, 
Дилу љон зи мењри ту огандаам. 

                                                 

. Нобихрадї – бехирадї, беаќлї. 

Дилором ганљури шоњ Ардавон, 
Ки аз ман бувад шоду равшанравон. 
Биёям, чу хоњї, ба наздики ту, 
Дурахшон кунам рўзи торики ту». 
Аз ў шодмон шуд дили Ардашер, 
Ба дидори он дилбари дилпазир. 

Ин дидору висол бар он анљомид, ки њар ду ошиќи шайдои 
якдигар шуданд ва аз он пас њар гоњ пинњонї бо њам мулоќот 
мекарданд. 

 
ФИРОР АЗ ДАРБОР 

Дар ин миён амир Бобак вафот кард. Ардашер умедвор 
шуд, ки шоњ Ардавон аморати Порсро, ки марказаш Истахр 
буд, ба вай хоњад дод, лекин шоњ онро ба писари калонии худ 
дод. Амири нав бо дабдаба дар сари лашкар, дар зери ѓавѓои 
дуњулу карнайњо ба Порс равон шуд. Љањон ба чашми 
Ардашери ноком торик гашт. Вай аз Ардавон дил канда, аз 
даргоњи ў роњи гурез мељуст. 

Гулнор, ки аз рози дили ошиќи худ огоњ буд, ба ў гуфт: 
– Акнун, то зиндаам, маро аз ту људої нест. Њар љо ки равї, 

њамроњат меравам, њар чї диданї бошад, бо ту мебинам, њар чї 
ба сарат ояд, хоњ нек бошад ва хоњ бад, ман дар он шарики 
туям. 

 Ардашер рўзи гурехтанашро ба фардо муќаррар кард: 

Канизак биёмад ба айвони хеш, 
Ба каф барнињода сару љони хеш. 
Чу шуд рўйи гетї зи хуршед зард, 
Ба њам андаромад шаби лољвард. 
Канизак дари ганљњо боз кард, 
Зи њар гавњаре љустан оѓоз кард. 
Зи ёќуту аз гавњари шоњвор, 
Зи динор чандон ки будаш ба кор. 
Биёмад ба љое, ки будаш нишаст, 
Бад- он хона бинњод гавњар ба даст. 
Њамебуд аз он кор бо ранљу дард, 
Зи њар гуна андешањо ёд кард. 
Ки то чун гурезад зи шоњ Ардавон? 
Чї гуна шавад кори ў бо љавон? 

Шаб даромад, Ардавон ба хоб рафт ва хобаш бурд, айвон 
ва сањни кох аз одам холї шуд ва он гоњ Гулнор гавњару 
динорњоро бардошта, ба ањволи пешин аз кох фуромада, назди 
Ардашер шитофт. 

Ардашер ду аспи роњворро зин кард, ба тан хафтони љангї 
пўшид ва ба даст теѓи зањробдодаро гирифт. Дуяшон 
хўрљинњои пур аз гавњару динорро бар пушти аспњо бастанду 
савора роњи Порсро пеш гирифтанд. 

 
ТАЪЌИБ 

Он пагоњ Ардавон аз соати муќаррарї дертар аз хоб бедор 
шуда, Гулнорро дар сари болинаш надид. Дар интизории ў боз 
чанде барнахоста бо чашми кушод хобид, лекин канизак пайдо 
нашуд. Одатан Гулнор сањари барваќт ба хобгоњи Ардавон 
даромада, ўро бедор мекард, то вай наояд, шоњ бедор намешуд 
ва агар бедор шуда бошад, аз бистар барнамехост. 

Дар интизории баромадани шоњ навкарон, хизматгорон 
боргоњро ороста карда, сипоњиён бар дари кох саф кашида 

буданд, солори бор омада ба шоњ хабар дод, ки сарони сипоњ 
ва бузургони кишвар ба даргоњ њозир ва мунтазири ќабуланд. 
Шоњ аз мањрамон пурсид: 

– Чаро Гулнор ба болини ман наёмад? Ё балки аз ман 
озурда шудааст? 

Дабири калон саросемаву ошуфтањол ба хобгоњи ў ворид 
шуда ба арз расонд, ки: 

– Шањрёро, Гулнор шаб бо Ардашер гурехтааст. Аспони 

номдори шоњ – сиёњтуруќ ва хинги  бодпойро бурдаанд. 
Аз ин хабари ногањонї дили Ардавон аз љояш баромад. Вай 

њамон дам аз хобгоњаш берун љаст, ба сањни кох баромад, 
фармуд фавран аспи бўрро зин зада оварданд. Вай савор шуда 
шитобон аз кох бадар рафт ва сипоњи фаровоне савора бо 
сардории вазир аз ќафояш. 

                                                 
.Солори бор – вакили  ташрифот, мураттиби маљлиси  ќабули 
подшоњ. 
. Хинг – аспи  сафеду хокистаранг. 

Таъќиби гурезањо сар шуд. Дар роњ мисли ин ки аз байни 
оташ мегузашта бошанд, аспонро чорнаъл медавонданд. Ба њар 
дења, ки мерасиданд, аз мардумон мепурсиданд: 

– Шаб садои суми аспонро нашунидед? Оё ду кас, яке 
савори хинг, дигар савори аспи сиёњ, аз ин љо нагузаштанд? 

Дар як дења дењќоне гуфт:  
– Оре, ду савор гузаштанд. Аз думболи онњо як меши кўњї 

медавид. 
Ардавон бо тааљљуб аз вазир пурсид: 
– Меши кўњї аз думболашон медавид? Яъне чї? 
Вазир посух дод, ки: 
– Меш аломати фарри шоњї ва нишони некахтарии 

Ардашер аст. 
Шоњ абрувон ба њам кашид, андешаманд шуд, фуруд омад 

ва хўрок хўрда, соате дам гирифту боз ба роњ афтод. 
Шоњу вазир пеш-пеш, сипоњиён аз ќафо дар пайи гурезањо 

асп медавонданд: 

 

Љавон бо канизак чу боди дамон 
Напардохт аз тохтан як замон. 
Киро ёр бошад сипењри баланд, 
Бар ў-бар зи душман наёяд газанд.  
 

 Нињоят њар ду аз тохтан монда шуданд, дар сари чашмае 
хостанд фуруд оянду дам гиранд, лекин њамон дам дар обгир ду 
марди љавон пайдо шуда, аз дуртар ба онњо овоз доданд. 

– Нафароед, ки аз коми аждањо растед, акнун истодан 
нашояд, инонро сар дињеду равон шавед! 

Ардашер ва Гулнор кї будани гўяндагонро надонистанд, 
лекин пас аз ин гуфтор рикобашон гарон ва инони аспњошон 
сабук гашт, онњо нафаромада пеш рафтанд. 

Дар ин миён шоњ бодилу љони тира беист метохт.  
Офтоби сўзон аз ќиём гузашта буд, ки вай ба шањристоне 

расид, мардумони бисёре ба истиќболаш омаданд, вай аз онњо 
пурсид: 

– Оё ду савор аз ин љо нагузаштанд? 
Аз шањриён яке љавоб дод, ки: 

– Дирўз њангоми ѓуруби офтоб ду савор гузаштанд, ки 
саропо гардолуд, хастањол буданд ва лабу дањонашон бояд аз 
ташнагї бошад, ки тирагун гашта буд. Аљиб ин ки як меши 
кўњї, ки монандашро њаргиз надида будем аз дунболи саворон 
давон-давон мерафт, нињоят хушандом: 

 

Чу симурѓ болу чу товус дум, 
Чу Рахши диловар сару гўшу сум. 
Ба ранг арѓувону ба так тундбод, 

Надорад бад-он сон касе ѓурм ёд.  
 

Ардавон боз асп ба роњ афканданї буд, ки вазираш ўро 
нигоњ дошт ва гуфт: 

– Эй шањрёр, акнун кор ранги дигар гирифт, бахти Арда-
шер аз думболаш афтодааст, акнун аз пайи ў тохтан суд надо-
рад. Ба писарат Бањман – амири Порс бинавис ва бифармой. – 
Пеш аз он ки Ардашер аз меш шир дўшад, писарат ўро ёбаду 
дастгир кунад. 

Ардашер ин сухани вазирашро шунида, бењудагии тохту 
тозашро фањмид ва ночор барои дам гирифтан хомўшона дар 
шањристон фуруд омад.Сањари дигар вай бо сипоњ ба роњи 
омадааш аќиб гашта, дар тирашаб бо дили сиёњу ранги зард 
вориди Рай шуд.Ба боргоњи худ даромада, дабирро талабиду ба 
номи писараш – амири Порс нома нависонд: 

 

Чунон шуд32 зи болини мо Ардашер, 
К-аз он сон нарафт аз камон њеч тир. 
Суйи Порс омад, биљўяш нињон, 
Магўй ин сухан бо кас андар љањон. 
 

Аз дигар сў Ардашер ва Гулнор ба бањр – ба халиљи Порс 
расиданд. Маллоњи33 пире ба расми ѓарибнавозї онњоро ба 
кулбаи худ бурда, мењмон кард. 

 

                                                 

.Ѓурм – меши кўњї. 

32
Шуд – ба маънии рафт. 

33
Маллоњ – киштирон, киштибон. 

АРДАШЕР ДАР ПОРС 

Ардашер бо мизбон дар гуфтугў шуда, аз Рай фирор кар-
дани худро маълум намуд. Маллоњи љањондида ба шукўњи чењ-
раву андоми босалобати љавон мулоњиза намуда донист, ки вай 
шоњнажод аст. Љавон номи худро гуфта буд, ки пирамард 
гашта пурсид: 

– Ардашер? Ардашери Бобакон? 
– Оре, – тасдиќ кард љавон. 
Маллоњ аз мењмони олитабораш ба ду-се нафар дўстони худ 

сухан гуфта буд, ки хабари ба Порс омадани Ардашери 
Бобакан аз нажоди шоњ Бањмани Исфандёр ва Гуштоспшоњ бо 
тезии бод дар атрофу акноф пањн шуд. Њар кї дар Истахр аз 
авлоди Бобак буд, ба назди вай шитофт, дигар њар кї аз насли 
Доро буд, аз њар кишвар ба хизматаш омад; аз кўњистонњо, 
љазирањо, дарањо мардумоне, ки аз љабру зулми шоњ Ардавон 
ва дастнишондањои ў ба љон расида буданд, ба Ардашери 
Бобакон гирд омаданд, аз шањрњо мубадон, донишмандон 
назди вай анљуман намуданд. 

Ардашер ба он издињоми халќ чунин хитобат кард: 
– «Эй номдорони равшанравон! Аз шумо касе нест ки надо-

над, ки Искандар дар кишвари мо чињо кард. Вай бо зўроварию 
хунрезиву бедодгарї сарзамини моро гирифта, њамаи ниёгони 
моро якљоя кушт, њамаи шањру вилоятњоро ба дастнишон-
дагони ситамгори худ супурд, ки шоњ Ардавони бедодгар аз 
шумори пасмондагони онњост. Ман, ки аз насли Исфандёри 
Рўйинтан, аз нажоди Гуштоспшоњ мебошам, Ардавон чаро 
шањрёр бошад? Мо ўро намехоњем. Агар шумо ба ман ёрї 
кунед, ман ўро аз тахти ба ноњаќ ишѓолкардааш сарнагун 
мекунам»: 

 

Њар он кас, ки буд андар он анљуман,  
Зи шамшерзан марду аз ройзан,  
Чу овоз бишнид, бар пой хост, 
Њама рози дил бозгуфтанд рост, 
Ки њар кас, ки њастем бобакнажод, 
Ба дидори чењри ту гаштем шод. 
Ба дигар, ки њастем сосониён, 
Бибандем кинро камар бар миён. 

Тану љони мо сар ба сар пеши туст, 
Ѓаму шодмонї ба кам-беши туст. 
Ба ду гавњар аз њар касе бењтарї, 

Сазад бар ту шоњиву кундоварї. 
Ба фармони ту кўњ њомун кунем, 
Ба теѓ оби дарё њама хун кунем. 
 

Пас аз он љањонљўйи љавон лашкари фаровон гирд оварда 
бо Ардавон ва њокимони вай љангњо кард, бар амири Порс ва, 
сипас, бар шоњ Ардавон њам зафар ёфт, Ардавон дар љанг 
кушта шуд ва Ардашери Бобакон бар тахт нишаст. Чињил солу 
ду моњ подшоњї кард. Аз вай силсилаи Сосониён – подшоњии 
авлоди Сосон оѓоз ёфт, ки чањорсаду бисту панљ сол салтанат 
карданд, то он ки дар соли 651 милодї дар замони халифагии 
Умар бинни Хаттоб њуљуми арабњо ба подшоњии онон хотима 
дод. 
 

ДОСТОНИ «БАЊРОМИ ГЎР» 
 
Шоњ Яздгирди Барзагар писаре ёфт, номашро Бањром 

гузошт. Ба ситорашиносон фармуд, ки толеи кўдакро бинанд, 
онњо бо устурлобба ситорањо нигоњ карданд ва китоби пан-
љуми румиёнро диданду толеи шоњзодаро нек ёфтанд. Ба шоњ 
гуфтанд: – «Сайёрањо ба писарат мењр доранд, ў подшоњи њафт 
кишвар хоњад шуд». 

Шоњ шодї кард, аммо вазираш, мубадон ва сипоњдоронаш 
шод набуданд, метарсиданд, ки кўдак хоњу нохоњ хўйи пада-
рашро гирифта, монанди ў бедодгар хоњад шуд. Яздгирд шоњи 
ситамгари берањме, бадхашми хунхоре буд, аз истибдоди ў 
њамаи хосу ом ба дод омада буданд. 

Вазир ва мубадон дар хилват бо њам машварат намуда, ба 
чунин ќарор омаданд, ки њар навъ карда шоњзодаро бояд аз 
падараш дур нигоњ дошт. Бигузор ўро дар љое дуртар аз 
дарбор, доноёну њунарварон, тарбия кунанд. 

Бо њамин маслињат онњо пеши шоњ рафтанд ва гуфтанд: 

                                                 

. Кундоварї – љанговарї. 

– Модом ки шоњзодаи некахтар подшоњи њафт кишвар 
хоњад шуд, ў бояд ба дасти устодони номдор парваронда 
шавад, то донишу њунарњо, ки лозими шоњонанд, ёд гирад. 

Маслињаташон ба шоњ маъќул афтод. Ў зуд ба Рум, Њинду 
Чин, Арабистон ба суроѓи ањли донишу њунар касони худро 
фиристод. 

Ба зудї аз њар кишвар донишмандони номї ва омўзгорони 
гиромї ба даргоњаш гирд омаданд. Аз љумла, њукмдори Яман – 
Мунзар, ки хирољгузори шоњи Эрон буд, низ омад. Яздгирд аз 
камолоти њар кадомашон љўё шуд, онњо ба чи донишу њунарњо 
устод буданашонро як-як баён карданд. Шоњ аз байни онњо 
гуфтори Мунзарро писандид, ки гуфт: 

– Њунарњои мо, яманињо, ба шоњ маълуманд, њама љангиса-
воронем, гурдони аспафканем, камонкашу шамшерзанем, сито-
рашумор нестем, лекин риёзиёту њандасаро донандаем: 

 
Њама пеши фарзанди ту бандаем, 
Бузургии ўро ситояндаем. 
 

Кўдак ба тарбияти Мунзар супурда шуд. Мунзар шогирди 
хурдсолашро бо худ гирифта ба Яман бурд.  

Дар Яман чањор зани тандурустро ба доягии кўдак гузош-
танд. Занњо кўдакро шир доданд ва чањор сол парвариданд. То 
њафтсолагї шуѓли ў бозї буду бас, чун њафтро пур кард, рўзе ба 
Мунзар гуфт: 

– Акнун ту маро кўдак нашумору зудтар ба устодон супор, 
ки дониш омўзам. 

– Дониш омўхтанат барваќт аст, – гуфт Мунзар, – њанўз 
аќлу њушат ба бозист. 

– Ту ба сол манигар ! – гуфт Бањром. – Солам нест, лекин 
аќлам њаст. Ту ба сол бузургию ба аќл хурд, аммо ман дигарам, 
сириштам дигар. Ту намедонї, ки ваќту соаташ расад, одамї ба 
коре оѓоз мекунад, ки нахуст иљрои њамон кор зарур аст. Агар 
боз дер кунї, некињои дигарат барбод меравад. Бењтарин узви 
тани одамї сар аст, аз сар бояд сар кард. Сари ростињо нахуст 
дониш аст, аз дониш њар он чї лозими подшоњ бошад, маро 
биёмўз. 

Чунин гуфтори бачаи њафтсола Мунзарро њам ба њайрат 
андохту њам мулзам кард. Ў зуд ба бодия кас фиристода се 

мубади обрўмандро, ки дар он тарафњо ном бароварда буданд, 
ба дарбор оваронд. Аз онњо яке омўзгори савод ва дабирї34, 
дигаре бозу юз мешинохт ва устоди шикору чавгонбозї, камон-
кашию камандандозї буд. Мунзар бачаро ба таълиму тарбияи 
онњо супурд. Устодон шоњзодаро дањ сол таълим доданд. Ў дар 
њаждањсолагї њамаи донишу њунарњои лозимаро фаро гирифта 
ба камол расид ва шањсавори диловаре гардид.  

Ў барои худ аспи љангї љуст, аз дашти Кўфа35 сад аспи сара 
оварданд, шоњзода њар кадоми онњоро савор шуда озмуда, 
интихобаш ба ду аспи бодпой ќарор гирифт, ки яке ашќарї36 ва 
дигар сиёњтўруќ буда, аз наъли њар ду оташ мепарид. 

Сипас ў ба таќозои табиати одамї ба фикри оиладорї ва 
орзуи фарзанд афтода, аз Мунзар зан хост: 

 
Зи андўњ бошад рухи мард зард, 
Ба ромиш37 физояд тани родмард . 
Зани хубрух ромишафзої бас, 
Ки зан бошад аз дард фарёдрас. 
Ба зан гирад ором марди љавон, 
Агар тољдор аст, агар пањлавон. 
Магар низ фарзанд бинам яке, 
Ки ороми дил бошад ў андаке. 

 
Мунзари куњансол ба вай офарин кард, одами худро фар-

муд, ки аз хонаи наххоси38 шањр канизони хубрў оварад, одами 
ў чињил канизи сарвќомати гулрух овард; Бањром ду нафари 
онњоро хоста гирифт, ки яке румидухтари сароянда буд ва чанг 
менавохт. Љавон бо ин ду зани нозпарвараш хушу хуррам 
мезист ва ѓайр аз базму айш, чавгонбозию шикор дигар коре 
надошт. 

Рўзе ў ба шикор зани чангнавозашро, ки номаш Озода буд, 
њамроњи худ бурд. Дар дашт ба ду љуфти оњувон бархўрданд. 
Бањром љуфтеро нишон дода аз Озода пурсид: 

                                                 
34

. Дабир – нависандаи  хатњо  ва њуљљатњо. 
35

. Кўфа – шањрест дар Ироќ. 
36

.Ашќарї – сурхи  зардтоб. 
37

. Ромиш – роњат. 
38

. Наххос – фурўшандаи  ѓуломон ва канизон. 

– Кадоми онњоро бо як тир бизанам? 
Озода гуфт: 
– Мардони мард бо оњувон намељанганд. Агар тавонї, 

нарашро мода гардону бас. 
Бањром фањмид; зан мехоњад, ки ў бо тир шохи оњуи нарро 

аз сараш људо кунад. 
– Нигар, модааш љавон, нараш пир будааст, - боз илова 

кард Озода. 
Бањром камонро зењ карду бо як тири дупайкона, ки дошт, 

њар ду шохи љонварро аз сараш канда партофт. Нари бешох 
монанди мода гашт. Озода дар њайрат монда, ба камонкаши 
эъљозкор офарин хонд. 

Аммо ин њунарнамоии Бањром њоло кам буд; нахчир аз 
садамаи тир ва шояд аз дард ѓалтида сархам шуда буд, ки сайёд 
боз ду тир андохт, њар ду тир ба љойгоњи ду шохи оњу халида 
рост шуд. Љонвар ду тири ларзонро ба љойи ду шох бар сари 
хуншораш бардошта дар њавлу њарос фирор кард. 

Бањром сўйи љуфти дигарї асп афканду лањзае, ки оњу бо 
пои пеш гўшашро хорид, бо як тир пою гўшу сари ўро ба њам 
дўхт. Аз њунари тирандозии худ шоду маѓрур назди Озода асп 
давонда омаду пурсид: 

– Дидї? Чї тавр? 
Ба љойи љавоб Озода об аз дида равон кард, дили ў ба оњуи 

бечора месўхт. Ба Бањром гуфт: 
– Ин кори ту мардонагї нест, хўи девонагист! 
Бањром ба љойи таърифи њунараш таъна шунида, ќањраш 

омад ва дар сари ќањр Озодаро якто зада аз асп ѓалтонду гуфт: 
«Бехирад! Мехостї, ки ман тир ба нишон зада натавонаму 

шармсор шавам?!». 
Аз он баъд вай занонро дигар ба шикор набурд. 
 

*** 
Бори дигар Бањром дар шикоргоњ шереро дид, ки гўрха-

реро ба тагаш зер карда медарид, аз камон яке тир парронд, 
тир ба пушти шер даромада нўгаш аз шиками гўр баромад, 
шеру гўр ба њам дўхта шуданд. 

Њафтаи дигар Мунзар њамроњи вай ба шикор рафт. Дар 
шикоргоњ ба сї нафар арабњои номдор дучор омадаанд, ки 
њамчунин ба шикори нахчир баромада буданд. Мунзар хост, ки 

парвардааш ба онњо њунари саворию тирандозии худро нишон 
дињад. Дар дашт галаи шутурмурѓон намудор шуд, мурѓон чун 
уштурони рамида медавиданд. Бањром сўйи онњо асп афканда, 
ба яке аз љонварон аз камон чањор тири хаданг парронд. 

Арабњо рафта сайдро диданд, њар чањор тир дар тани 
шутурмурѓ ба як рада бо њам чунон љафс халида буданд, ки аз 
байнашон сўзан намегузашт ва њељ яке аз дигар баландтар ё 
пасттар набуд. Сайёдони араб чунин тирандози моњирро на 
дида ва на шунида буданд, њамаашон дар њайрат монда ба вай 
офарин хонданд. Мунзар бо ифтихор шогирди пурњунарашро 
якзайл дуо мекард, ки: «њаргиз бањори љавониат хазону камар-
гоњат сустї набинад! Маро чун гулбуни шукуфта шод кардї!»  

Чун ба шањр баргаштанд, Мунзар мусаввирони номдори 
Яманро ба даргоњаш хонда, ба онњо корнамоињои шикории 
Бањромро наќл кард ва фармуд, ки он корнамоињоро тасвир 
кунанд. Мусаввирон манзараи дашту њомун, Бањроми савори 
камонкаш, оњувони тир ба љойи гўшу шох ва пою гўшу сар ба 
њам дўхта, шеру гўри бо як тир ба њам пайваста, шутурмурѓи 
чањор тири хаданг дар танаш ба як рада халидаро дар њарир 
тасвир карданд. 

Мунзар он тасвирро ба шоњ Яздгирд фиристод. Лашка- 
риёни шоњ ва дигар номдорон бар тасвир гирд омада, онро 
тамошо карданду дар њайрат фурў рафтанд. 

 
ОМАДАНИ БАЊРОМ НАЗДИ ЯЗДГИРД 

 
Падар орзуи дидори писар кард, аз тарафи дигар писар њам 

падараш ва ватанашро пазмон шуда буд. Мунзар ўро назди 
шоњ Яздгирд фиристод. Падар аз ќадду басти расо ва чењраи 
фаррухи писараш шод гардид, донишу њунарњояшро озмуда 
писандид, розї ва хушнуд гашт. 

– Бањром шабу рўз назди падараш мебуд ва њамчун як 
нафар хизматгори одї хизмати ўро мекард. Яздгирд ба вай аз 
корњои лашкарї ё мулкї њељ хизмате намефармуд ва бо он њама 
донишу њунари шоњзода ўро дар байни дарбориёну сипоњ-
дорони худ сарфарозї намедод. Бањром аз ин вазъи худ дилтанг 
буд. 

Вай ба Мунзар нома навишта арзи њол кард: 
 



159 

На ин буд чашми умедам ба шоњ, 
К-аз ин сон кунад сўйи кењтар нигоњ. 
На фарзандам эдар, на чун чокаре, 
На чун кењтаре шоддил бар даре. 

 
Мунзар номаи ўро хонда ѓамгин шуд ва зуд љавоб навишта 

ба вай насињат кард, ки вазнин бош ва сабр пеш гир: 
 
Ба неку бади шоњ хурсанд бош, 
Парастанда бошу хирадманд бош.  
Бадињо ба сабр аз мењон бугзарад, 
Сари мард бояд, ки дорад хирад. 

 
Бо њамроњии нома Мунзар ба вай дањ њазор динор пули 

тилло, инчунин занонаш ва дањ марди бинодилу сухангўйро 
фиристод, ки дар хизматаш бошанду доим бо суњбатњои дилпа-
зир дили шоњзодаро шод доранд. 

Бањром аз мењрубонии тарбиятгираш хушнуд шуда ва ба 
панди вай амал намуда, босаброна хизмати падарашро кардан 
гирифт. 

 
ХОНАЗИНДОН ШУДАНИ БАЊРОМ 

 
Як рўз вай дар базми шоњ то дер ба по истода хаста шуд ва 

чун шаб даромад, хобаш омада чашм ба њам зад. Яздгирд ўро 
дар ин њолат дида, ба тундї яке бонг зад ва ба мири ѓазаб 
фармуд, ки : 

– Ўро бибар! Кулоњу камарашро бикаш, хоназиндонаш 
бикун! 

Мири ѓазаб ўро аз базмгоњ бароварда ба манзилаш бурда 
монд.  

То як сол вай њаќ надошт аз кўшки худ барояд, магар дар 
Наврўз ва љашни Сада, ки бузургон барои муборакбодии шоњ 
ба дарбор меомаданду ба шоњзода њам бо њамроњии онон 
иљозати омадан дода шуда буд. 

Чунон шуд, ки боре Тайнуш ном фиристодаи ќайсар омаду 
аз Рум бољу хирољ овард. Бањром пинњонї ба ў паём фиристод, 
ки: – «Эй марди арљманд, маро шоњ хоназиндон кард, ту аз ў 
барои ман хоњишгарї кун, шояд гуноњамро бахшаду маро 

назди тарбиятгарам Мунзар фиристад, ки вай маро бењ аз 
падару модар аст». Тайнуш илтимосашро ба љо овард, шоњзода 
аз њабси хонагї озод карда шуду изни сафари Яманро низ 
њосил кард. Ба шодиёнаи озодї: 

 
Ба дарвеш бахшид бисёр чиз, 
В-аз он љойгањ рафтан орост низ. 
Њама зердастони худро бихонд, 
Шаби тира чун бод лашкар биронд. 
Ба ёрон њаме гуфт: – «Яздонсипос, 
Ки рафтему эмин шудем аз њарос». 
 

«Лашкари» вай њамон як даста чокарону муњофизони хоса-
аш буданд. Аспони бодпо роњи дури Яманро бо суръати тез 
паймуда саворонро сињат-саломат ба даргоњи Мунзар расо-
ниданд. Тарбиятгараш шоњзодаро бо хурсандї пешвоз гирифт. 
Шоњзода ситами падару хоназиндони аламноки худро наќл 
карда буд, ки Мунзари пир гирист ва гуфт: 

– Шоњ Яздгирд ба роњи хирад намегардад, метарсам, ки аз 

кирдораш кайфар барад. Бањром муддате дар Яман зист, дар 
он диёр вай ѓайр аз базму шикору чавогонбозї дигар коре 
надошт. 

 

ПОДШОЊИИ БАЊРОМИ ГЎР 
 

БОЗГАШТ БА ЭРОН 
 
Гуфтаи Мунзар дар бораи кайфари бехирадї рост баромад; 

дере нагузашт, ки Яздгирдро дар Тўс дар сари чашмаи Сав аспи 
ёбої лагад карда кушт. Ба тољу тахти холї чандин даъвогар 
баромада фитнаю ошўб сар карданд. 

Барои чорасозї њокимони вилоятњо, мубадон, пањлавонони 
лашкар аз ќабили Густањм, Ќоран, Милод, Пирўз ва дигар 
бузургони кишвар дар пойтахт – шањри Истахр гирд омада 
анљуман сохтанд. Аксари онњоро Яздгирди ситамгар хор дошта 

                                                 

. Кайфар – љазои  кирдори бад. 

буд. Онњо машварат карданд, ки ба љойи ў киро бояд ба 
подшоњї нишонд. Гушаспи дабир гуфт: 

– Шоњ Яздгирд фаќат куштану хор кардану дарду ранљ до-
дани мардумонро медонисту бас. Эрон аз вай нопоктар шоњеро 
надидааст. Аз насли вай мо касеро ба подшоњї намехоњем. 

Њама бо дабир њамраъй шуданд: 
 
Бихўрданд савгандњои гарон 
Њар он кас, ки буданд аз Эрон сарон, 
К-аз ин тухма касро ба шоњаншањї 
Нахоњем бо тахту тољи мењї. 
 

Пас Хусрав ном тавонгареро, ки аз асилзодагон буд, ба 
подшоњї бардоштанд. 

Бањроми Гўр ба даъвои тахти падар аз Яман бо лашкари 
Мунзар ба Эрон омад, аммо бузургони Эрон, чунон ки ќарор 
дода буданд, ўро ба подшоњї нахостанд. 

Бањром сї њазор лашкари теѓзани яманиро дар зери фармон 
дошт, метавонист тахти подшоњиро бо зўрї ишѓол кунад, лекин 
ў теѓкашию хунрезиро раво надида, ризояти њамватанонашро 
бо роњи сулњу салоњ њосил карданї шуд. Аз бузургон анљуман 
сохта, назди онњо сухан ронд ва ќавл дод, ки бар акси падараш 
шоњи додгар хоњад буд ва аз роњи хираду ростї ва инсофу 
мурувват њаргиз берун нахоњад рафт. Сухан гуфтанаш, тамкину 
виќораш, чењраи кушодаш писанди бузургон афтод; ба сами-
мияти гуфтораш, сидќу сафои ќавлаш шак набуд. 

 
ШЕРЉАНГ 

 
Лекин бузургон – он њама мубадон, њокимони вилоятњо, 

сарони сипоњ Хусравро бар тахт нишонда, ба вай савганд хўрда 
буданд, савганди худро чї гуна мешикананд? Акнун агар ба 
Бањром раъй дињанд, байни тарафдорони ду шоњ љангу љидол 
мехезад, зеро: 

 
Гурўње ба Бањром бошанд шод, 
Гурўње зи Хусрав бигиранд ёд. 

Ва он гоњ хараљу мараљ сар мезанаду кишвар хароб 
мегардад. 

Ќарор дода шуд, ки мушкилиро ба воситаи шерљанг осон 
кунанд – шерљанг расми ќадимї буд; тахтро бароварда ба май-
дон гузоштанд ва тољро ба гўшаи он овехтанд; пањлавон Гус-
тањм ду шери жиёни занљирбанд дошт, њар дуро оварда ба ду 
пояи тахт дароз бастанд, аз ду даъвогари подшоњї – Хусраву 
Бањром њар кї бо шерон љангида онњоро маѓлуб кунаду бар 
тахт нишинад, подшоњї аз они ўст. 

Хусрав он ду шери бадњайбатро диду гуфт: 
– Бањром љавон аст ва ман пир, тоби чанголи шерон надо-

рам, шоњзодаи љавон ба подшоњї аз ман сазовортар аст. 
Ба ин равиш Хусрав аз подшоњї даргузашт; Бањромро 

дигар њољати љангидани бо шерон набуд, аммо вай љангиданї 
шуд, мехост ба эрониён шањоматаш, њунарашро нишон дињад. 
Мубади мубадон ўро аз хатар њазар карданї шуд: 

 
Бад-ў гуфт мубад, ки: – «Эй подшо, 
Хирадманду бодонишу порсо! 
Њаме љанги шерон кї фармоядат? 
Љуз аз подшоњї чї афзоядат? 
Ту љон аз пайи подшоњї мадењ, 
Танатро ба хира табоњї мадењ!». 
 

Бањром љавоб дод ки: 
– Ба љанги шерон бо ихтиёри худ меравам, ба оќибаташ њељ 

кадоми шумо гунањкор нестед: 
 
Њамоварди ин наррашерон манам, 
Харидори љанги далерон манам. 

 
Шоњзодаи зардуштмазњаб дар об сару тан шуст ва, сипас, 

сар ба хок нињода ба Худояш Њурмурз намоз кард ва: 
– Эй Яздони пок, дар подшоњї нияти ман додгустарї ва 

пок кардани љањон аз бадињост, ту дар ин љанг маро тобовар ва 
бар наррашерон тавоно гардон, – гўён илтиљо намуда, ба 
аќидаи худаш аз гуноњон пок шуду гурзи говсарро бардошта 
сўйи шерон равон гардид. 

Шерон аз њаракоти ў ба ќасди бадаш пай бурда ѓурриданд, 
яктошон бо як љањиши пурѓазаб занљирашро канда ба Бањром 
њуљум овард, Бањром бо гурз ба сари ў зад, шер аз дард боз 
бадтар хашм гирифта њамлаи нав кард, ин боргурзи гарон сари 
ўро кафонда хун шоронд, дарранда аз по афтод; шери дувум 
њам аз ду зарба дар замин ёзид. Бањром бар тахти ољ нишаста, 
тољро бар сараш нињод. Аз издињоми дарбориён, бузургон, 
лашкариён хурўши тањсину офарин баланд гардид. Ба сари 
пањлавон дурру гавњар афшонданд… 

Ба тасаввур чунин меояд, ки Фирдавсї достонро то ин љо 
расонда аз навиштан хаста шуду барои њавои тоза гирифтан 
берун баромад; аввали зимистон буд, њаво хунук, аз осмони 
тирагун барф меборид. Шоири бенаво барои зимистон захира 
надошт, ўро ѓами зиндагї, ѓами пардохтани хирољи подшоњї 
гирифт. Ќањрамони шерафкани шоир шод буду тантана мекард, 
аммо худи шоир ношод буду парешонњол. Байтњои зерин худ ба 
худ бар забони шоир омаданд ва ў ба хона баргашта онњоро 
бевосита дар поёни ќиссаи Бањром, њамчун давоми он, навишт: 

 
Баромад яке абру шуд тира моњ, 
Њаме барф борид аз абри сиёњ, 
На дарё падид асту не дашту роѓ, 
Набинам њаме бар њаво парри зоѓ. 

Њавосил фишонад њаме њар замон, 
Чї созад њаме ин баланд осмон? 
На мондам намаксуду39 њезум, на љав, 
На чизе падид аст то љавдарав. 
Бад-ин тирагирўзу њавли хирољ! 
Замин гашт аз барф чун кўњи ољ. 
Њама корњо шуд сар андар нишеб, 
Магар даст гирад ба чизе њабиб. 

 
ВАФО БА АЊД 

 
Гўянд, шоњ Бањроми Гўр ба ањду ќавли худ – одил будану 

ба роњи хираду ростї рафтан вафо кард. Мубадону кордонони 

                                                 

. Њавосил – њосилот (маќсад «њосил»-и осмон – барф). 

39
. Намаксуд – гўшти  намаккардашуда. 

покдилро ба дарбораш оварда бо маслињати онњо кор бурд. 
Амалдоронаш ва дигар хосу омро ба диёнату парњезгорї – ба 
пайравии таълимоти пайѓамбар Зардушт даъват менамуд. 
Мардумонеро, ки аз зулми падараш ба њар гўшаю канор гурех-
та буданд, аз нав гирд оварда ба њамаашон амнияти љону њол 
дод. Ба дењќонону косибон баќияи хирољи подшоњиро бахшид. 
Ба њокимони њамаи вилоятњо фармон фиристод, ки дар њаќќи 
њељ кас ситам раво надоранд ва беваю бечорагонро дастгирї 
кунанд. Ба бедодгарикунандагон љазоњо муќаррар кард. Аз 
хазина рўзии сарбозонро дода, онњоро шод гардонид. Наќди 
хазинаро шумурданд, як саду навад њазор дираму динор баро-
мад, бо фармони шоњ њамаашро ба мубадону дигар мардумони 
муњтољ таќсим карда доданд. Халќ аз Бањромшоњ розї буд ва 
офаринаш мехонд: 

 
Бад-он гањ, ки шуд подшоњиш рост, 
Фузун гашт шодию андуњ бикост. 
Њама базму нахчир буд кори ўй, 
Дигар аспу майдону чавгону гўй. 

 
БАЊРОМИ ГЎР ВА ЛУНБАКИ ОБКАШ 

 
Рўзе Бањроми Гўр, дар шикоргоњ, ба марде асо ба даст 

вохўрда, бо вай дар гуфтугў шуд. Пирамард ањли шањре аз 
шањрњои наздики шикоргоњ будааст. Шоњро нашинохт, зеро 
Бањром сарулибоси шикорї ба тан дошт. Дар байни гуфтугў 
шоњ аз ў пурсид: 

– Дар шањри шумо тавонгартарин кас кист? 
– Як нафар аст, номаш Бароњом, – љавоб дод шањрї. 
Бањром ба сипоњиёнаш гуфт: 
– Пас, имшаб, мо дар шањр мењмони Бароњом мешавем.  
– Ту Бароњомро бигузор, ки хасис мардест ва нокас, – гуфт 

пирамард. – Агар хоњї, ки мењмондории шоиста ёбї ва шабат 
хуш гузарад, ба хонаи Лунбак фуруд ой. 

– Лунбак кист? 
– Як нафар обкаш. 
Бањром тааљљуб кард; обкашро чї дорої аст, ки мењмон- 

дориаш бошад? 

Чун ў ваќти ѓуруби офтоб ба шањр расид, њисси кунљко- 
виаш рањнамун шуду хонаи Лунбаки обкашро суроѓ карда ёфт 
ва дарашро кўфт. Марде баромад миёнсол, куњанлибос, дар 
пояш кафши дарида, мўю ришаш расида ва дарњампечида. 

– Ман сипоњиям, – гуфт шоњ, – дар роњ аз шариконам дур 
мондам, имшаб маро дар хонаат љой бидењ, бихобам. 

Лунбак шод шуд ва гуфт: 
– Фуруд ой, мењмони ман бош. Агар бо ту боз дањ каси 

дигар њам мебуд, бемалол буд. 
Бањром танњо омада буд, сипоњиёнаш дар хонањои дигари 

шањр љойгир шуда буданд. 
Фуруд омад, мизбон аспи ўро бурда ба мех баст, мењмо- 

нашро ба кулбаи фаќиронаи худ дароварда нишонд ва офтобаи 
сафолину тос оварда даст шўёнид, дастархон андохта аз 
хўрданї он чї дар бисоти бечорагиаш буд, пеш гузошт. Хўриш 
тамом шуда буд, ки љоми шароб овард. Шоњро одоби мењмон-
навозї ва рафтору гуфтори обкаш писанд омад.  

Лунбак оила надошт, танњо мезист. Кушодачењра, хуррам- 
дил ва одамдўст марде буд. Бозёфти ночизи обфурўшиашро 
одатан сарфи улфати мењмондорї мекард. Улфатњояш монанди 
худаш машкобињо, фаррошњо, куњнадўзњо, хизматгорони њав-
лињо буданд; агар инњо набошанд аз мусофирони шањр, ки дар 
растаю бозор шиносої бо онњо иттифоќ меафтод, як-ду 
нафарро оварда, ќути бечорагиашро бо онњо ба њам медид. Ба 
мењмон тайёр буд, ки љонашро бахшад. Ба илова, њољатбарори 
беминнате буд: њар кї муњтољи ягон хизмати вай бошад, бо 
љону дил мекард, ба хонањои ду-се бевазане, ки дар мањалла 
буданд, бе музд об кашонда, ба љойи муздаш дуое мегирифту 
бас. 

Бањроми Гўр шаробро нўшида хоб рафт. 
Пагоњї чун бедор шуд, Лунбак ба ў гуфт: 
– Шаб љаву алаф муњайё набуд, аспат гурусна аст, бомдод 

ман љаву алаф овардам, бигузор серу пур хўраду дам гирад, ту 
боз як рўз мењмони ман бошу бар шодии ман биафзой. Агар боз 
њамдам хоњї, касон меоварам. 

– Њамдамии худат барои ман бас аст, – бо хандаи хушњолї 
гуфт «сипоњї» ва таклифи мизбонашро ќабул кард.  

Лунбак пас аз ношто ба фикри нањории нисфирўзї афтоду 
машкашро гирифта берун рафт, ба кўю кўчањо об кашонд, 

лекин аз ќазо он рўз ба обаш харидор пайдо нашуд, он гоњ вай 
куртаашро кашида ба бозор бурд, ба љойи курта дасторашро ва 
аз болои дастор машкашро ба танаш печонд; ба пули курта 
гўшт ва кашк хариду ба хона оварда дар дег пухт, дуяшон 
хўрданд. Аз хуме, ки дар вай порсол барои чунин рўзњо каме 
шароб андохта буд, шароб овард, нўшиданд. То ними шаб бо 
њам улфатї карданд. Пагоњи дигар мењмон рафтанї шуда буд, 
ки Лунбак боз бо њуќуќи мизбонї ўро иљозати рафтан надод. 
Мењмондорї агарчи бо зањмати зиёд муяссар шавад њам, аз он 
худро хушбахт њис мекарду намехост, ки ин хушбахтї ба ин 
зудї ўро тарк кунад: 

 
Бад-ў гуфт: – «Рўзу шабон шод бош, 
Зи ранљу ѓаму кўшиш озод бош. 
Бизан даст бо ман як имрўз низ, 
Чунон дон, ки бахшидаї љону чиз». 

 
Таоруфаш чунон гарм ва мењрангез буд, ки Бањром рад 

карда натавонист. Лунбак машкашро бо баъзе анљоми хонааш 
ба бозор бурда дар дуконе гарав гузошт ва ба пули гарав нону 
гўшт харида овард. Бањром гўштро бурида ба найза кашиду дар 
оташ кабоб кард. Кабоб бо шароб алњаќ зиёфати бад набуд: 

 
Чу май хўрда шуд, хобро љой кард, 
Ба болини ў шамъ барпой кард, 

Ба рўзи чањорум чу бифурўхт њур, 
Шуд аз хоб бедор Бањроми Гўр, 

Бишуд  мизбон, гуфт, к-эй номдор, 
Бибудї дар ин хонаи тангу тор, 
Дар ин хона бешак таносон найї, 
Гар аз шоњи Эрон њаросон найї, 
Ду њафта дар ин хонаи бенаво 
Бибошї, гар ояд дилатро њаво. 

 

                                                 
.Њур – офтоб, шамс, хуршед. 
. Омад, даромад. 

Аммо Бањром, чунон ки гуфта мешавад, «иззаташ буд 
шуда» ва њиммату љавонмардии обкашро озмуданаш поён ёфта 
буд. 

 
Бар ў офарин кард Бањромшоњ, 
Ки шодону хуррам бизї солу моњ. 
Се рўз андар ин хона будем шод, 
Зи шоњони гетї гирифтем ёд. 
Ба љое бигўям суханњои ту, 
Ки равшан шавад з-ў дилу рои ту, 
Ки ин мизбонї туро бар дињад, 
Чу афзун кунї, тахту афсар дињад.  

 
**** 

Биёмад чу гард, аспро зин нињод, 
Ба нахчиргањ рафт аз он хона шод. 
 
 

БАЊРОМИ ГЎР ДАР МЕЊМОНИИ БАРОЊОМ 
 
Ў дар кўњсор то шаб машѓули шикор шуд, ваќти бозгашт аз 

сипоњиёнаш људо шуда, боз ба њамон шањр омаду ба хонаи 
Бароњом рафта дарашро кўфт. Аз пушти дар овоз баромад: 

– Кистї? 
– Сипоњиям, – љавоб дод шоњ, – бо шоњ ба шикор рафта 

будам, дар бозгашт аќиб монда аз сипоњиён људо шудам, шаб-
њангом намедонам ба кадом сў равам, роњро гум кардам; агар 
имшабро дар ин хона гузаронам, аз ман ба касе малол наме-
расад. 

Овоздињандаи паси дар, ки пешкори Бароњом буд, рафту 
шунидаашро ба хољааш гуфт. Бароњом фармуд:  

– Бигў, ки дар хона љойи холї нест, касеро паноњ дода наме-
тавонем. 

Пешкор баргашта сухани хољаашро ба паноњљў расонд. 
Бањром хоњишашро такрор кард: 

– Бигўяш, ки ман дигар љойи рафтан надорам, ба касе халал 
нарасонда ба кунље мехазаму дар бомдод меравам. 

Пешкор сухани ўро ба хољааш расонд. Бароњом бо ќањр ўро 
пас фиристод: 

– Бигў, ки ин љо хонаи як нафар дарвеши бенавост, хонааш 
танг бигў, худ бо зану бачањояш дар вай базўр мегунљад, 
палоси зиёдатї њам надорад, дар замин нимбарањна мехобанд 
бигў. 

Чун пешкор ин суханро ба Бањром расонд. Бањром гуфт: 
– Агар дар хонааш љо набошад, дар таги дараш мехобам, 

дигар илољ нест. 
Ин сухани ўро Бароњом, ки бархоста аз паси пешкораш ба 

пеши дар омада буд, шунида овоз дод, ки: 
– Эй савор, маро ранља надор. Агар ба таги дар хоб равию 

ягон чизатро дузд барад, хархашааш боз ба сари ман меафтад… 
Хайр, садќаи сарам: 

 
Ба хона дарой, ар љањон танг шуд, 
Њама кор бебаргу беранг шуд. 

 
Аммо, – гуфт боз Бароњом, – ба њамин шарт, ки аз ман 

чизе талаб намекунї, ман дарвешам, бенавоям, мурам кафан 
надорам.  

– Хуб, ман розї, – гуфт Бањром, – бигузор дар таги дарат 
бихобам. Ором мехобам, туро њељ безобита намекунам. 

Соњиби хона боз андешид, ки ба аспи ин савор кї ниго-
њубин мекунад? 

– Гапро дароз кардї, маро хаста кардї, – нолидў ва боз 
шарти дигар гузошт: – Агар аспат шош кунад, ё саргин оварад, 
ё ки хишти хонаро кўчонад, ту шабошаб саргинашро чида 
берунмебарї, тагашро мерўбию хокрўбаро њам бароварда 
мепартої, товони хишти кандашударо медињї. «Сипоњї» ин 
шартро њам ќабул кард. Фуруд омад, аспашро ба мех баст ва 
сипас намадзинро дар замин ба худ бистару зинро болишт 
карда ба хоб рафт. 

Бароњом дари хонаашро аз дарун мањкам карда, сари 
дастархон ба хўрдану май нўшидан нишаст. Баъд аз хўру нўш 
бо шиками серу сари гарм берун омада ба Бањром гуфт: 

– Њой сипоњї, ман мегўям, ту шунаву ёд гир. Дар дунё њар 
он кас, ки дорад, мехўрад, он кас, ки надорад, монанди ту 
гуруснаю хушклаб мехобад. Дунё њамин асту ќисмат њамин. 

– Бале, – зери лаб хандида гуфт Бањроми Гўр, – ман инро аз 
гуфтањои бостонї шунида будам. Ба гўш шунида будаму ба 
чашм акнун дидам. 

Бомдод вай бархоста аспи ночаридаашро зин кард. 
Бароњом њозир шуда гуфт: 
– Эй савор, шарти мо чї буд? Чаро ба гуфтаи худ амал 

намекунї? Магар нагуфта будї, ки саргини аспро мерўбї? Ман 
аз мењмони беинсоф безорам, зуд бирўбу бибар.  

– Хизматгоратро садо кун, рўбад, муздашро медињам, – 
гуфт Бањром.  

– Ман хизматгоре, ки таги аспи туро рўбаду ба маѓок бурда 
резад, надорам, – љавоб дод Бароњом, – ту шартро вайрон 
накун, то ки ман туро беќавлу бедодгар нахонам. 

Шоњ ин сухани ўро шунида андешиду якбора аз соќи мўза-
аш дастори њарири мушкбезашро бароварда саргини аспро дар 
он андохту якљоя бо дастор ба чуќурї њаво дод. 

Бароњом давон рафта дасторро бардошту дар баѓал зад.  
Бањром аз ин гуна лаинию мумсикї дар њайрат монда ба ў 

гуфт: 
– Эй марди порсо, агар ин олињимматиатро шоњ шунавад, 

туро аз ин љањон бениёзї ва бар мењтарон сарфарозї хоњад дод.  
 

САРВАТИ БАРОЊОМ БА ЛУНБАК 
 
Бањромшоњ ба ќасри худ баргашта, аз он чи дар хонаи Лун-

баку Бароњом бар вай гузашт, меандешиду худ ба худ механдид. 
Розро ба касе нагуфт, шаб аз андеша хобаш набурд. Рўзи дигар 
фармуд, ки Лунбак ва Бароњомро ба даргоњ њозир кунанд. 

Нахуст Лунбак омаду мењмони собиќи худро шинохта, 
моту мабњут гашт ва яке гириста ба пойи шоњ ѓалтиду гуфт: 

– Э вой, хок ба сарам, шоњаншоњ ба кулбаи ман омада буда-
асту ман нашинохтаам. Гуфтї «сипоњиям», бовар кардам. 
Охир, агар медонистам, дигаргуна пазироият мекардам… Њам 
аспат он шаб бе љаву алаф монд. Гунањкорам, ба карами худ аз 
гуноњам гузар. 

Бањромшоњ хандида гуфт: 
– Бархез, ки ман дар умрам он гуна мењмондории сазовори 

шоњро, ки дар хонаи ту дидам, њаргиз надида будам. 

Нињоят Бароњом низ омад. Аз дари боргоњ даромад, шоњро 
диду њуш аз сараш парид ва ларза бар андомаш афтод, пояш аз 
рафтору забонаш аз гуфтор монд. Пешхизмати шоњ ўро кашо-
лакунон бурда дар пањлуи Лунбак нишонд. 

Бањром яке аз мулозимони худро, ки ба покдил буданаш 
эътимод дошт, фармуд: 

– Борагњо бигиру ба хонаи Бароњом бирав. Њар он чї, дар 
сарою анборњои ў биёбї, бор карда биёр. 

Мулозим бо чандин аспу чокарон ба манзили Бароњом 
рафта, кушке дид нињоят ороста бо густурданињои аъло ва 
пўшиданињои гаронбањо, анборњои пур аз молу матоъ ва халта- 
халта дираму динор; дар як хонаи калон сандуќњои ќатор 
нињода ва њар як сандуќ пур аз дурру ёќут. Барои кашондани он 
њама сарваќт аспњо камї карданд, мулозим чанде аз чокаронро 
ба дашти Љањрам давонд, ки уштурон биёранд; уштурон ба 
зудї расиданд, мулозим молу сарватро бор карда, корвонро 
сўйи пойтахт ронд. 

Чун вориди даргоњи шоњ шуда борњоро фуроварданд, 
Бањром он сарвати бењисобро дида њайрон шуд, ки соњиби он 
чї гуна метавонад чунин мумсику лаин бошад? Ва чун 
наметавонад як нафар мењмонро рўзї дињад, аз ин ќадар молу 
дунёяш чї суд? Шоњ аз он молу дунё сад шутурвор ба Лунбаки 
обкаш бахшида, боќї њамаро ба мардумоне, ки ниёзманд ва 
сазовор буданд, таќсим кард. Ба Бароњом нигоњ карда хандиду 
гуфт: 

– Оё дастори њарири зарбофт туро ба кор рафт? 
Девори сароятро нигоњ кардї, аспи ман хишташро 

кандааст ё на? Эй марди сифла, гуфта будї: 
 

Ки њар кас, ки дорад фузунї, хўрад, 
Касе к-ў надорад, њаме пажмурад. 
Кунун дасти ёзон зи хўрдан бикаш, 
Бубин з-ин сипас хўрдани обкаш! 

 
Шоњ худи мумсикро њам «мањрум» нагузошт, ба вай чањор 

дирам дод ва гуфт: 

                                                 
.Борагї – асп. 

– Ин туро сармоя аст, аз ин бештар сазои ту нест. Бароњом 
бо фарёду фиѓон аз боргоњ бадар рафт. 

 
ЊУКМ БАР ЊАРОМ БУДАНИ МАЙ… 

 
Дар яке аз маљлисњои шаробнўшї, ки Бањроми Гўр дар 

ќасри худ ороста буд, дарбориёну сипоњдоронаш њозир буданд, 
мењтари дењае ворид шуд, ки аз дења барои шоњ як шутурвор 
анору себу бињї ва гулдастањо оварда буд. Шоњ ўро навохта, 
дар пањлуи дарбориёнаш љой дод. Номи мењтар пањлавон 
Гирўй буд, ў кўзањои шароб ва ќадањњои заррину булўринро 
дида ба шавќ омаду бе ибо љомеро шароб пур карда ба по љаст 
ва «Манам Гирўйи майхора!» – гўён ба саломатии шоњ нўшид. 
Шароби бисёрсола хушгувор омадаш, боз пай дар пай њафт 
љомро холї карда, майпарастонро ба њайрат афканд. 

Бањроми Гўр хост бинад, ки ў баъди ин ќадар шароб нўши-
дан роњ рафта метавонад ё на, ба вай фармуд, ки берун 
баромада каме гардиш кунад. Гирўй баромад, ў гарм буду аз 
гардиш шароб дар синааш љўшида гармтараш кард, мастомаст 
асперо савор шуда, аз пеши ќаср то домани кўњ тозонд ва дар 
он љо ба сояи дарахте ѓалтида хобаш бурд. Аз кўњ зоѓи сиёње 
фуруд омаду њар ду чашми марди хобидаро канда бурд. Чанде 
аз майгусорон, ки аз паяш асп тохта ба кўњ рафта буданд, ўро 
дар он љо мурда ёфтанд: 

 
Ду чашмаш зи сар канда зоѓи сиёњ, 
Бараш аспи ў истода ба роњ. 

 
Бањром чун аз ин гуна мурдани мењтар огоњ шуд, дилаш 

пурдард ва чењрааш зард гашт. Гуфт:  
– Кас мастиро ба љое расонад, ки зоѓ чашмонашро канаду ў 

хабардор нашавад? Э, аљаб!... Пас, май њаром аст: 
 

Њам он гањ зи даргањ баромад хурўш, 
Ки эй номдорони бофарру њуш! 
Њаром аст май бар љањон сарбасар, 
Агар пањлавон аст, агар пешавар! 

… ВА БОЗ БАР ЊАЛОЛ БУДАНИ ОН 
 
Баъд аз он то як сол майхорањо аз май парњез карданд. Шоњ 

ба љойи майнўшї китобњои бостонї мехонд ё хононда мешу-
навид: 

Нахўрдї маю дур будї аз ўй, 
Набудї зи май дар миён гуфтугўй. 

 
Аммо чунон шуд, ки дар шањр љавоне кафшгар аз як 

хонадони иззатманду номдор зан гирифту бо занаш аз уњдаи 
мардї набаромада бисёр дилтанг буд; модари вай аз бахти бади 
писараш мегирист. Пиразан як кўза шаробро пинњон медошт, 
рўзе писарашро ба хонаи худ дароварда гуфт: 

– Аз ин май њафт љом бинўш, ки шод ва тавоно мешавї, 
вагарна каланди намадин кай кори сангро мекунад. 

Љавони кафшгар аз он май се љом нўшиду њис кард, ки паю 
пўсташ сахт гашт; ба густохии мастона бо хонаи худ даромада 
ба зани барнояш дарафтоду нахустин бор аз кўчаи номуродї ба 
сарманзили мурод расид. 

Хурраму дилшод ба хонаи модар давид ва аз он љо ба кўча 
тохт. 

Иттифоќо, он рўз аз шерхонаи шоњ як шер занљирашро 
канда берун рафта буд: 

 
Њанўз он замон кафшгар маст буд, 
Ба дарё дањ ангушти ў шаст буд. 

 
ба шер дучор омада, бе ибо рафту ба пушташ савор шуд: 
 

Бишуд тезу бар шери ѓуррон нишаст, 
Биёзид, бигрифт гўшаш ба даст.  

 
 Шери яла он рўз сер буд, ба љавони густох хашм нагирифт 

ва ќасди бад накард. 
Шербони шоњ, ба як даст занљиру ба як даст каманд, пайдо 

шуда:  
 
Яке кафшгар дид бар пушти шер, 
Нишаста чу бар хар саворе далер. 

Давону дамон ба дарбор рафта ба шоњ он аљойибро, ки њар-

гиз нашунида буду он дам ба чашм дида буд, баён кард. 
Бањроми Гўр дар њайрат монд, мубадро ба наздаш хонда ба ў 
гуфт: 

– Бирав хабар бигир, ки ин кафшгар кист ва зоту насабаш 
чист: 

Агар пањлавонзода бошад, равост, 
Ки аз пањлавон ин далерї сазост.  

Мубад модари кафшгарро ёфта, аз ў чигунагии зоту насаби 
худаш ва шавњараш – падари писарашро пурсуков кард. Сухан 
дароз шуд, зан онро ќатъ карду худаш ба дарбор рафта назди 
шоњ даромад ва ба вай аз уњдаи шавњарї набаромадани 
писараш, ба ў май нўшонидани худаш ва аз таъсири май ба 
мурод расидану мастомаст ба кўча тохта бар шер савор шудани 
ўро наќл кард ва илова намуд, ки бобо ва падари писараш њам 
кафшгар буданд ва ин далерї, ки аз писар ба зуњур омад, на аз 
зоту насаб, балки аз се љоми шароб аст. 

Шоњ сухани ўро шунида хандиду гуфт: – «Ин воќеа ибрат-
омўз аст». Ба мубадаш фармуд: 

– Эълон кун, ки аз ин баъд май њалол аст. Аммо бигў: –њар 
майхора бояд андозаашро донад ва чандон нўшад, ки агар бар 
наррашер савор шавад, шер ўро ба зераш наорад, на чандон, ки 
аз по афтода хобаду зоѓи сиёњ чашми ўро канда барад: 

 
Хурўше баромад њамон гањ зи дар, 
Ки эй пањлавонони зарринкамар! 
Бар андоза бар њар касе май хўред, 
Зи оѓоз фарљоми худ бингаред. 
Чу майтон ба шодї шавад рањнамун, 
Бихуспед, то тан нагардад забун. 

 
БО ЯК СУХАН ДЕЊ ВАЙРОН… 

 
Рўзе Бањроми Гўр бо сагони шикорї ва шоњину юзу бозњо 

ба шикор мерафт, дар ду пањлуяш Њурмузи вазир ва Рўзбењи 
мубад асп меронданду ба вай аз достони Љамшеду Фаридун 
наќлњо мекарданд. Дар манзили нахуст, ки дар яке аз дењот 
иттифоќ афтод, низ достоншунавии шоњ то ними шаб давом 

кард, бисёр љустанд, камтар ёфтанд. Магар њанўз њушу ёдашон 
бо достонњои бостонї буда, дуруст, љустуљў накарданд, ки дар 
њељ љо паи гўр ё оњуро надиданд. 

Шоњ аз нахчиргоњ тангдил баргашт. Дар роњ дењаи сердолу 
дарахте пеш омад, аз вай мардуми бисёре ба тамошои саворон 
ва њайвоноти шикорї ба роњ баромаданд, аммо аз онњо касе 
шоњро табрик накард. 

Магар ўро нашинохтанд. Шоњ, ки бе он њам аз барор 
нагирифтани шикораш тангдил буд, аз он гуна беэътиної ё 
«бетамизии» ањли дења ранљида хашмгин шуд ва дар сари хашм 
ба мубадаш рў оварда гуфт: – «Чунин дењаи бадахтар љойи 
гургону шаѓолон бод, оби љўйбораш хушк бод!». 

Рўзбењи мубад ин гуфтори шоњро фармон донист. Вай аз 
роњ сари аспашро сўйи дења тофта, ба он љо расиду ба мардумо-
наш чунин гуфт: 

– Дењи шумо сабзу шодоб, мардумонаш ва чорпоёнаш, 
дарахтони мевадораш бисёр будаанд, ба шоњаншоњ хуш омад; 

мењри ў ба шумо тофта, њамаатонро яксара мењтар кард. Аз 
имрўз марду зан њамаатон мењтару кадхудоед, фармонбардори 
касе нестед. 

Ањолї аз шодї њаёњу андохтанд. Марду зан, хоља ва 
хизматгор, доро ва нодор њама ба мартаба як хел шуданд ё худ, 
дурусташ, гумон карданд, ки як хел шуданд. Пас аз рафтани 
Рўзбењ мењтари аслии дења: – «Мубад шўхї кард, дар як дењ, ки 
њама мењтар шаванд, пас кењтар кї мешавад?» гуфта буд, ки 
баъзе љавонони авбош: – «Ту ба фармони шоњ сар намефурорї, 
мухолифат мекунї!» – гуфта ўро зада куштанд. Хурд гапи 
калонро намегирифт, касе ба касе итоат намекард. Бетартибї, 
низоъ, љанљолу кашмакаш бархост: 

 
Њама як ба дигар даровехтанд, 
Ба њар љой бероњ хун рехтанд. 
 

Чун амонию осудагї намонд, мардумон аз дења гурехтан 
гирифтанд. Њар кас худро мењтар дониста, кор кардан наме-
хост; заминњо бекишт, боѓу роѓ бе нигоњубин, чорпоён бе обу 
алаф монданд. 

                                                 
. Меҳтар –  калонтар,  арбоб. 

Як сол бар ин баромад, бањори нав омад. Бањроми Гўр боз 
ваќти шикор гузораш аз он дења афтод. Дид: 

 
Њама дењ ба вайронї оварда рўй, 
Дарахтон шуда хушку беоб љўй. 
 
Шуда дашт вайрону вайрон сарой, 
Њама марз бемардуму чорпой. 
Рухи шоњ Бањром аз он зард гашт, 
Зи Яздон битарсиду пурдард гашт. 

 
 

…ВА БОЗ БО ЯК СУХАН ОБОД 
 
Шоњ ба мубад фармуд:  
– Эй Рўзбењ, дареѓ аст, ки он дењаи обод, ки дида будам, 

чунин вайрон шудааст. Ту онро аз нав обод кун. 
Рўзбењ дар вайронаи дењ пирамардеро ёфта, ба кулбааш 

фуруд омаду ўро навохта дар пањлуи худ нишонд ва гуфт: 
– Порсол ин дењаро обод дида будам, вайро кї чунин хароб 

кард? 
Пирамард љавоб дод, ки:– Шоњ аз дењи мо гузар карда буд, 

сипас як мубади бехирад омада: 
 

Ба мо гуфт: – «Яксар њама мењтаред, 
Нигар, то касеро ба кас нашмаред. 
Њама яксара кадхудои дењед, 
Зану мард бар мењтарон мењтаред». 
Бигуфт ину ин дењ пурошўб гашт,  
Пур аз ѓорату куштану чўб гашт. 

 
Яздон ёри он мубади бадандеш мабоду ў љуз ѓаму ранљу 

сахтї мабинад! 
Рўзбењ ба пирамард ва ба ањолии бахтбаргаштаи дења 

дилаш сўхт; аз пирамард пурсид: 
– Њоло мењтар кист? 
– Мењтар дар љое мешавад, ки кишту обу гиёњ бошад, – 

љавоб дод пирамард. 
Мубад гуфт: 

– Мењтар ту бош, ба њар кор сару саркор бош. Аз хазинаи 
шоњ дирам бихоњ, тухму гову маркаб бихоњ, њамаро ба ту мефи-
ристам. Мардумонро гирд овар, дењаро обод кун. Ба он мубади 
пир нафрин макун, вай он суханонро бо ихтиёри худ нагуф-
тааст. 

Бо ин равиш пирамард мењтари дењ, ки шуд, ба кор миён 
баст. Марду занњои дар дења мондаро ба кор андохт. Аз 
хазинаи подшоњї ёрї нахост, зеро меандешид, ки мабодо ин 
ёрї баъдан ба гардани ањолии дења ќарз шаваду пардохтани 
ќарзро агар Бањромшоњ талаб накунад, пасояндагонаш ё 
вазири нав талаб намоянд ва њатто мумкин аст бо фоидааш 
рўёнда гиранд, ё ба болои хирољи дења зам кунанд. Мењтар 
љуфти гов ва тухмиро аз дењќонони дењоти њамсоя ба даст 
овард. Хурду калон, марду зан њама бо сардории саркори пир 
ба сањро баромаданд, љуфт ронданд, љўйњоро тоза карданд, 
дарахтњо нишонданд. Инро шунида, аз дења рафтагон боз 
баргашта ѓун шудан гирифтанд, њама даст ба кор шуданд, то он 
ки дења дар се сол аз пештарааш њам ободтар гардид. 

Бањорон шоњ ба шикор омада боз аз он дења гузар кард: 
 

Нигањ кард ногоњ Бањроми Гўр, 
Љањон дид пуркиштманду сутур. 
Бароварда з-ў кохњои баланд, 
Њама дењ пур аз гову пургўсфанд, 

Њама обу боѓу њама кишту хед , 

Њама кўњ пурлолаву шанбалид , 
Пароканда бар кўњ мешу бара, 

Бињиште шуда кўњу дар яксара. 
 
Шоњ аз чї вайрон шудану боз чї гуна обод гардидани 

дењаро аз Рўзбењи мубад пурсид, Рўзбењ ба ў воќеаро наќл кард: 
 

Бад-ў гуфт мубад, ки: аз як сухан 

Ба пой омад ин шорсони куњан. 

                                                 
.Хед (хавед, хивед) – сабза ва гиёњ. 
. Шандалид – гиёњест зардгул. 
.Дар – дара. 

Сухан бењтар аз гавњари шоњвор, 
Чу бар љойгањ-бар барандаш ба кор. 
Хирад шоњ бояд, забон пањлавон, 
Чу хоњї, ки беранљ бошад равон. 
Чу мењтар яке гашт, шуд раъй рост, 
Бияфзуд хубию зиштї бикост.  
 

БОЗАРГОН ВА ХИЗМАТГОРИ Ў 
 
Бори дигар Бањроми Гўр дар бозгашт аз шикор боз њам 

худро як нафар сипоњии шоњ номид ва ба кушки бозаргоне 
фуруд омад. Аз дарди шикам нолон буд, ба бозаргон дирам 
дода хоњиш кард, ки панири куњнаро бо маѓзи бодом бирён 
карда оварад. Иттифоќо дар хонаи бозаргон набудааст, ба 
љойи паниру бодом якто мурѓро бирён карда овард. 

– Ман аз ту панири куњна хоста будам, чаро мурѓ овардї? – 
њайрон шуд «сипоњї». 

Бозаргон ба дуруштї гуфт: 
– Ту аљаб марди бехираде будаї! Охир, мурѓи бирён аз 

панир боарзиштар аст, аз ин зиёд чї мехоњї? 
Пагоњї бозаргон хизматгорашро сарзаниш кард, ки: 
– Эй нодон, ман ба ту панир фармуда будам, чаро мурѓ 

харидї ва боз ба нархи гарон харидї, њол он ки ин мурѓ як 

дирам њам намеистад! Ба љойи ин ба як донг панир мехаридї, 
ин сипоњї шаб маро коњиш намекард. 

Хизматгор гуфт: 
– Пас мурѓ тани ман, ту хархаша накуну мурѓро ба њисоби 

ман гузарон. 
Бањром мољарои онњоро мешунавид. Вай аз хоб хеста пеши 

аспаш рафт, мехост онро зин кунаду савор шуда ба роњ афтад, 
хизматгори бозаргон пайдо шуда ба ў гуфт: 

– Хоњишмандам, ки имрўз мењмони ман бошї.  
Бисёр илтимос кард, Бањром ќабул намуда, ба хоначаи ў 

даромад. Љавон дусад дона тухм ва миќдоре бодомро, ки он 
пагоњ ба пули худаш харида оварда буд, бароварда ба хољааш 
дод ва хоњиш кард, ки онњоро бирён кунад; худаш зуд ба бозор 

                                                                                                            
.Шорсон – шањр, шањристон. 
.Донг – шашьяки  дирам. 

рафта шакар, мурѓ, гўшти барра, шароб, мушку заъфарону 
гулоб харида овард. Дар њаќиќат: 

Љавон пурманиш  буду покизамаѓз. 
Мењмондорию зиёфати шоёни тањсине ба амал омад. 

Бањром шод ва хушнуд гардид. Ваќти рафтанаш ба бозаргон 
гуфт: 

– Дишаб маро ба як донг фурўхтї, њам ќариб буд чашми 
хизматгоратро канї, ки чаро ў мурѓро ба бањои гарон харид. 
Нигар, то аз ин лаинию ноодамиат зарар накашї.  

Вай ба даргоњи худ расида, рўзи дигар бозаргонро бо 
хизматгораш ба назди худ талабид. Чун њар ду њозир шуданд, 
шоњ хизматгорро навозиш карда ба ќатори мењтарон нишонду 
ба ў як бадра зар бахшид. Ба бозаргон гуфт: 

– Ту то зиндаї, худатро ѓуломи хизматгорат шумор, ба вай 
моње ду бор шаст дирамї саду бист дирам медињї. Ў ба ин 
дирамњо мењмонони туро зиёфат мекунад.  

Пас аз рафтани бозаргон ва хизматгори ў Бањроми Гўр ба 
мубадаш гуфт: 

– Шоњ агар гоњ-гоњ мамлакаташро сайр накунаду бо њар 
тоифа мардум наомезад, одаму ноодамро аз куљомедонаду 
наѓзу бадро чї гуна мешиносад? 

 
Кунун, эй хирадманди донишпазир, 
Агар бихрадї, як сухан ёд гир: 
Бахилї макун њеч, агар одамї, 
Њамоно зи ту кам кунад хуррамї. 

 

ФОЉИАИ МАЗДАК 
 
Дар замони подшоњии Ќубод дар Эрон аз байни халќ 

Маздак ном марди доно ва суханваре падид омад, шоњ ўро 
вазири худ кард. 

Боре хушксолї рўй дод, зимистони камбарф омад, бањору 
тобистон дар њаво тиккаи абре пайдо набуд, ќатра, бороне 
наборид; тухми љаву гандум майса шуду хушкид, ѓўраи мевањо 
пажмуриду рехт; дар дашту сањро алаф норасида зард гашт.  

                                                 
. Пурманиш – боњамият, бономус. 

Ќањтии беамон ба љони мардум дарафтид. Марду занњои 
гурусна, кўдакони бењол ба умеди пораи ноне ба дари боёну 
тавонгарон мерафтанд, вале нокому хушклаб бармегаштанд: 
тавонгарон на як лаби нон ва на як дон ба муфт намедоданд, 
агарчи дар анбору чаѓорањошон ѓаллаи порсолаю перорсола 
доштанд. Дар ќањтсолии нон шафќат, хайру эњсос њам ќањт 
шуда буд. 

Издињоми халќи гурусна гирди ќасри шоњ печида «нон! 
нон!»-гўён фарёд мекашид. 

Маздаки вазир баромада нигоњ кард, ба њоли мардум 
рањмаш омад, аз оњу нолаи гуруснањо дилреш гашт. Гуфт:  

– Ман аз ањволи шумо ба шоњ огоњї медињам, шоњ њољати 
шуморо раво мекунад. 

Пас рафт, назди шоњ даромада гуфт: 
– Эй шоњи парњезгор, иљозатбидењ, аз ту як сухан пурсам. 
– Бипурс, маро шод кун, – бо мењрубонї иљозаташ дод шоњ 

Ќубод, зеро вазири донои худро дўст медошт ва њурмат мекард. 
Маздак гуфт: 
– Агар якеро мор зањр занад, каси дигар ба позањр тарёк 

дошта бошаду надињад ва моргазида бимирад, сазои чунин кас 
чист? 

– Сазояш куштан аст, зеро хуни моргазида ба гардани ўст, – 
љавоб дод подшоњ. 

Маздак бархоста назди халќ баромад ва гуфт: 
– Доди шуморо ба шоњ расонидам, бароятон аз вай кумак 

хостам; то бомдод сабр кунед, он гоњ ман ба шумо хоњам гуфт, 
ки тадбир чист. 

Мардумон пароканда шуданд ва дар бомдод боз дар 
майдони пеши ќаср љамъ омаданд. Маздак аз равзани хонааш 
издињоми халќро дида боз назди шоњ шитофт ва ба ў чунин 
гуфт: 

– Эй шоњи пирўзбахт, дишаб ба ту сухан гуфтам, ту посух 
додї ва дари баста ба рўям кушодї, акнун агар иљозат дињї, 
боз як сухан аз ту мепурсам. 

– Бипурс, – гуфт шоњ, – гуфтори ту маро судманд аст. 
– Эй номвар шањрёр, – гуфт Маздак, – яке марди порсо бо 

сабабе баста шаваду бехўрок монад ва он кас, ки нон дошт, ба ў 
надињаду бандї аз гуруснагї бимирад, сазои чунин кас чист? 

 – Чунин кас бояд ба ќасоси љони бандї кушта шавад, ки 
бечора бо гуноњи ў мурдааст, – љавоб дод Ќубод. 

Маздак ин љавоби шоњро шунида замин бўсиду берун рафт, 
ба пеши халќ баромада гуфт: 

– Биравед њар љо, ки ѓаллаи пинњон ёфтед, бигиреду байни 
худатон таќсим кунед, агар соњибаш бањои ѓалларо талаб 
кунаду шумо додан тавонед, бидињед. 

Халќи гурусна дар шањр пароканда шуда ба кофтукови 
ѓаллаи пинњон кардаи боёну тавонгарон даромад. 

Бо ин равиш Маздак тамоми ѓаллаи боёнро ба торољ дод. 
Халќ анборњои худи шоњро њам ба зўрї кушода, тамоми 

ѓаллаи ўро мусодира кард. 
Анбордорони шоњ толони ѓалларо ба Ќубод хабардоданд. 

Бо фармони ў Маздакро фавран ба наздаш њозир карданд. 
– Чаро ту ѓаллаи подшоњиро ба торољ додї? – бо ѓазаб 

пурсид шоњ. 
Маздак гуфт: 
– Эй шањрёр, ман ба ту аз моргазидаю тарёкдор сухан 

гуфтам, ту посухам додї, ки агар моргазида бо гуноњи оне, ки 
тарёк дошт ва надод, бимирад, хунаш ба гардани тарёкдор аст. 
Аз банди гурусна ва соњиби нон сухан гуфтам, фармудї, ки 
кушандаи бандї њамон нондори хасис аст. Охир, «позањр»-и 
гуруснагї нон асту бас. Оё ба марги њазорон мардум, ки аз 
гуруснагї мурданду мемиранд, гунањкор ѓалладорон нестанд? 
Агар ту додгар бошї, эй шањрёр, чаро ѓалларо дар анборњо 
пинњон нигоњ медорї? Чаро тавонгарон аз љаву гандуми худ 
донае ба халќи гурусна мурувват намекунанд? Онњо аз он 
тавонгари хасисе, ки ба банди гурусна нон надоду сабабгори 
мурдани ў шуд, ё аз он тарёкдоре, ки моргазидаро дидаю 
дониста ба чанги марг супурд, чї фарќ доранд? 

Ќубод аз ин гуфтори лољавоби Маздак мот шуд, ба танг 
омаду дар андеша фурў рафт. 

Маздак ба майдон, ба пеши халќ баромад. Марду зан, пиру 
љавон њама ба вай шукру сипос мегуфтанд, офарин мехонданд. 
Маздак бо онњо чунин хитобат кард: 

– Эй мардумон, бидонед, ки тавонгару тињидаст, дорою 
нодор бо њам баробаранд. Тавонгар тор аст ва тињидаст пуд; 
набояд касе аз касе зиёдтар молу чиз дошта бошад. Афзунии 
моли тавонгар ба вай њаром аст. Хона, зан, мол њама бахшида-

нианд. Дини пок ин аст ва ман бо ин дин њамаро бо њам 
баробар мекунам, баландию пастиро њамвор месозам. Њар кас 
ѓайри ин дин бошад, нафрати Худо бар он дев бод! 

Тавонгарон бар Маздак шўрида, аз шоњ бастану куштани 
ўро талаб карданд. Камбаѓалон, бечораю бенавоён ба њимояти 
Маздак бархостанд. Аз онњо худ ба худ лашкари фаровоне гирд 
омад. 

Маздак бо он лашкар дар саросари мамлакат гашта, ѓалла 
ва дигар чизу моли боён, савдогарон, судхўронро мусодира ва 
дар байни камбаѓалон, беваю бечорагон таќсим мекард. 

Оммаи халќи мењнаткаши бенаво ба «дини нав» мегаравид: 
 
Бар ў шуд њар он кас, ки дарвеш буд, 
В-агар нонаш аз кўшиши хеш буд. 

 
«Дини маздакї» чунон ќувват гирифт ва даъвати Маздаки 

суханвар чунон пурфасоњату оташин буд, ки њатто шоњ Ќубод 
њам он динро пазируфт (аммо чунон ки баъд маълум шуд, 
пазируфтани ў маздакиро риёкорона будааст). Вай Маздакро 
њамоно дар вазирї нигоњ медошт. 

Фирдавсї аз рўйи ахбори ќадим ривоят мекунад, ки Маздак 
дину ойини нави худро бо шоњ чунин тавзењ мекардааст: – 
«Одамизодро панљ чиз аз роњи рост бароварда ба каљию 

гумроњї мебарад: рашк, хашм, кина, ниёзва оз. Ин панљ чиз 
панљ дев мебошанд ва њамеша дар ќасди онанд, ки одамиро ба 
худ таслиму тобеъ гардонанд; онњо ин ќасди худро ба воситаи 

хоста ва зан ба амал меоваранд. Чора он аст, ки одамиён ин 
њар дуро дар миён нињанд, яъне молу чиз аз они њама ва зан њам 
азони њама бояд бошанд». 

Писари Ќубод – шоњзода Кисро мухолифи дини Маздак 
буд. 

Рўзе Маздак дар њузури шоњ дасти шоњзодаро гирифта 
гуфт: 

                                                 
. Ниёз – бо зорию  талабандагї назди  касе рафтан. 

. Оз – тамаъ, тангчашмї, њирси чизу мол. 
.Хоста – молу матоъ, сарват,  зару мол. 

– Кисро бар дини мо нест, гумроњ аст. Аз ин бояд дастхат 
гирифта шавад, ки ба роњи дину ойини мо хоњад рафт. 

Ќубод аз Кисро пурсид: 
– Ту чї мегўї? 
Кисро дасташро бо тундї аз дасти Маздак људо карда гуфт: 
– Эй шоњ, аз дини Маздак каљию костї падид меояд. 

Муњлат бидењ, ман дертар инро исбот хоњам кард ва он гоњ ба 
ту равшан хоњад шуд роњи рост кадом аст. 

– Чї ќадар муњлат мехоњї? – пурсид Маздак. 
– Панљ моњ, – љавоб дод Кисро. – Дар сари моњи шашум он 

чї бояд гуфт, ба шоњ мегўям.  
Шоњ ин муњлатро ба ў дод. Ќарор гузоштанд, ки пас аз 

панљ моњ ба сари ин гуфтугў бозгарданд. 
Шоњзода ба њар сўйи мамлакат кас фиристода, доноёнро ба 

пойтахт талабид. 
Аз шањрњо доноён, мубадон ба даргоњи вай омада анљуман 

сохтанд. Дар байнашон аз њар гуна бешу кам сухан рафт; ќарор 
гузоштанд, ки агар шоњ иљозат дињад, дар њузури ў бо Маздак 
мубоњиса кунанд; бигузор ин «пайѓамбари навбаромада» 
ростии дини худ ва норостии дини Зардуштро исбот кунад. Вай 
исбот карда наметавонад, он гоњ вой бар њоли ў! 

Кисро назди шоњ рафта ўро аз ќарордоди анљумани доноён 
огоњ кард ва гуфт: 

– Акнун фаро расид он рўз, ки ман бояд дини бењинро 
ихтиёр кунам. Агар ростию бењї бо Маздак бошад, ман аз 
Зардушт ва «Занд»-у «Авесто» мегардаму дини ўро бо љону дил 
мепазирам ва ўро дар љањон ягона роњнамо мегирам, аммо агар 
ростию бењї бо ў набошад, ту њам аз дину ойини ў мегардї ва 
ўро бо пайравонаш ба дасти ман месупорї. 

Ќубод ќабул кард; ба ин шарт аз бузургон чандеро гувоњ 
гирифтанд. 

Бомдоди рўзи дигар доноён ва Маздакро ба дарбор даъват 
карданд. Дар боргоњи Ќубод маљлиси мубоњиса баргузор шуд. 
Яке аз мубадон сухан оѓоз кард: 

 
Чунин гуфт мубад ба пеши гурўњ 
Ба Маздак, ки эй марди донишпажўњ! 
Яке дини нав сохтї дар љањон, 
Нињодї зану хоста дар миён. 

Чї донад писар, к-аш кї бошад падар? 
Падар њамчунон чун шиносад писар? 
Чу мардум баробар бувад дар љањон, 
Набошанд пайдо кењон аз мењон, 
Кї бошад, ки љўяд дари кењтарї? 
Чї гуна тавон сохтан мењтарї? 
Кї бошад марову туро коргар, 
Чу мардум људо монад аз бењ батар? 
Касе к-ў мурад, љою чизаш кирост, 
Чу шуд коргарбанда бо шоњ рост? 
Њама кадхудоянду муздур кист? 
Њама ганљ доранд, ранљур кист? 
Зи диноварон ин сухан кас нагуфт! 
Ту девонагї дорї андар нуњуфт! 
Њаме мардумонро ба дўзах барї, 
Њаме кори бадро ба бад нашмарї! 

 
Ќубод ин гуфтори мубадро шунида, якбора бар Маздак 

барошуфт ва бо ѓазаб ба ў хитобу итоб кард. Он гоњ анљуман 
пурѓалоѓула гашт, мубадони зардуштї фарёд кашиданд, ки: - 
«Маздак аз даргоњи шоњ дур бод!», «Ў дини Яздонро табоњ 
мекунад!», «Сараш ба дор бењ!». 

Ба њамин равиш мубоњиса ба мурофиа табдил ёфт Маздак-
ро гунањкор мекарданд, вале худи ўро сухан гуфтан намемон-
данд. 

Шоњ ба Кисро фармуд: 
– Бигир ўро! Пайравонашро њам бигир! Бо онњо њар чї 

мехоњї, бикун! 
Кисро Маздакро ба зиндон фиристода, худ бо сипоњиёну 

ѓуломонаш ба такопўйи гирифтану бастани пайравони вай 
афтод. 

Шоњзода боѓи калоне дошт, ки бо девори баланд ињота 
шуда буд, ў пешакї дар он боѓ чуќурињои бисёре кобонда 
монда буд, чуќурињо ним ќади одам буданд. Бо фармони Кисро 
бандињоро ба он боѓ оварда њамаашонро як- як зинда дар чоњњо 
сар ба зеру по ба забар гўронданд. 

Он гоњ Кисро фармуд, Маздакро аз зиндон ба наздаш 
оварданд. Шоњзода бо ѓуруру тантанаи тамасхуромез ба ў гуфт: 

– Ба боѓ бирав, њосили тухмеро, ки кишта будї, бибин! 
Дарахтонро тамошо кун, ки монандашонро на касе дида ва на 
аз пешиниён шунидааст. 

Донишманди асир ба боѓ даромада, њазорон пойи одами аз 
хок барафроштаро диду дар дањшат афтод, фарёди љигар-
хароше бароварду ѓалтид, аз њуш рафт: 

 
Яке дор фармуд Кисро баланд, 
Фурў њишт аз дор печон каманд, 
Нигунбахтро зинда бар дор кард, 
Сари марди бедин нигунсор кард. 

 
Кисро ба овехтани Маздак ќонеъ нашуда, боз ба љасади 

бељони вайаз камон тирњо парронд… 
Аз нигоранда: 
«Пайѓамбар»-и коммунизми хаёлї Маздак ва аввалин 

пайравони ўро шоњ, феодалњои дунёвию рўњонї њамин тавр ќир 
карданд. Куштори вањшиёнаи маздакиён нахустин «корна-
моии» шоњаншоњи ояндаи Эрон Кисро буд, ки баъди бар тахт 
нишастанаш ба худ номи Анўширвон (Нўширвон) гирифт ва 
сониян анъанаи шоњпарастии феодалї ба номи ў сифати 
«одил»-ро часпонд. Асли номи ў Хусрав буд, арабњо Хусравро 
Кисро карданд. Ќатли оми маздакиён дар соли 528 ё 529 
милодї воќеъ гардид. Фирдавсї агарчи Маздакро бедин 
мехонад ва «Ту гар боњушї, роњи Маздак магир» мегўяд, вале 
аз оњангу тарзи баёни шоир маълум шуда меистад, ки ў ба 
Маздаку љунбиши вай назари нек дорад, чунончи ў пешвои 
љунбишро «Сухангўю бодонишу рою ком», «Гаронмоя мардеву 
донишфурўш» меномад «донишфурўш» ба маънии пањнкунан- 
даи дониш аст; ба гумон Маздак пеш аз вазирии худ устод – 
муаллими мактаб ё ки «мударрис» будааст. Ўро бедин хондану 
«боњушон»-ро аз рафтани ба роњи ў манъ кардани шоир барои 
худро аз туњмати «маздакигї» эмин гардонидан аст, зеро агар 
вай ин тавр намекард, худашро монанди Маздак ба дор мека-
шиданд. Маздакињо ё дигар љараёнњои иљтимоии дар либоси 
мазњаб зуњуркунанда, ки таълими Маздак дар онњо таъсире 
дошт, дар замони Фирдавсї њам вуљуд доштанд; дарборњо, 
феодалњо, арбоби дини расмї ононро сахт таъќиб ва саркўбї 
менамуданд. Хуррамдинон, ки дар асрњои миёна баробарии 

мардумон ба дорої ва умумияти молу мулкро таблиѓ мекар-
данд, пайравони Хуррам – зани Маздак буданд, ки пас аз кушта 
шудани шавњараш кори ўро давом доданї шуд. 

Аммо ба Маздак нисбат додани таълими «дар миён нињо-
дани зан», яъне инкори никоњу оила бешубња туњмат, туњмати 
душманони ў буд. Таърих бо дасти душманони ў навишта 
мешуд; дар номаи бостонии мансур, таърихи шоњони Эрон, ки 
Фирдавсї онро ба риштаи назм кашид, туњмат дар њаќќи 
Маздак сабт шуда буд, ва шоир наметавонист маолу мавзўи 
ривоятњои он номаро таѓйир дињад, вай онњоро дар дастони худ 
«холисона» ба назм наќл кард. Дар таблиѓоти маздакиёни 
баъдина (дар асрњои миёна) ва дар хуррамдинњо њељ як фикри 
«дар миён нињодани зан» нест. Бояд гуфт, ки мо мисоли 
туњмати дар боло зикрёфтаро аз тарафи куњнапарастњо, реакси-
онерњо, душманони њар як роњу равиши нави прогресссивї дар 
замони худамон њам дидем. Ваќте ки дар республикањои Осиёи 
Миёна колхозсозї сар шуд, боёну рўњониён бо истифода аз 
аќибмондагию нодонии оммаи дењќонони асрњо дар зулму 
истисмору љањолат зиста, ба онњо талќин мекарданд, ки колхоз 
занонро њам «умумї» мегардонад. Онњо бо чунин туњматњои 
чиркин дењќононро аз ташкили хољагињои коллективї боздош-
танї, аз колхоз тарсонданї мешуданд. 

 

ДОСТОНИ БАЊРОМИ ЧЎБИНА 
 
Воќеањои таърихии дар ин достон инъикосёфта дар соли 

589 милодї рўй додаанд. Империяи шоњаншоњони сосонии 
Эрон дар асари зиддиятњои дохилї рў ба сустї оварда буд. Вай 
дар Ѓарб побанди љанги дуру дарозе бо Рум (Византия) буд, аз 
ин њолат туркон ва хазарњо истифода бурда, дар шимол ба 
Арманистон ва Озарбойљон, ки вилоятњои канории империя 
буданд, њуљум оварданд. Дар айни ваќт аз љониби шарќ 
сарвари туркони ѓарбї Янг Соухтегин (дар «Шоњнома» Сова-
шоњ, таѓоии шоњаншоњ Њурмузд) бо лашкари азим ва филони 
љангї ба Эрон юриш сар кард. Аз биёбонњои Арабистон ду 
шайхи араб ба њудуди Эрон тохта, то рўди Фурот њамаро ѓорат 
карданд. Аз њама хавфноктар Совашоњ буд. Хоќони туркони 
ѓарбї муттафиќи Рум буда, њар ду бо мувофиќат амал мекар-
данд. 

Чун душманон, ба ќавли муаррихи ќадим Табарї «ба Эрон 
њамчун зењ камон, ки ба сари тир мепечад, печиданд», дар 
мамлакат воњима бархост. 

Шоњаншоњ Њурмузд барои мустањкам кардани њокимияти 
худ чандин њазор аъёну ашрофро, ки аз ѓанимати љангњои 
пешина ва ѓорати кишварњову халќњои зеридастшуда сарват- 
манд гашта, нуфуз ва иќтидор пайдо карда буданду бар 
худашон фармонфармоии мутлаќи шоњаншоњро намехостанд, 
инчунин соњиби дин ва ирфон – мубадон ва дабиронро, ки низ 
аз истибдоди мутлаќаи шоњ безор буданд, кушта буд, бинобар 
ин вай ба вафодории ин табаќањо эътимод надошт. Њурмузд ба 
дафъи сипоњи туркони ѓарбї сипоњдори дараљаи дувум ва аммо 
содиќ – њокими вилояти дурдаст Бањроми Чўбинаро фиристод. 

Бояд гуфт, ки ваљњи муњимми иќтисодии љанги туркону 
румиён бо давлати Эрон – абрешим буд; абрешим он ваќтњо аз 
њар чї гаронбањотар ва чун тилло сарвати асосїњисоб меёфт; 
хонњо ва аъёну ашрофи турк абрешими аз Чин (Хитой) 
гирифтаашонро ба воситаи бозаргонони суѓдї ба Рум бурда 
мефурўшонданд ва ба ин тариќ тавонгар мешуданд. Роњ ба Рум 
аз болои Эрон мегузашт, вале чун Эрон бо Рум солњои дароз 
дар њолати љанг буд, бозаргононро аз њудуди худ намегузаронд; 
дар Туркистон ва Суѓд абрешими фаровоне љамъ шуда, бе 
тиљорат хобида буд. Аз тарафи дигар Рум њам муњтољи абре-
шим буд – вай ба бадали абрешим дар кишварњои Аврупо њама 
чиз ва њатто лашкар мехарид. Ин аст, ки ба шикастани «садди 
эронї» ва кушодани роњи савдо байни Туркистон ва Рум њар ду 
тараф манфиатдор буданд. 

Фирдавсї достони Бањроми Чўбинаро таќрибан дар байни 
солњои 1000 – 1010, яъне чањор аср пас аз воќеањои соли 589 
милодї навишт. Сарфи назар аз нуктањои афсонавї ва нимаф-
сонавие, ки то замони Фирдавсї ба ќиссаи Бањроми Чўбина 
омезиш ёфта буданду дар «Шоњнома» њам манзум карда шуда-
анд, шоири бузург ваќоеи таърихро асосан дурусту рост баён 
мекунад. 

ИМТИЊОНИ ВАЛИАЊД 
 
Нўширавон дар пиронсолї хост яке аз писаронашро 

валиањд кунад. Раъяш ба шоњзода Њурмузд ќарор гирифт. 
Фармуд, ки нахуст мубадон фањму фаросати ўро бисанљанд. 

Мубадон дар боргоњ ба њузури шоњ анљуман карда шоњзо-
даро даъват намуданд. Бузурљмењри донишманд аз номи 
мубадон ба пурсиш сар кард: 

– Эй шоњзодаи некахтар, он чист, ки љон ва хирадро 
равшан мекунад? 

– Дониш, – љавоб дод Њурмузд. 
– Он, ки тан аз вай беш аз њар чї бањра мебарад, чист? 

– Бурдборї . 
– Аз сифатњои судманд кадомро бештар меписандї? 
– Њаёро. 
– Чист он, ки мартабаи мардро баланд мекунад? 

– Беозорї ва додгарї . 
– Аз фарзандон кадомин назди падар арљмандтар аст? 
– Он ки ба падар мењрубонтар аст. 
– Њоли кадом кас рањмангезтар аст? 

– Њоли бузурге, ки бандаи марди носазое шудааст. 
– Сазовори сарзанишу маломат кист? 

– Он ки ба мардуми носипос некї мекунад. 
– Дар дунё аз куљо гурехтан бењтар аст? 
– Аз кишваре, ки подшоњаш бедодгар бошад. 
– Одамї дар зиндагї ба чї бояд аз њар чї бештар шодї 

кунад? 
– Ба бародар ё дўсти дилором. 
– Замоне, ки онро бояд ситоиш кунем, кадом аст? 
– Замоне ки бадгумонї ва бадгумон гум шуда бошанд. 
– Аз дўстон кадом ќадрноктар аст? 
– Оне ки ёр аст, ки ёрї мекунад. 
– Дар љањон кї бисёртар дўстон дорад? 

                                                 
. Бурдбор – сабр,  тоќат. 
.Додгарї – адолат. 
. Носазо – паст, нолоиќ. 
.Носипос – ношукр. 

– Он ки фурўтантару  босаховаттар аст. 
– Кї бисёртар душман дорад? 
Он ки забонаш ба бад гуфтан густох аст. 
– Душвору ба дил пурозор чист? 
– Њамнишини бадгўву бадсоз. 
– Гувоњи ростгўтарин кадом аст? 
– Озмоиш . 
– Зиёнкортари зудгузару пушаймониовар чист? 
– Њавою њавас, ки бар дил ѓолиб шудааст. 
– Чизи гирдгардоне, ки сар аз пояш намешиносї, чист? 
– Дўсти нодони беќавли њулњулимазњаб. 
– Ситамгори бешарму њаё кист? 
– Дуруѓгўй. 
– Табоњї ба дунё аз гуфтори кист? 
– Аз гуфтори суханчини дурўя. 
– Айбе, ки пас аз пушаймонїайбтар мешавад, кадом аст? 
– Лофу газоф аст, ки гўянда гоњо аз он пушаймон мешавад 

ва аммо њамин ки дањон ба гуфтор боз кард, боз онро пеш 
меоварад. 

 
ГУФТОР ВА КИРДОР 

 
Собит шуд, ки шоњзода хирадманд аст. Шоњ ва мубадон ба 

вай офарин хонданд ва падараш ўро валиањд кард.  
Чанде гузашт, Нўширавон мурд ва Њурмузд бар тахт 

нишаст. Подшоњ, ки шуд, хўи бад пеш овард. Ба хунрезї пар-
дохта вазирону дабирони падараш ва боз бисёр мубадону 
донишмандон ва далерону кордонони бегуноњро кушт. Аз 
зиндањо ононе, ки љавобњои Њурмуздро ба пурсишњои Бузурљ-
мењр медонистанду аз вай умеди додгустарї ва некукорї дош-
танд, навмед гаштанд, тарсиданд, пинњон шуданд, гурехтанд. 
Дар натиља дар мамлакат харљу марљ рўй дод, нофармонии 
ошкору нињон сар зад, шўру ошўб бархост. Пояи салтанати 
Њурмузд суст шудан гирифт.  

Ин њол аз душманони беруна пинњон намонд, онњо аз њар 
љониб ба Эронзамин тохтанд. Аз Шарќ шоњи туркон Сова, аз 
Ѓарб лашкари Рум, аз Шимол хазарњо, аз биёбони Арабистон 

                                                 

. Фурўтан – хоксор 

Аббос ва Амру ном ду амири араб њуљум оварданд. Хавфнок-
тарин таљовузкорон Совашоњ буд, ки бо чорсад њазор лашкар 
ва њазору дусад фили љангї аз роњи Њирот зер карда меомад. 
Лашкарњои сарњадии Эрон торумор, марзбонон бедасту по, 
шоњ Њурмузд саросемаву саргум шуда буданд. Шоњ: 

 
Пушаймон шуд аз куштани мубадон, 
Зи даргоњ гум гаштани бихрадон. 

Надид ў њаме мардуми ройзан, 
Бупечид Њурмузд бар хештан. 

 
Вай мардумони номдорро ба дарбор хонда, бо онњо машва-

рат кард, ки чора чист ва чї бояд кард. Њар навъ суханњо гуфта 
ва њар гуна андешањо ронда шуданд. Номдорон гуфтанд: 

– Эй шоњ, ту аз оину дин баргашта, мубадон, дабирони 
худро куштї ва акнун маслињати корро аз мо мепурсї, мо зери-
дастон чї медонем? Њамаи мо баробари як мубад нестем. Ту 
шоњи хирадманд, ки бошї: 

 
Барандеш, то чораи кор чист, 

Бару буми моро нигањдор кист. 
 

Ягона мубади зинда монда, ки вазири шоњ буд, чунин мас-
лињат дод: 

– Ба румиён вилоятњои пештар ишѓолшударо баргардонда, 
бо онњо сулњмебандем; арабњои ба њудуди Эрон тохтаро несту 
нобуд мекунем; хазарњо аз нобуд шудани моли ѓораткардаашон 
тарсида, бо сипоњи мо љанг намекунанд ва мегурезанд. Хатари 
калон фаќат аз Совашоњ аст: 

 
Зи роњи Хуросон бувад ранљи мо, 
Ки вайрон кунад лашкару ганљи мо. 
Чу турк андаромад зи Љайњун ба љанг, 
Набояд бад-ин кор кардан диранг. 

 
Њурмузд пурсид: 

                                                 

. Ройзан – боандеша, ботадбир. 

. Бару бум – сарзамин, диёр, ватан. 

– Бо Совашоњ чї кор кунем? 
Мубад гуфт: 
– Лашкар бисоз ва ба љанги ў бархез, ки сарафрозии 

подшоњ бо лашкар аст. 
Шоњ фармуд, рўйхати сипоњиёнро оварданд – сипоњ аз 

савору пиёда сад њазор баромад. 
– Бо ин лашкар, – гуфт мубад, – метавонем роњро бар 

Совашоњ бандем, барои ин фаќат шоњаншоњ бояд, ки каљиву 
костињоро барњам занад, љўёи ростї ва одамгарї бошад, 
зеридастонро аз балоњои ба сарашон омада бирањонад. 

«Каљї ва костї» гуфтани мубади њушманд ва нотарс киноя 
аз каљдиливу бадгумонии шоњ, аз њабсу ќатли одамони бегуноњ 
буд, донишманд аз ин бадхулќиву бадкирдорї даст кашидани 
шоњ, ба росткориву адолат рў овардани ўро талаб мекард. 

Њурмузд агарчи аз кинояи талхи вазир дарунакї хашм 
гирифт, лекин ночор маслињати хирадмандонаи ўро пазируфт, 
якчанд шањру ќалъањои румиёнро, ки шоњони Эрон забт карда 
буданд, ба ќайсар баргардонида бо вай сулњ баст; ба Арманис-
тону Озарбойљон бо сардории Хурроди Барзин лашкар фирис-
тода, хазарњои ба он диёр тохтаро парешон сохт ва гурезонд; 
арабонро њам бо фиристодани озуќа «розї» карда аз Ироќ 
баргардонд. 

Акнун фаќат Совашоњ монда буд. Њурмузд саркардаи далер 
ва кордонеро мељуст, ки дар садоќати ў ба шоњ љойи шак 
набошад, то ки ўро солори лашкар карда ба љанги Совашоњ 
фиристад. 

Шоњ ѓуломи зираке дошт, Настўњ ном, ба шоњ гуфт: 
– Падари ман Мењронситод марди хирадмандест, ки ин 

замон дар дењаи дур гўшанишин шуда «Занд»-у «Авесто» 
мехонад, дар ин наздикї ба диданаш рафта будам, ба вай аз 
тохтани Совашоњ ба Эрон сухан гуфтам, падарам гуфт: – «Рози 
нињоне њаст, ки ман медонам, ва агар шоњ пурсад, мегўям». 

Шоњ фавран номдореро назди Мењронситод фиристод, то 
ўро зуд ба даргоњ овард. 

РОЗИ МЕЊРОНСИТОД 
 
Чун пирамард омад, шоњ аз вай он розро пурсид. Мењрон-

ситод чунин гуфт: 
– Эй шањрёр, он гоњ ки падарат духтари хоќони Чинро ба 

занї хост, ба хостгорї бо њамроњии саду шаст мард ман њам 
рафта будам. Хоќон аз ситорашиносон толеи духтарашро љўё 
шуд, онњо толеашро чунин диданд, ки аз вай ва шоњи Эрон 
писаре зода мешавад: 

 
Сияњчашму пурхашму нобурдбор, 
Падар бугзарад, ў шавад шањрёр. 
 

Дар замони подшоњии ў шоњи машриќ бо сипоњи бузурге 
омада Эрон ва Яманро мегирад, шоњи Эрон аз вай ба тарсу бим 
меафтад, он гоњ яке аз ѓуломонаш, ки: 

 
Ба боло дарозу ба андом хушк, 

Ба гирди сараш љаъдмўе чу мушк. 
Ќавї устухонњову бинї бузург, 
Сияњљурдаву тундгўву сутург 

 
мебошад ва лаќабаш Чўбина аст, бо андак лашкар шоњи маш-
риќро ногањон шикаст дода, њамаи сипоњи ўро торумор меку-
над. Ту аз кишварат њамин мардро биљўй. 

Мењронситод инро гуфта љон супурд. Шоњ аз вай ва аз 
суханонаш дар њайрат монда, фармуд он мардро аз рўйи нишо-
нањояш, ки пирамард баршумурд, љустуљў кунанд. Яке аз чока-
рони шоњ, Зодфаррух ном, гуфт, ки аз рўйи ин нишонањо он 
мард Бањром писари Гуштосп аст, саворе сарафроз, марзбони 
вилояти сарњадии Бардаъ ва Ардабил. 

Њурмузд дарњол савореро сўйи Ардабил давонда фармуд, 
ки Бањромро танњо бесипоњ ба даргоњ биёрад. 

 
 
 
 

                                                 
. Чаъдмўй – мўйи љингила. 

БАЊРОМ ДАР НАЗДИ ШОЊ 
 
Марде миёнсоли ќаддарози хушкбадан, калонљуссаи ќави-

устухон, сиёњљурда, мўйсари чун мушк сиёњаш љингила, дар 
пешгоњи Њурмузд њозир шуд. Вай Бањроми Чўбина буд. Шоњ 
ўро навохт ва дар пањлуи тахташ ба курсї нишонда ба пурсиш 
даромад: 

– Бо Совашоњ оштї кунам ё биљангам? 
– Агар вай љангидан хоњад, оштї хостан њазимат аст, ки 

бадхоњро далер мекунад, – љавоб дод Бањром. – Ваќти разм 
базм кардан фармонбари душман шудан аст. 

– Агар ман аз љо наљунбам, Совашоњ диранг хоњад кард? 
– Агар бадхоњ аз дод сар печад, ба фол бењтар аст; бедод ба 

дод пойдорї карда наметавонад. Оташу об бо њам намесозанд. 
Ту бо душмани бадкирдор разм биљўй. Агар дигаргуна рафтор 
кунї, сипењри гардон ба љойи ту шоњи навро менишонад. 
Мељангем: 

 
Чу неру ба бозуи хеш оварем, 
Њунар њар чї дорем, пеш оварем  

 
ва он гоњ моро на ба даргоњи Яздон гуноњ хоњад буд ва на пеши 
бузургон шармсорї. Агар аз љанг сар тобед, душмани айбљў чї 
хоњад гуфт? Моро тарсуи бењиммат хоњад хонд. Њар чї ќадар 
сипоњу камону теѓу кўпол, ки дорем, њамаро ба кор медарорему 
мељангем, он гоњ агар пирўзї наёбем, дил аз некбахтї канда ба 
фармони душман мешавем. 

Њурмузд аз суханони Бањром дилаш таскин ёфт, лекин 
атрофиёни ў дилхун шуданд ва чун аз даргоњ берун омаданд, 
Бањромро сарзаниш карданд, ки: – Бисёр далерї макун! 
Лашкари Совашоњ аз мўру пашша афзунтар аст. Акнун ту бо 
он гуфторе, ки дар пеши шоњ рондї, бояд худат солори лашкар 
шавї. 

– Агар шоњ фармон дињад, ман њозирам, – гуфт Бањром. 
Мењтарон ин сухани ўро аз худашон дањчанд афзуда ба шоњ 

расонида буданд, ки шоњ дарњол Бањромро сипањсолор кард. 

ЛАШКАР ОРОСТАНИ БАЊРОМ 
 
Сипоњ дар пеши сипањсолор саф кашид. Чўбина аз вай 

дувоздањ њазор савори зирењдору баргустувондорро яккачин 
карда ба рўйхат даровард. Њамаи саворон чилсолагон буданд, 
солор сарбозони синнашон аз чињил кам ё бешро рад кард. 

Њурмузд ба ин кори Бањроми Чўбина тааљљуб карда, аз вай 
пурсид: 

– Шунидаї, ки рўзи љанг аз бисёриилашкари Совашоњ 
замину замон меларзад? Пас чаро аз лашкар фаќат дувоздањ 
њазор баргузидї? Ин шумора лашкар бо лашкари бешумори 
душман чї гуна мељангад? Њам ба љойи љавонони шамшерзан 
чаро чилсолањоро гирифтї? 

Бањром ба вай љавоб дод: 
 

Ки чун бахти пирўз ёвар бувад, 
Раво буд, агар ёр камтар бувад. 
 

Достонњо гувоњї медињанд, ки, – гуфт боз Бањром, – Рустам 
ба љанги Њомоварон барои аз банд халос кардани Кайковус ба 
муќобили лашкари бекаронаи душман фаќат дувоздањ њазор 
сипоњ бурд ва пирўз шуд. Гударзи Кашводагон ба кини Сиёвуш 
бо дувоздањ њазор лашкар рафт ва зафар ёфт. Исфандёр бо 
дувоздањ њазор сипоњ ќалъаву лашкари Арљоспро зеру забар 
кард. Аз ин зиёд лашкар ба љанг бурдан салоњ нест: 

 

Сипањбуд, ки лашкар фузун аз шумор 
Ба љанг оварад, печад аз корзор.  

 
Дигар пурсидї, ки, – чаро ман ба љойи љавонон 

чилсолањоро ихтиёр кардам. Чилсола ботаљриба аст ва 
мардонагї дар вай бештар. Ќадри нону намакро медонад. Аз 
таънаи бадгўён, аз нангу бадномї метарсад. Зану фарзанд, 
хонавода дорад, ки аз бањри онњо љонашро дареѓ намедорад. 
Љавон ба чиз фирефта мешавад; сабру тоќаташ кам; зану 
фарзанд, замину кишт надорад, ки барои онњо фидокорї 
намояд; арзандаро аз беарзиш фарќ намекунад. Чун бидуни 

                                                 

. Сипањбуд – сипањсолор, сарлашкар. 

таљриба кас хирад намеёбад, љавон аслу мояи корњоро 
намебинад, агар дар љанг пирўз гардад, аз шодї худашро гум 
мекунад, ва агар ба танаш андак осебе расад, ба душман пушт 
менамояд. 

Гуфтори Бањром ба Њурмузд писанд омад. 
Лашкари яккачини чилсолагон ба шоњ манзур карда шуд. 

Шоњ ба Бањром байраќи љангии Рустами Золро, ки сурати 
аждањо дошт, супурд ва гуфт: 

 
Гумонам, ки ту Рустами дигарї 
Ба мардиву гурдиву фармонбарї. 
 

Сарлашкар ба сари гурўњи пешгарди сипоњ Ялонсина ном 
пањлавони корозмударо гузошт ва фармуд, ки вай рўзи набард 
дар сафи пеш асп гардонда, љанговаронро ба љанг далер ва 
рўњбаланд намояд. Пушти сипоњро ба Нардогушасп супурд, ин 
диловар мебоист маймана ва майсара – боли рост ва боли чапи 
лашкарро барљо нигоњ дошта ва бору бунаи онро саришта 
мекард. 

Пас Бањроми Чўбина ба сипоњ чунин хитоб кард: 
– Эй номдорони равшанравон! Гоњи сафару љанг ба марду-

мон бадї накунед, озору зиён нарасонед. Шабонгоњ чун хурўши 
карнайњоро шунидед, якбора аз љой љунбеду бо ѓавѓову њаёњу 
ба пеш асп афканед. 

Шоњ аз кордории Чўбина хушнуд гашта барои ў дари ганљ-
њои зару сим ва анборњои аслињаро боз кард, галањои аспони 
бодпоро аз дашт оваронда ба ихтиёри ў вогузошт. 

Он гоњ лашкар дар зери байраќи аждањопайкари тањамтанї 
ба љанги зидди таљовузкорон рањсипор гардид. 

Чун аз пойтахт – шањри Тайсафун баромаданд, чунон шуд, 
ки дар дашт чашми Бањроми Чўбина ба косаи саре афтод, вай 
дар њоли тохти асп он косаи сарро ба нўги найза гирифта ба 
дур њаво дод ва гуфт:  

– Ман сари Совашоњро бурида њамин тавр ба пеши 
сипоњаш меафканам. 

Љосуси пинњонии шоњ, ки дар лашкар буд, ин њодисаро ба 
шоњ хабар дод, шоњи бадгумон аз ин кори Бањром фоли бад 
гирифт: – «Ба љойи ин ки Совашоњро баста ба назди шоњаншоњ 
мебарам гўяд, сари ўро мебурам гуфтааст! – меандешид 

Њурмузд. – Бањром саркаш ва бадхўй аст, бо ман њам ба 
дуруштї сухан гуфт. Вай бо ин дуруштиву хўйи бадаш, агар бар 
Совашоњ зафар ёбад, ба ман нофармонї хоњад кард ва њатто ба 
васвасаи шоњ шудан афтад њам, аљаб нест». 

Њурмузд бо ин хаёлу гумон шаб хобаш набурд ва бархоста 
аз навкаронаш якеро аз пушти Бањром давонд то ба ў гўяд: – 
«Имшаб дар он љое, ки њаст, биисту лашкарро аќиб гардон ва 
зуд ба наздам биё, ки аз панд сухане ба ёдам омад, мехоњам дар 
хилват ба ту гўям». 

Навкар фармони шоњро ба Бањром расонд. Сипањсолор 
чунин љавоб дод: 

– Ба шоњ аз забони ман бигў: – «Лашкарро аз роњ намегар-
донанд, аз роњ баргаштани сипоњ ба фол бад аст, ба душман 
ќувват медињад. Пирўз ки шудам, ба наздат меоям ва кишвару 
лашкаратро гавњарафшон мекунам». 

Вай лашкарро ба юришу шабона ронд. То Хузистон 
рафтанд, аз сипоњиён ба касе аз мардумони шањру дењоти сари 
роњ зиён нарасид. Дар Хузистон зане љуволи коњро барои 
фурўш ба лашкаргоњ овард, саворе коњро бо љуволаш бардошт 
ва бањояшро надод, занак ба Бањром шикоят кард, Бањром 
фармуд – он сарбозро ёфта ба наздаш оварданд. 

– Коњи бевазанеро ба ѓорат бурдї? Аз ин бадтар гуноње 
нест! – гуфт сарлашкар ва сарбозро бо шамшер аз миёнаш ду 
ним кард ва ба сипоњиён нишон дода хурўшид, ки: – Эй 
љанговарон! Њар кї пари коње аз мардумон ба муфт ситонад, 
сазояш ин аст! Њар чї ки харед, бањояшро дињед! 

Сипас вай лашкарро ба роњи Хуросон ронд. 
 

ЊИЛАИ ЊУРМУЗД 
 
 Дар пушти лашкари ба љанг рафта Њурмузд низ осуда 

нанишаст. Вай агарчи аз гуфтору рафториБањроми Чўбина 
хотираш як ќадар таскин ёфта буд, аммо њамин, ки аз бисёрии 
лашкари Совашоњ меандешид, тарсу њарос бар вай ѓалаба 
мекард ва дилаш ба такопў меафтод. 

Шабе аз шабњо вай аз мењтарон Хурроди Барзини вазирро 
ба наздаш хонда гуфт: 

– Ба назди Совашоњ меравї, нома ва њадяњои маро мебарї. 
Сари роњ Бањромро мебинї ва мегўйї, ки ман ба василаи номаи 

пандомез ва њадяњо Соваро фирефта, ба доми ту меоварам. Дар 
ќароргоњи Совашоњ лашкарашро бубин, ки чї гуна ва чанд аст, 
сипоњдорон ва пањлавононаш кињоанд. 

Хурроди Барзин бо номаву њадяњои шоњ равон шуд. Сари 
роњ бо Бањром вохўрда ўро аз рози шоњ огоњ кард ва аз вай 
гузашта ба ќароргоњи душман расид. 

Рўзе чанд Совашоњро ба лофу газоф ва бо хабарњои росту 
дурўѓи Эрону дарбори шоњ андармон карда, ба Бањроми 
Чўбина имкон дод, ки пештар биёяд, Чўбина ба наздикии 
Њирот расида дар марѓзорњо чодир зад. 

Талояи Совашоњ сипоњи Бањромро дида, ба Сова хабар 
дода буд, ки шоњ фиристодаи Њурмуздро аз чодираш оваронда 
ба тундї итоб кард, ки: 

– Эй фиребгар, ту аз љониби Њурмуздшоњ омадї, ки ба ман 
дом гузорї? Лашкари эрониёнро овардаї, ки акнун дар 
марѓзори Њирот чодир задааст! 

Хурроди Барзин худро набохт ва гуфт: 
– Агар дар пеши сипоњи ту андак сипоње пайдо шуда 

бошад, ту аз ин ба зиштї гумон мабар, вай ягон марзбони 
роњгузар будагист ё эњтимол саркардае аз лашкари 
Њурмуздшоњ сўйи ту барои таслим шудану амон хостан омада, 
ё ки шояд корвони бозаргоне бо дастаи муњофизони худ дар он 
љо манзил карда бошад. Охир, кадом сипоњдор љуръат карда 
бар зидди лашкари беканораву пилони љангии ту меояд? 

Совашоњ ба сухани ў бовар карда осудахотир шуд. 
Хурроди Барзин дар шаби торик аз чодираш баромада гурехт.  

Совашоњ шабона писараш Фаѓфурро бо як даста сарбоз 
сўйи Њирот фиристод, то бидонад, ки сипоњиёни кї ва чаро дар 
он љо чодир задаанд. 

Шоњзода ба наздики ќароргоњи Бањром расида савореро 
барои аз он сипоњ хабар овардан пештар фиристод. Савор асп 
тозонда рафт ва сўйи лашкари Бањром овоз дод, ки: 

– Солори шумо кист? Шоњзода Фаѓфур ўро дидан мехоњад! 
Бањроми Чўбина байраќи рахшон ба даст аз чодир 

баромад. 
Фаѓфур аспи араќшорашро сўйи ў љањонда якбора суолбо- 

ронаш кард: 
– Ту кистї? Аз куљо меойї? Чаро дар ин љо истодаї? Ё 

магар дар Порс одам куштиву аз хашми шоњ гурехтї? 

Бањром гуфт: 
– Њаргиз мабод, ки ба шоњи худ бадї кунам. Сипањсолор 

Бањроми Чўбина њастам, бо фармони шањаншоњ аз Тайсафун ба 
разми лашкари Совашоњ омадам. 

 
ГУФТУГЎ БО СОВАШОЊ 

 
Фаѓфур зуд баргашт ва дидаву шунидаашро ба падараш 

баён кард. 
Сова Хурроди Барзинро талабид, гуфтанд, ки вай гурех-

тааст… 
Совашоњ зуд яке марди куњансоли обрўмандро ба назди 

Бањром фиристода фармуд, ки ба вай аз забони шоњ чунин гўяд: 
– «Њурмуздшоњ магар марги туро мехост», ки: 

 
Ба љанге фиристод назди касе, 
Ки њамто надорад ба гетї басе. 
Туро гуфт: – «Рав, роњ бар вай бигир!» 
Шунидї ту гуфтори дилнопазир. 
Агар кўњ пеши ман ояд ба роњ, 
Зи пой андарорам ба пилу сипоњ! 

 
Бањром ин суханони Соваро аз забони фиристодаи ў 

шунида љавоби кўтоње дод:  
– Шоњаншоњ Њурмузд агар аз марги ман хушнуд мешуда 

бошад, ман ба мурдан розиам. 
Фиристода баргашта посухи Чўбинаро ба Совашоњ расонд. 

Сова ўро боз пас фиристод, то ба ў гўяд: – «Ба фармонбарї наз-
ди ман ойї, њар хоњишу орзуе, ки дошта бошї ба љо меорам». 

Бањром ба вай чунин љавоб фиристод: – «Агар бо шањрёри 
ман оштї кунї, туро дар ин диёр мењмон мекунам ва њар чї 
фармої ба љо меорам, ба сипоњат симу зар, ба сипоњдоронат 
кулоњу камар мебахшам; ба шоњ кас мефиристам, то ки ба ними 
роњ омада туро пешвоз гирад; лекин агар ба љанг омада бошї, 
ба љанги нањанг омадаї; аз дашти Њирот чунон бармегардї, ки 
њар мењтар ба њоли ту хоњад гирист; туро дар пеш чоњ ва дар 
пушт боду борон хоњад буд». 

Совашоњ аз фиристода ин суханони Бањромро шунида сахт 
барошуфт ва љавоб фиристод, ки: – «Њар кї бо ту љангаду туро 

кушад, обрў намегирад, зеро ту чокари подшоње мебошї, ки ў 
чокари ман аст. Аммо агар амон хоњї, туро маќоми баланд ва 
молу дунё медињам ва лашкаратро бо њадяву бахшишњо хушнуд 
мекунам». 

Бањром ба ин суханони газандаи Совашоњ чунин посух дод: 
– «Шоњаншоњи ман аз баробар шудан бо чун ту шоњи фурўмоя 
ор карда, ба љанги ту маро, ки чокараш њастам, фиристод. 
Лекин ман аз хурдсолї дар байни сипоњ буда ва размоварї 
омўхтаам, то ки хонадони Совашоњро аз бун барканаму 
сарашро ба шоњ фиристам ва њатто ба нўги найза њам нагирам, 
зеро вай ба ин намеарзад. Агар ту аз мани «зинњорї»40 нанг 
дорї, пас маро љуз ба рўзи љанг нахоњї дид ва дидори аждањои 
дирафшам марги туст». 

 
РАЗМ 

 
Сухан тамом шуд ва љанг ногузир гашт. Совашоњ лашкари 

фаровони худро бо пилони љангї сўйи Њирот ронд. 
Сипоњи Бањроми Чўбина низ ба разм саф орост. Пушти 

сипоњи ў ба шањристони Њирот такя мекард, лекин љойи 
лашкари Совашоњ дарае буд, се тарафаш кўњсор, ки барои саф 
оростан тангї мекард. Сова аз љангидан дар њамин љойи танг 
чора надошт. Вай аз лашкари бузурги худ танњо саду бист 
њазорро дар размгоњ љой дода тавонист чил њазор боли рост, 
чил њазор боли чап ва чил њазор пушти сипоњ. Боќї чандин дањ 
њазор лашкар бекор истод. Ба болокории ин, пилон, ки ба пеш 
бароварда шуда буданд, чун девор роњро ба лашкари худї 
бастанд. Совашоњ аз ин њолат бимнок ва ошуфтањол буд, вай 
талояи худро дашном медод, ки аз пайдо шудани сипоњи 
эрониён бехабар монд ва онњо ногањон омада Њиротро ишѓол 
карданду турконро ба љангидан дар љойи танг водоштанд. Сова 
боз ба назди Бањром кас фиристода, дари гуфтугузорро боз 
кард, ўро гоњ панд дод, гоњ тањдид намуд, гоњ ваъдаю ваид 
кард, ки пас аз пирўзї ёфтанаш Бањромро бар тахти Эрон мени-
шонад, духтарашро ба вай медињад ва ѓайра ва њоказо. Лекин 
Чўбина фирефта нашуд, тан надод ва чун кўњ барљо истод. 

                                                 
40.Зинњорї – ба маънии тобеъ, банда (ѓулом), чокар. 

Вай дар он муддат, ки ба Њирот истод, љангро пешбинї 
карда, дар ду бари размгоњи ояндаи лашкараш аз гил ба 
баландии дањ газ девор бароварда буд, то ки аз љанговаронаш 
касе гурехта натавонад. 

Лашкари хоќон аз лашкари Бањром сї карат зиёд буд, аз 
мушоњидаи он сипоњи азим Хурроди Барзинро, ки гурехта ба 
назди Бањром омада буд, воњима гирифт. 

– Дилпурии ту аз чист? – гуфт ў ба сипањсолор. – Магар 
намебинї, ки дар доми њалокат афтодаї? Биандешу љони 
эрониёнро бар бод мадењ ва ба љони худат њам љабр макун.  

– Мардумони шањри Тўрон аз мардї чизе насиб нашудааст, 
– љавоб дод Чўбина ба Хуррод, ки зодгоњаш дар канори бањр 
буд, – шумоён аз сари бањор то поёни тирамоњ моњї мегиред, ту 
марди гурзу шамшер нестї, олатат шасти моњигирию пешаат 
моњифурўшист. Сањар офтоб аз пушти кўњ, ки баромад, ман ба 
ту корзорро нишон медињам.  

Дабири41 бузурги шоњ, ки бо Бањром буд, њамчунин дар 
тарсу њарос афтода буд ва ба ў мегуфт: 

– Ту ба лашкари душман нигоњ кун, аз бисёрии он:  
 

На хок аст пайдо, на дарё, на кўњ. 
 
Бањром яке сахт бар вай хурўшид ки: 
 

Туро аз давот асту ќиртос42 кор, 
Зи лашкар кї гуфтат, ки мардум шумор?! 

 
Дабир назди Хурроди Барзин рафт ва гуфт: – «Роњнамои 

Бањром љуз дев нест» ва пас њар ду пирамард дар ѓами љон ба 
кунље хазида пинњон шуданд. 

Пагоњї љанг сар шуд. Бањроми Чўбина: 
 

Сипањро биорост, худ барнишаст 
Яке гурзи пархошдида ба даст. 
Хурўше баромад зи пеши сипоњ, 
Ки: – «Эй гурздорони зарринкулоњ! 

                                                 
41.Дабир – дафтардор, њисобдори даромадњои пулии давлат. 
42

. Ќиртос – ќоѓаз. 

Зи лашкар касе, к-ў гурезад зи љанг, 
Агар шер пеш оядаш ё паланг, 
Ба Яздон, ки аз тан бибуррам сараш, 
Ба оташ бисўзам тани бебараш!». 

 
Тўрониён ба боли рости эрониён зарба зада, сафњои пеши 

онро шикаст доданд. Бањром ба ќалби тўрониён њамла бурд ва 
аз он ќалбгоњ дид, ки боли рости сипоњаш гурезон шудааст, 
сўйи он асп барангехт ва: 

– Эй бењимматон! Номуси љанговариатон куљо шуд?! – гўён 
наъра кашида, се савори гурезонро бо зарби найза сарнагун 
кард. Дигар гурезањо аќиб гаштанду боз ба разм даромаданд. 

Чўбина пешопеши љанговаронаш чун шери гурусна бар 
боли рости тўрониён асп афканд ва онро барњам зад; аз он љо 
ба гурўње, ки Совашоњ дар вай буд, њамла бурд, Сова пилонро 
пеш баровард, Бањром камонро зењ кард, ба пилон фурсат дод, 
ки наздиктар биёянд ва он гоњ хартумњо ва чашмњои ононро 
нишон гирифта тирпарронї сар кард, камондорон њам бо 
фармони вай пилонро сахт ба тирборон гирифтанд. Пилон аз 
захми хартуму чашмњошон бетоќат ва хашмгин шуда ќафо 
гаштанду сипоњи худиро зер карда рафтан гирифтанд. Дар 
љойи танг сипоњро роњи гурез набуд, бештарини сарбозон дар 
зери суми хорошикани пилон ё аз ханљари дандонњои онон 
њалок гардиданд. Сова гурехта ба тали сабзе, ки дар он наздикї 
воќеъ ва дар болояш тахти заррини хоќонї гузошта шуда буд, 
баромад ва бар тахт нишаста воњимаву њалокати сипоњашро 
медиду мегирист. Бањром ва сипоњи пурѓазабу хунрези вай 
душмани дарњамафтодаву гурезонро ќир карда ба тал наздик 
шуда буд, ки хоќон саросема аспи самандашро савор шуда роњи 
фирор пеш гирифт. Чўбина каманд ба бозу ва камон ба даст ба 
тал баромад, нигоњ кард, Соваи гурезонро дид, ки аспи 
њузарбаш дар дашт чун абр метохт. Бањром ба худ гуфт: – 
«Парвози тири ман аз тохти саманди ў тезтар аст» ва: 

 
Хаданге гузин кард, пайкон чу об, 
Нињода бар ў чор парри уќоб. 
Бимолид чочикамонро ба даст, 
Ба чарми гавазн андаровард даст. 

Чу чап рост карду хам овард рост1, 
Хурўш аз дами чархи чочї2 бихост. 
Сари Сова омад ба хок-андарун, 
Ба зер-андараш љой шуд љўи хун. 
 

Ба њамин равиш хоќон кушта ва лашкари таљовузкораш 
торумор гардид.  

 
ПАРМУДА – ХОЌОНИ НАВ 

 
Дар Халлух – пойтахти Тўрону Чин ба љойи Сова писари 

калониаш Пармуда бар тахти хоќонї нишаст. Пармуда ба 
маѓлубият тан надода, аз боќимондаи сипоњи падараш ва аз 
саворони нав, ки гирд овард, лашкари садњазор ороста юриш 
сар кард. 

Аз Љайњун гузашта дар наздикии Балх ќарор гирифт. 
Аз ќароргоњи ў то лашкаргоњи Бањроми Чўбина ду фарсанг 

буд, боре Пармуда ба сипоњи Бањром шабохун зада, боѓи 
калонеро, ки Бањром дар вай бо саркардањояш ба айшу нўш 
нишаста буд, муњосира кард. Чўбина тавонист дар ду љойи боѓ 
рахна сохта сипоњашро аз муњосира барорад. 

Дар љанги сахте, ки пас аз он ба амал омад, лашкари 
Бањром, масти зафари пешин бар урдуи Совашоњ, бо њамлањои 
шадид лашкари Пармударо торумор кард. Хоќон гурехта ба 
Овозадиж – ќалъаи мањкаму устувор паноњ бурд. 

Чўбина дижро дар муњосира гирифта ба Пармуда чунин 
паёми пур аз ѓурур ва масхараомез фиристод: 

 
Ки эй мењтару шоњи Тўрону Чин, 
Зи гетї чаро кардаї диж гузин? 
Куљо он љањон љустани Совашоњ, 
Куљо он њама ганљу он дастгоњ? 
Њама шањри туркон варо бас набуд, 
Чу боби43 ту андар љањон кас набуд.  

                                                 
1
. Яъне пойи чапро рост кард ва ба зонуи рост истод. 

2.Чархи чочї – камони чочї (аз шањри Чоч, ки дар љойи Тошканди 
њозира буд). 
43.Боб – падар. 

Нишастї кунун дар диже чун занон, 
Пур аз хун ду дастат ба рух-бар занон, 
Ту дар боз бикшову зинњор хоњ, 
Бари шоњи гетї маро ёр хоњ.  
 

Пармуда ба Бањром чунин љавоб фиристод: «Ба пирўзии 
худ мабол, ки агар ту нав бошї, љањон куњна аст. Кас рози 
сипењри гардонро намедонад, вай имрўз ба ту рўй гардонда 
бошад, фардо метавонад пушт гардонад. 

 
Њаме тарс аз он, к-ин газоянда дањр, 
Магар зањр созад аз ин пойзањр. 
Касеро, ки хун рехтан пеша аст, 
Дили душман аз вай пурандеша аст. 
Бирезанд хунаш бар он њамнишон, 
Ки ў рехт хуни сари саркашон. 

 
Дигар ин ки аз мењтар тамасхур хуб нест, тамасхур рўйи 

њунару мардонагиро мепўшонад. Ман њам сипоњу ганљу дастгоњ 
доштам. Падарам љањондори бузург буд, лекин аз андешаи 
нодуруст љўёи чизе шуд, ки онро набояд мељуст. Ман ба ту 
таслим намешавам, зеро ту як нафар ѓулом њастї ва ман шоњ. 
Аммо агар аз шоњи ту зинњор хоњам, ор нест». 

Бањром ба Њурмуздшоњ нома фиристода, аз вай барои 
Пармурда зинњор хост. 

Њурмузд ба хоќон зинњорнома фиристод ва ба Бањром ба 
воситаи фиристодаи ў амр кард, ки Пармударо бо сипоњ ба 
боргоњ гуселонад. 

Хоќон номаи шоњи Эронро гирифта аз ќалъа баромаду бо 
лашкараш ба роњ равон шуд, ба Бањром нигоњ накард. Ин 
назарногирии ў ба Бањром алам кард ва ў аз ќафои Пармуда 
сарбозони худро фиристод, ки вайро аз роњ гардонанд. Онњо 
мувофиќи фармон Пармударо пиёда њай карда ба назди сипоњ-
солор оварданд.  

– Ту сипоњсолори шоњаншоњро, ки фотењи падарат ва худат 
мебошад, назарат намегирад? – тањдидомез гуфт Бањром. 

– Ман зинњорномаи шоњро гирифтам, – посух дод хоќон, – 
акнун ба наздаш меравам: 

Магар бо ман ў чун бародар шавад, 
Бади рўз бар ман сабуктар шавад. 

 
Акнун ман бо ту кор надорам ва ту њам бо ман кордор 

мабош. 
Бањром аз ин гуфтори Пармуда хашм гирифта, ўро як 

тозиёна зад ва фармуд, дасту пояшро баста дар хонаи танге 
њабсаш карданд. 

Хурроди Барзин ин кирдори сипањсолорро дида ба дабири 
бузург гуфт: – «Ин пањлавон як пари пашша хирад надорад. 
Душмани бадтаринаш хашми ўст. Чора нест, бояд ба худаш 
гўем». 

Пас дуяшон Бањромро панди сарзанишомез доданд, ки: 
– Тезї кардї ва ранљи зањмати кашидаатро барбод додї: 

шоњ ин кирдори туро нахоњад писандид. Хашму оташинї 
шоистаи сардор нест. 

Чўбина донист, ки кори зиште кардааст. Аз хиљолат араќ 
бароварда, чун хишти ба об афтода гардид. Пушаймон шуда 
хоќони асирро аз банд рањо карду ба вай аспи зарринситом ва 
як шамшери њиндї бо ниёми заррин фиристод. Њам худаш 
барои узурхоњї ба назди ў рафт. Пармуда ба вай њељ эътино 
накард, савор шуда ба роњ афтод, Бањром ўро мушояат кард, 
хоќон њамоно хомўш ва туршрў буд. Њангоми хайрбод кардан 
Чўбина гуфт: 

– Аз ман озурдаї? Озурдагиатро ба шоњ нагўй. 
– Ман аз бадие, ки аз як нафар ѓулом дидам, ба шоњ шикоят 

карданро ба худ раво намебинам, – гуфт Пармуда, – аммо бе ин 
њам шоњ аз воќеа огоњ хоњад шуд. 

Бањром масали машњурро ба ёд овард: 
 

Ки «тухми бадї, то тавонї, макор, 
Чу корї, бадат бар дињад рўзгор». 

 
– Ман ба шоњ нома фиристода, дар нома айби туро пинњон 

кардам, – гуфт ў ба Пармуда. 
– Он гузашт, кори гузашта ба бод рафт, – љавоб дод хоќон 

ва боз афзуд: – Дар љанг хашм гирифтан равост, лекин пас аз 
оштї бурдборї бояд. Агар хашм ва оштии ту як бошад, 
бегумон хирадат кам аст. 

Бањром бо ќањру зардаи нињонї гуфт: 
– Пиндошта будам, ки ин кор аз шоњ пинњон мемонад, 

аммо акнун ман онро пардапўш намекунам. Ту ба дарбор, ки 
расидї њар чї хоњї, гуфтан гир, аз гуфтани ту обрўйи ман кам 
намешавад. 

– Подшоње, ки аз неку бад шумор намегирад ва кирдори 
бади ѓуломашро дониста хомўш мемонад, бемаѓзу бехирад аст. 
Акнун чи некхоњон ва чи бадхоњонат туро марди нолоиќ ва 
сарсабук хоњанд хонд. 

Бањром ин гуфтори асири худро шунида аз хашм рангаш 
зард гашт. Хурроди Барзин тарсид, ки пањлавони оташмизољ 
њамин дам хоќонро зада лахт – лахт мекунад. Ба вай гуфт: 

– Эй сипоњдори шоњ, хашматро фурў дењ ва аз роњ баргард. 
– Ин бадњунар, – хоќонро нишон дода гуфт Бањром, – боз 

ба љойи падараш нишастан мехоњад. 
– Дар дунё њар касе, ки монанди ту пурбодсару дилсиёњ буд, 

ба каљдилї ва ноодамї овоза шуд. Ту дигар сухан нагўй ва 
баргард. – Пармуда инро гуфта аспашро мањмез зад ва равон 
шуд. 

 
ЃАНИМАТИ ЉАНГ 

 
Бањром дабири бузург ва Хуррод Барзини вазирро ба Ово-

задиж фиристод, то хазина ва молу ашёи хоќонро, ки дар он љо 
буд, ба њисоб гиранд. 

Дабиру вазир бо сипоњ ва бо мубадон бад-он љо рафта 
ганљи фаровоне ёфтанд. Ќалъа аз тилло, нуќра, љавоњирот, зебу 
зевари мардона ва занона, пўшиданї ва густурдании гарон-
бањо, пўсти њайвоноти нодири хушкиву обї пур буд, аз ганљина 
њатто камарбанди тиллоии Сиёвуш баромад, ки ба њар муњрааш 
гавњар нишонда шуда буд. Ин њама ганљи бењисобу ќиёс аз 
замони Арљоспу Афросиёб ба ин љониб гирд оварда шуда буд. 
Пармуда њамаи онро ба Овозадиж оварда нигоњ медошт. 
Дабиру вазир њамаро ба рўйхат дароварданд ва ба аспу ушту-
рон, пилон бор карда ба нишемангоњи Бањром оварданд. 

Бањром аз он ѓаниматњо як љуфт гўшвораи тиллоии мурас-
саъ ба љавоњирот, ду порчаи ямании зарбофт ва як љуфт мўзаи 
гавњарнигорро барои худ нигоњ дошт ва ба рўйхате, ки бояд ба 
шоњ фиристода мешуд, надаровард, боќї њамаро бо Пармуда 

ба дарбори Њурмузд фиристод. Корвонро њазор нафар сипоњии 
яккачин мушояат мекарданд. 

 
ЌАЊРИ ЊУРМУЗД АЗ БАЊРОМ 

 
Њурмуздшоњ Пармударо ба хушї пешвоз гирифта дар 

љойгоњи шоњона манзил дод, мењмондорї кард, ба шарафаш 
тўй дод. Ѓаниматњоро ду њазор њаммол ду рўз кашонданд, аз он 
ганљ ва мол сад ганљинаву хазинаи нав сохта шуд. Шоњ нињоят 
шод буд, он ганљњоро ба дарбориёнаш намоиш дода ѓурур ва 
таљаммул мекард. 

Аммо зафару тантана воќеаи ба нўги найза бардоштани 
Бањром косаи сарро, ки дар боргоњ ба фоли бад гирифта шуда 
буд; ва дар оѓози сафар ба хилофи фармон аз роњ барнагаштани 
вайро аз ёди Њурмузд набурда буд; њукмдорон аз зердастони 
нуфузу эътибор пайдокардаи худ њамеша дар хавотиранд. Ин 
аст, ки шоњ аз Бањром њанўз њам чандон дилосуда набуд. 
Њурмузд аз Эзидгушаспи дабир, ки хоќони асир ва ганљи ўро 
оварда буд, пурсид: – «Аз Чўбина чї мушоњида кардї, оё ба мо 
содиќ аст? Нофармонї намекунад?». Дабир бо киноя љавоб дод, 
ки аз Чўбина бохабар будан лозим аст. Шоњ инро шунида 
бадгумон шуд. Сониян, тозиёна задании Бањром хоќонро, ки 
дабиру вазир аз шоњ маълум намуда буданд, ўро боз бадгумон- 
тар кард; оё аз касе, ки ба хоќон, агарчи вай асир њам бошад, 
љуръати даст бардоштан мекунад, осудахотир будан мумкин 
аст? Аз ин гузашта, шоњ меандешид, ки бо ин хоќони асир чї 
кор кунад? Ўро кушаду хотирљамъ шавад? Ё боз фиристаду бар 
тахти хоќонї нишонад? Не, асир аламзада ва кинадор аст, 
мабод, ки ваќте боз сипоњ гирд овараду ба ниќоргирї биёяд. Ё 
ки ўро дар пойтахт назарбанд карда нигоњ дораду ба хоќонї аз 
хешони Пармуда каси дигарро бардоранд?  

Њурмузд ѓарќи њамин гуна хаёлу андешањо буд, ки аз Балх 
ќосиде бо номаи дабири бузург омад. Дар нома хабар дода 
мешуд, ки Бањроми Чўбина аз ганљинаи хоќон ду порчаи 
ямании зарбофт, мўзаи гавњарнигор ва ду гўшвораи хусравии 
Сиёвушро барои худ нигоњ дошт. 

Чун нома хонда шуд, шоњ чин ба абрувон оварда гуфт: 
 – Чўбина гумроњ шудааст. Ѓуломи бадгавњар сар ба моњ 

мекашад. Хоќонро тозиёна зад. Акнун, магар вай шоњ шуд, ки 



206 

мўза ва гўшвораи шоњонаро гирифтааст? Њамаи ранљу хизмат-
њояшро барбод дод.  

Вай љазм кард, ки Бањроми Чўбинаро аз маќоми сипањсо- 
лорї фуроварда шарманда ва расво кунад. 

Хабари «сар ба моњ кашї»-и сипањсолор шоњро якбора дар 
њаќќи Пармуда њам ба ќарори ќатъї овард. «Акнун Бањром 
шояд бо ман ошкоро тариќи душманиву исён пеш гирад,- 
меандешид Њурмузд,– ман Пармударо ба дўстї савганд дода 
боз мефиристаму ба тахти хоќонї менишонам, вай дар муќо-
били Бањром ба ман сипар хоњад шуд. Хоќон ба Чўбина дандон 
дорад, бигузор бо вай мубориза барад». 

Пас вай Пармударо дар боргоњаш ба хони зиёфати хусра-
вона даъват кард. Њангоми хўру нўш шоњ дасти мењмонашро 
гирифта гуфт: 

– Шод бош, хоќон. Ман туро ба шањрат бозмефиристам, 
бар тахти хоќонии худ бинишин. Акнун ту савганд ёд кун, ки 
чун бозгаштї, бо ман њаргиз душманї намекунї. 

Пармуда ба номи Яздон, тољу тахт ва хуршеду моњ савганд 
хўрд, ки ба њељ ваљњ бо ў душманї ва ба коре, ки шоњи Эрон 
написандад, иќдом нахоњад кард.  

Пагоњии дигар Њурмузд хоќонро хилъати хоса ва њадяњои 
фаровони хусравона дода ба Тўрон гуселонд ва њамроњаш ду 
манзил рафта ба ў хайрбод кард. 

Бањром дар Балх чун шунид, ки Пармуда аз назди Њурмузд 
шоду хуррам бо хилъат ва њадяњо баргаштааст, ба хавотир 
афтод, валекин фармуд, ки ба саросари роњи ў – дар шањрњо, 
дењањо, кўњу даштњо, њар љо, ки ў манзил гирад, алаф ва таом 
тањия кунанд ва сипас худаш бо бузургону сарони сипоњ ба 
пешвози хоќон баромад. 

Дар роњ ўро аз дур дида пиёда шуданд, Чўбина хиљилу 
шармгин ба узрхоњї пеш тохт, лекин хоќон аз вай рў гардонд, 
њадяву пешкашњои овардаашро ќабул накард. Сипањсолор бо 
вай манзил ба манзил асп меронд, Пармуда ба ў њатто нигоњ 
намекард. Дар роњ се бор манзил карданд, хоќон Бањромро як 
бор њам ба њузураш нахонд. Дар манзили чањорум ба назди 
Бањром кас фиристод, ки мушояат карданаш бас аст ва акнун 
баргардад. 

Бањром бо вай хайрбод њам накарда ба тундї сўйи Балх 
равон шуд. 

 «ТУЊФА»-И ШОЊ БА БАЊРОМ 
 
Њурмузд пас аз гусели Пармуда ба боргоњаш баргашта 

дабирро талбиду ба номи Бањром нома нависонд. Нома саросар 
таъна буду сарзаниш: 

 
Зи фармони ман сар бипечидаї, 
Дигар гуна коре бисечидаї, 
Кунун хилъат1 омад сазовори ту, 
Писандидаву дархури кори ту. 

 
«Хилъат» ва «туњфа», ки шоњ фиристодани онро ба Бањром 

лозим дид, як куртаи сиёњи мўина ва як шалвори сурхранг, њар 
ду занона, як пилтасабад ва як ќабза пахта буд. Шоњ инчунин 
дар нома навишт, ки Чўбинаро аз сипањсолорї бекор мекунаду 
пас аз ин ўро кас намешуморад.  

Бањром «туњфа»-ро гирифта њайрон монд. 
Сипас, бузургон ва сарони сипоњро хонда, њамон либоси 

занаки чархресро пўшид ва пилтасабаду пахтаро ба даст 
гирифта, ба пеши онњо баромад. 

Њама дар њайрат монданд, њар кас ба њар гуна гумону 
андеша рафт. 

– Ин «хилъат» ва ин «туњфа»-ро ба ман шоњ фиристодааст, 
– бо ранљу алами нињонї гуфт Чўбина. – Охир, вай шоњ аст ва 
мо њама ѓуломони ваем. – Сипас пурсид: – Шумо чї маслињат 
мебинед, ба шоњ чї гуна ва бо чї љавоб гардонем? 

Аз њозирон ѓалоѓула бархост. Мегуфтанд: 
– Ин аст ќадршиносии шоњон! 
– Шоњро атрофиёнаш иѓво додаанд! 
– Атрофиёнаш њама сагонанд! 
Инчунин садоњои исёнкорона баланд шуданд: 
– Агар шоњ некию бадиро фарќ намекарда бошад, мо аз ин 

гуна шоњ безорем! 
– Шоње, ки ўро ба ин равиши нолоиќ беобрў кардан 

мехоњад, худаш беобрўст! 
Бањром сарони сипоњашро аз исёнкории хавфнок боздош- 

танї шуда гуфт: 

                                                 
1.Хилъат – пўшоки фахрї. 

– Ин тавр набояд гуфт. Сипоњ аз шоњ обрў мегирад. Мо 
њама ѓуломони ваем, вай дињанда аст ва мо гирандаву доранда. 

Сипоњиён бо сипањсолори худ њамраъй нашуданд ва аз вай 
њам ќањр карда: 

– Мо Њурмуздро шоњ намехоњем ва Бањромро њам 
сипоњдори вай намехонем, – гуфтанду аз кох бадар рафтанд. 

Оќибати кор чунон шуд, ки лашкар Бањромро ба подшоњ 
бардошт. Боргоњи ў дар Балх бо ќолинњои рангину курсињои 
заррину болинњои мањин ороста гардид. 

Дабири бузург ва вазир гурехтанд, сарбозони ба дунболи 
онњо фиристодашуда дабири бузургро дастгир карда оварданд, 
лекин Хурроди Барзин фирор карда ба Тайсафун расид ва 
воќеаро ба Њурмузд хабар дод. Њурмузд аз њаќорати ба Чўбина 
додааш пушаймон шуд. Шоњи њаќношинос ва кўтоњандеш 
надониста буд, ки он њаќорат ба шаъни тамоми лашкар 
мерасад, зеро лашкариён худњошонро бо сипањсолори диловару 
пурњунарашон яктану якљон медонистанд. 

Бањром ба Њурмузд ёѓї шуда, зоњиран шоњи вилоятњои 
шарќии Эрон гардид, лекин вай мамлакатро ду пора кардану 
худ шоњи мустаќил шудан нахост, балки худро тобеи шоњан-
шоњи Эрон эълон кард, аммо ба шарте, ки ба љойи Њурмузд 
писараш Хусрави Парвиз шоњаншоњ шавад. Вай ба номи 
Хусрави Парвиз сикка зад1. Ба Њурмузд нома навишта њар гуна 
аз бешу кам суханњо ронд, хизматњои худро баршумурд ва: 

 
Чунин гуфт аз он пас, ки: – «Њаргиз ба хоб 
Набинї маро! Шаст баркаш зи об! 
Њар он гањ, ки Хусрав нишинад ба тахт, 
Писар-т он гаронмояи некбахт, 
Ба фармони ў роѓ њомун кунам, 
Биёбон зи душман чу Љайњун кунам. 
Агар кўдак аст ў, ба шоњї сазост, 
Вафодору на чун ту ў бевафост, 
Пазируфтам ўро ба шоњаншањї, 
Аз ин пас набошам љуз ўро рањї2. 

                                                 
1. Сикка зад – яъне пули танга бароварда, дар вай ном ва сурати 
Хусравро наќш кунонд. 
2.Рањї – ѓулом, чокар. 

Сипас Бањром барои таъмини бехатарии сарњади шарќї ва 

шимоли шарќии кишвараш бо хоќони туркон тариќи мусолиња 
пеш гирифт, аз Пармуда дилљўйї кард, ба вай номаи пуробу-
ранге навишта барои бадие, ки дар њаќќаш карда буд, узр хост 
ва худро додари хоќон номида ба вай ќавли дўстиву некхоњї 
дод. Хоќон савганди дўстии ба Њурмузд ёдкардаашро «фаро-
мўш» намуда, аз паёми Бањром шод гардид ва фиристодаи ўро 
навохт. Бад-ин равиш умеди Њурмузд бар мададгории хоќон 
дар муборизаи оянда бо Чўбина пуч баромад. 

Аз сўйи дигар Њурмузд номаи исёнкоронаи Бањромро 
гирифта ба ташвиш афтод. Исёнкор ба шоњаншоњї Хусравро 
хостааст! Бе ин њам Њурмузд аз писараш дар хавотир буд, ки 
мабодо вай бо душманон њамзабон шуда ба талаби тахти падар 
бишўрад. Акнун чї бояд кард? Шоњ дар андешаи чораву 
тадбир буд, ки аз Балх хабари ба номи Хусрави Парвиз сикка 
задани Бањром расид. Њурмузд даступо гум кард, аз шоњзода 
бимнок шуд. Бо вазираш Оингушасп хилват карда ба вай гуфт: 

 
Ки Хусрав ба мардї ба љое расид, 
Ки аз мо њаме сар бихоњад кашид. 

 
Чора чист, ту чї маслињат мебинї?» 
Вазир чунин маслињат дод: 

 
Агарчанд Парвиз фарзанди туст, 
Бад-ин кор зебад, ки дар банди туст. 

 
яъне ўро дар банд нигоњ дор. Шоњ ин чораро кам дид: 

 
Чунин гуфт Њурмуз, ки: – «Ман ногањон 
Њамин шўхро гум кунам аз љањон». 

 
Пас вазир аз атрофиёни шоњзода як марди зарпарасти 

барои зар ба њар љиноят тайёрро шабона пинњонї ба дарбор 
оваронда назди шоњ нишонд. Шоњ ба вай ваъдаи симу зар дода 
гуфт: – «Хусравро нест кун».  

– Фармон мебарам,– таъзим кард мардак,– шоњзода шаб 
маст, ки шуд, ба љомаш зањр андохта менўшонам, ин бењ аз он 
аст, ки даст ба хун олонем. 

Аммо чунон шуд, ки њољиби1 шоњ, ки шоњзодаро дўст 
медошт, аз ин ќасди бад огоњ шуда ба Хусрав хабар дод. 
Хусрав њамон шаб аз Тайсафун нопадид гашт. 

Вай гурехта ба Озарбойљон рафт. Дар он љо бадхоњони шоњ 
ва њавохоњони шоњзода ба вай гирд омаданд. Марзбони Шероз 
Соми Исфандёр, сипоњдори Кирмон Пирўз ва чанде дигар ба 
вай рў оварданд. 

Њурмузд аз фирори шоњзода ба талвоса афтод. Фармон дод 
– таѓоињои писараш соњибмансабони бонуфуз Густањм ва 
Биндуйро, ки мураббиёни шоњзода буданд ва инчунин дигар 
хешони ўро, ки эњтимоли њаводориашон ба шоњзода буд, 
дастгир карда, ба зиндон андохтанд. 

Сипас, шоњ бо сардории Оингушаспи вазир бар зидди 
Бањром лашкар равона кард. 

Оингушасп чун ба Њамадон расид, ситорашинос талабид, 
то ки таќдири вазир ва лашкари ўро гўяд. Шањрёр пиразани 
фолбинеро тавсия карданд, ки аз гуфташон фолаш њамеша бе 
каму зиёд рост мебаромадааст. Фармуд, ўро ба наздаш овар-
данд. Кампир пояш шал ва худаш бистарї буд; вазир аз толеи 
шоњ ва кори сипоњ пурсон шуд, фолбин хост, ки пурсишро 
оњиста ба гўши ў гўянд; дар ин сурат њуши вай аз ќаъри торики 
танаш ба рўшноии рўйи бистар мебаромадааст. Њангоми фол 
дидани ў марде пайдо шуда ба вазир як нигоњ карду гузашт. 
Фолбин ба фолхоњ гуфт: – «Аљали ту дар дами теѓи њамин мард 
аст». Оингушасп њайрон шуд; он мард њамшањриаш буд, ки 
дузди одамкуш буд, ба зиндон ѓалтида буд, дар зиндон аз 
лашкаркашии вазир ба Хуросон огоњ шуда, аз вай хоњиш карда 
буд, ки маро аз зиндон озод кунон, њамроњи ту меравам ва дар 
љанг бо љону дил мекўшам. Вазир аз шоњ озодии њамшањри-
ашро дархост карда ва иљозат ёфта, ўро ба худ наздик гардо-
нида буд. «Бачаи аждањоро парварида будаам», гуфт эътиќод-
манди фол Оингушасп ва зуд, ба шоњ нома навишта, аз озод 
кунонданаш он мардро изњори пушаймонї намуд ва хоњиш 
кард, ки «бачаи аждањо» бо номаи вазир ба пойтахт, ки расид, 

                                                 
1. Њољиб – дарбон, пардадор. 

шоњ фармон дињад: ўро фавран гирифта, сарашро буранд. 
Номаро ба дасти ќотили ояндаи худ дода ба Тайсафун равонаш 
кард ва гуфт, ки љавоби шоњро њам ба вазир худи ў хоњад овард. 
Мардак равон шуд, лекин аз рафтанаш шод набуд, метарсид, ки 
мабодо дар Тайсафун ба касоне, ки молашонро дуздида буд, ё 
ба хешони онњое, ки ба дасти вай кушта шуда буданд, дучор 
шаваду онњо ўро боз зиндон кунонанд. Дар роњ вай аз рўйи 
кунљковї номаи вазирро кушода хонд. Њайрон шуд; магар 
вазир ўро барои он аз зиндон халос кард, ки ба куштан диња-
даш? Ќањр карда ба рехтани хуни вазири маккор љазм намуд ва 
аз роњ баргашт. Ба Њамадон расида, шаб пинњонї ба 
лашкаргоњ рафт ва Оингушаспро дар саропардааш танњо ёфта 
ба наздаш даромаду бо як зарби шамшер сари ўро аз танаш 
људо кард ва он сари буридаро гирифта гурехт. Як моњ дашту 
биёбон ва кўњу њомун паймуда ба Балх, ба назди Бањроми 
Чўбина расид ва сари вазирро ба пойи вай афканда гуфт: –
«Инак сари душманатро овардам». Вай аз Чўбина умеди 
офарину навозиш дошт, лекин акси онро ёфт: – «Маќсади 
Оингушасп он буд, ки омада маро бо шоњ оштї дињад, ту 
бадкирдор сари ўро буридаву дари оштиро бастї!», гуфт 
Бањром ва фармон дод дар пеши дари кохаш дор баста ќотилро 
ба он овехтанд. (Гуё барои оштї додани тарафайн омада 
истодани Оингушаспро вакили пешакї ба Балх фиристодаи ў 
ба Бањром хабар дода буд. Бањром ба оштї кардан бо шоњ 
муќобил набуд, ба шарте ки шоњ аз хашми бар вай гирифтааш 
пушаймон шаваду маќом ва њуќуќи ўро эътироф намояд).  

Дар Њамадон лашкари Оингушасп бесардор монда паро-
канда гардид. Бештарини сипоњиён ба пеши Бањром рафтанд, 
гурўње ба Хусрави Парвиз пайвастанд ва фаќат иддаи каме ба 
Тайсафун баргаштанд. 

Исёни Бањроми Чўбина ва аз он пас гурехтани Хусрави 
Парвиз мамлакатро ба изтироб андохта буд, акнун кушта 
шудани вазир ва лашкаркаши номдор, такягоњи салтанат 
Оингушасп ва мањв шудани сипоњаш он изтиробро ба шўру 
ошўби ошкор табдил дод. Ањолї ва лашкар ба њамаи ин 
пешомадњо шоњро гунањкор медонистанд. Бисёрии сарони 
сипоњ, соњибмансабон аз итоат баромаданд. Пояњои подшоњии 
Њурмузд дарњам шикастанд ва ба љони худаш њам дар хатар 

буд. Вай аз тарс дар кохи худ дарбаста менишаст ва касеро 
ќабул намекард. 

Посбонони зиндон аз таќдири худашон ба тарсу њарос 
афтода, мањбусони сиёсї – душманони Њурмуздро аз зиндон 
рањо карданд. 

Рањоёфтагон – таѓоињои шоњзодаи гуреза Густањм ва 
Биндуй бо тарафдоронашон кохи подшоњиро пахш ва 
Њурмуздро дастгир карданд: 

 
Чу тољ аз сари шоњ бардоштанд,  
Зи тахташ нигунсор баргоштанд, 
Нињоданд пас доѓ бар чашми шоњ, 
Шуд он гоњ чун шамъи рахшон сиёњ, 
Варо њамчунин зинда бугзоштанд, 
Зи ганљ он чи буд, пок бардоштанд 

 
ва пас аз он Хусрави Парвизро оварда бар тахти шоњаншоњї 
нишонданд. 

 
БАЊРОМ ВА ХУСРАВ 

 
Хабари сарнагунии Њурмузд ва подшоњии Хусрави Парвиз 

мебоист Бањроми Чўбинаро шод мекард, зеро худаш подшоњии 
Хусравро сохта ва ба номи ў сикка зада буд. Лекин Чўбина шод 
нашуд, балки Хусравро падаркуш ва ба подшоњї носазо эълон 
карда бар вай ливои44 зиддият барафрошт. 

Он гоњ ки дар ѓарби кишвар ва дар пойтахт оташи шўру 
ошўб шуълавар гашта буд, Бањром дар Балх осуда нишаста 
фармон меронду ба њунари лашкаркашии худ ва неруи лашкари 
зафарпешааш болида, дар сараш хаёли аз Сосониён даррабу-
дани подшоњии тамоми Эронро мепазонд. Норозї ва безор 
будани оммаи халќ аз истибдоди Сосониён ва дастнишондо-
дањои онон, хусусан дар вилоятњои шарќии мамлакат, ба чунин 
хаёлоти Чўбина ѓизо медоданд. 

Вай ба љанги Хусрави Парвиз миён баст. 
Лашкари љаррори вай сўйи Ѓарб юриш сар кард: 

 

                                                 
44

.Ливо – байраќ. 

Сипоње ба кирдори кўњи равон, 
Њамерафт густох то Нањравон45. 

 
Чун аз юриши ў ба Тайсафун огоњї омад, шоњи љавон сахт 

ба хавотир афтод. Ў нахуст љосусони худро фиристод, то хабар 
биёранд, ки оё лашкари Чўбина подшоњу сипоњсолори худро 
содиќ ва ба ў якдил аст ва њаракоту рафтори худи Бањром дар 
юриш чї гуна аст? Љосусон пинњонї ба миёни сипоњи Чўбина 
роњ ёфта, чанде мушоњида ва муояна карданду хабар оварданд, 
ки сипоњ аз сарбози одї то саркарда њама бо сипоњсолор 
якдиланд ва Бањром дар юриш гоњ дар ќалб, гоњ дар маймана, 
гоњ дар майсара, гоње њамроњи буна асп ронда, шахсан ањвол ва 
тартибу низоми лашкарро назора менамояд, дар дашту кўњњо 
юзу даррандањои дастомўз шикор мекунад ва њам дар манзилњо 
китоби «Калила ва Димна» мехонад…  

Хусрав бо дабиру вазирон, мубадон ва сарони сипоњи худ 
ба машварат нишаст: 

 
Чунин гуфт Хусрав ба дастури2 хеш, 
Ки кори дароз аст моро ба пеш. 
Чу Бањром бар душман асп афканад, 
Ба дарё дили аждањо барканад. 
Кунун ман ба сол аз шумо кењтарам, 
Ба раъйи љавонї љањон наспарам. 
Бигўед, то чораи кор чист? 
Ба ин хастагињо беозор кист? 

 
Донотарини мубадон гуфт:  
– Гарданда дањр дар азал хирадро ба чањор њисса таќсим 

карда, ду њиссаро ба шоњ, як њиссаро ба порсоён, як њиссаро ба 
ѓуломони шоњ дод, аз хирад андаке боќї монда буд, ки онро ба 
дењќонон ато кард. Аммо ба мардуми носипоси худобехабар, ки 
Бањроми Чўбина аз љумлаи онњост, њељ хирад надод. Аз ин рў, 
шоњ, ки хирадмандтарини мардумон аст, њар чї андешаду њукм 
кунад, айни салоњ ва њикмат аст. 

                                                 
45

. Нањравон – номи рўд. 
2. Дастур – вазир. 

– Ман ин суханро бо зар менависам, – гуфт Хусрав. – 
Андешаи ман ин аст; ду лашкар бо њам рў ба рў ки шуданд, ман 
аз ќалб гоњ пеш баромада ба Бањроми худкоми бадном овоз 
медињаму ўро ба оштї мехонам, агар ќабул кард, чи хуш, 
диловаре чун ў чокари мо мешавад ва агар љанг хост, мељангам: 

 
Бузургон бар ў офарин хонданд, 
Варо шањрёри замин хонданд. 
Њама кордонон бар он достон, 
Ки ў гуфт, гаштанд њамдостон. 
 

 
МАЛОМАТИ ЯКДИГАР 

 
Пас Хусрав њам ба муќобили Бањром лашкар ронд. Ду 

лашкар дар соњили рўди Нањравон; аз ин сў хусравиён, аз он сў 
бањромиён бо њам рў ба рў шуданд. 

Бањром аспи алои биёбоннавардашро барангехт, гўё мурѓи 
њумой буд, ки парвоз мекард, њамроњаш сарони боли рост ва 
боли чапи сипоњи ў Ялонсина ва Њамдонгушасп, инчунин тане 
чанд аз саворони эронї, ки ба љанги Хусрав миён баста буданд, 
рафтанд. 

Дар лаби рўд ќарор гирифтанд. 
Аз он сў Хусрави Парвиз савора бар аспи сиёњи зарринси- 

томи зирењпўш, тољи заррини муррасаъ ба гавњару ёќут бар сар, 
ќабои нафиси зарбофти чинї бар тан дар ињотаи пањлавонони 
худ Гурдуй, Биндуй,Густањм ва вазираш Хурроди Барзин, ки 
њама саропо ѓарќи хафтону љавшану баргустувон буданд, пеш 
омад. Гурдуй бародари Бањроми Чўбина буда, ба љон хизмати 
Хусравро мекард; шоњ дар ин лаб тўдаи саворони душманро 
дида аз Гурдуй пурсид: 

– Бањроми Чўбина кадом аст? 
 – Њамон ки ќабои1 сапеду њамоили2сиёњ дар бар дорад, –  
 љавоб дод Гудруй.  
– Њамон дудранги дароз аблаќсавор3 ? 

                                                 
1. Ќабо – либоси дарози пешкушода. 
2.Њамоил – тасмае, ки шамшерро ба вай мебанданд. 
3. Аблаќ – ало, сафеду сиёњ. 

 – Оре, шањаншоњ, Бањром њамон аст. 
– Ў хомўш аст, пас нахуст ман сухан оѓоз мекунам, ки 

гуфтаанд: – «Агар хар наёяд ба наздики бор, ту бори гарон сўйи 
пушти хар ор», – гуфт Хусрав ва пештар баромада: 

 
Ба Бањром гуфт: – «Эй сарфароз мард, 
Чї гунаст корат ба дашти набард? 
Ту даргоњро њамчу перояї, 
Њамон тахту дайњимро4 пояї. 
 
Сутуни сипоњї ба њангоми разм, 
Чу шамъи дурафшон бувї рўзи базм, 
Љањонљўй гурдиву Яздонпараст, 
Мадород доранда боз аз ту даст5. 
Туро бо сипоњи ту мењмон кунам, 
Зи дидори ту ромиши љон кунам, 
Сипањдори Эрон-т хонам ба дод, 
Кунам Офаринандаро бар ту ёд. 

 
Бањром ба ин суханони сулњљўёнаи Хусрав: 
 

Чунин дод посух пас аблаќсавор, 
Ки ман хуррамам, шоду бењрўзгор, 
Туро рўзгори бузургї мабод, 
На бедод донї зи шоњї, на дод. 
Ба зудї яке дор созам баланд, 
Ду дастат бубандам ба хамми каманд, 
Биёвезамат з-он сазовор дор, 
Бубинї зи ман талхии рўзгор. 

 
Хусрав 

 
Чунин дод посух, ки: – «Эй носипос, 
Нагўяд чунин марди Яздоншинос, 
Чу мењмонат овози фаррух дињад, 
Бар ин гуна-бар дев посух дињад. 

                                                 
4. Дайњим – тољ 
5. Яъне «Худо дасти карамашро аз ту кўтоњ накунад». 

Магар носазоям ба шоњаншањї? 
На зебост бар ман кулоњи мењї? 
Чу Кисро ниёву чу Њурмуз падар,  
Киро донї аз ман сазовортар? 

 
 Бањром: 
 

Нахустин зи мењмон кушодї сухан, 
Сириштат наву достонњо куњан. 
Туро бо суханњои шоњон чї кор? 
На фарзона мардї, на љангисавор. 
Гунањкори бебар туї дар љањон. 
На шоњї, на зебо сарї бар мењон. 
Ба шоњї маро хонданд офарин, 
Намонам, ки пай барнињї бар замин. 

 
 Хусрав: 
 

Зи маѓзи ту бугсист равшан хирад, 
Хунук номвар, к-ў хирад парварад. 
Њар он дев, к-ояд замонаш фароз, 
Забонаш ба гуфтор гардад дароз. 
Нахоњам, ки чун ту яке пањлавон  
Ба тезї табањ гардаду нотавон. 
Сазад, гар зи дил хашм берун кунї, 
Наљўшиву бар тезї афсун кунї. 
Гар аз ту яке шањрёр омадї. 
Муѓелони бебар ба бор омадї. 
 

 Бањром: 
 

Падар-т он љањондори диндўст мард, 
Ки њаргиз назад бар касе боди сард, 
Чунин мардро арљ нашнохтї, 
Ба хорї зи тахт андарандохтї. 
Туро зиндагонї набояд, на тахт, 
Яке дахмае бас, ки дурї зи бахт. 
Њамон кини Њурмуз кунам хостор, 
Агар к-андар Эрон манам шањрёр. 

 Хусрав: 

 

Ту шоње њамесозї аз хештан, 

Ки гар маргат ояд, наёбї кафан. 

На хону на нону на буму нажод, 

Яке шањрёрї ту, сар пур зи бод. 

Бад-ин лашкару чизу номи дурўѓ, 

Нагирї бари тахти шоњї фурўѓ. 

 

 Бањром: 

 

Кунун сол чун панљсад баргузашт, 

Сару тољи Сосониён сард гашт. 

Кунун тахту дайњимро рўзи мост, 

Сарукор бо тахти пирўзи мост. 

 

 Хусрав: 

 

Сухан з-ин нишон марди доно нагуфт, 

Бар онам, ки бо дев гаштї ту љуфт, 

Надонист кас номи ту дар љањон, 

Фурўмоя будї ту андар нињон. 

Падар-м, он беандешаи зудсоз 

Нињон з-ошкорат надонист боз, 

Туро кард солори гарданкашон,1 

Шудї мењтар андар замини каён, 

Диловар шудї тезу бартарманиш, 

Зи бадгавњар омад туро бадкуниш. 

 

Бањром: 

 

Ту паймони Яздон надорї нигоњ, 

Њаме носазо љўї ин пешгоњ, 

 

                                                 
1. Гарданкашон – љанговарон. 

Нињї доѓ бар чашми шоњи љањон, 

Сухан з-ин нишон кай бувад дар нињон? 

Њама дўстон бар ту-бар душмананд, 

Ба гуфтор бо ту, ба дил бо мананд. 

Бад-ин кор хоќон маро ёвар аст, 

Њамон к-андар Эрону Чин лашкар аст, 

Њама банда буданд эрониён 

Ба ин бум, то ман бубастам миён, 

 

Ба тире, ки ман рондам аз камон, 

Сар омад аз он Совашањро замон. 

Чунон дон, ки кас бе њунар дар љањон 

Ба хира наљўяд нишасти мењон. 

Њаме бўи тољ ояд аз миѓфарам, 

Њаме тахти ољ ояд аз ханљарам. 

 

Гуфтугў дароз шуд ва ба љуз таънаву тањќири якдигар нати-

љае набахшид. Њар ду солор ба саропардањои худ баргаштанд. 

Фосилаи байни ду лашкар ба ќадри ду партоби тир буд, 

љанговарони њар ду тараф якдигарро баралоина медиданд, ба 

њам овоз дода гуфтугузор менамуданд, њатто дар соатњои фориѓ 

аз разму набард хешон ё ошноёни собиќ, албатта пинњонї ба 

пеши якдигар рафтуомад њам мекарданд. Аз ин рў, Бањром ба 

атрофиёнаш фармуд, ки агар онњо дар сипоњи душман хешон ё 

ошноён дошта бошанд, кас фиристода онњоро ба гузаштани ба 

тарафи вай ташвиќ кунанд. Яке аз атрофиёни Бањром, ки марди 

доно ва сухангўе буд, бо ин маќсад шабонгоњ ба ќароргоњи 

душман рафт ва нисфишабї баргашта ба Бањром хабар овард, 

ки бисёр сарбозони эронї хоњиши ба ин сў гузаштан доранд, 

лекин пеш аз разм аз сипоњи худ људо шудан наметавонанд ва 

намехоњанд ва муњимтар аз њама – онњо огоњї доданд, ки 

Хусрав тараддуди шабохун кардан дорад. 

Чўбина лашкариёнашро дар њар љо- њар љо аз эњтиёт 

гулханњо афрўхтану дидбонњоро бедор ва њушёр будан фармуд. 

Сипас, вай наќшаи аз Хусрав пештар шабохун заданро тарњ 

кард. 

Ба зудї аз лашкар шаш њазор савори шамшерзанро људо 

кард. Саворон бо сардории худи Бањром њангоми бонги хурўс 

аз болотари дарё номаълумакак гузашта сипоњи Хусравро 

пахш карданд. Гурзњои гарону теѓњои буррон ба кор дарома- 

данд, њаёњуи саворон, шињаву тапотапи суми аспони љангї, 

чакочаки шамшерњои хунрез растохезе барпо карданд. То аз 

паси кўњ сапеда дамид, ки лашкари Хусрав чандин њазор 

кушташудгону захмдорони худро дар дашти набард гузошта 

парешон гардид. Љанговарони Бањром ва он се турки гурд 

Хусравро мељустанд, шоњ дар болои тал истода торумор 

шудани лашкарашро медиду хун мегирист. Лекин вай, агарчи 

њанўз нављавон ва корзорнодида буд, далерона савор шуда 

шамшер барањна кард, ба пањлавонон ва љанговаронаш, кибо ў 

буданд: – «Ёрї кунед! Яздон пушту паноњи ман аст!» – гўён 

наъра зад ва дамону хурўшон бар сипоњи Бањром тохт. Он се 

турки бебок ва фидої шоњро дида ба сўяш асп барангехтанд, 

яке аз онњо ба сари Хусрав шамшер зад, Хусрав сипар ба сар 

гирифта зарбаро гардонд ва худаш шамшер кашида сарбозро 

сарнагун кард ва аз ду шарики ў људо шуда ба тарафи сипоњи 

гурезони худ тохт ва хурўшид, ки: – «Истед! Як дам пойдорї 

кунед, душманро дафъ мекунем!», лекин лашкари њаросону 

парешон бознаистод, шоњ дар майдони љанг фаќат бо якчанд 

саворонаш танњо монд. Сипоњи Бањром ба чандин гурўњ људо 

шуда, њар гурўњ дар тарафе саргарми задухўрд буд ё душмани 

њазиматкардаро таъќиб менамуд. Хусрав бо њасрат ба Биндуй 

гуфт: 

– Агар кушта шавам, дареѓо ки фарзанд надорам, тахту 

тољро ба кї мегузорам?...  

– Эй сарфароз шоњ, љањон бе ту мабод, – таъзим кард 

Биндуи тамаллуќкор, – сипоњ рафт, акнун шоњаншоњро њам ин 

љо истодан нашояд. 

Шоњ ба Биндуй гуфт: 

– Ту ва пањлавон Тухор биравед, аз сипоњи пароканда ягон 

њазор нафар гирд карда ба размгоњ баред, њар чї дар он љо 

ёбед, биёред, саропарда, ганљ ва тахти маро биёред. 

Биндуй ва Тухор рафтанд. 

 

НАБАРДИ ХУСРАВ БО БАЊРОМ 

 

Он ду љанговар аз назар ѓоиб шуда буданд, ки баногоњ аз 

тарафе дирафши аждањопайкар падидор гашт: Бањром ба як 

даст дирафш ва ба як даст найза, бо як тўда сипоњ асп тозонда 

меомад. Њамрикобони Хусрав ба гурехтану љони худро халос 

кардани шоњ исрор намуданд, лекин шоњ ќабул накард, истод 

ва њамчунин найза ба даст гирифта омодаи набард шуд. 

Љанговарон – њамрикобони шоњ ба тўдаи сипоњиёни Чўбина 

даромехтанд, худи Чўбина ба болои Хусрав тохт. Ду савори 

диловар ба њам дарафтиданд: 

 

Чу пилони љангї барошуфтанд, 

Њаме бар сари якдигар кўфтанд. 

 

То ќиёми офтоб набард карданд, пирўзї ба њељ яке даст 

надод; ба зирењу хафтону љавшани љанговарон на найза коргар 

мешуд ва на шамшер. Дар он дам пањлавон Тухор ба назди шоњ 

расид ва ганљу бунаи ўро овард; шоњ ба Густањм, ки њамроњаш 

бо сипоњиёни Бањром разм мекард, гуфт: 

– Мо фаќат дањ танем ва душман бисёр, аз њељ тараф умеди 

ёрї нест, њазимат бояд кард.  

Шоњи љавон сўйи пули Нањравон асп ронд. Бањром «саре 

пур зи кина, диле пурситез» – аз паси шоњ сур карда меомад. 

Хусрав донист, ки ба њазимат аз дасти Бањром халос 

намешавад, дар сари пул истод; Густањм, ки силоњдораш буд, ба 

дасти вай камон дод, вай аз камон таъќибкунандагонро ба 

тирборон гирифт. Камонкаширо аз хурдсолї машќ карда буд, 

њар як тираш савореро аз сипоњиёни Бањром сарнагун мекард. 

Бањром низ камон гирифта тирпарронї сар кард, аммо чун 

аспаш баргустувон надошт, Хусрав бо як тири хаданг аспи ўро 

аз пой афтонд, Бањром пиёда монда сипар гирифт, ночор шуд, 

Ялонсинаро аз зин фуроварда ба аспи ў барнишасту аз дастгир 

ё њалок кардани Хусрав маъюс шуда аќиб гашт.  

Он гоњ Хусрав пули Нањравонро вайрон карду роњи 

пойтахти худро пеш гирифт: 

 

Њамеронд ѓамгин суи Тайсафун,  

Пур аз дард дил, дидагон пур зи хун. 

Дари шорсонро1 ба оњан бубаст, 

Ба анбўњи андешагон дарнишаст. 

 

ГУРЕХТАНИ ХУСРАВ БА РУМ 

 

Урдуи Бањром пас аз торумор кардани лашкари шоњан-

шоњї дар канори рўди Нањравон, юриши музаффаронаи худро 

ба Эрони ѓарбї давом дода, шањру ќалъањоро паи њамдигар 

фатњ карда ба пойтахт наздик мешуд. Забт шудани Тайсафун 

муќаррар буд. Дарбориён, давлатмандон, аъёну ашроф фирор 

мекарданд. Давлати бузурги Сомониён, ки аз Њимолой то 

бањри Миёназамин ва аз бањрњои Хазару Сиёњ то бањри Њурмуз 

бар кишварњо ва халќњои бисёр њукм меронданд, то он гоњ ба 

чунин хатари мудњиш њаргиз дучор нашуда буд. 

Хусрави Парвиз хост ба Арабистон гузашта, аз амирони 

араб мадад пурсад, лекин падараш Њурмузди кўри гўшанишин 

инро ба вай маслињат надод ва гуфт ки вай, Хусрав, аз ин 

сафари худ ѓайр аз ранљу навмедї чизе њосил нахоњад кард, 

зеро амирони тозї1 аввалан силоњу сипоњ ва ганљи казої 

надоранд, сониян ёру ёвари Хусрав намешаванд, зеро аз вай 

барояшон суде нест. Њурмузд ба шоњ аз Рум ёрї талабиданро 

тавсия кард; ќайсари Рум сарватманд аст ва сипоњу силоњи 

ороста дорад. 

                                                 
1
. Шорсон – шањристон. 

1
Този – араб. 

Бо фармони шоњ Биндуй, Гурдуй ва Густањм бошитоб ба 

тадоруку тањияи лавозимоти сафари Рум машѓул шуданд. 

Онњо нав ба кор шурўъ карда буданд, ки дидбони ќалъаи 

Тайсафун дар самти шарќї намудор шудани гарди тираи 

ѓазилеро хабар дод. Хусрав ва атрофиёнаш ба бора ва бурљи 

ќалъа баромада нигоњ карданду дар байни гарди фаровон 

сипоњ ва дирафши рахшони шиносро диданд. Бањроми Чўбина 

ба наздики дарвозањои шањр расида буд. Хусрав њамон дам аз 

бурљ фуромада саросема ба зин барнишаст ва роњи гурез пеш 

гирифт, Гурдуй, Биндуй, Густањм ва дигар муќаррабон аз 

пасаш. 

Вай асп медавонду гоњ-гоњ ба аќибаш нигоњ карда аз дур 

дирафши аждањопайкарро, њамон диравши мудњиши нафратан- 

гезро, ки Бањроми Чўбина дар Нањравон барафрошта буд, 

медид. Густањм ва Биндуй аз шоњ аќиб монда буданд ва оњиста 

асп меронданд. Хусрав аз аќибмонии онњо гумони бад бурда 

сари аспашро гардонду сўйи онњо фарёд кард: 

– Эй носазоён, чаро аќиб мондед? Магар ба душман забон 

додаед? Вагарна сабаби суст ронданатон чист? Охир, Бањром 

њамин замон аз ќафоятон мерасад! 

Биндуй наздиктар омада чунин посух дод: 

– Эй шањрёр, дилатро аз Бањром ранља мадор, ки вай њанўз 

дур аст. Суст рондани мо сабаб дорад; меандешем, ки Бањром 

тољу тахтро ба Њурмузд медињаду худаш вазири вай мешавад ва 

аз номи шоњ ба ќайсар нома менависад, ки Хусрави гурезаро 

дар Рум ором мадењ, балки дасгир карда бубанд ва ба даргоњи 

мо фирист, вагарна ў њар гоњ ки ќомат рост кард, њам барои мо 

ва њам барои шумо хавфнок хоњад буд. 

Хусрав ин сухани ўро шунида дилаш сиёњ шуд ва гуфт: 

– Њар он чи дар сарнавишти мо бошад, њамон мешавад, 

онро бо хаёлу андеша наметавон дигаргун кард. 

Вай аспашро тозиёна зад ва рафтан гирифт. 

Чун дуртар рафта аз назари Густањму Биндуй нопадид шуд, 

онњо баргаштанду аз роњи дигар худро ба кохи шоњаншоњї 

расониданд. Њурмузд дар боргоњ нишаста буд, њар ду марди 

бадќасд ба боргоњ даромаданду аз камон тир парронда, ўро 

куштанду гурехтанд. Дар ин миён Бањроми Чўбина таъќиб 

кардани Хусравро ба Бањроми Сиёвуш ном саркардаи худ 

супурда, худаш ба Тайсафун баргашт. 

Аз он сў Хусрав бо њамрикобонаш, аз он љумла бо Густањм 

ва Биндуй, ки боз ба вай расида буданд, аз роњи калон баро-

мада рў ба биёбон оварданд. Чанде биёбон паймуда, ба работе 

расиданд, ки бо девори баланд ињота шуда ва парастишгоњи 

исавї буд. Гурезањо ба дари работ фуруд омаданд. Гурусна 

буданд, Хусрав аз мењтари рўњониёни парастишгоњ толиби 

таоме шуд, рўњонї аз хўрданињо фаќат фатири љавин ва тара 

дошт, ки онро ба мењмононаш таоруф кард.  

Хусрав бо Густањм ва Биндуй нахуст барсам ва бож1 гириф-

танд ва сипас рўйи рег нишаста ба шитоб фатиру тара тановул 

карданд. Мењтари рўњониён инчунин шароби хурмої таоруф 

кард, Хусрав се љом шароб нўшиду маѓзаш гарм шуд, аз ѓояти 

кўфтагї хоб бар вай ѓалаба кард, ба зонуи Биндуй сар нињод ва 

њамон дам хобаш бурд. Мењтари рўњониён омада ўро бедор ва 

огоњ кард, ки: 

– Аз роњ гарди сиёњ баромад, сипоњи фаровоне бад-ин сў 

меояд. 

Хусрави кўфтаву хастањол ризо ба ќазо дода гуфт: 

– Њар чи бодо бод. Акнун: 

 

На мардум ба кор асту на борагї, 

Фароз омад он рўзи бечорагї, 

 

– Чора бояд сохт, – гуфт Биндуй. 

– Чора чист? – пурсид Хусрав. 

– Ман, – гуфт Биндуй, – љонамро фидо мекунаму шоњро аз 

хатар мерањонам.  

                                                 
1. Барсам ва бож – калимањои дини зардуштї: – барсам – химча ва 

шохчаи дарахти газ ё анор; бож – сукут, хомўшї, муроќиба; 
зардуштиён дар ваќти ибодат, хўрокхўрї ва шустушўйи бадан барсам 
ба даст мегирифтанд.  

Хусрав бо лабханди навмедона гуфт: 

– Донои Чин хуб гуфтааст: «Девори шањр, ки ѓалтид, 

калота2 њам бар по намеистад, ва шањристон, ки хароб шуд, 

бемористон њам барљо намемонад». Лекин ту чорае донї, 

бисоз. 

– Ин тољи заррин, гўшвора, камарбанд ва ин ќабои 

зарбафтро ба ман бидењ ва худ бо сипоњиён, чун киштие, ки 

маллоњ бар об меронд, шитоб кун, бирав. 

Њар чи ў гуфт, Хусрав ба љо овард ва рафт.  

 

ЊИЛАИ БИНДУЙ 

 

Биндуй њамроњонашро ба болои кўњ паноњонида, худ ба яке 

аз њуљрањои парастишгоњ даромаду дари оњанинро мањкам кард 

ва сарулибоси шоњонаро пўшида ба бом баромад. 

Сипоњиёни Бањроми Сиёвуш ба наздики работ расида, дар 

бом ўро диданд ва яќин карданд, ки шоњ аз тарс ба боми баланд 

паноњидааст. Пас Биндуй зуд фуромада пўшоки шоњонаро аз 

тан бадар карду либоси худро пўшида боз ба бом баромад ва ба 

сипоњ овоз дод: 

– Сардори шумо кист? Ман ба вай аз шоњаншоњ пайѓом 

дорам. 

– Ман, Бањроми Сиёвуш, – љавоб дод солори сипоњ. 

Биндуй гуфт: 

– Шоњаншоњ мегўяд: – «Ман бо панљ тан ёрони худ ба ин 

парастишгоњ фуруд омадам, аз ранљи роњ сахт хаста шудаам, 

њамроњонам низ хаставу кўфтаанд, то бомдод баромада намета-

вонам, лекин дар сапедадами пагоњ баромада, дил аз кори 

љањон барканда, бо ту ба назди Бањроми Чўбина равон меша-

вам. Умед дорам, ту ин хоњиши маро бипазирї, ки ниёгони мо 

ба риояи дину оин њамеша арзу ниёзи асирони худро ба инобат 

мегирифтанд».  

Солор розї шуд ва сипоњашро дар он љо фуруд овард. 

                                                 
2.  Калота – ќалъачаи дар баландї воќеъшуда. 

Дар ин миён шоњаншоњ таноби роњи гурезашро торафт 

дарозтар мекашид. 

Пагоњї солор ва сипоњи ў аз хоб дер бархостанду Биндуйро 

барваќт безобита накарданд. Чун офтоб ду ќади найза баланд 

шуд, Биндуй боз ба бом баромад ва аз пушти девори работ ба 

Бањроми Сиёвуш овоз дод, ки: 

– Шоњаншоњ шаб њама шаб нахобида ибодат кард ва акнун 

њам ба ибодат нишаста ва бемадор аст, имрўз дам гирифта 

пагоњ бо шумо меравад.  

Бањроми Сиёвуш андешиду ба саркардагонаш чунин гуфт: 

– Ин корест њам сабук ва њам гарон. Агар Хусравро ба танг 

оварем, ў метавонад тез шуда ба љанг бархезад. Вай марди 

љангии диловарест, ки тани танњо метавонад бо лашкаре разм 

кунад. Агар мабодо дар набард кушта шавад, Чўбина гарди 

маро ба осмон мебарорад. Мо, агарчи хўроквориамон кам 

мондааст, бењтар, ки ба кам ќаноат кунему имрўз њам дар ин љо 

бошем. 

Саркардагон андешаи ўро писандиданд.  

Ба ин равиш Биндуи чорасоз ду шабу як рўз Бањроми 

Сиёвуш ва сипоњи ўро дар ѓафлат нигоњ дошта хоњарзода ва 

фармонфармои худро аз нанги асорат ва њалокат наљот дод. 

Хусрав дур рафта буд ва акнун таъќиби ў суд надошт, бинобар 

ин Биндуй дигар давом додани бозиро лозим надонист, – вай 

пагоњи дигар аз бом: 

 

Ба Бањром гуфт: – «Эй љањондида мард, 

Бад-он гањ, ки бархост аз дашт гард, 

Чу Хусрав шуморо бидидаш, бирафт 

Суи Рум бо лашкари хеш тафт. 

 

Кунун гар ту паррон шавї чун уќоб 

В-агар бартар орї сар аз офтоб, 

Набинї њаме шоњро љуз ба Рум, 

Ки акнун куњан шуд бад-он марзу бум1. 

 

Биндуи далер боз афзуд, ки: 

– Акнун агар ба љонам зинњор дињед, ба наздатон мефуроям 

ва њар чї пурсед, бе каму кост посух медињам, вагарна силоњи 

набард мепўшаму мељангам. 

Бањроми Сиёвуш дасти њасрату надомат ба сар зада ба 

ёронаш гуфт: 

– Акнун агар ман ин маккорро кушам, чї суд? Бењтар, ки 

ўро ба пеши сипоњсолор барам; бигузор њар чї дар бораи шоњ 

донад, ба вай гўяд.  

Биндуйро асир гирифта ба Тайсафун баргаштанд. 

Бањроми Чўбина ба солори сипоњ шўрид: 

– Эй бадбахт, ман бењуда чунин кореро ба ту фармуда 

будам, надониста будам, ки ту чунин бењунарї. 

Пас вай њамаи хашму алами худро бар сари Биндуи бечора 

рехт: 

– Эй маккор, сипоњи маро фиреб додї, Хусрави шум- он 

душмани хунини маро аз дастам рањондї! 

– Эй сарафроз, – гуфт Биндуй, – аз ман ростї биљўй ва 

тундї макун. Шоњаншоњ хеши ман ва бузургиву родмардии ў 

бо ман аст. Барояш мебоист љонамро фидо мекардам ва 

кардам. Ту агар мењтар бошї, бояд ба ин фидокории ман 

ањсант хонї. 

– Ман ба ин гуноњат туро намекушам, лекин ту ба ин зудї 

ба дасти њамон Хусрав, ки барояш љонатро фидо кардаї, кушта 

хоњї шуд ва дар дами љон канданат хоњї донист, ки ман 

ростгўй будаам, – гуфт Чўбина ва пас Биндуйро ба Бањроми 

Сиёвуш супурд, то ки дар шиканља нигоњ дорадаш.  

Рўзи дигар Чўбина дар майдон бо лашкар анљуман кард ва 

бар курсии заррин нишаста бо овози баланд Хусрави гурезаро 

                                                 
1. Марз – замин, замини киштукоршуда; бум – сарзамин, диёр, 
кишвар. 

ба падаркушї гунањкор ва ба подшоњї носазовор эълон карду 

гуфт: 

– Акнун то падид омадани номдоре аз насли шоњон, шумо 

киро ба тахту тољ сазовор медонед? Шумо њар касеро, ки 

сазовор донед, ба дорандаи офтоби баланд савганд мехўрам, ки 

ман бо шумо њамраъй хоњам буд.  

Лашкар ва њамаи бузургон ўро хостанд. 

Бањроми Чўбина тољ бар сар гузошт ва бар тахти шоњан- 

шоњї нишаст. 

Аммо дере нагузашт, ки ў боз дар майдони љанг бо Хусрави 

Парвиз дучор омад. 

 

ХУСРАВ ДАР РУМ 

 

Хусрав бо таѓояш Густањм, вазираш Хурроди Барзин ва як 

даста сипоњи хоса, ки дар сафи пеши он љанговарони корозмуда 

Шопур, Болуй, Тухор ва Андиён асп меронданд, аз роњи биёбон 

пас аз тайи мароњилу манозил ба њудуди Рум дохил шуда, дар 

шањри Вареѓ ќарор гирифтанд. 

Бузургони шањр шоњаншоњи гурезаи Эронро пазиро 

шуданд, вай бо њамроњонаш дар яке аз кохњои бошукўњи шањр 

манзил кард. Ба зудї аз пойтахти Рум – шањри Ќустантания 

фиристодагон омада ба Хусрав паём ва дуруди ќайсарро 

расониданд ва аз маќсади ў љўё шуданд. Хусрав ба ќайсар нома 

навишт, баёни њол ва арзи муддао кард:  

 

… Кунун бандаи носазовори паст 

Биёмад, ба тахти каён барнишаст. 

Њаме дод хоњам зи бедодгар, 

На афсар, на тахту кулоњу камар. 

Маро андар ин кор ёрї кунед, 

Бар ин бевафо комгорї кунед, 

Ки пўянда гаштем гирди љањон, 

Ба шарм омадем аз кењону мењон… 

Бо њамин дар байни ў ва ќайсар ба воситаи мукотиба 

гуфтугў (ба истилоњи мо гуфтушуниди дипломатї) оѓоз ёфт. 

Хурроди Барзин, Густањм, Болуй ва Шопур ба ваколат аз 

љониби Хусрав якчанд бор ба дарбори Рум рафтанд. Оќибат 

Хусрави Парвиз ба маќсади худ ноил гардид; ќайсар ба 

фиристодани лашкар ба Эрон тањти ливои Хусрав розї шуд, 

аммо ба ин шарт, ки шоњи Эрон сию нуњ шањру ќалъаеро, ки 

ниёгони вай аз Рум забт карда буданд, ба Рум баргардонад ва 

байни ду давлат ањдномаи дўстї имзо шавад. Барои ба куллї 

хотима додан ба нифоќу низои байни ду давлати њамсоя ќайсар 

ба шоњи Эрон таклифи хешї намуда, духтари худ Марям 

(Мария)-ро ба зании Хусрав доданї шуд. 

Хусрави Парвиз ин шартњоро пазируфт ва ањдномаи 

матлубро навишта, имзо карда, ба ќайсар фиристод. 

Дар гуфтушуниди душвор бо вакилони ќайсар ва бо худи 

ќайсар беш аз њама суханварї, донишмандї ва зиракии 

Хурроди Барзини вазир кор дод. Бо ин сифатњо вай њусни 

таваљљуњи румиёнро ба худ љалб кард, худи ќайсар ба фазлу 

дониши Хуррод бањои баланд дода: 

 

Бад- ў гуфт: – «Он к-ў љањон офарид, 

Туро номдори мењон офарид, 

Суханњои пок аз ту бояд шунид, 

Ту дорї дари роњњоро калид. 

Касеро, ки з-ин гуна кењтар бувад, 

Сараш з-афсари моњ бартар бувад». 

 

«ТИЛИСМ»-И РУМИЁН 

 

Боре вакилони Хусравро ба майдоне бурданд, ки дар вай 

љавонзани зебое дар суфа бар тахт нишаста буду хомўшона 

мегирист ва њар замон даст бардошта сиришки чашмонашро 

пок мекард. Дар пасу пеши ў чокару љорияњояш истода буданд. 

Ќайсар, ки њамчунин дар он љо њозир буд, ба Густањм гуфт: 

– Ин ки мебинї, духтари ман аст, ман ўро ба зании љавони 

номдоре дода будам, љавон баногоњ вафот кард, акнун чандест, 

ки духтарам дар њамин њол ба азои шавњари нокомаш гирён 

нишастааст, на панди маро мешунавад ва на сухане мегўяд. 

Дилам аз њоли вай ба дарду ранљ аст. Ту љавонї, пањлавон- 

нажодї, мењмони мої, бо вай сухане бигў, аз њадиси доноёни 

Аљам ёд ор, пандаш бидењ; бошад, ки вай бо ту забон кушояд. 

Густањм назди зан рафт, зан ба вай таъзим кард. Густањм 

панди бисёре аз ќабили ин ки «хирадманд аз ќазову ќадар 

наменолад, уќоби паррон, шери бешазорон, моњии обњои равон 

њам аз марг наљот намеёбанд» бар забон ронд, лекин суханонаш 

њама назди зан бод буд, зан ба вай тамоман беэътино, дар 

њамон як њолат истода буду бо њамон як њаракати бетаѓйири 

даст сиришки чашмонашро пок мекард. Гўянда њайрон монд. 

Ќайсар аз вай пурсид: 

– Аз духтарам чї дидї? 

– Бисёр пандаш додам, лекин пандам назди ў судманд 

нашуд, – гуфт Густањм. 

Рўзи дигар Болуй ва Андиён бо хоњиши ќайсар кўшиш 

карданд занро ба забон оранд, лекин натиља њамон буд. Ќайсар 

ба Хурроди Барзин руљўъ кард: 

 

Яке сўйи он духтар андаршавї, 

Магар як рањ овози ў бишнавї. 

 

Хуррод назди зан рафта њамчунин ба суханонаш аз вай 

эътиное надид ва љавобе нашунид. Бодиќќат ба сар то пои зан 

мулоњиза кард, ба чокарону љорияњояш нигарист, ба худ 

андешид, ки агар гўем, ки зан бењуш аст, пас чаро чокару 

љорияњояш хомўшанд? Сониян, модом ки вай ин ќадар ваќт 

мегиряд, мебоист ѓаму андуњаш кам мешуд. Њељ ба чапу рост 

намељунбад, сиришкаш ба як љо мечакад, барои пок кардани 

чашмаш доим фаќат як ронашро мељунбонаду як дасташро 

мебардорад, агар вай љон медошт, мебоист ѓайр аз як дасту як 

пой танаш њам мељунбид». Хуррод назди ќайсар омаду хандида 

гуфт:  

– Хостї, ки ба эрониён бихандї? Ин њайкали бељон аст, 

тилисм аст, ки румиён сохтаанд. 

Ќайсар њам хандиду гуфт: 

– Ман хостам шумо – эрониёнро озмоям, ки бељон будани 

ин «зани гирён»-ро дармеёбед ё на1.  

Бори дигар ќайсар вакилони шоњро дар кохи худ ба яке аз 

хонањои гунбазшакл дароварда «тилисм»-и дигареро нишон 

дод; дар он хона њайкали саворе дар њаво муаллаќ меистод. 

Ќайсар аз Хурроди Барзинпурсид:  

– Ба ин муъљиза чї мегўї? 

Хуррод ба њайкал даст молид ва гуфт: 

– Муъљизае нест. Асп ва савор аз оњананд. Ту дар шифт ба 

зери гунбаз љавњареро љо кардаї, ки дар китоби њиндувон онро 

миѓниётис навиштаанд ва он оњанрабост; ин њайкали оњанинро 

вай медорад. 

Ба ин равиш ќайсар вазири донишманди эрониро ба њељ яке 

аз ин ду «муъљиза»-и румї њайрон ва эътиќотманд карда ната-

вонист. 

*** 

Хусрави Парвиз духтари ќайсари Рум – Марямро ба оини 

исавї ба занї гирифт, ќайсар ба домоди худ њафтод њазор 

лашкар дод ва ў бо ин лашкар ба Эрон юриш сар кард. 

 

ВОХЎРЇ БО БИНДУЙ 

 

Бо њамин юриш Хусрав ба Озарободагон (Озарбойљон) 

омада дар дашти Дук саропарда зад. Чанде дар он љо монд ва 

                                                 
1.  Зоњиран сухан дар бораи «муъљизае» меравад, ки гўё аз њайкали 
«авлиё» ба зуњур меомадааст: арбобони дини масењї (христианї) 
барои ќувват додани њиссиёти динии мардумон гоње њайкали 
муќаддасро ба воситаи механизмњои аз назари мардумон пўшида ба 
њаракат оварда ё худ обро ба василаи фишор бо милањои пинњонї ба 
чашм љараён дода, ўро «мегирёндаанд.   

сипас лашкарро ба Ниетус, ки бародари ќайсар ва фармондењи 

румиён буд, супурда, худ бо сипоњи хосаи иборат аз эрониён ба 

Арманистон, ба вилояте, ки сипоњдораш Мусал номе буд, рафт. 

Мусал бо сипоњаш дар дашт буд, аз омадани Хусрав огоњ шуда 

ба пешвози вай омад ва савореро њамроњ овард. Шоњ он ду 

саворро аз дур дида ба Густањм фармуд, ки пештар биравад ва 

бубинад онњо киёнанд ва барои чї асптозон меоянд. Густањм 

нигоњ карда гуфт: 

Эй шањрёр, ба назарам, он аблаќсавор бародарам Биндуй 

аст. 

– Ту чї мегўйї? – тааљљуб кард Хусрав. – Биндуй агар зинда 

бошад, дар зиндон ва агар кушта шуда бошад, бар дори майдон 

аст. 

– Шоњо, дуруст нигоњ кун, он савор таѓои туст, – гуфт 

Густањм. – Агар вай набошад, сари маро бибур.  

Њар ду савор ба назди Хусрав расида пиёда шудаанд ва 

таъзим ба љо оварданд. Шарики Мусал њаќиќатан Биндуй буд. 

– Туро зинда гумон намекардам, аз дидорат ноумед шуда 

будам, – гуфт шоњ. 

– Биндуй чї гуна аз асирї рањо ёфтанашро наќл кард. 

Њафтод рўз дар зиндон хобида, ин дарбории њилагар оќибат 

Бањроми Сиёвушро њам фиреб дод; ба гўши ў пайваста мехонд, 

ки шоњаншоњии Чўбина пойдор намемонад ва пас аз як-ду моњ 

Хусрави Парвиз бо лашкари Рум омада ўро сарнагун мекунад 

ва он гоњ вай, яъне Бањроми Сиёвуш њам зинда намемонад. 

Бањроми Сиёвуш кам-кам ба ин сухани ў бовар кард ва тарсу 

биме ба дилаш роњ ёфта ба Биндуй гуфт: – «Агар ту назди 

Хусрав бар ман хоњишгарї куниву ў ба љонам зинњор дињад, 

ман аз панди ту «оромиши љон кунам – њама њар чї гўї ту, 

фармон кунам». Биндуй: – «Пас банди пои маро бикушой ва 

маро рањо кун» гуфт ва «Занд»-у «Авесто»-ро ба даст гирифта 

савганд хўрд, ки: – «Аз Офаридгор ба љуз ранљу дард набинам, 

агар аз шоњаншоњ Хусрави Парвиз барои ту ангуштарї ва 

кулоњи мењтарї наситонам». Бањроми Сиёвуш ўро аз зиндон 

рањо кард ва гуфт: – «Ман некхоњии худро ба Хусрав боз таври 

дигар исбот мекунам». Биндуй пурсид: – «Чї тавр?». Гуфт: – 

«Ваќти чавгонбозї Чўбинаро бо ханљари зањробгун табоњ 

мекунам». Пас вай рўзи дигар аз зери ќабо зирењ пўшида ба зин 

барнишаст ва ба майдони чавгонбозї равон шуд. Бањроми 

Сиёвуш зани бевафое дошт, ки пинњонї бо Чўбина ишќбозї 

мекард. Вай назди Чўбина кас фиристода ўро огоњ кард, ки 

«Шавњарам аз зери ќабо зирењ пўшид, намедонам, чї ќасди бад 

дорад, ту ба њар эњтимол хушёр бош ва эњтиёт кун». Пас аз ин 

огоњї Чўбина дар чавгонбозї ба пушти њар як њарифи худ нарм 

– нарм даст мезад, ки мабодо зирењ пўшида бошад, ва чун 

навбат ба Бањроми Сиёвуш расид, Чўбина зирењи тани ўро 

ошкор кард, гуфт: – «Эй мор, ба чавгонбозї кї бо зирењ 

меояд?» ва шамшер кашиду саропои ўро бардарид. Биндуй чун 

аз кушта шудани озодкунандаи худ огоњ шуд, аз шањр бадар 

рафта роњи гурезро сўйи Ардабил пеш гирифт ва ба Мусал 

расид.  

Мусали арманї аз тарафдорони Хусрав буд, чун Хусрав аз 

он вилоят бозгашт, арманї бо сипоњаш дар рикоби ў ба дашти 

Дук омад. Дар ин љо шоњ ба марзбонон ва сипоњдорони 

вилоятњо нома навишта онњоро ба тарафи худ хонд. Чанде аз 

онњо, аз он љумла њокимони Систон, бо сипоњ ба назди вай 

омаданд. 

Аз дигар сў Бањроми Чўбина њам осуда нанишаст. Вай ба 

Густањм, Биндуй, бародари худаш Гурдуй, Шопур ва Андиён 

номањо навишта онњоро бо ваъдаи љоњу мансабњои баланд ба 

баргаштан аз Сосониён ва рў овардан ба тарафи худаш ташвиќ 

кард. 

 

Ба Сосониён то мадоред умед, 

Маљўед ёќут аз сурхбед. 

 

ЊИЛАИ ХУСРАВ 

 

Доропаноњ ном саркада худро бозаргон сохта, бо корвони 

коло номањои Бањроми Чўбинаро ба лашкаргоњи Хусрав бурд. 

Дар он љо вай фаровонї ва шавкати сипоњи Хусравро дида 

дудил шуд ва андешид, ки: – «Пирўзї бо шоњ аст, Бањроми 

Чўбина шикаст хоњад ёфт, он бењ ки ман ин сї шутур колоро бо 

номањо ба Хусрав дињаму сари ваќт худамро ба вай хуш 

кунам». Ва њамин тавр њам кард; номањо бо њамроњии коло ба 

дасти Хусрав ѓалтиданд. 

Хусрав дабирро сари давоту ќалам нишонда ба Бањроми 

Чўбина аз номи сипоњдорон ва надимони худ, ки Чўбина бо 

номањояш ба онњо мурољиат карда буд, љавоб нависонд, ки: 

 

Њама номањои ту бархондем, 

Фиристодаро пеш биншондем. 

Ба гуфтори бекор бо Хусравем, 

Ба дил бо ту њамчун бањори навем. 

Чу лашкар биёрї ба ин марзу бум, 

Кї андешад аз Руму мардони Рум? 

Њама пок шамшерњо баркашем, 

Ба љанг-андарун румиёнро кушем. 

Чу Хусрав бубинад сипоњи туро, 

Њам он мардиву пойгоњи туро, 

Дилаш рўзи пайкор ларзон шавад, 

Зи пешат чу рўбањ гурезон шавад. 

 

Доропаноњ ин «љавоб»-ро ба Бањроми Чўбина бурд. 

Бањром онро хонда, хирадро аз сар биронду њаворо бар дил 

бихонд ва «даъвати» сипоњдорони Хусравро иљобат намуда, ба 

Озарободагон (Озарбойљон) лашкар кашид. 

Ду лашкар дар дашти Дук ба њам рў ба рў шуданд. 

Чўбина дар ќалбгоњ Ялонсинаро гузошта, худ дар гирди 

лашкар асп медавонду низоми сафњои онро нигоњ медошт. 

Хусрав бо њамроњии Ниётус, Биндуй ва Густањм дар болои 

кўњи Дук нишаста, муњорибаро назора мекард. 

Нахуст пањлавонони њар ду тараф ба набард баромаданд. 

ШИКАСТ ХЎРДАНИ РУМИЁН 

 

Њазораи румї пањлавон Кут асп давонда ба болои кўњ 

баромаду аз Хусрав пурсид: 

– Эй шоњ, он бандаи девнажод, ки бо ту дар Эрон љангида 

пирўз шуда туро гурезонд, куљост? Ўро ба ман бинамой, то 

корзор омўзамаш ва дилу зўри мардони майдонро нишон 

дињамаш. 

Аз ин сухан дили Хусрав тоб хўрд, «туро гурезонд» гуфтани 

Кут алами сўзонеро, ки Хусрав аз маѓлубияти дар Нањравон 

рўйдода ба дил дошт, тоза кард. Ба Кут гуфт: 

– Пеши он марди аблаќсавор бирав. Чун ў ба набард омад, 

ту нагурез, то баъд аз он аз нанг лабатро нагазї. 

Кут баргашта, найза дар даст, ба размгоњ тохт. 

Ялонсина ба Чўбина бонг зад, ки: 

– Њушёр бош, як деви румї чун пили маст сўйи ту метозад! 

Чўбина шамшер аз ниём кашид. 

Кут чун гирдоб омада ба вай найза андохт, найзааш ба хаф-

тони ў коргар нашуд; Бањром сипар ба рўй кашида асп баран-

гехт ва яке ба сару гардани Кут шамшер зада буд, ки тани ў то 

синааш чок шуд. 

Хусрав дар болои кўњ рост истода набарди ин ду пањла-

вонро назора мекард, вай шамшер задании Бањром ва сарнагун 

ѓалтидани Кутро дида яке хандид. Ниётус аз хандаи ў ба хашм 

омада чашмонашро нимпўш кард. Ба Хусрав гуфт: 

– Эй шоњ, дар љанг хандидан хуб нест. Чї, магар разм 

барои ту кори шўхист? Кути њазора ба љанговарї дар Рум 

њамто надошт, ту аз кушта шудани ў механдї? 

– Ман на ба кушта шудани ў хандидам, – гуфт Хусрав, – вай 

маро тамасхур кард, ки «аз банда гурехт». Тамасхуркунанда аз 

чархи гардон ивази тамасхурашро меёбад. Дар љанг аз он 

банда, ки шамшер заданашро дидї, гурехтан нанг нест. 

Танаи Кутро ба фармоиши Бањром бар пушти зин баста ба 

лашкаргоњи румиён фиристоданд. Хусрав фармуд, ба захми Кут 

мушк пошида, љасадашро хушконда, дар карбос печонда, зире-

њашро ба танаш баста ба ќайсар фиристонанд, то бинад, ки 

Бањроми банда њамин тавр шамшер мезанад ва бинобар ин аз 

вай њазимат кардани шоњ нанг нест.  

Румиён аз њалокати Кут дилшикаста шуданд. Чўбина аз 

дилшикастагии онњо истифода бурда, бо дањ њазор савор тунд 

ба њуљум гузашт:  

 

Яке њамла бурданд аз он сон, ки кўњ 

Бидаррид аз овои румигурўњ. 

 

Аз дами шамшеру зарби гурзњои беамон якчанд њазор румї 

кушта шуданд, зиндамондагон њазимат карданд. Љанговарони 

Бањром румиёни кушташударо ѓун карда тал заданд, тали 

баланде ба вуљуд омад, ки онро «Бањромљид» номиданд. 

Хусрав аз румиён умедашро канд. Вай гуфт: – «Агар румиён 

ду бор њамин гуна љанг кунанд, Рум бе лашкар мемонад». Ў 

ќарор дод, ки фардо румиёнро аз љанг фориѓ гардонда, 

лашкари эрониро ба љабња оварад. 

 

РАЗМИ ПАЊЛАВОНОН 

 

Пагоњї Бањром румиёнро дар размгоњ надида њайрон шуд. 

Дар муќобили ў лашкари эронї саф ороста буд. Вай ба пушти 

пили сафед нишаста, онро сўйи боли рости сипоњи Хусрав 

ронд, дар он љо Шопурро дида овоз дод, ки: 

– Эй мунофиќ, магар дар номаат паймон накарда будї, ки 

дар љанг ба тарафи ман мегузарї? Магар паймоншиканї оини 

озодагон1 аст? Акнун ту худатро ройгон ба куштан медињї! 

Шопур аз ин сухани ў њайрон шуд ва посухаш дод, ки: 

– Эй дев, он кадом нома аст, ки ту дар пеши ин њама 

номдорон аз вай сухан меронї? Аз чунин нома ному нишоне 

набуд ва нест. 

Хусрав ба Шопур: 

                                                 
1
 . Озодагон– асилзодагон, наљибон. 

– Барои номае, ки ў мегўяд ман ба ту ва чандин номдорони 

дигар подош медињам, ваќташ расад, ман ин розро ба ту 

мекушоям ва дилатро аз андешаи бад мешўям,- гуфта ўро 

осудахотир кард. 

Бањром ин сухани Хусравро шунида ба фаросат аз њила пай 

бурд, аз кори худ нангин шуда барошуфт ва танњо худаш пилро 

ба ќалбгоњи лашкари Хусрав ронд. Камондорони лашкар 

пилро ба тирборон гирифтанд, аз захми пайконњо хартуми пил 

саросар хунин гашт, он гоњ Бањром пилро гузошта, миѓфар 

пўшида савори асп шуд, камондорон аспро њам тирборон 

карданд. Бањром пиёда шуда домани зирењашро бар камар 

зада, сипар гирифт ва худро ба пиёдањои душман зада шамшери 

тезро ба љавлон овард, пиёдањо камонњоро партофта гурехтанд; 

ба Бањром сарбозонаш асп оварданд, вай савор шуда дамону 

хурўшон ба ќалбгоњ, ки Хусрав дар он буд, тохт, ќалбгоњро 

пора карда гузашту ба сўйи боли рост рў овард; бунаи сипоњи 

Хусрав дар пушти боли рост ва нигоњбонаш Гурдуй бародари 

Бањром буд, пањлавон бародари худро дида камонро ба зењ 

карду андохт, Гурдуй њам камон ба даст гирифт, бародарони 

хунї замоне ба якдигар тирпарронї карданд, лекин тирњояшон 

ба нишон нарасид. Бањром ба Гурдуй гуфт: 

– Эй бе падар, ба хуни бародарат камар бастї? 

– Эй гурги беша, – посух дод ба вай Гурдуй, – магар он 

масалро нашунидаї: 

 

Ки њар к-ў бародар бувад, дўст бењ, 

Чу душман шавад, бе паю пўст бењ? 

 

Ту, Ањриман, душмани Офаридгорї. 

 

Ба пеши бародар бародар ба љанг 

Наёяд, агар бошадаш ному нанг. 

Њарчанд ки ин масалро дар њаќќи худи Гурдуй њам гуфтан 

мумкин буд, лекин Бањром хомўшона аз набарди бародараш рў 

тофт ва баргашт. 

Хусрав ба Густањм гуфт: 

– Агар сипоњи Рум ба љанг дарояду Бањром шикаст хўрад, 

румиён њавобаланд шуда бар мо миннат хоњанд гузошт. Он бењ, 

ки ман худ бо андак сипоњ корзор кунам. Аз касе ёрї намехо-

њам, ба Яздони фарёдрас мепаноњаму бас. 

– Эй шањрёр, – гуфт Густањм. – Ту ба ин равиш љони худро 

ба хатар маяндоз, балки пањлавононро њамроњ бигир, ки дар 

размгоњ туро ёрирасон ва нигањбон бошанд. 

Хусрав маслињати ўро пазируфт, бо фармони ў Густањм аз 

пањлавонон сездањ нафарро интихоб кард, ки худаш, Биндуй, 

Гурдуй ва Шопур низ дар љумлаи онњо буданд. Ин сездањ 

љанговари номдор бо сардории шоњ ба майдон асп андохтанд. 

Бањром дар баландї истода онњоро диду гуфт: 

– Хусрав бо сипоњи кам ба љанг омада мардонагии худро 

нишон додан мехоњад, пас бугзор мардонагии моро бинад; 

онњо ягон бист нафаранд, ба ин бист аз мо чањор мард бас аст: 

 

Набояд, ки мо беш бошем чор, 

Зи Хусрав маро бахт беш аст ёр. 

 

Пас ў бо се пањлавон пеш омад. Хусрав ба ёронаш хитоб 

кард ки: 

 

Ману гурзи Чўбинаи баднишон! 

Шумо разм созед бо саркашон. 

Шумо сездањ ёру эшон се тан, 

Мабодо, ки бинед њаргиз шикан! 

 

Бањром пешопеши се пањлавон ба кирдори деви аз банд 

љаста, бо шамшери барањнаи рахшанда асп барангехт. Ёрони 

Хусрав ба њамлаи шерони онњо тоб наёварданд, гурезон 

шуданд. Хусрав танњо монда ночор аќиб гашт. Бањром бо ду 

савор ўро таъќиб мекард, шоњ гурезон ва Чўбина аз дунболи ў 

тозон.  

Баногоњ дар пояи кўњ яке ѓор пеш омад. Хусрав аз асп 

фуромада худро ба он ѓор гирифт. Бањром ва ёронаш низ ба он 

љо расиданд. Дањони ѓор танг буд, ба вай даромадани таъќиб-

кунандагон хавф дошт; Хусрав метавонист бо шамшер онњоро 

як ба як њалок гардонад. Чўбина аз дуртар як гурўњи калони 

саворони Хусравро дид, ки ба ќасди вай асп тозонда меома-

данд. Вай ва ёронаш ба даруни ѓор аз камон якчанд тир 

андохтанду ночор баргаштанд. Саворон онњоро чанде таъќиб 

карданду баргашта ба пояи кўњ омаданд, то ки шоњро аз ѓор 

бароварда ба лашкаргоњ баранд, лекин ўро дар ѓор наёфтанд; 

вай ѓоиб шуда буд. 

Саворон чун ба лашкаргоњ, ки дар болои кўњ буд, бозгаш-

танд, Марямро дар нолаву фиѓон ва сипоњро ѓамгину ошуфта-

њол ёфтанд; шоњбону ва сипоњ гумон мекарданд, ки шоњ кушта 

шуд. Лекин: 

 

Њамон гоњ Хусрав аз он рўйи кўњ  

Падид омад аз роњу дур аз гурўњ. 

Чунон лашкари номвар шод гашт, 

Дили Марям аз дардаш озод гашт. 

 

Шоњ сирри аз ѓор нопадид гаштани худро чунин наќл кард: 

– Кор ба ман танг шуда, даст аз љон шуста будам, баногоњ 

дар ѓор пири нуроние падидор гашт, ки савори асп буд ва 

љомаи сабз бар тан дошт, омаду дастам бигирифт ва маро 

бардошта ба кўњ баровард. Пурсидамаш: – «Эй пири накукор, 

ту кистї?», љавоб дод, ки: – «Ман фариштаам, номам Суруш 

аст. Ту, – гуфт, – порсо бош, подшоњи љањон мешавї». Инро 

гуфту нопадид гашт. 

Сипоњиёни эрониву румї бовар карданд, дар њайрат 

монданд, ба Хусрав таъзим намуданд ва савганд хўрданд, ки 

чун худи Суруш ўро башорати пирўзиву подшоњї додааст, 

барояш дар љанг сару љони худро дареѓ нахоњанд кард… 

Бо азми пирўзї ёфтан њамаи лашкари эронї ва румї аз кўњ 

сарозер шуда ба њуљум рафтанд. 

 

Аз он сў Бањром низ лашкар ронд. Љанг даргирифт. 

 

 Љањон шуд зи гарди саворон сиёњ… 

 

ШИКАСТ ХЎРДАНИ БАЊРОМ 

 

Чўбина аз камон як чўба тир ба камаргоњи Хусрав зад, тир 

дар љавшани ў дармонд, сарбозе тозон омада онро берун 

кашид. Бањром боз найза андохт, найза ба зирењи Хусрав хўрда 

шикаст. Хусрав барошуфт ва сўйи Бањром тунду тез асп ангехта 

ўро яке шамшер зад, шамшераш ба миѓфари тани Бањром 

ѓўтида пора-пора гашт: 

 

Чу диданд он шермардї зи шоњ, 

Биронданд румиву эронсипоњ. 

Кашиданд шамшери кин њамгурўњ, 

Яке њамла карданд монанди кўњ. 

 

Ба ин њамла сипоњи Бањром тоб наёвард, сафњояш гусаст, 

ќаблгоњаш шикоф шуд ва болњояш дарид. 

Лашкари Хусрав ба ќир кардани душман даромад. Биндуй 

ба назди шоњ омад ва гуфт: 

– Лашкари душман чун мўру малах дашту кўњу дарањоро 

гирифтааст, акнун, ки вай шикаст хўрд, кушокушиву хунрезї 

шоиста нест. Њар кї амон хоњад, амон бояд дод. 

– Њар кї силоњ афканаду таслим шавад, ман дигар душмани 

ў нестам, – гуфт Хусрав. 

Шаб даромад, тарафайн љангро бас карданд. 

Биндуй аз сипоњиён як нафар савори баландовозеро људо 

карда фармуд, то ба наздики лашкари душман биравад ва 

мунодї кунад, ки њар кас таслим шавад, шоњ гуноњи ўро мебах-

шад ва ба љонаш амон медињад. 

Савор шабонгоњ рафт ва ба њар сў асп тозонда мунодї 

кард. 

Сањар Бањром аз хоб бедор шуда, чодирњои лашкарго-

њашро холї ёфт: сарони сипоњи ў шабона бо дастањои худашон 

барои таслим шудан ба лашкаргоњи Хусрав рафта буданд. 

Сипањсолор донист, ки корро бой додааст. Ба ёрони наздики 

худаш, ки монда буданд, гуфт: 

– Акнун аз гурехтан чора нест. 

Ба сорбонњо фармуд, ки шутурњоро биёранд, онњо се њазор 

шутур оварданд. Бо шитоб бору буна баста шуд: 

 

Зи чизе, ки дар ганљ буд бурданї, 

Зи пўшиданињову густурданї, 

Зи заррину симину аз тахти ољ, 

Њамон ёраву тавќи заррину тољ. 

Њама бор карданду худ барнишаст,  

Миён аз паи бозгаштан бубаст. 

 

Вай бо њамон гурезагї ба Чин рафт. Чанде дар хизмати 

хоќони Чин буд. Хоќон меандешид, ки дар мубориза бо 

давлати Эрон аз Бањроми лашкаркаши пурњунар истифода 

бурдан мумкин аст, бинобар ин ўро парвариш мекард ва 

киромї медошт. 

Дарвоќеъ вай дертар лашкари Чинро сардорї намуда ба 

Эрон юриш кард; ба Љайњун расида дар Марв ќарор гирифт ва 

дар ин љо ба дасти Ќулун ном ќотиле, ки ўро Хурроди Барзин 

фиристода буд, кушта шуд. 

 

ГИРЯИ ФИРДАВСЇ БА МАРГИ ПИСАРАШ 

 

Њангоме, ки шоири бузург дар шаступанљсолагї достони 

Бањроми Чўбинаро, ки аз калонтарин достонњои «Шоњнома» 

аст, менавишт, писараш вафот мекунад: 

Маро сол бугзашт бар шасту панљ, 

На некў бувад, гар биёзам ба ганљ. 

Магар бањра гирам ман аз панди хеш, 

Барандешам аз марги фарзанди хеш. 

Маро буд навбат, бирафт он љавон, 

Зи дардаш манам чун тани беравон. 

Шитобам њаме, то магар ёбамаш,  

Чу ёбам, ба бегора биштобамаш, 

Ки навбат маро буд, бе коми ман 

Чаро рафтиву бурдї ороми ман? 

Зи бадњо ту будї маро дастгир, 

Чаро роњ љустї зи њамроњи пир? 

Магар њамрањони љавон ёфтї, 

Ки аз пеши ман тез биштофтї? 

Љавонро чу шуд сол бар сию њафт, 

На бар орзу ёфт гетї, бирафт. 

Њамебуд њамвора бо ман дурушт,  

Барошуфту якбора бинмуд пушт. 

Бирафту ѓаму ранљаш эдар46 бимонд,  

Дилу дидаи ман ба хун барнишонд. 

Кунун ў суи рўшної расид. 

Падарро њаме љой хоњад гузид, 

Баромад чунин рўзгори дароз,  

К-аз он њамрањон кас нагаштанд боз.  

Њамоно маро чашм дорад њаме, 

Зи дер омадан хашм дорад њаме. 

Маро шасту панљу варо сию њафт, 

Напурсид аз ин пиру танњо бирафт. 

Вай андар шитобу ман андар диранг, 

Зи кирдорњо то чї ояд ба чанг. 

Равони ту доранда равшан кунод! 

Хирад пеши љони ту љавшан кунод. 

                                                 

 . Бегора – маломат, сарзаниш. 

46
.  Эдар – дар ин љо. 



242 

Њамехоњам аз довари Кирдгор, 

Зи рўзидењи пок Парвардгор, 

Ки яксар бубахшад гуноњи туро, 

Дурахшон кунад тирагоњи туро. 

 

БОРБАД ВА ХУСРАВ 

 

Сароянда ва созандаи машњури замони ќадим Борбад дар 

подшоњии Хусрави Парвиз падид омад. Вай дар шањрњо ва 

кишварњо гашта бо созу овози аљойиби худ дили мардумонро 

мебурд, љашну маъракањоро гул мекунонд. Њар кас ба вай 

мегуфт: – «Чаро ба даргоњи шоњ намеравї, ки вай туро тољи 

сари ромишгарони худ хоњад кард», лекин булбули хушилњони 

халќ аз ќафаси заррини дарбори шоњ гурезон буд.  

Рўзе Борбад шунид, ки сари ромишгарони дарбор Саркаш 

худро ба њунар аз вай бартар мешумурдааст. Ин ба нафси 

њофизи номдор расид ва ў ба даргоњи Хусрав равон гардид. 

Саркаш ба одати дарбориёни бахил, ки будани аз худ бењ-

тареро њаргиз намехостанд, аз омадани Борбад хабардор шуда, 

табъаш хира ва дилаш тира гашт, зеро медонист, ки Борбад аз 

вай ба њунар бартар аст. Ба дарбони шоњ чанде дираму динор 

дода гуфт: 

– Ромишгаре ба дар омадааст, ки мехоњад љойи маро 

бигирад. Вай: 

 

 

Набояд ки дар пеши Хусрав шавад, 

Ки мо куњна гаштему ў нав шавад! 

 

Дарбон аз дираму динори ройгон шод шуда, дар ба рўйи 

Борбад баст ва аз остонааш ронд. 

Њофиз чун аз дари боргоњ навмед баргашт, ба дари чорбоѓи 

шоњ рафт, Мардуй ном боѓбон, ки шефтаи созу навои Борбад 

буд, њофизро мухлисона пазирої кард ва аз дидораш шод 

гардид. 

Наврўз наздик буд, Хусрави Парвиз одатан дар Наврўз дар 

чорбоѓаш љашнгоњ ороста, ду њафтаро ба айшу нўш 

мегузаронид. Борбад аз Мардуй хоњиш кард,ки: 

– Њар гоњ Хусрав ба боѓ ояд, маро хабар кун ва роњ бидењ, 

ки пинњонї љашнгоњро тамошо кунам ва рўйи шоњро бинам. 

Боѓбон розї шуд ва дар Наврўз пеш аз омадани шоњ ба 

љашнгоњ Борбадро огоњї дод. 

Њофиз сарулибоси идона пўшида, барбаташро гирифта ба 

боѓ омад. Дар наздикии нишастангоњи Хусрав як бех сарви 

сабзи сершоху барг руста буд. Борбад ба болои он баромада 

дар байни шоху баргаш пинњон шуда нишаст. 

Хусрав бо надимонаш аз кох баромада вориди боѓ шуд ва 

дар љойгоњаш нишаст. Майгусори љавони зебочењрае љоми май 

дар каф назди вай омад, шоњ аз дасти вай љоми булўринро 

гирифта нўшид. Ромишгарони даргоњ њозир шуданд, маљлиси 

базму нўш ва созу наво оѓоз ёфт. 

Чун офтоб нињон гашту шаби лољувардї љойи рўзи рав-

шанро гирифт, ромишгарон суруду наѓмаи навбатиро ба поён 

оварда хомўш гардиданд, баногоњ аз љое навои барбату овози 

суруд баромад. Созу суруд он ќадар диловез ва шўрангез буд, 

ки шоњ ва маљлисиёни ў њайратзада ва шайдо шуда гўш 

меандохтанд. Созандаву сароянда Борбад буд, ки маќомро 

худаш эљод карда ва номи онро «Додофарид» гузошта буд. 

Саркаш нохун ва овози Борбадро шинохта бењуш гашт. Шоњ ба 

маљлисиёнаш фармуд, ки боѓро љустуљў кунанд ва он ромиш-

гари ѓайбиро ёфта биёранд. Онњо саросари чорбоѓро љустуљў 

карда касеро наёфтанд. Саркаш бо тамаллуќ ба шоњ гуфт: 

– Сару тољи шоњаншоњ љовид бод, аз бахти шоњаншоњам ин 

њељ аљобат надорад, ки гулу сарв ромишгараш шуда, ўро 

ситоиш мекунанд. 

Шоњ аз майгусор боз љоми шароб гирифта нўшид, Борбад 

барбат навохта боз суруди дигар оѓоз кард, ки маќоми онро 

«Пайкоргурд» меномиданд. Шоњ ба овози вай љоми дигар 

бардошт ва боз фармуд, ки муѓанниро пайдо кунанд. 

Маљлисиён аз нав ба кофтуков даромаданд, бо чароѓ ба 

зери дарахтон нигаристанд, ба љуз сарву бед ва тазарвони дар 

гулбунњо орамида чизе надиданд. 

Созу суруди дилошўб бори савум дар чорбоѓи торик танин 

андохт. Ин бор муѓаннии сењрсоз шунавандагонашро бо 

«Сабздарсабз» ном маќоме сењру афсун мекард. Шоњ аз ѓояти 

шавќ ба по бархоста, ба саломатии сари мутриби нопайдо аз 

љоми гулшаноро як ман шаробро дам кашид ва гуфт: 

– Ромишгар агар фаришта мебуд, сиришташ, ки аз бўи 

мушку анбар аст, барбат намедошт, ва агар дев мебуд, 

наменавохт ва намесуруд. Бегумон вай одамизод аст, боѓро 

чапу рост, љўед ва ёбедаш. Ман ўро мењтари ромишгарони 

даргоњ мекунам ва дањону доманашро пур аз дурру гавњар 

месозам.  

Борбад ин овози шоњро шунида аз шохи сарв фуруд омад 

ва дар пешгоњи ў њозир гардид. 

– Ту кистї? – пурсид шоњ. 

– Яке бандаам, Борбади ромишгарам, – љавоб дод муѓаннї 

ва сипас ба чї сабаб ва чї гуна ба чорбоѓи шоњ омаданашро 

баён кард. 

Хусрав аз Саркаш хашмгин шуда ба вай гуфт: 

– Эй бадњунар, чаро ту ўро аз ман дур кардї? Ту њанзалї47, 

Борбад – шакар, ту зоѓї ва ў булбул! 

 

Бад-ин гуна то сар суи хоб кард, 

 Дањонаш пур аз дурри хушшоб кард, 

 Бишуд Борбад-шоњи ромишгарон,  

 Яке номдоре шуд аз мењтарон. 

 

ТОХТАНИ САЪДИ ВАЌЌОС БА ЭРОН 

 

Сарлашкари араб Саъди Ваќќос бо фармони халифа Умар 

ба Эрон тохт. 

                                                 
47

 . Њанзал – кадуи талхи ёбої. 



245 

Шоњи Эрон Яздгирди савум бар зидди вай аз хешони худ 

Рустами Њурмуздро фиристод. 

Ду лашкар дар Ќодисия бо њам рў ба рў шуда, љангро 

пайвастанд. 

Љанг бо талафоти зиёди тарафайн сї моњ кашол ёфт. Гоњ 

дасти тозиён боло мешуд ва гоњ дасти эрониён, лекин ѓалабаи 

ќатъї ба њељ тараф даст намедод. 

 

НОМАИ РУСТАМ БА БАРОДАРАШ 

 

Охирон фишори лашкари араб зўртар шудан гирифт. 

Гўянд, Рустами Њурмузд на фаќат бањодур ва лашкаркаши 

номї, балки донишманд ва ситорашинос њам буд. Вай бо 

устурлоб48 ба ќирони сайёрањо нигариста, аз онњо толеи шоњ ва 

лашкари худро љўё шуд, дид, ки Аторуд ќирони Зуњал асту дар 

бурљи љавзо ќарор гирифтааст. Ин вазъи сайёрањо аз 

бадбахтиву бадрўзї хабар медодааст, Рустам яќин кард, ки 

арабњо ѓолиб хоњанд омад, бинобар ин навмед ва маъюс шуда, 

ба бародараш Фаррухзод, ки њамчунин сарлашкар буда, бо 

лашкараш дар Арвандрўд49 меистод, номаи дарозе навишт, ба 

ин мазмун: 

«Аз Бањром50 ва Зуњра моро газанд аст. Чун аз ин рози 

фалак огоњ шудам, ба њоли эрониён ва давлати Сосониён гирис-

там. Аз Саъди Ваќќос фиристодае назди ман омада буд, мегўяд: 

– «Аз Ќодисия то лаби рўди Борро ба шумо мебахшем, шумо 

барои мо ба сўйи шањрњои Эрон роњи савдо кушоед; мо уњдадор 

мешавем, ки ба шоњи шумо бољ дињем ва дигар даъво надорем». 

Лекин бузургони бо њамроњии ман ба љанг омада, дар ин бора 

њељ гуфтугўеро шунидан намехоњанд ва: 

 

Бикўшему мардї ба кор оварем, 

Бар эшон љањон тангу тор оварем. 

                                                 
48

.  Устурлоб– афзори нуљумї. 
49

 . Арвандрўд –  рўди Даљла. 
50

 Сайёраи Миррих (Марс). 

гўён њамвора бо душман даст ба гиребонанд, намедонанд, ки 

гардиши фалак на ба коми мост ва љањду кўшиш суд надорад. 

Ман бо сипоњ ба ранљу ѓаму шўрбахтї мондаам, дигар аз ин 

вартаи бало рањої намеёбам. Ту ин суханони маро ба 

модарамон бигўй, ў дигар рўйи маро нахоњад дид, ба вай 

дуруди маро бирасон ва пандаш бидењ, ки бисёр ѓам нахўрад ва 

ту њам ѓамгин мабош. Њамин ки ин номаи маро хондї, бо 

бузургон њамаи чизу моли колро ѓундоред ва бор кунеду ба 

Озарободагон биравед. Эй бародар;  

 

 Чу бахти араб бар Аљам чира шуд, 

 Њама бахти Сосониён тира шуд. 

 Чу бо тахт минбар баробар шавад, 

 Њама ном Бўбакру Уммар шавад.  

 

На тахт мемонад, на тољ ва на нажоду афсар. Адлу дод, 

бахшиш тамом мешавад; ростї аз байн меравад, каљиву костї 

ва паймоншиканї боэътибор, бењунар арљманд ва боњунар хор 

мешавад; ин аз он ва он аз ин мерабояду меситонад; нињон аз 

ошкор бартар, нафрин аз офарин бартар мешавад, писар бар 

падар ва падар бар писар бадандеш, дили њукмдорон санги 

хоро мегардад: 

 

 Шавад бандаи бењунар шањрёр, 

 Нажоду бузургї наёяд ба кор, 

 Ба гетї касеро намонад вафо, 

 Равону забонњо шавад пурљафо, 

 Зи эрониву турку аз тозиён  

 Нажоде падид ояд андар миён –  

 На дењќон, на турку на тозї бувад, 

 Суханњо ба кирдори бозї бувад. 

 Њама ганљњо зери доман нињанд,  

 Бимиранду кўшиш ба душман дињанд. 

 Чунон фош гардад ѓаму ранљу шўр, 

 Ки шодї ба њангоми Бањроми Гўр: 

– На љашну на ромиш, на кўшиш, на ком, 

 Њама чораву тунбалу сози дом.  

 Зиёни касон аз паи суди хеш 

 Биљўянду дин андароранд пеш. 

 Набошад бањор аз зимистон падид, 

 Наёранд њангоми ромиш набид. 

 Чу бисёр аз ин достон бигзарад,  

 Касе сўйи озодагон нангарад. 

 Бирезанд хун аз паи хоста, 

 Шавад рўзгори мењон коста… 

 Туро, эй бародар, тан обод бод,  

 Дили шоњи Эрон ба ту шод бод, 

 Ки ин Ќодисї гўргоњи ман аст, 

 Кафан љавшану хун кулоњи ман аст… 

 

НОМА БА САЪДИ ВАЌЌОС 

 

Сипас Рустами Њурмузд нависандаро пеш нишонда: 

 

 Суйи Саъди Ваќќоси љўяндаљанг 

 Љањон карда бар хештан тору танг, 

 

нома нависонд, ба ин мазмун: 

– «Одамї набояд аз Яздони пок бе тарсу бок бошад. 

Офарини вай ба шоњаншоњи Эрон бод, ки зебандаи тахту тољ 

аст. Ба бењуда ин ранљ ва ин љанги нописандида пеш омад. 

Бигў, шоњи ту кист? Худат чї мардї ва роњу ойини ту чист? Бо 

он сипоњи урёну сипоњдорони побарањна чї маќому маснад 

мељўйї? Ту ба пораи ноне њам сер ва њам гуруснаї, на пилон 

дорї, на тахт ва на бору буна! 

 

 

                                                 

. Тунбал – макр, найранг.  

Зи шири шутур хўрдану сусмор 

Арабро ба љое расидаст кор, 

Ки тахти Аљамро кунад орзу! 

Туфу бод бар чархи гардун, туфу! 

 

Эрон љойи ту нест, дар ин љо тољу нигин соњибе дорад, ки 

падар бар падар шоњи номдор ва набераи Нўширвони љањон-

дор аст, пилону ганљу сипоњ ва дувоздањ њазор сагу юзу боз бо 

зангўлаву гўшворањои заррин дорад: 

 

Ба дидори ў дар фалак моњ нест, 

Ба болои ў бар замин шоњ нест. 

Њар он гањ, ки дар базм хандон шавад, 

Кушодалабу симдандон шавад. 

Ту љанги чунин подшоње маљўй, 

Ки фарљоми кор андарояд ба рўй. 

 

Дар чашми шумоён шарм нест, бехираду бемењру бемурув- 

ватед. Ту бо он чењраи зишт, бо он бадсириштиву бадхўї орзуи 

тољу тахт мекунї? Љањонро ба андоза љўй ва лофу газоф магўй. 

Марди љањондида ва доноеро назди мо фирист, то ба мо 

бигўяд, ки роњу расми ту чист ва сўйи тахти шоњї роњнамоят 

кист. Ман саворе ба назди шоњ фиристода, суханони ту ва 

муддаои туро ба вай маълум мекунам». 

Пирўзи Шопур ном пањлавоне: 

 

 Њама ѓарќ дар љавшану симу зар, 

 Сипарњои заррину зарринкамар 

 

бо номаи Рустам ба назди Саъди Ваќќос равон шуд. 

ЉАВОБИ НОМА 

 

Саъди Ваќќос пањлавони эрониро бо сипоњ пазиро шуда, бо 

иззату икром фуруд овард ва барои нишастанаш ридои худро 

дар замин густурид, зеро дигар густурданї надошт ва узр 

оварда гуфт: 

– Мо найзаву теѓ дорему бас. Мардони мард парвои њариру 

дебо надоранд, зару сим намегўянд, чунон ки фикри хобу хўрро 

њам намекунанд. 

Сипас Ваќќос аз шоњу вазир ва лашкару сарлашкари Эрон 

пурсон шуд ва бо њиммате, ки шоистаи мардони майдон аст, 

онњоро дуо кард ва номаро гирифта хонд. Абрувон ба њам 

кашид, андешаманд шуд ва давоту коѓаз талабида ба забони 

арабї ба навиштани љавоби нома шурўъ кард. Дар нома нахуст 

аз инсу љин сухан ронд, гуфтори пайѓамбарашро ёд кард, зикри 

тавњиду Ќуръон ва љаннату дўзах намуд, сипас шоњи Эронро 

огоњї дод, ки агар вай дини мубини муњаммадиро пазирад, 

Муњаммад дар пеши Худованд ва гуноњони ў шафеъ мешаваду 

вай аз гуноњи пок ва чун гулоби мусаффо танаш хушбўй 

гардида ба бињишт медарояд, ки дар он њаёти ширин мудом аст 

ва ширу шаробу шањду асал аладдавом; њурони бињиштї, ки 

њама тахту тољ ва њама љашну сури ин љањон ба як тори мўи 

онњо намеарзад, њамеша дар хизмати ў хоњанд буд. – «Саркаш 

мабош ва даст аз душманиву љанг бардор, ки њар кас ба љанг 

пеши ман ояд, насибаш љуз гўри торику азоби дўзах нахоњад 

буд». 

Бо ин номаи љавобї вай Шуъбаи Маѓира ном саркардаро 

ба назди Рустам фиристод. 

Чун Маѓира ба наздики лашкари эрониён расид, яке аз 

эрониён ўро дида ба Рустам хабар дод: 

 

Ки омад фиристодае пиру суст, 

На аспу силењу на љисми дуруст. 

                                                 
. 

 Ридо – љомаи фарохи беастар ё абра-астар 

Яке теѓи борик бар гарданаш, 

Падид омада чоки пероњанаш. 

 

Рустам зуд аз њариру дебои нафис саропардае рост кард, ки 

ресмонњояш њама аз зарбафти чинї буданд, дар вай гилеми 

зарнигоре густурданд. Рустами Њурмузд бар он гилем нишаст, 

шаст шермарди љанговар дар гирдаш љой гирифтанд: 

 

 Њама тавќдорони богўшвор 

 Саропарда ороста шоњвор. 

 Ба зар бофта љомањои бунафш, 

 Ба пой андарун карда заррина кафш. 

 

Лекин Шуъбаи Маѓира даромада ба он гилемњои зарнигор 

по нанињод, балки пирона, шамшери худро асокунон ба каноре 

гузашту бар хок нишаст. Хастањолона сар ба пешгоњи худ дўхта 

буду аз њозирон ба касе ва њатто ба сарлашкари Эрон њам нигоњ 

намекард. 

– Шод бош, – ба расми эронї салом дод ба вай Рустам, – 

тану љонат ба дониш обод бод. 

– Агар дини моро пазирї, алайкум ассалом, – љавоб дод 

Шуъбаи Маѓира. 

Аз ин сухани ў Рустам ба худ печид, абрувонаш пурчин ва 

рангу рўяш зард гашт. Номаро аз дасти вай гирифт, тарљумон 

онро хонда барояш тарљума кард. Рустами олинасаб ба фирис- 

тодаи Ваќќос чунин посух дод: 

«Сарвари ту шоњ нест, аз нажоди шоњон њам нест. 

Пиндоштааст, ки бахти мо тира шуд, дилаш орзуи тахту тољи 

Аљам кардааст. Мардуми бодонишу бохирад суханро хор 

намедоранд, бо шумо сухан гуфтан бесуд аст. Агар Саъди 

Ваќќос шоњ мебуд ё нажод аз шоњон медошт, гуфтугў ва разми 

ман бо вай осон мебуд. Ман Муњаммадро пешво гираму аз 

дини куњани худ баргашта, дини нави ўро пазирам? Њаргиз! Ту 

ба назди Ваќќос баргард ва:  

Бигўяш, ки дар љанг мурдан ба ном 

Бењ аз зинда, душман бад-ў шодком».  

 

РАЗМ. КУШТА ШУДАНИ РУСТАМ 

 

Шуъбаи Маѓира рафт. Рустам сипоњро соз кард. Аз ин сў 

лашкари Ваќќос њам пеш омада љангро пайваст. Синонњои 

алмосии найзањо аз байни гарди тира, њамчун оташ аз паси 

пардаи лољувард, медурахшиданд ва бар миѓфарњои обгун 

барќвор кўфта мешуданд. 

Се рўз њарбу зарб шуд, рўзи чањорум дар дашти беобу 

њавои тасфон лашкарњо аз ташнагї бењол ва нотавон шуданд, 

њам саворон ва њам аспон аз кор баромаданд: 

 

Лаби Рустам аз ташнагї шуд чу хок, 

Дањон хушку гўё забон чок-чок. 

 

Бо ин њол вай Саъди Ваќќосро ба набарди тан ба тан 

даъват кард, Ваќќос даъватро пазируфт, дуяшон ба канораи 

љабња баромада бо њам разм карданд. Њар ду солор бо ѓояти 

хашму тундї асп тохта, гоњ бо шамшеру гоњ бо найза ба 

якдигар њамла мекарданд, каманд меандохтанд. Боре, чун 

аспони њар ду сар ба сар омаданд, Рустам чун раъди ѓуррон 

хурўше бароварда ба сари аспи њариф шамшер зад, асп бо 

савораш ѓалтид, Рустам пиёда шуда, хост бо зарби дигар сари 

Ваќќосро буррад, дар гарди ѓализ ўро надида шамшер зад, 

шамшераш ба полањанги асп рост омад. Ваќќос барљасту аз 

аспаш дур шуд ва баргашта яке теѓ ба сари Рустам зада буд, ки 

хун аз тораки сари ў ба рўяш шорид. Чун чашмонаш аз хун 

тира гашт, Ваќќос дигар бор ба сару гардани ў зарба зада, тани 

пањлавонро ба хок афканд. 

Сипоњи њар ду тараф аз њоли солорњои худ огоњ набуданд. 

Сипоњиёни Рустам ба љустуљўи сипањсолори худ рафта, тани 

ўро дар хоку хун дарёфтанд. Шамшери беамони Ваќќос 

саропои ўро чок-чок карда буд. 



252 

Эрониён дилшикаста шуданд, њазимат карданд, саворони 

араб онњоро тунду тез таъќиб намуда бисёрашонро куштанд, 

иддае аз њазиматиён аз ташнагї мурданд.  

Акнун ба сўйи Эронзамин роњ кушода буд. Лашкари араб 

шабону рўзон наистода ба Баѓдод, ки шоњ Яздгирд дар он љо 

буд, юриш кард. 

Фаррухзоди Њурмузд аз Арвандрўд ба мадади Рустам 

равон шуда буд, дар Карх ба боќимондаи лашкари гурезону 

парешони бародараш бархўрд, ба вай кушта шудани Рустам ва 

њазимати сипоњи ўро хабар доданд. Лашкари Саъди Ваќќос 

њазиматиёнро сур карда аз думболи онњо меомад. Фаррухзод 

яке сахт њуљуми љавобї кард, лекин њуљумаш барор нагирифт, 

талафоти бисёр дода аќиб рафт ва вориди Баѓдод шуда, саропо 

гардолуд, 

 

Ду дида пур аз хуну дил пургудоз  

 

дар назди шоњ њозир гардид. 

 

РАФТАНИ ШОЊ БА ХУРОСОН 

 

Яздгирд аз шикасти сипоњ ва њалоки сипањсолораш гирёну 

нолон буд, Фаррухзод ба ў гуфт: 

– Чї мегирйї ва тахти каёнро ба оби дида мешўї? Аз тухми 

каён ба љуз ту касе намондааст, ки шоистаи тахту тољ бошад. Ту 

як танї, душманат сад њазор, бо ин душман чї гуна мељангї? 

Пойтахтатро тарк бикун ва бирав ба Хуросон! Дар он тараф 

лашкар гирд овару Фаридунвор яке кори љавонї карда берун 

ой ва сари душманонатро бикўб! 

Яздгирд дар боргоњаш бо бузургон ва мубадон анљуман 

сохта, аз онњо маслињат пурсид: – «Фаррухзод ба Хуросон 

рафтану дар он љо лашкар гирд овардани моро салоњ мебинад, 

шумо ба ин чї мегўед?». 

Бузургон ва мубадон муттањидона пешнињоди Фаррухзодро 

маъќул донистанд. 

Шоњ гуфт: 

– Аммо андешаи ман дигар аст. Оё ман бузургонро, 

сипоњро, кишвари обод ва тахту тољро бигузорам ва сари худро 

бигираму биравам? Охир, ин аз бузургї нест, номардї ва нанг 

аст. Маро аз чунин нанг љанги душман авлотар. Магар 

нашунидаед, ки паланг дар панди бачааш чї гуфт? Гуфт: – «Ба 

рўзи сахт њаросон машав ва ба душманат бењуда пушт 

манамой». Чунон ки хизматгорони шоњ дар њар сахтиву 

бадрўзї њам фармони ўро нигоњ медоранд, шоњ низ набояд 

онњоро ба ранљу сахтї гузорад». 

Бузургон ба вай офарин хонданд ва гуфтанд: 

Њамин аст ойини шоњони яздонпараст. Акнун худат њар 

фармоне, ки хоњї, бидењ, мо фармон мебарем. 

Шоњ гуфт: 

 

Яке бори дигар бисозем љанг, 

Магар бахти гумкарда ояд ба чанг. 

 

Пас лашкариёни парешонро гирд оварда ба низом даровар-

данд. Фаррухзод бо фармони шоњ он лашкарро ба разм бурд: 

 

Чу лашкар ба якдигар омад фароз, 

Суи љанг шуд он, ки буд размсоз. 

Чунон гашт гетї зи гарди сипоњ 

Ки шуд чењри мењри дурахшон сиёњ. 

Њама номдорони эрониён 

Яке њамла бурданд андар миён, 

Бипайваст бар њар суе корзор, 

Бикуштанд аз он тозиён бешумор.  

Зи гурзи гарону зи шамшери тез 

Барангехтанд аз љањон растахез. 

Њама тарку љавшан пур аз хун шуда, 

Зи хун рўйи сањро чу Љайњун шуда. 

Њама рўз буданд гурдон ба љанг,  

Баровехта њамчу шеру паланг. 

Он рўз – рўзи нахустини љанг аз эрониён сї њазор љанговар 

кушта шуд. Чун шаб даромад, сардорон аз боќимондаи лашкар 

пурсиданд: – «Фардо кї ба разм рафтан мехоњад?». Шаш њазор 

марди љанговари номљў хостор шуданд. Инњо ба якдигар 

савганд хўрданд, ки фардо фидокорона мељанганд. 

Пагоњї, чун хуршед аз чархи гарданда сар барзад ва замин 

чун њарири сафед гашт, дуњулу карнайњо ба сони раъди ѓуррон 

дар дашт ѓулѓула андохтанд ва њамон шаш њазор марди далер 

сўйи размгоњ саворї намуданд: 

 

 Чунон љангашон гашт якбора сахт, 

 Ки шуд диръ бар тан њама лахт-лахт. 

 Дар он разм чандон сипањ кушта шуд,  

 Ки аз хун замин чун гил оѓушта шуд. 

 

Аммо ногањон ба арабњо аз аќиб мадади калоне расиду ба 

лашкари эрониён шикаст омад. 

Он гоњ Яздгирд, ки њамчунин дар ќалбгоњ бар фил нишаста 

мељангид, барои аз њалокат рањонидани боќимондаи сипоњаш 

ба вай фармони аќиб рафтан дод.  

Акнун шоњ ба љуз тарки пойтахт ва азми Хуросон чора 

надид. Ба бузургон ва сарони сипоњ гуфт: 

– Ман дар Хуросон лашкар гирд меоварам, инчунин туркон 

ва хоќони Чин њам ба ман ёрї хоњанд дод. Барои дўстї бо 

хоќон ман духтари ўро ба занї хостор мешавам. Марзбони 

Марв Моњуй, ки пешкори чўпонњои мо буду ман ўро парварда 

ба маќоми марзбонї бардошта будам, сипоњ дорад, филон 

дорад, сарват дорад, ў бо ман хоњад омад. 

Пас вай бо сипоњ ва дарбориёни худ ба тарафи шарќии 

кишвараш равон шуд. Ў мехост дарборашро муваќќатан ба 

Марв кўчонад: 

 

                                                 
. 

 Диръ – зирењи тан. 

 Чунин рафт бо нолаву дард шоњ, 

 Сипањбуд ба пеш-андарун бо сипоњ. 

 

 

ХИЁНАТИ МОЊУЙ 

 

Яздгирд аз роњ ба њокимон – марзбонони вилоятњо нома 

навишта, фалокат ва мусибатеро, ки аз дасти таљовузкоронаи 

аљнабї,  

 

 Аз ин морхор ањраманчењрагон, 

 Зи доноию шарм бебањрагон, 

 Аз он зоѓсорони беобуранг,  

 На њушу на дониш, на ному на нанг 

 

ба сараш омад, баён ва онњоро аз омадани худ огоњ кард. Ба 

марзбонони Тўс амр кард, ки барои лашкариён ва дарбориёни 

вай њама гуна зарринаву симина, матоъ, хўрданиву пўшиданї, 

чињил њазор гови гардунакаш (кашандаи ароба), дувоздањ њазор 

харвор гандум, якчанд њазор шутурвор арзан, писта, анор, 

хурмо, шакар, њазор аробаи говї намак, дувоздањ њазор хик 

асал, чињил њазор харвор гўшти намакхўрда, сесад шутурвор 

нафти сиёњ ва ѓайра захира карда, дар ќалъањо нигоњ доранд. 

Марзбони Марв Моњуи Сурї бо сипоњ ба Тўс омада шоњро 

истиќбол кард. Фаррухзоди Њурмузд, ки ба Рай баргаштанї 

буд, ба Моњуй гуфт: 

– Шоњро ба њимояти ту супурдам. Миён ба хизматаш 

бубанд ва њамвора парастораш бош, нагузор, ки боде ба вай 

барвазад. Аз насли шоњон танњо вай мондаасту бас. 

– Эй пањлавон, – посух дод ба ў Моњуи Сурї, – шоњ чашми 

ман , равони равшани ман аст: 

 

Пазируфтам ин зинњори туро,  

Сипењри туро, шањрёри туро. 

Фаррухзод бо фармони шоњ ба Рай рафт. Моњуй муддате 

дар хизмати Яздгирд буд, аммо баъд дар хизмат мусоњила 

кардан гирифт. Дар сараш савдои аз миён бардоштани шоњи 

саргурез, ба даст даровардани хазина ва њатто тахту тољи ўро 

мепазонд. Чанде худро дар беморї андохта, аз дарбор дурї 

љуст. 

Бежан номе марзбони Самарќанд буд, Моњуй ба ў пинњонї 

нома навишта ба њамдастї кардан дар фитна даъваташ намуд 

ва бовариаш дод, ки агар биёї ва бо шоњ биљангї, ман коре 

хоњам кард, ки ту шоњи парешонрўзгорро ба осонї маѓлуб 

кунї, ва он гоњ: 

 

… сару тољу гоњаш турост, 

Њамон ганљу чатри сиёњаш турост.  

 

Инчунин, Бежан, ки туркнажод буд, Моњуй бар он 

ангехташ, ки ў метавонад њоло фурсатро ѓанимат дониста, аз 

тангии ањволи шоњ истифода бараду интиќоми ниёгони худро 

бигирад, ки аз аљдоди Яздгирд басе љафо дида буданд. 

Марзбони Самарќанд номаи Моњуйро хонда, дар ин кор 

нахуст бо вазири худ машварат кард. Вазир гуфт: 

– Бо гуфтори Моњуи Сурї ба љанги шоњаншоњ рафтани ту 

нанг аст, мардумон туро сабуксар хоњанд хонд. Ту ин корро ба 

њокими Бухоро – Барсом фармой, бигузор ў ба ёрии Моњуи 

Сурї биравад. 

 

ТОХТАНИ БАРСОМ БА МАРВ 

 

Маслињати вазир ба марзбон маъќул афтод: 

 

Чунин гуфт Бежан, ки ин аст рой! 

Маро худ наљунбид бояд зи љой. 

Ба Барсом фармуд, то дањ њазор 

Набардасаворони ханљаргузор, 

Ба Марв ораду сози љанг оварад, 

Магар ганљи Эрон ба чанг оварад. 
 
Ва он гоњ: 
 

Сипоњ аз Бухоро чу паррон тазарв  
Ба як њафта омад суи шањри Марв.  

 
Дар сукути шаби торик, њангоми бонги хурўс, дар дашти 

наздики Марв якбора бонги таблу дуњул ѓулѓула андохт. Ин 
Барсоми љангљўй буд, ки бо дањ њазор љангисаворони худ омада 
буд. Бо фармони Моњуй саворе ба даргоњи Яздгирд тохт ва 
дари хобгоњи ўро кўфта бедораш карду бонг зад, ки: 

– Сипоњи туркон омад! Он ќадар бисёр, ки ба дашти бека-
рон намеѓунљад! Сипоњдор худи хоќон аст!  

Яздгирд, аз макри Моњуй бехабар, саросема бархоста 
љавшан пўшид, силоњи љанг бардошт ва аз кох бадар рафт; 
лашкари савораву пиёда бо шитоб саф орост ва шоњ онро ба 
муќобили душман ронд. 

Вай дар ќалбгоњи лашкар истод, соате њарбу зарб карданд, 
сипоњи Барсом зўр овард ва он гоњ Яздгирд шамшер кашида ба 
пеш даромад, њарбу зарб љўшид, бо њамлаи љавобї барсо-
миёнро гардониданд, шоњ пешопеши сипоњи худ ба чапу рост 
асп меангехт, шамшер мезад. Як мањал нигоњ кард, ки дар 
пушти ў сарбозе нест, љанговарон аќиб рафта, ўро дар байни 
саворони душман танњо гузоштаанд. Ин буд њилаи Моњуи 
Сурї, ки дар айни љўши разм сипоњро аќиб бурд, то ки шоњ дар 
љабња танњо монаду кушта шавад. Дар ин дам шоњ ба њилаи ў 
пай бурд, аммо дер шуда буд. Вай ба танњої бо далериву тундї 
разм карда, аз саворони Барсом чандеро кушта, аз ињотаи онњо 
бадар рафт. 

Як гурўњ саворони душман аз думболаш афтоданду ўро то 
дер гоњ таъќиб карданд, лекин ба вай нарасиданд; аспи бодпои 
шоњ аз таъќибкунандагон канда шуда саворашро ба дур 
гирифта бурд. 

ПИНЊОН ШУДАНИ ШОЊ ДАР ОСИЁ 
 
Дар торикї аз пеш љўйборе баромад, шоњ дар љўйбор 

осиёбе дид, фуруд омад, дар осиё паноњид. Аспи зарринситоми 
ў бо гурзу шамшери зарринниём дар љое дуртар аз осиё монда 
буд, сарбозони Барсом онро гирифтанду ба њар љониб такопў-
кунон соњибашро љустанд, лекин наёфтанд: Яздгирд дар осиё ба 
таги хошоки хушк пинњон шуда буд: 

 
 Чунин аст расми сарои фиреб, 
 Фарозаш баланд асту пасташ нишеб. 
 Бад-он гањ, ки бедор буд бахти ўй, 
 Ба гардан кашидї фалак тахти ўй, 
 Кунун осиёе биёмад-ш бањр, 
 Зи нўшаш фаровон фузун буд зањр. 

 
Вай гурусна, хастањол, дил пурбиму ду дида пуроб, он 

шабро ба сањар овард. 
Сањарї дар боз шуда, мардаки хоколуди чоруќпўше, банди 

гиёњ бар пушт, вориди осиё шуд. Вай осиёбон буд, номаш 
Хусрав. Шоњ аз таги хошок берун хазида, ќад барафрохт, осиё-
бон марди ќоматбаланди ќабопўшеро дид, бар сараш афсари 
хусравї, либоси зеринаш аз њариру дебои дурафшон, чашмо-
наш монанди гавазн, дар пояш кафши заррин ва остини ќабояш 
њам аз зари хушоб. Аз њайрат дањонаш во шуда, гуфт:  

– Во аљабо! Ту кистї? Бо ин бурзу боло, бо ин савлати 
шоњона аз куљо пайдо шудї? Дар ин осиёи пур аз гарди орд чї 
кор мекунї? 

– Эронї њастам, – посух дод Яздгирд, – аз сипоњи тўрониён 
њазимат кардам. 

Хусрав банди гиёњро аз дўшаш афканда: 
– Чунин марди олиљоњ њаргиз мењмони ман нашуда буд, – 

гуфт ва шармгинона афзуд: – Лекин дареѓо, ки ман як бечораи 
тангдаст њастам, туро бо хўрише ѓайр аз нони љавину тарраи 
носазо зиёфат карда наметавонам; агар майл дорї, меоварам. 

– Биёр он чї дорї, – гуфт шоњ зеро хеле гурусна буд, – 
лекин хуриш бе барсам намешавад, барсам даркор аст. 

Хусрав аз халтаи чиркине, ки дар мехи девор овезон буд, 
якто нони љавин ва тарра бароварда ба пеши Яздгирд гузошту 



259 

худ баромада аз паи барсам рафт ва ба бољгоње, ки дар он 
наздикї буд, расида аз мењтари он хостори барсам шуд. Аз вай 
пештар касони Моњуи Сурї ба бољгоњ омада буданд ва шоњро 
мељустанд, бинобар ин мењтар дар шубња афтода аз осиёбон 
пурсид: 

– Барсам чї даркор шуд ва барои кї? 
Осиёбони сода воќеаро, чунон ки буд, баён кард: 
– Дар осиё як нафар марди саркарданамо нишастааст, ба 

ќомат чун сарв, ба дидор чун хуршед, ду абру камон, ду 
чашмаш монанди чашмони оњуи рамида, ду гесуяш чун шаби 
тор, сухан гуфтанаш хусравона, лекин чењрааш ѓамолуд ва 
хотираш парешон. Ба пешаш дастархони куњнаамро андохта 
якто нони љавин ва тарраи бечорагиамро гузоштам, лекин вай 
пеш аз хўрдан бо барсам бож гирифтан мехоњад.  

Мењтари бољгоњ ба кї будани он мењмони Хусрав пай бурд 
ва гуфт: 

– Зуд назди Моњуи Сурї бирав ва њамин суханонро ба ў 
гўй. 

Мењтар як нафар пешхизмати худро ба Хусрав њамроњ 
карда, ўро ба назди Моњуй фиристод. Моњуй дар дашт ба 
саропарда нишаста буд. Хусрав ба вай суханони дар бољгоњ 
гуфтаашро такрор кард. 

 
КУШТА ШУДАНИ ЯЗДГИРД 

 
Моњуй донист, ки «мењмон»-и осиёбон љуз шоњ нест, инро 

дигар бузургон ва саркардагон, ки дар саропардаи ў њозир 
буданд, низ донистанд. Марзбон метавонист њамон дам раваду 
шоњро дастгир кунад ва кушад, аммо вай ин корро на бо дасти 
худаш, балки бо дасти дигарон кардан мехост. Ба осиёбон 
фармуд: 

– Зуд ба осиёят баргард ва он мардро сар аз тан људо кун, 
вагарна ман сари худатро мебуррам ва аз авлодат њам касеро 
зинда намегузорам. 

Ин суханони марзбонро мубадон ва бузургон шунида, 
нахустин бор аз ќасди бадаш огоњ шуданд ва хашм гирифтанд. 
Зорўй ном мубади далеру нотарс марзбонро маломат кард: 

 Ба Моњуй гуфт: – «Эй бадандеш мард! 
 Чаро дев чашми туро хира кард?! 
 Чунон дон, ки шоњиву пайѓамбарї 
 Ду гавњар бувад дар як ангуштарї, 
 Аз ин ду якеро њаме бишканї, 
 Равону хирадро ба пой афканї! 
 
 Нигар, то чї хоњї, бипарњез аз ин, 
 Машав бадгумон бо Љањонофарин! 

 
Аз ин кор нахустин ба худат газанд хоњад омад. Чунин 

тухми бадї, ки ту мекорї, њосилаш талх ва баргаш хун аст, аз 
он ба зудї сари худро нагун хоњї дид. Зишти ту дар љањон 
ошкор хоњад шуд ва киштатро фарзандонат хоњанд даравид». 
Њурмузди Хуррод ном мубади парњезгор ва яздонпараст: 

 
Ба Моњуй гуфт: – «Эй ситамгора мард, 
Чунин аз дари покяздон магард! 
Њама тира бинам дилу њуши ту,  
Њама хор бинам дар оѓўши ту. 
Тануманд бемаѓзиву љоннизор, 
Њаме худ аз оташ кунї хостор». 

 
Дигар мубадон ва бузургон њам Моњуйро сарзаниш кар-

данд, танбењ доданд, гуфтанд, ки ба назди шоњ рафта, аз вай узр 
хоњад, фармон барад ва дар зери ливои ў ба дафъи душманон, 
ба љанги таљовузкорони араб ва наљоти кишвар аз истилои 
онњо омода шавад. Лекин гуфтори онњо на ба гўши Моњуй 
медаромад ва на ба дилаш асар мекард: 

 
Њаме панд гуфтанд бо кинаљўй, 
Набуд суд як мўй аз он гуфтугўй. 
 

Шаб даромад, Моњуи Сурї ба доноён гуфт: 
– Шумо биравед, ман имшаб меандешам, бо сипоњиёнам ва 

писарам машварат мекунам. 
Доноён рафтанд, вай сипоњиёнаш ва писарашро ба назди 

худ хонда, аз онњо маслињат пурсид: 

– Дар ин кор шумо чї мегўед? Агар Яздгирд зинда монад, 
аз њар сў ба вай лашкар гирд меояд, рози ман ошкор мешавад 
ва он гоњ вай маро зинда намегузораду кох ва мулки маро њам 
зеру забар мекунад. 

Сипоњиён дар маслињаташ даромаданд; яке аз онњо гуфт: 
– Ту аз аввал набоист ба шоњ мешўридї, акнун ки Яздгирд 

душмани ту шуд, агар зинда монад, албатта, аз вай ба ту бадї 
мерасад, ва агар ту ўро кушї, ба кини ў Худованд туро љазо 
медињад. Туро њам аз чап ранљ аст ва њам аз рост андуњу дард. 
Акнун худат бияндеш, ки чї кор бояд кунї? 

Моњуи Сурї ба дил аз кардааш пушаймон шуд, ба танг 
омад, намедонист чї кор кунад, дар ин дам писараш ба ёрии ў 
расида гуфт: 

– Эй падари фархундарой, чї љойи дудил шудан аст? 
Касеро, ки ба худ душман кардї, аз миён бардор, несташ кун. 
Вай агар рањо ёбад, аз Турку Чин сипоњ меораду рўйи заминро 
ба мо танг месозад. Модом ки акнун ба Яздгирд ѓолиб омадї, 
њамчу мардон аз вай коми дилатро барор, ваилло 
лашкариёнаш: 

 
 Гар аз домани ў дирафше кунанд, 
 Туро бо сипоњ аз љањон баркананд. 

 
Моњуй гуфтори писарашро шунида ба ќарори ќатъї омад 

ва ба осиёбон амр кард: 
– Бархез! 
 

Саворон бибар, хуни душман бирез! 
 

Осиёбон ночор баромада равон шуд. Сиюми хурдодмоњ  
буд, Хусрав шабонгоњ: 

 
 Зи даргоњи Моњуй чун шуд бурун, 
 Ду дида пур аз обу дил пур зи хун 

 
ба осиёби худ расид. 

Моњуй аз паси ў саворони худро тозонда фармуд: 

                                                 
.  Хурдодмоњ – моњи сеюми эронї, рўзи сиюми он – 22 – 23 июл. 

– Шумо љома, тољ ва гўшвораи шоњро пеш аз он ки хунолуд 
шаванд, аз тану сараш кашед ва муњрашро бигиред!  

Осиёбон дари осиёро кушода, дар дилаш ба Худовандаш 
аљзу ниёз мебурду Моњуи бедодгарро дуои бад мекард: 

 
 Њамегуфт, к: – «Эй равшани Кирдгор, 
 Туї бартар аз гардиши рўзгор, 
 Бад-ин нописандида фармони ўй, 
 Њам акнун бипечон дилу љони ўй». 

 
Бо шарму бок, њамчун касе, ки ба гўши њарифаш роз гуфтан 

мехоњад, ба Яздгирд наздик шуда, яке ба љигаргоњи ў ханљар 
зад, шоњ «оњ!» гуфта ѓалтид… 

 
 Саворони Моњуи шўридабахт 
 Чу диданд, к-он хусравонї дарахт 
 Зи тахту зи овардгоњ орамид, 
 Бишуд њар касе, рўйи ўро бидид, 
 Кушоданд банди ќабои бунафш, 
 Њам он афсару тавќу заррина кафш, 
 Фиганда тани шоњи Эрон ба хок 
 Пур аз хуну пањлу ба шамшер чок. 
 Зи пеши шањаншоњ бархостанд, 
 Забонро ба нафрин биёростанд, 
 Ки Моњуйро бод тан њамчунин. 
 Фиганда пур аз хун ба рўйи замин! 

 
Ба њамин тарз, охирин подшоњи сосонї кушта ва силсилаи 

Сосониён бурида шуд, лашкари араб Эронро пахш карда, ба 
подшоњии чорсаду биступанљсолаи онњо хотима дод… 

Ба матбаа 21.04.2016 супорида шуд. 
 Ба чоп 17.08.2016 иљозат дода шуд.  Коѓази офсет. Чопи 

офсет. Андозаи 60х84  1/16. Љузъи чопї 16,5.   
Адади нашр 44400 нусха. 

Супориши № 65/2016 
 

 

Муассисаи нашриявии «Маориф»-и  
Вазорати маориф ва илми Љумњурии Тољикистон.  

734024, ш. Душанбе, кўчаи А. Дониш, 50 
Тел: 222-14-66,  

E-mail: nаjmiddin64@mail.ru 
 

 

Дар ЉДММ «Љамшед ва К» чоп шудааст. 

mailto:nаjmiddin64@mail.ru

